
Монгол Улсын Их Хурлын 2022 оны хаврын ээлжит чуулганы

06 дугаар сарын 17-ны өдөр /Баасан гараг/-ийн нэгдсэн

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн хүрэлцэн ирж, 51.3 хувийн ирцтэйгээр хуралдаан 10 цаг 13 минутад Төрийн ордны “Их хуралдай” танхимд эхлэв.
Томилолттой: П.Анужин, Т.Аубакир, Т.Аюурсайхан, Э.Бат-Амгалан, С.Батболд, Д.Батлут, Б.Баттөмөр, Б.Бат-Эрдэнэ, Д.Бат-Эрдэнэ, С.Ганбаатар, Т.Доржханд, Б.Жавхлан, Ц.Мөнхцэцэг, Ж.Сүхбаатар, Ч.Ундрам, Б.Энх-Амгалан;

Чөлөөтэй: Ж.Ганбаатар, Г.Дамдинням, Л.Оюун-Эрдэнэ, Ш.Раднаасэд, Ж.Чинбүрэн;


Эмнэлгийн чөлөөтэй: Ч.Хүрэлбаатар;


Хоцорсон: Д.Өнөрболор- 52 минут, Ж.Эрдэнэбат- 3 цаг 46 минут.


Улсын Их Хурлын дарга Г.Занданшатар Монгол Улсын сайд, Засгийн газрын Хэрэг эрхлэх газрын дарга Ц.Нямдоржоос ирүүлсэн албан бичгийг танилцуулж, Монгол Улсын гадаадад сурталчлах бодлого, стратеги, соёлын харилцаа, хамтын ажиллагааг дэмжих арга хэмжээний талаарх Ерөнхий сайдын мэдээллийг хэлэлцэхийг хойшлуулав./10:17/

Мөн Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн Н.Алтанхуяг, Б.Пүрэвдорж нараас ирүүлсэн албан бичгийг танилцуулж, Улсын Их Хурлын гишүүн Н.Алтанхуяг, Б.Пүрэвдорж нар үг хэлэв.

Нэг.Хуулийн төслийг эцэслэн батлах


Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Хууль зүйн байнгын хороо хариуцсан ахлах зөвлөх М.Үнэнбат нар байлцав.

Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.2-т заасны дагуу санал хураалт явуулав. 

Г.Занданшатар: 1.Хөрөнгийн үнэлгээний тухай хууль /Шинэчилсэн найруулга/-ийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  8

Бүгд:

         
50

84.0 хувь буюу нийт гишүүний олонхын саналаар хууль батлагдлаа.



Хамт өргөн мэдүүлсэн:



2.Хөрөнгийн үнэлгээний тухай хууль хүчингүй болсонд тооцох тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
  9


Бүгд:

         
50

82.0 хувь буюу нийт гишүүний олонхын саналаар хууль батлагдлаа.

3.Зөрчлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
33

Татгалзсан:             17

Бүгд:

         
50

66.0 хувийн саналаар хууль батлагдсангүй.

Улсын Их Хурлын гишүүн Х.Болорчулууны “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Х.Болорчулууны гаргасан горимын саналыг дэмжье гэсэн санал хураалт явуулъя.
Зөвшөөрсөн:
36

Татгалзсан:           
14

Бүгд:

         
50

72.0 хувийн саналаар горимын санал дэмжигдлээ.

Г.Занданшатар: Зөрчлийн тухай хуульд өөрчлөлт оруулах тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
42

Татгалзсан:           
  8

Бүгд:

         
50

84.0 хувь буюу нийт гишүүний олонхын саналаар хууль батлагдлаа.

4.Аудитын тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  7

Бүгд:

         
50

86.0 хувь буюу нийт гишүүний олонхын саналаар хууль батлагдлаа.

5.Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
10

Бүгд:

         
50

80.0 хувь буюу нийт гишүүний олонхын саналаар хууль батлагдлаа.

6.Аж ахуйн нэгжийн тусгай зөвшөөрлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  8

Бүгд:

         
50

84.0 хувь буюу нийт гишүүний олонхын саналаар хууль батлагдлаа.

7.Донорын тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.

Хамт өргөн мэдүүлсэн: 
8.Эрүүл мэндийн тухай хуульд нэмэлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
45

Татгалзсан:           
  6

Бүгд:

         
51

88.2 хувь буюу нийт гишүүний олонхын саналаар хууль батлагдлаа.

9.Зөвшөөрлийн тухай хууль /Шинэчилсэн найруулга/-ийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9


Бүгд:

         
51

82.4 хувь буюу нийт гишүүний олонхын саналаар хууль батлагдлаа.


Хамт өргөн мэдүүлсэн: 

10.Архидан согтуурахтай тэмцэх тухай хуульд өөрчлөлт оруулах тухай  хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
11 


Бүгд:

         
51

78.4 хувь буюу нийт гишүүний олонхын саналаар хууль батлагдлаа.


11.Аудитын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  8

Бүгд:

         
50

84.0 хувь буюу нийт гишүүний олонхын саналаар хууль батлагдлаа.

12.Байгаль орчинд нөлөөлөх байдлын үнэлгээний тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
11 


Бүгд:

         
51

78.4 хувь буюу нийт гишүүний олонхын саналаар хууль батлагдлаа.


13.Байгаль орчныг хамгаалах тухай хуульд өөрчлөлт оруулах тухай хуулийн
төслийг эцэслэн батлах санал хураалт явуулъя.

Зөвшөөрсөн:
39

Татгалзсан:           
12

Бүгд:

         
51

76.5 хувь буюу нийт гишүүний олонхын саналаар хууль батлагдлаа.

14.Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
11

Бүгд:

         
51

78.4 хувь буюу нийт гишүүний олонхын саналаар хууль батлагдлаа.

15.Банкны тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

16.Барилгын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
38

Татгалзсан:           
13

Бүгд:

         
51

74.5 хувийн саналаар хууль батлагдсангүй.

Улсын Их Хурлын гишүүн Ц.Тувааны “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Ц.Тувааны гаргасан горимын саналыг дэмжье гэсэн санал хураалт явуулъя.
Зөвшөөрсөн:
43

Татгалзсан:           
  8

Бүгд:

         
51

84.3 хувийн саналаар горимын санал дэмжигдлээ.
Г.Занданшатар: Барилгын тухай хуульд өөрчлөлт оруулах тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.


17.Боловсролын тухай хуульд өөрчлөлт оруулах тухай  хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51
84.3 хувь буюу нийт гишүүний олонхын саналаар хууль батлагдлаа.
18.Гаалийн тухай хуульд өөрчлөлт оруулах тухай  хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан: 

11

Бүгд:

         
51

78.4 хувь буюу нийт гишүүний олонхын саналаар хууль батлагдлаа.

19.Газрын тосны бүтээгдэхүүний тухай хуульд өөрчлөлт оруулах тухай  хуулийн төслийг эцэслэн батлах санал хураалт явуулъя.

Зөвшөөрсөн:
39

Татгалзсан:           
12

Бүгд:

         
51

76.5 хувь буюу нийт гишүүний олонхын саналаар хууль батлагдлаа.

20.Газрын хэвлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.
Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

21.Даатгалын мэргэжлийн оролцогчийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
45

Татгалзсан:           
  6

Бүгд:

         
51

88.2 хувь буюу нийт гишүүний олонхын саналаар хууль батлагдлаа.

22.Даатгалын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
11

Бүгд:

         
51

78.4 хувь буюу нийт гишүүний олонхын саналаар хууль батлагдлаа.

23.Зээлийн мэдээллийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

24.Компанийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

25.Малын генетик нөөцийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.

26.Мансууруулах эм, сэтгэцэд нөлөөт бодисын эргэлтэд хяналт тавих тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

27.Мөнгө угаах болон терроризмыг санхүүжүүлэхтэй тэмцэх тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
37

Татгалзсан:           
14

Бүгд:

         
51

72.5 хувийн саналаар хууль батлагдсангүй.

Улсын Их Хурлын гишүүн Д.Сарангэрэлийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Д.Сарангэрэлийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
42

Татгалзсан:           
  9

Бүгд:

         
51

82.4 хувийн саналаар горимын санал дэмжигдлээ.

Г.Занданшатар: Мөнгө угаах болон терроризмыг санхүүжүүлэхтэй тэмцэх тухай хуульд өөрчлөлт оруулах тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
41

Татгалзсан:           
10

Бүгд:

         
51
80.4 хувь буюу нийт гишүүний олонхын саналаар хууль батлагдлаа.
28.Мэргэжлийн боловсрол, сургалтын тухай хуульд өөрчлөлт оруулах тухай  хуулийн төслийг эцэслэн батлах санал хураалт явуулъя.

Зөвшөөрсөн:
39

Татгалзсан:           
12

Бүгд:

         
51

76.5 хувь буюу нийт гишүүний олонхын саналаар хууль батлагдлаа.

29.Нөхөрлөлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

30.Нягтлан бодох бүртгэлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
39

Татгалзсан:           
12

Бүгд:

         
51

76.5 хувь буюу нийт гишүүний олонхын саналаар хууль батлагдлаа.

31.Радио долгионы тухай хуульд нэмэлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан: 

10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

32.Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.

33.Тамхины хяналтын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

34.Татварын мэргэшсэн зөвлөх үйлчилгээний тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
35

Татгалзсан:           
16

Бүгд:

         
51

68.6 хувийн саналаар хууль батлагдсангүй.

Улсын Их Хурлын гишүүн Л.Мөнхбаатарын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Л.Мөнхбаатарын гаргасан горимын саналыг дэмжье гэсэн санал хураалт явуулъя.
Зөвшөөрсөн:
42

Татгалзсан:           
  9

Бүгд:

         
51

82.4 хувийн саналаар горимын санал дэмжигдлээ.
Г.Занданшатар: Татварын мэргэшсэн зөвлөх үйлчилгээний тухай хуульд өөрчлөлт оруулах тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.


35.Төмөр замын тээврийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

36.Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
11

Бүгд:

         
51

78.4 хувь буюу нийт гишүүний олонхын саналаар хууль батлагдлаа.

37.Ургамал хамгааллын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
37

Татгалзсан:           
14

Бүгд:

         
51

72.5 хувийн саналаар хууль батлагдсангүй.

Улсын Их Хурлын гишүүн Ж.Мөнхбат дээрх санал хураалтыг хүчингүй болгох горимын санал гаргав. 
Г.Занданшатар: Улсын Их Хурлын гишүүн Ж.Мөнхбатын гаргасан горимын саналыг дэмжье гэсэн санал хураалт явуулъя.
Зөвшөөрсөн:
42

Татгалзсан:           
  9

Бүгд:

         
51

82.4 хувийн саналаар горимын санал дэмжигдлээ.
Г.Занданшатар: Ургамал хамгааллын тухай хуульд өөрчлөлт оруулах тухай  хуулийн төслийг эцэслэн батлах санал хураалтыг дахин явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

38.Үйлдвэрлэл, технологийн паркийн эрх зүйн байдлын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.

39.Үндэсний төлбөрийн системийн тухай хуульд өөрчлөлт оруулах тухай  хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9

Бүгд:

         
51

82.4 хувь буюу нийт гишүүний олонхын саналаар хууль батлагдлаа.

40.Үнэт цаасны зах зээлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

41.Харилцаа холбооны тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
11

Бүгд:

         
51

78.4 хувь буюу нийт гишүүний олонхын саналаар хууль батлагдлаа.

42.Химийн хорт болон аюултай бодисын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

43.Хот, суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.

44.Хөрөнгийн үнэлгээний тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.
45.Чөлөөт бүсийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

46.Цөмийн энергийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

47.Эрүүл мэндийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

48.Иргэний хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

49.Монгол Улсын Засгийн газрын тухай хуульд нэмэлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.

50.Аж ахуйн үйл ажиллагааны тусгай зөвшөөрлийн тухай хууль хүчингүй болсонд тооцох тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.
          Холбогдуулан боловсруулсан:

51.Авто замын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.
Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

52.Амьтны тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.
53.Ажиллах хүчний шилжилт хөдөлгөөний тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9

Бүгд:

         
51

82.4 хувь буюу нийт гишүүний олонхын саналаар хууль батлагдлаа.
54.Архив, албан хэрэг хөтлөлтийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:             10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.


55.Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9

Бүгд:

         
51

82.4 хувь буюу нийт гишүүний олонхын саналаар хууль батлагдлаа.
56.Валютын зохицуулалтын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
11

Бүгд:

         
52

78.8 хувь буюу нийт гишүүний олонхын саналаар хууль батлагдлаа.


57.Геодези, зураг зүйн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  9

Бүгд:

         
52

82.7 хувь буюу нийт гишүүний олонхын саналаар хууль батлагдлаа.

58.Дээд боловсролын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
10

Бүгд:

         
52

80.8 хувь буюу нийт гишүүний олонхын саналаар хууль батлагдлаа.


59.Жижиг, дунд үйлдвэр, үйлчилгээг дэмжих тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:             11 

Бүгд:

         
52

78.8 хувь буюу нийт гишүүний олонхын саналаар хууль батлагдлаа.


60.Зар сурталчилгааны тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:         
12

Бүгд:

         
52

76.9 хувь буюу нийт гишүүний олонхын саналаар хууль батлагдлаа.


61.Зөрчил шалган шийдвэрлэх тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
10

Бүгд:

         
52

80.8 хувь буюу нийт гишүүний олонхын саналаар хууль батлагдлаа.


62.Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
45

Татгалзсан:           
  7

Бүгд:

         
52

86.5 хувь буюу нийт гишүүний олонхын саналаар хууль батлагдлаа.


63.Концессын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  8

Бүгд:

         
52

84.6 хувь буюу нийт гишүүний олонхын саналаар хууль батлагдлаа.

64.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
35

Татгалзсан:             17

Бүгд:

         
52

67.3 хувийн саналаар хууль батлагдсангүй.

Улсын Их Хурлын гишүүн М.Оюунчимэг дээрх санал хураалтыг хүчингүй болгох горимын санал гаргав.

Г.Занданшатар: Улсын Их Хурлын гишүүн М.Оюунчимэгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
41

Татгалзсан:           
11

Бүгд:

         
52

78.8 хувийн саналаар горимын санал дэмжигдлээ.

Г.Занданшатар: Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
40

Татгалзсан:           
12

Бүгд:

         
52

76.9 хувь буюу нийт гишүүний олонхын саналаар хууль батлагдлаа.


65.Монгол Улсын Хүний эрхийн Үндэсний Комиссын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  8

Бүгд:

         
52

84.6 хувь буюу нийт гишүүний олонхын саналаар хууль батлагдлаа.


66.Музейн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
12

Бүгд:

         
52

76.9 хувь буюу нийт гишүүний олонхын саналаар хууль батлагдлаа.


67.Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  9

Бүгд:

         
52

82.7 хувь буюу нийт гишүүний олонхын саналаар хууль батлагдлаа.


68.Нийтийн мэдээллийн ил тод байдлын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  8

Бүгд:

         
52

84.6 хувь буюу нийт гишүүний олонхын саналаар хууль батлагдлаа.

69.Нийтийн сонсголын тухай хуульд нэмэлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  8

Бүгд:

         
52

84.6 хувь буюу нийт гишүүний олонхын саналаар хууль батлагдлаа.


70.Ойн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
38

Татгалзсан:             13

Бүгд:

         
51

74.5 хувийн саналаар хууль батлагдсангүй.

 
Улсын Их Хурлын гишүүн Н.Энхболдын дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Н.Энхболдын гаргасан горимын саналыг дэмжье гэсэн санал хураалт явуулъя.
Зөвшөөрсөн:
40

Татгалзсан:           
11

Бүгд:

         
51

78.4 хувийн саналаар горимын санал дэмжигдлээ.

Г.Занданшатар: Ойн тухай хуульд өөрчлөлт оруулах тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
40

Татгалзсан:           
11

Бүгд:

         
51

78.4 хувь буюу нийт гишүүний олонхын саналаар хууль батлагдлаа.


71.Орон сууцны тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
39

Татгалзсан:           
12

Бүгд:

         
51

76.5 хувь буюу нийт гишүүний олонхын саналаар хууль батлагдлаа.

72.Оюуны өмчийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
43

Татгалзсан:           
  8

Бүгд:

         
51

84.3 хувь буюу нийт гишүүний олонхын саналаар хууль батлагдлаа.


73.Өргөн нэвтрүүлгийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.


74.Өрсөлдөөний тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9

Бүгд:

         
51

82.4 хувь буюу нийт гишүүний олонхын саналаар хууль батлагдлаа.

 75.Таримал ургамлын үр, сортын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.


76.Усан замын тээврийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9

Бүгд:

         
51

82.4 хувь буюу нийт гишүүний олонхын саналаар хууль батлагдлаа.


77.Татварын ерөнхий хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.


78.Хөрөнгө оруулалтын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
41

Татгалзсан:           
10

Бүгд:

         
51

80.4 хувь буюу нийт гишүүний олонхын саналаар хууль батлагдлаа.

79.Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
42

Татгалзсан:           
  9

Бүгд:

         
51

82.4 хувь буюу нийт гишүүний олонхын саналаар хууль батлагдлаа.


80.Хүнсний тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя.

Зөвшөөрсөн:
44

Татгалзсан:           
  7

Бүгд:

         
51

86.3 хувь буюу нийт гишүүний олонхын саналаар хууль батлагдлаа.


81.“Хууль баталсантай холбогдуулан авах зарим арга хэмжээний тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:
45

Татгалзсан:           
  6

Бүгд:

         
51

88.2 хувийн саналаар тогтоол батлагдлаа.

Уг асуудлыг 11 цаг 21 минутад хэлэлцэж дуусав.

Хоёр.“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төсөл /Монгол Улсын Ерөнхийлөгч 2022.05.20-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Эдийн засаг, хөгжлийн дэд сайд С.Наранцогт, Монгол Улсын Ерөнхийлөгчийн Тамгын газрын дарга Я.Содбаатар, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Бодлого, төлөвлөлтийн газрын дарга Ц.Болорчулуун, мөн газрын Салбарын эдийн засгийн судалгаа, дүн шинжилгээ хариуцсан ахлах мэргэжилтэн Ц.Амгалан, Хөрс, ургамал хамгаалал, үр сортын хэлтсийн дарга Д.Есөн-Эрдэнэ, Эдийн засаг, хөгжлийн яамны Макро эдийн засгийн бодлогын газрын дарга Л.Энх-Амгалан, Мэргэжлийн хяналтын ерөнхий газрын дарга Б.Баасандорж, мөн газрын Хүнсний аюулгүй байдал, хөдөө аж ахуйн хяналтын газрын дарга Т.Балжинням, Стандарт хэмжил зүйн газрын дарга Б.Билгүүн, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Үйлдвэр, үйлчилгээ хариуцсан зөвлөх бөгөөд Хүнсний төсөл, хөтөлбөр хариуцсан албаны дарга Ч.Даваабаяр, Үндэсний аюулгүй байдлын зөвлөлийн Ажлын албаны Хэлтсийн дарга Д.Энхмаа, Монгол Улсын Ерөнхийлөгчийн Тамгын газрын ахлах референт Г.Сувдаа нар оролцов.


Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, референт С.Дунжидмаа нар байлцав.


Төслийг эцсийн хэлэлцүүлэгт бэлтгэсэн тухай  Байгаль орчин, хүнс, хөдөө аж ахуйн байнгын хорооноос гаргасан танилцуулгыг Улсын Их Хурлын гишүүн Г.Мөнхцэцэг танилцуулав.


 Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэн, Д.Сарангэрэл нарын тавьсан асуултад Монгол Улсын Ерөнхийлөгчийн Тамгын газрын дарга Я.Содбаатар, Мэргэжлийн хяналтын ерөнхий газрын дарга Б.Баасандорж нар хариулж, тайлбар хийв.

“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Байгаль орчин, хүнс, хөдөө аж ахуйн байнгын хорооны дэмжсэн санал: 

Г.Занданшатар: 1.Улсын Их Хурлын гишүүн Ц.Тувааны гаргасан, Тогтоолын төслийн 3 дахь хэсгийн 1 дэх заалтад доор дурдсан агуулгатай дэд заалт нэмж, дугаарыг өөрчлөх:


“хүнс, хөдөө аж ахуй, хөнгөн үйлдвэрийн салбарын татаас, урамшууллын тогтолцоог боловсронгуй болгож, шаардлагатай урамшууллын хөрөнгийн эх үүсвэрийг төсөвт бүрэн тусгаж, хэрэгжүүлж байх;” гэсэн саналыг дэмжье гэсэн санал хураалт явуулъя.
Зөвшөөрсөн:
37

Татгалзсан:             13 

Бүгд:

         
50

74.0 хувийн саналаар дэмжигдлээ.


2.Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн 3 дахь хэсгийн 1 дэх заалтын “б” дэд заалтын “хүнсний аюулгүй байдлыг хангах нэгдсэн тогтолцоо” гэснийг хасах зарчмын зөрүүтэй санал дэмжигдсэнтэй холбогдуулан:

a/ Тогтоолын төслийн хавсралтын “Хүрэх түвшин” гэсэн 5 дахь баганын 1.1.3 дахь мөрөнд харгалзах “Хүнсний сүлжээнд зохицуулагдаагүй үйлдвэрлэл, үйлчилгээ, хүнсний аюулгүй байдлыг хангах нэгдсэн тогтолцоог бий болгох, Хүнсний хяналт, зохицуулалтын агентлаг байгуулах тухай зохицуулалттай холбогдох хуулийн төслийг боловсруулж, Улсын Их Хуралд өргөн мэдүүлсэн байна” гэснийг “Хүнсний сүлжээнд зохицуулагдаагүй үйлдвэрлэл, үйлчилгээнд үүсэх харилцааг зохицуулахтай холбогдох хуулийн төслийг боловсруулж, Улсын Их Хуралд өргөн мэдүүлсэн байна” гэж өөрчлөх;
б/ Тогтоолын төслийн хавсралтын “Хүрэх түвшин” гэсэн 5 дахь баганын 1.2.1 дэх мөрөнд харгалзах “Хүнсний аюулгүй байдлыг хангах нэгдсэн тогтолцоо бүрдүүлэхтэй холбогдох” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:             16 

Бүгд:

         
50

68.0 хувийн саналаар дэмжигдлээ.

3.Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн 3 дахь хэсгийн 1 дэх заалтын “а” дэд заалтын “улсын төсвөөс” гэсний өмнө “2022-2026 онд” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:             16 

Бүгд:

         
50

68.0 хувийн саналаар дэмжигдлээ.

4.Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн 3 дахь хэсгийн 1 дэх заалтын “б” дэд заалтын “2023 оны хаврын ээлжит чуулганы хугацаанд” гэснийг “2022 оны намрын, 2023 оны хаврын ээлжит чуулганы хугацаанд багтаан” гэж, мөн заалтын “д” дэд заалтын “стандартыг аттестатчилан” гэснийг “стандартад дүн шинжилгээ, үнэлгээ хийж” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:             22 

Бүгд:

         
50

56.0 хувийн саналаар дэмжигдлээ.

5.Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын “Хэрэгжүүлэх арга хэмжээ” гэсэн 2 дахь баганын 3.4.1 дэх мөрөнд харгалзах “Монголбанк” гэснийг “Тэжээлийн үйлдвэрүүдэд дотоодоос түүхий эд худалдан авахад эргэлтийн хөрөнгийн хөнгөлөлттэй зээл олгох” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:             16 

Бүгд:

         
50

68.0 хувийн саналаар дэмжигдлээ.

6.Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын “Хоёр: Удирдлага, зохион байгуулалт” гэсэн хэсэгт 2.8.3 дугаартай доор дурдсан агуулга бүхий мөр нэмэх:

“Хэрэгжүүлэх арга хэмжээ” баганад “Хүнсний хангамж, аюулгүй байдал үндэсний хөдөлгөөнийг сурталчлах, соён гэгээрүүлэх” гэж, “Шалгуур үзүүлэлт” баганад “Үндэсний хөдөлгөөнийг сурталчилсан эсэх” гэж, “Хүрэх түвшин” баганад “Үндэсний хөдөлгөөнийг сурталчлах арга хэмжээ зохион байгуулсан байна.” гэж, “Нийт санхүүжилтийн хэмжээ” баганад “400.0” /400 сая/ гэж, “Санхүүжилтийн эх үүсвэр” баганад “Улсын төсөв” гэж,  “2023”, “2024”, “2025”, “2026” гэсэн багануудад тус бүр “100.0” /нэг зуун сая/ гэж, “Хамтран хэрэгжүүлэх байгууллага” баганад “Хүнс, хөдөө аж ахуй, хөнгөн үйлдвэрийн яам, Төрийн бус байгууллага” гэж, “Хэрэгжих хугацаа, оноор” баганад “2023-2026” гэж тус тус нэмэх, мөр нэмсэнтэй холбоотойгоор 3.10.4 дэх дугаарын “Аймаг, суманд агро ойн аж ахуй байгуулж, хүнсний хангамжийг сайжруулах, экспортыг нэмэгдүүлэх” гэсэн хэрэгжүүлэх арга хэмжээнд хамаарах “Нийт санхүүжилтийн хэмжээ” баганын “54,500.00” /54 тэрбум 500 сая/  гэснийг “54,100.00” /54 тэрбум 100 сая/ гэж,  “2023”, “2024”, “2025”, “2026” гэсэн багануудад тус бүр “13,625.00” /13 тэрбум 625 сая/ гэснийг “13,525.00” /13 тэрбум 525 сая/ гэж тус тус өөрчилж, үүнтэй холбогдуулан “Хоёр.Удирдлага зохион байгуулалтын чиглэлээр:” гэсэн хэсгийн “дүн”  гэсэн мөрний “Нийт санхүүжилтийн хэмжээ” гэсэн баганын “7,500.00” /7 тэрбум 500 сая/ гэснийг “7,900.00” /7 тэрбум 900 сая/ гэж, “2023” баганын “2,350.00” /2 тэрбум 350 сая/ гэснийг “2,450.00” /2 тэрбум 450 сая/ гэж, “2024” баганын “1,650.00” /1 тэрбум 650 сая/  гэснийг “1,750.00” /1 тэрбум 750 сая/ гэж, “2025”, “2026” баганын “1,750.00” /1 тэрбум 750 сая/ гэснийг “1,850.00” /1 тэрбум 850 сая/ гэж тус бүр, “Гурав.Газар тариалангийн үйлдвэрлэлийн чиглэлээр:” гэсэн хэсгийн “дүн”  гэсэн мөрний “Нийт санхүүжилтийн хэмжээ” баганын “1,022,678.00” /1 их наяд 22 тэрбум 678 сая/ гэснийг “1,022,278.00” /1 их наяд 22 тэрбум 278 сая/ гэж, “2023” баганын “291,478.00” /291 тэрбум 478 сая/ гэснийг “291,378.00” /291 тэрбум 378 сая/ гэж, “2024” баганын “253,900.00” /253 тэрбум 900 сая/ гэснийг “253,800.00” /253 тэрбум 800 сая/ гэж, “2025” баганын “205,000.00” /205 тэрбум/ гэснийг “204,900.00” /204 тэрбум 900 сая/ гэж, “2026” баганын “176,800.00” /176 тэрбум 800 сая/ гэснийг “176,700.00” /176 тэрбум 700 сая/ гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
34

Татгалзсан:             16 

Бүгд:

         
50

68.0 хувийн саналаар дэмжигдлээ.

7.Байгаль орчин, хүнс, хөдөө аж ахуйн байнгын хорооны гаргасан, Тогтоолын төслийн хавсралтын “Хамтран хэрэгжүүлэх байгууллага” гэсэн баганын 3.1.1, 3.2.4, 3.2.5, 3.3.1, 3.3.2, 3.10.3, 4.1.1, 4.1.2, 4.1.3, 4.4.1, 4.5.1, 4.5.2 дахь мөрөнд харгалзах хүснэгтэд “Хүнс, хөдөө аж ахуй, хөнгөн үйлдвэрийн яам” гэж тус тус нэмж, мөн баганын 3.3.1, 3.3.2 дахь мөрний “Гадаад харилцааны яам, Хөдөө аж ахуйн корпораци” гэснийг, 4.4.1 дэх мөрний “Улсын Их Хурал, Засгийн газар” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
35

Татгалзсан:             15 

Бүгд:

         
50

70.0 хувийн саналаар дэмжигдлээ.


Зарчмын зөрүүтэй саналын томьёоллоор санал хурааж дууслаа.


Г.Занданшатар: “Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:
34

Татгалзсан:           
16

Бүгд:

         
50

68.0 хувийн саналаар тогтоол батлагдлаа.

Улсын Их Хурлын дарга Г.Занданшатар “Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоол баталсантай холбогдуулан үг хэлэв.

Уг асуудлыг 11 цаг 52 минутад хэлэлцэж дуусав.


Гурав.Үндэсний их баяр наадмын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2022.05.04-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга П.Сайнзориг, Биеийн тамир, спортын улсын хорооны Бодлого зохицуулалтын газрын дарга О.Гэрэл, “Монголын үндэсний бөхийн холбоо”-ны тэргүүн Ц.Магалжав, “Монголын морин спорт, уяачдын холбоо”-ны Ерөнхий нарийн бичгийн дарга Ч.Хишигбаатар, мөн холбооны Ажлын албаны дарга Б.Батбаатар, “Монголын үндэсний морин уралдаан, уяачдын холбоо”-ны дэд тэргүүн А.Зангад, мөн холбооны Ерөнхий нарийн бичгийн дарга М.Ариунболд, “Монголын үндэсний харваачдын нэгдсэн холбоо”-ны Ерөнхий нарийн бичгийн дарга Б.Нямбаяр,  “Монголын өвөг урианхай сурын холбоо”-ны Ерөнхий нарийн бичгийн дарга Х.Болдбаатар, “Буриад сурын холбоо”-ны Ерөнхий нарийн бичгийн дарга Б.Доржпүрэв, “Монголын шагайн харвааны холбоо”-ны Тэргүүн дэд ерөнхийлөгч Ш.Отгонбаяр,  мөн холбооны Ерөнхий нарийн бичгийн дарга А.Энхжаргал, “Монгол адуу нийгэмлэг”-ийн Ерөнхий нарийн бичгийн дарга Ө.Лхагвасүрэн, Монгол үндэсний допингийн эсрэг байгууллагын гүйцэтгэх захирал Д.Мөнхболд, Морь судлаач, түүхийн ухааны доктор А.Баярмагнай нар оролцов. 

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Б.Баярсайхан, М.Отгон, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.


Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Мөнхбат танилцуулав.

Улсын Их Хурлын гишүүн Д.Тогтохсүрэн зөвхөн зарчмын зөрүүтэй саналууд дээр асуулт асууж, хариулт авах горимын санал гаргав.

Г.Занданшатар: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье санал хураалт явуулъя.

Зөвшөөрсөн:
19

Татгалзсан:           
30

Бүгд:

         
49

38.8 хувийн саналаар горимын санал дэмжигдсэнгүй.


Улсын Их Хурлын дэд дарга С.Одонтуяа 12 цаг 36 минутаас 12 цаг 57 минутад хуралдааныг даргалав.


Байнгын хорооны санал, дүгнэлттэй холбогдуулан Улсын Их Хурлын гишүүн Н.Наранбаатар, Ш.Адьшаа, С.Бямбацогт, Д.Сарангэрэл, Б.Пүрэвдорж, Н.Ганибал, О.Цогтгэрэл, Ц.Идэрбат нарын тавьсан асуултад Төрийн байгуулалтын байнгын хорооны дарга Ж.Мөнхбат, Хууль зүй, дотоод хэргийн яамны Төрийн нарийн бичгийн дарга П.Сайнзориг нар хариулж, тайлбар хийв.

Үдээс өмнөх хуралдаан 12 цаг 57 минутад  завсарлав.

Үдээс хойших хуралдаан 13 цаг 56 минутад эхлэв.

Үндэсний их баяр наадмын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.
Төрийн байгуулалтын байнгын хорооны дэмжсэн санал:

Г.Занданшатар: 1.Улсын Их Хурлын гишүүн Ж.Мөнхбат, Ш.Адьшаа, А.Адъяасүрэн, Ж.Батжаргал, Ж.Батсуурь, Б.Бат-Эрдэнэ, Ж.Бат-Эрдэнэ, Г.Ганболд, Ц.Даваасүрэн, Ц.Сандаг-Очир, Ц.Туваан, Г.Тэмүүлэн, С.Чинзориг /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1.1 дэх хэсгийн, Гуравдугаар бүлгийн  гарчгийн, 8 дугаар зүйлийн гарчгийн, 10 дугаар зүйлийн гарчгийн, мөн зүйлийн 10.1, 10.2, 10.3, 10.5, 10.6, 10.7, 10.9, 10.10, 10.12, 10.15, 10.16, 10.17 дахь хэсгийн, 13 дугаар зүйлийн 13.1, 13.2 дахь хэсгийн, мөн зүйлийн тайлбарын, 14 дүгээр зүйлийн 14.6 дахь хэсгийн, 14.6.3 дахь заалтын, мөн зүйлийн 14.7 хэсгийн, 14.7.7, 14.7.8, 14.7.10, 14.7.11 дэх заалтын, 15 дугаар зүйлийн 15.1.1, 15.1.5 дахь заалтын, мөн зүйлийн 15.3 дахь хэсгийн, 16 дугаар зүйлийн 16.5.4, 16.5.11 дэх заалтын, 16.8, 16.9 дэх хэсгийн, 17 дугаар зүйлийн 17.1.5 дахь заалтын, 19 дүгээр зүйлийн 19.1.1 дэх заалтын, 19.2 дахь хэсгийн, 20 дугаар зүйлийн 20.1 дэх хэсгийн “хурдан морины” гэсний өмнө “үндэсний” гэж тус тус нэмэх гэсэн саналыг дэмжье санал хураалт явуулъя.

Зөвшөөрсөн:
23

Татгалзсан:           
19

Бүгд:

         
42

54.8 хувийн саналаар дэмжигдлээ.


2.Ажлын хэсгийн гаргасан, Төслийн 4 дүгээр зүйлийн 4.1.1 дэх заалтыг доор дурдсанаар өөрчлөн найруулах:
“4.1.1.“Үндэсний их баяр наадам” гэж Монгол Улсын тусгаар тогтнол,
бүрэн эрхт байдал, үндэсний эв нэгдэл, төрт ёс, түүх, соёл, өв уламжлал, зан
заншлыг бэлгэдсэн үндэсний уламжлалт баярыг;” гэсэн саналыг дэмжье санал хураалт явуулъя.

Зөвшөөрсөн:
24

Татгалзсан:           
18

Бүгд:

         
42

57.1 хувийн саналаар дэмжигдлээ.

3.Ажлын хэсгийн гаргасан, Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:
“5.2.Хуульд өөрөөр заагаагүй бол Үндэсний их баяр наадмыг жил бүр аймаг,
сумын баяр наадмыг 7 дугаар сарын 10, 11-ний өдрүүдэд, улсын баяр наадмыг 7
дугаар сарын 11, 12, 13-ны өдрүүдэд улс орон даяар нэгэн зэрэг тэмдэглэнэ.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн С.Чинзориг, Ж.Бат-Эрдэнэ нар үг хэлэв.

Зөвшөөрсөн:
24

Татгалзсан:           
19

Бүгд:

         
43

55.8 хувийн саналаар дэмжигдлээ.



4.Ажлын хэсгийн гаргасан, Төслийн 5 дугаар зүйлийн 5.9, 5.10 дахь хэсгийг нэгтгэн доор дурдсанаар өөрчлөн найруулах:

“5.9.Улс, аймаг, сумын баяр наадмаар үндэсний бөхийн барилдаан, үндэсний сурын болон шагайн харваа, үндэсний хурдан морины уралдааныг явуулна.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Д.Тогтохсүрэн, Ж.Батсуурь нар үг хэлэв.

Зөвшөөрсөн:
22

Татгалзсан:           
20

Бүгд:

         
42

52.4 хувийн саналаар дэмжигдлээ.

5.Ажлын хэсгийн гаргасан, Төслийн 5 дугаар зүйлийн 5.11 дэх хэсгийг хасах гэсэн саналыг дэмжье санал хураалт явуулъя.

Зөвшөөрсөн:
26

Татгалзсан:           
15

Бүгд:

         
41

63.4 хувийн саналаар дэмжигдлээ.

6.Ажлын хэсгийн гаргасан, Төслийн 6 дугаар зүйлд доор дурдсан агуулгатай 6.2 дахь хэсэг нэмж, дугаарлалтыг өөрчлөх:

“6.2.Улсын баяр наадмыг 7 дугаар сарын 11-ний өдөр нээнэ.” гэсэн саналыг дэмжье санал хураалт явуулъя.

Зөвшөөрсөн:
25

Татгалзсан:           
16

Бүгд:

         
41

61.0 хувийн саналаар дэмжигдлээ.

7.Ажлын хэсгийн гаргасан, Төслийн 8 дугаар зүйлийн 8.1 дэх хэсгийн “гаргасан зохион байгуулах хорооны саналыг үндэслэн” гэснийг хасаж, мөн хэсгийн “цолны батламжийг” гэснийг “цолыг” гэж өөрчлөх гэсэн саналыг дэмжье санал хураалт явуулъя.

Зөвшөөрсөн:
23

Татгалзсан:           
18

Бүгд:

         
41

56.1 хувийн саналаар дэмжигдлээ.

8.Ажлын хэсгийн гаргасан, Төслийн 8 дугаар зүйлийн 8.2 дахь хэсгийн “хэрэглээгүй болох” гэснийг “хэрэглэсэн” гэж, мөн хэсгийн “улсын цолыг олгох” гэснийг “олгосон улсын цолыг хураалгах” гэж, 8.3 дахь хэсгийн “улсын цол олгоно” гэснийг “олгосон улсын цолыг хураана” тус тус өөрчлөх гэсэн саналыг дэмжье санал хураалт явуулъя.

Зөвшөөрсөн:
27

Татгалзсан:           
14

Бүгд:

         
41

65.9 хувийн саналаар дэмжигдлээ.

9.Ажлын хэсгийн гаргасан, Төслийн 8 дугаар зүйлийн 8.4 дэх хэсгийн “сурын” гэсний дараа “болон шагайн” гэж нэмж, 8.5 дахь хэсгийг доор дурдсанаар өөрчлөн найруулах:

“8.5.Энэ хуулийн 10.5, 10.6-д заасан амжилт, тухайн үндэсний спортын холбоо болон аймаг, сумын баяр наадмыг зохион байгуулах хорооны саналыг үндэслэн уяачид аймаг, сумын цолыг аймаг, дүүрэг, сумын Засаг дарга олгоно.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Б.Энхбаяр, С.Чинзориг, Х.Болорчулуун, Н.Учрал, Ш.Адьшаа нар үг хэлэв.

Зөвшөөрсөн:
27

Татгалзсан:           
14

Бүгд:

         
41

65.9 хувийн саналаар дэмжигдлээ.

10.Ажлын хэсгийн гаргасан, Төслийн 9 дүгээр зүйлийн 9.2, 9.5 дахь хэсгийн “18 насанд” гэснийг “16 насанд” гэж өөрчлөх гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв.

Зөвшөөрсөн:
25

Татгалзсан:           
15

Бүгд:

         
40

62.5 хувийн саналаар дэмжигдлээ.


11.Ажлын хэсгийн гаргасан, Төслийн 9 дүгээр зүйлийн 9.3 дахь хэсгийн “олгох батламж” гэснийг хасаж, мөн зүйлийн 9.3.5, 9.3.6, 9.3.7, 9.3.8 дахь заалтыг доор дурдсанаар өөрчлөн найруулах: 

“9.3.5.ес давсан бөхөд  улсын арслан;

9.3.6.улсын арслан цолтой бөхөөс бага цолтой бөх арав даван түрүүлбэл улсын аварга;

9.3.7.ес даван түрүүлсэн улсын арслан цолтой бөх ес даван үзүүрлэвэл улсын аварга;

9.3.8.ес даван түрүүлсэн улсын арслан цолтой бөх арав даван түрүүлбэл даян аварга; 

9.3.9.аварга цолтой бөх ес даван үзүүрлэхэд даян аварга;

9.3.10.даян аварга цолтой бөх ес даван үзүүрлэхэд дархан аварга;

9.3.11.аварга цолтой бөх арав даван түрүүлбэл дархан аварга.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв.

Зөвшөөрсөн:
22

Татгалзсан:           
18

Бүгд:

         
40

55.0 хувийн саналаар дэмжигдлээ.

12.Ажлын хэсгийн гаргасан, Төслийн 9 дүгээр зүйлд доор дурдсан агуулгатай 9.8 дахь хэсгийг нэмэх:

“9.8.Улсын баяр наадамд түрүүлсэн, үзүүрлэсэн бөхийн эрэмбийг бөхийн холбооны дүрмээр зохицуулна.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Д.Тогтохсүрэн, Б.Энхбаяр нар үг хэлэв.

Зөвшөөрсөн:
24

Татгалзсан:           
15

Бүгд:

         
39

61.5 хувийн саналаар дэмжигдлээ.

13.Ажлын хэсгийн гаргасан, Төслийн 10 дугаар зүйлийн 10.1 дэх хэсгийн “даага гэсэн” гэсний дараа “зургаан” гэж нэмж, 10.2 дахь хэсгийн “долоо, түүнээс дээш” гэснийг “найм, түүнээс дээш” гэж өөрчлөх гэсэн саналыг дэмжье санал хураалт явуулъя.

Зөвшөөрсөн:
22

Татгалзсан:           
18

Бүгд:

         
40

55.0 хувийн саналаар дэмжигдлээ.


14.Ажлын хэсгийн гаргасан, Төслийн 10 дугаар зүйлийн 10.11 дэх хэсгийг доор дурдсанаар өөрчлөн найруулах:

“10.11.Үндэсний хурдан морины бүртгэл нь Малын генетик нөөцийн тухай хуулийн 5.7-д заасан нэгдсэн сангийн бүрэлдэхүүн хэсэг байх бөгөөд бүртгэлийг хүнс, хөдөө аж ахуйн асуудал эрхэлсэн төрийн захиргааны төв байгууллага хурдан морины чиглэлээр үйл ажиллагаа явуулдаг мэргэжлийн холбоотой хамтран хариуцан гүйцэтгэнэ.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Н.Ганибал үг хэлэв. 

Зөвшөөрсөн:
26

Татгалзсан:           
14

Бүгд:

         
40

65.0 хувийн саналаар дэмжигдлээ.


Хуралдаан даргалагчаас ажлын хэсгийн гаргасан, Төслийн 10 дугаар зүйлийн 10.12 дахь хэсгийн “гурван өдрийн өмнө” гэсний дараа “гурав, аймаг, суманд хоёр хүртэлх өдрийн өмнө” гэж өөрчлөх гэсэн саналыг гүйцээн боловсруулах чиглэл өгөв.
15.Ажлын хэсгийн гаргасан, Төслийн 10 дугаар зүйлийн 10.13 дахь хэсгийн “13.2-т” гэсний өмнө “10.1,” гэж нэмэх гэсэн саналыг дэмжье санал хураалт явуулъя.

Зөвшөөрсөн:
26

Татгалзсан:           
14

Бүгд:

         
40

65.0 хувийн саналаар дэмжигдлээ.


16.Ажлын хэсгийн гаргасан, Төслийн 10 дугаар зүйлд доор дурдсан агуулгатай 10.18 дахь хэсгийг нэмэх:

“10.18.Засгийн газрын шийдвэрээр нэгэн зэрэг дөрөв хүртэл бүсэд хурдан морины шигшмэл, бүсийн уралдааныг зохион байгуулж болно.” гэсэн саналыг дэмжье санал хураалт явуулъя.

Зөвшөөрсөн:
27

Татгалзсан:           
13

Бүгд:

         
40

67.5 хувийн саналаар дэмжигдлээ.

17.Ажлын хэсгийн гаргасан, Төслийн 10 дугаар зүйлд доор дурдсан агуулгатай 10.19 дэх хэсгийг нэмэх:

“10.19.Үндэсний их баяр наадмаар жороо морины уралдааныг зохион байгуулж болно.” гэсэн саналыг дэмжье санал хураалт явуулъя.

Зөвшөөрсөн:
27

Татгалзсан:           
13

Бүгд:

         
40

67.5 хувийн саналаар дэмжигдлээ.

18.Ажлын хэсгийн гаргасан, Төслийн 14 дүгээр зүйлийн 14.5.5 дахь заалтын “хэрэглэсэн буюу хэрэглэхээр болсон” гэснийг “хэрэглэх” гэж өөрчилж, мөн зүйлийн 14.5.6 дахь заалтыг доор дурдсанаар өөрчлөн найруулах:

          “14.5.6.Дэлхийн допингийн эсрэг агентлагаар итгэмжлэгдсэн лабораторийн шинжилгээний дүгнэлтээр хориглосон бодис, арга хэрэглэсэн нь илэрсэн бөх, харваач “В” дээжид шинжилгээ хийлгэх бол уг шинжилгээний төлбөрийг төлөх;” гэсэн саналыг дэмжье санал хураалт явуулъя.

Зөвшөөрсөн:
24

Татгалзсан:           
16

Бүгд:

         
40

60.0 хувийн саналаар дэмжигдлээ.


19.Ажлын хэсгийн гаргасан, Төслийн 14 дүгээр зүйлд доор дурдсан агуулгатай 14.7.3 дахь заалтыг нэмж, дугаарлалтыг өөрчлөх:
          “14.7.3.энэ хуулийн 10.1-д заасан шаардлагыг хангасан байх;” гэсэн саналыг дэмжье санал хураалт явуулъя.

Зөвшөөрсөн:
22

Татгалзсан:           
18

Бүгд:

         
40

55.0 хувийн саналаар дэмжигдлээ.

20.Ажлын хэсгийн гаргасан, Төслийн 14 дүгээр зүйлийн 14.10.2 дахь заалтыг хасах гэсэн саналыг дэмжье санал хураалт явуулъя.

Зөвшөөрсөн:
22

Татгалзсан:           
18

Бүгд:

         
40

55.0 хувийн саналаар дэмжигдлээ.

21.Ажлын хэсгийн гаргасан, Төслийн 15 дугаар зүйлд доор дурдсан агуулгатай 15.1.7 дахь заалт нэмж, дугаарлалтыг өөрчлөх: 

“15.1.7.Монголын үндэсний допингийн эсрэг байгууллагатай допингийн шинжилгээ хийлгэх арга хэмжээг зохион байгуулах;” гэсэн саналыг дэмжье санал хураалт явуулъя.

Зөвшөөрсөн:
25

Татгалзсан:           
15

Бүгд:

         
40

62.5 хувийн саналаар дэмжигдлээ.

22.Ажлын хэсгийн гаргасан, Төслийн 15 дугаар зүйлийн 15.1.6 дахь заалтыг хасаж, дугаарлалтыг өөрчлөх гэсэн саналыг дэмжье санал хураалт явуулъя.

Зөвшөөрсөн:
26

Татгалзсан:           
14

Бүгд:

         
40

65.0 хувийн саналаар дэмжигдлээ.

23.Ажлын хэсгийн гаргасан, Төслийн 15 дугаар зүйлд доор дурдсан агуулгатай 15.1.8 дахь заалт нэмэх:

         “15.1.8.Үндэсний их баяр наадам нь өөрийн билэгдэл /барааны тэмдэг/-тэй байх бөгөөд хэрэглэх журмыг соёлын асуудал эрхэлсэн Засгийн газрын гишүүн баталж мөрдүүлэх.” гэсэн саналыг дэмжье санал хураалт явуулъя.

Зөвшөөрсөн:
26

Татгалзсан:           
14

Бүгд:

         
40

65.0 хувийн саналаар дэмжигдлээ.

24.Ажлын хэсгийн гаргасан, Төслийн 15 дугаар зүйлийн 15.3 дахь хэсгийн “харваачийн” гэснийг “харваач, хурдан морийг” гэж өөрчлөх гэсэн саналыг дэмжье санал хураалт явуулъя.

Зөвшөөрсөн:
25

Татгалзсан:           
15

Бүгд:

         
40

62.5 хувийн саналаар дэмжигдлээ.

25.Ажлын хэсгийн гаргасан, Төслийн 16 дугаар зүйлийн 16.5.7 дахь заалтын “хамтран” гэснийг хасах гэсэн саналыг дэмжье санал хураалт явуулъя.

Зөвшөөрсөн:
24

Татгалзсан:           
16

Бүгд:

         
40

60.0 хувийн саналаар дэмжигдлээ.

26.Ажлын хэсгийн гаргасан, Төслийн 16 дугаар зүйлийн 16.8 дахь хэсгийн “15” гэснийг “19” гэж өөрчилж, мөн хэсгийн “морь тайлбарлагч,” “хэвлэл мэдээллийн” гэснийг тус тус хасах гэсэн саналыг дэмжье санал хураалт явуулъя.

Зөвшөөрсөн:
25

Татгалзсан:           
15

Бүгд:

         
40

62.5 хувийн саналаар дэмжигдлээ.


27.Ажлын хэсгийн гаргасан, Төслийн 18 дугаар зүйлийн 18.2 дахь хэсгийг доор дурдсанаар өөрчлөн найруулах:

“18.2.Бөх, сурын харваач, холбогдох үндэсний спортын холбоо нь Дэлхийн допингийн эсрэг дүрэм, эсхүл Допингийн эсрэг үндэсний дүрмийг тамирчны нэгэн адил дагаж мөрдөнө.” гэсэн саналыг дэмжье санал хураалт явуулъя.

Зөвшөөрсөн:
23

Татгалзсан:           
17

Бүгд:

         
40

57.5 хувийн саналаар дэмжигдлээ.


28.Ажлын хэсгийн гаргасан, Төслийн 18 дугаар зүйлийн 18.3 дахь хэсгийг доор дурдсанаар өөрчлөн найруулах:

“18.3.Энэ хуулийн 14.2-т заасан бөх, сурын харваачаас допингийн шинжилгээ хийх арга хэмжээг Монголын үндэсний допингийн эсрэг байгууллага зохион байгуулна.” гэсэн саналыг дэмжье санал хураалт явуулъя.

Зөвшөөрсөн:
26

Татгалзсан:           
14

Бүгд:

         
40

65.0 хувийн саналаар дэмжигдлээ.

29.Ажлын хэсгийн гаргасан, Төслийн 21 дүгээр зүйлийн 21.3.1 дэх заалтыг 18 дугаар зүйлийн 18.4 дэх хэсэг болгон доор дурдсанаар өөрчлөн найруулах:

“18.4.Бөх болон сурын харваач допингийн төрлийн бодис хэрэглэсэн бол Үндэсний их баяр наадамд барилдах бөх, сурын харваачийн харвах эрхийг энэ хуулийн 18.2-т заасны дагуу хасна.” гэсэн саналыг дэмжье санал хураалт явуулъя.

Зөвшөөрсөн:
24

Татгалзсан:           
17

Бүгд:

         
41
58.5 хувийн саналаар дэмжигдлээ.
30.Ажлын хэсгийн гаргасан, Төслийн 21 дүгээр зүйлийн 21.3 дахь хэсгийг хасаж, мөн зүйлийн 21.3.2, 21.3.3, 21.3.4, 21.3.5, 21.3.6 дахь заалтыг 18 дугаар зүйлд шилжүүлж, 18.5, 18.6, 18.7, 18.8, 18.9 дэх хэсэг болгон өөрчилж, 18.5 дахь хэсгийн “бөх, удаалсан сурын харваачийн улсын цол, байрыг олгохгүй байх,” гэснийг “цол, чимэг, байрыг хурааж,” гэж тус тус өөрчлөх гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Ц.Даваасүрэн үг хэлэв.

Зөвшөөрсөн:
24

Татгалзсан:           
18

Бүгд:

         
42
57.1 хувийн саналаар дэмжигдлээ.

31.Ажлын хэсгийн гаргасан, Төслийн 19 дүгээр зүйлийн 19.1 дэх хэсгийн “ёс зүй, сахилга, хариуцлагын дүрмийг зөрчсөн гэм буруутай” гэснийг “холбогдох дүрэм, журмыг зөрчсөн” гэж өөрчлөх гэсэн саналыг дэмжье санал хураалт явуулъя.

Зөвшөөрсөн:
25

Татгалзсан:           
17

Бүгд:

         
42
59.5 хувийн саналаар дэмжигдлээ.

32.Ажлын хэсгийн гаргасан, Төслийн 21 дүгээр зүйлд доор дурдсан агуулгатай 21.3 дахь хэсгийг нэмэх:

“21.3.2025 оны 6 дугаар сарын 01-ний өдөр хүртэл цэвэр цусны азаргыг Монгол Улсад импортлохыг хориглоно.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Х.Нямбаатар, Ж.Бат-Эрдэнэ, С.Бямбацогт, Ж.Мөнхбат, Н.Ганибал, Г.Амартүвшин нар үг хэлэв.
Зөвшөөрсөн:
15

Татгалзсан:           
27

Бүгд:

         
42
35.7 хувийн саналаар дэмжигдсэнгүй.

33.Ажлын хэсгийн гаргасан, Төслийн 21 дүгээр зүйлийн 21.4 дэх хэсгийг доор дурдсанаар өөрчлөн найруулах:
“21.4.Монгол үүлдрийн адууны стандартыг шинэчлэн боловсруулж, батлуулах хүртэл хугацаанд Үндэсний их баяр наадмын үндэсний хурдан морины уралдааныг энэ хуулийн 15.1.1-д заасны дагуу Засгийн газраас баталсан дүрмээр зохицуулна.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Ж.Бат-Эрдэнэ, Ц.Даваасүрэн, Ш.Адьшаа, Д.Тогтохсүрэн нар үг хэлж, “Монголын морин спорт, уяачдын холбоо”-ны Ерөнхий нарийн бичгийн дарга Ч.Хишигбаатар, “Монголын үндэсний морин уралдаан, уяачдын холбоо”-ны Ерөнхий нарийн бичгийн дарга М.Ариунболд нар тайлбар хийв.
Зөвшөөрсөн:
27

Татгалзсан:           
13

Бүгд:

         
40
67.5 хувийн саналаар дэмжигдлээ.

Найруулгын санал:

Г.Занданшатар: Ажлын хэсгийн гаргасан, Төслийн 10 дугаар зүйлийн 10.4 дэх хэсгийн “уралдааны” гэснийг “үндэсний” гэж, 13 дугаар зүйлийн тайлбар хэсгийн “хэрэгсэлд тавигдах” гэснийг “хэрэгсэл” гэж тус тус өөрчлөх гэсэн саналыг дэмжье санал хураалт явуулъя.

Зөвшөөрсөн:
24

Татгалзсан:           
16

Бүгд:

         
40
60.0 хувийн саналаар дэмжигдлээ.

Төрийн байгуулалтын байнгын хорооны дэмжээгүй санал:
Г.Занданшатар: Ажлын хэсгийн гаргасан, Төслийн 3 дугаар зүйлийн 3.2 дахь хэсгийг доор дурдсанаар өөрчлөн найруулах:

“3.2.Үндэсний их баяр наадам болон Засгийн газрын шийдвэрээр зохион байгуулахаас бусад үндэсний бөхийн барилдаан, үндэсний хурдан морины уралдаан, сурын болон шагайн харваатай холбоотой харилцааг энэ хуулиар зохицуулахгүй.” өөрчлөх гэсэн Байнгын хорооны дэмжээгүй саналыг дэмжье санал хураалт явуулъя.

Зөвшөөрсөн:
  1

Татгалзсан:           
39

Бүгд:

         
40
2.5 хувийн саналаар Байнгын хорооны санал дэмжигдсэнгүй.

Дээрх санал дэмжигдээгүй тул хуралдаан даргалагчаас төслийн 10.4, 8.7 дугаар заалтуудыг гүйцээн боловсруулах чиглэл өгөв.
-Улсын Их Хурлын гишүүн Б.Пүрэвдорж Төслийн 3 дугаар зүйлд доор дурдсан агуулгатай 3.3 дахь хэсэг нэмэх:

“3.3.Засгийн газрын тогтоолоор зохион байгуулсан шигшмэл, бүсийн морин уралдаанд морь нь түрүүлсэн, айрагдсан уяачид цол олгох асуудлыг энэ хуулиар зохицуулна.” гэсэн Байнгын хорооны дэмжээгүй саналаа татан авав./15:39/

-Улсын Их Хурлын гишүүн Ц.Туваан Төслийн 8 дугаар зүйлийн 8.7 дахь хэсгийг доор дурдсанаар өөрчлөн найруулах: 

“8.7.Үндэсний их баяр наадам болон Засгийн газрын шийдвэрээр зохион байгуулсан үндэсний хурдан морины уралдаанд энэ хуулийн 10.4-т заасан амжилтыг харгалзан цол, чимэг олгоно.” гэсэн Байнгын хорооны дэмжээгүй саналаа татан авав./15:40/

-Улсын Их Хурлын гишүүн Д.Тогтохсүрэн Төслийн 9 дүгээр зүйлд доор дурдсан агуулгатай 9.9 дэх хэсэг нэмэх: 

 “9.9.Улсын баяр наадамд хоёр удаа ес давж түрүүлсэн  бөх нэг удаа арав давж түрүүлсэн бөхийн өмнө эрэмбэлэгдэнэ.” гэсэн Байнгын хорооны дэмжээгүй саналаа татан авав./15:40/

Үндэсний их баяр наадмын тухай хууль /Шинэчилсэн найруулга/-ийн төсөлтэй хамт өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.
Төрийн байгуулалтын байнгын хорооны дэмжсэн санал:

Г.Занданшатар: Ажлын хэсгийн гаргасан, Хуулийн төслийн 1 дүгээр зүйлийн “гэж” гэсний дараа “, мөн заалтын “11” гэсний өмнө “10,” гэж тус тус”” гэж нэмсүгэй гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Ц.Даваасүрэн, С.Чинзориг, Ц.Анандбазар нар үг хэлэв.

Зөвшөөрсөн:
23

Татгалзсан:           
17

Бүгд:

         
40
57.5 хувийн саналаар дэмжигдлээ.

Үндэсний их баяр наадмын тухай хууль /Шинэчилсэн найруулга/-ийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төрийн байгуулалтын байнгын хорооны дэмжсэн санал:

Г.Занданшатар: Ажлын хэсгийн гаргасан, Төслийн 1 дүгээр зүйлийн “6.27 дугаар зүйл” гэснийг “дараах 6.28 дугаар зүйл” гэж, мөн зүйлийн 4 дэх хэсгийн “унаач” гэснийг “уралдаанч” гэж тус тус өөрчилж, мөн зүйлийн 5 дахь хэсгийг доор дурдсанаар өөрчлөн найруулах:

“5.Үндэсний их баяр наадмын тухай хуулийн 10 дугаар зүйлийн 10.1-д заасан шаардлагыг хангаагүй морийг бүртгүүлсэн бол уралдуулсан хүнийг хоёр мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье санал хураалт явуулъя.

Дээрх саналтай холбогдуулан Улсын Их Хурлын гишүүн Н.Энхболд, Ж.Мөнхбат нар үг хэлэв.

Зөвшөөрсөн:
25

Татгалзсан:           
16

Бүгд:

         
41
61.0 хувийн саналаар дэмжигдлээ.

Үндэсний их баяр наадмын тухай хууль /Шинэчилсэн найруулга/-ийн төсөлтэй хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Төрийн байгуулалтын байнгын хорооны дэмжсэн санал:

Г.Занданшатар: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Зөрчил шалган шийдвэрлэх тухай хуулийн 1.8 дугаар зүйлийн 6.8 дахь заалтын “6.27 дүгээр зүйл,” гэсний дараа “6.28 дугаар зүйлийн 5 дахь хэсэг,” гэж, мөн зүйлийн 6.10 дахь заалтын “6.26 дугаар зүйлийн 2 дахь хэсэг,” гэсний дараа “6.28 дугаар зүйлийн 1, 2, 3 дахь хэсэг,” гэж, мөн зүйлийн 6.26 дахь заалтын “6.20 дугаар зүйл,” гэсний дараа “6.28 дугаар зүйлийн 4 дэх хэсэг,” гэж тус тус нэмсүгэй.” гэсэн саналыг дэмжье санал хураалт явуулъя.

Зөвшөөрсөн:
21

Татгалзсан:           
20

Бүгд:

         
41
51.2 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.
          Үндэсний их баяр наадмын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.  
Уг асуудлыг 15 цаг 59 минутад хэлэлцэж дуусав.
Дөрөв.Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Засгийн газар 2022.05.04-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Хууль зүйн бодлогын газрын дарга Д.Цолмон, мөн газрын шинжээч Д.Сандаг, Шүүхийн шийдвэр гүйцэтгэх ерөнхий газрын дарга Д.Загджав, мөн газрын дэд дарга Ч.Оюунцэцэг, даргын ахлах даалгавар гүйцэтгэгч Ц.Очгэрэл нар оролцов.
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.


Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


 Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн талаар Улсын Их Хурлын гишүүдийн гаргасан зарчмын зөрүүтэй саналын томьёоллоор санал хураалт явуулав.

Г.Занданшатар: Улсын Их Хурлын гишүүн С.Бямбацогтын гаргасан, Төслийн 2 дугаар зүйлийг доор дурдсанаар өөрчлөн найруулах:


“2 дугаар зүйл.Энэ хуулийг 2022 оны 07 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:
25

Татгалзсан:           
16

Бүгд:

         
41
61.0 хувийн саналаар дэмжигдлээ.


 Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн талаар Улсын Их Хурлын гишүүдийн гаргасан зарчмын зөрүүтэй саналын томьёоллоор санал хураалт явуулав.


Г.Занданшатар: Улсын Их Хурлын гишүүн Х.Нямбаатарын гаргасан, Төслийн 1 дүгээр зүйлийн “2022 оны ... дугаар сарын ...-ны өдрөөс өмнө” гэснийг “2022 оны 07 дугаар сарын 01-ний өдрөөс өмнө” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:           
18

Бүгд:

         
41
56.1 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 16 цаг 04 минутад хэлэлцэж дуусав.
Тав.“Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төсөл /Улсын Их Хурлын гишүүн Б.Бат-Эрдэнэ, Д.Цогтбаатар нар 2022.06.13-ны өдөр өргөн мэдүүлсэн, анхны хэлэлцүүлэг/


Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх М.Отгон, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, Эрх зүйн дүн шинжилгээний ахлах зөвлөх Г.Золжаргал нар байлцав.
Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн А.Адъяасүрэн танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


Г.Занданшатар: Байнгын хорооноос гаргасан “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн санал хураалт явуулъя.
           Зөвшөөрсөн:            26

Татгалзсан:              15

Бүгд:                         41

63.4 хувийн саналаар горимын санал дэмжигдлээ.


Г.Занданшатар: “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:            26

Татгалзсан:              15

Бүгд:                         41

63.4 хувийн саналаар тогтоол батлагдлаа.

Уг асуудлыг 16 цаг 08 минутад хэлэлцэж дуусав.
Зургаа.Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2022.05.04-ний өдөр өргөн мэдүүлсэн, хэлэлцэх эсэх, үргэлжлэл/
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Хууль зүйн бодлогын газрын дарга Д.Цолмон нар оролцов.
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.

Г.Занданшатар: Байнгын хорооны саналаар Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Иргэний хуульд нэмэлт оруулах тухай, Мөнгө угаах терроризмыг санхүүжүүлэхтэй тэмцэх тухай хуульд өөрчлөлт оруулах тухай, Ард нийтийн санал асуулгын тухай хуульд нэмэлт оруулах тухай, Авлигын эсрэг хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
25

Татгалзсан:

16

Бүгд:


41

61.0 хувийн саналаар Байнгын хорооны санал дэмжигдлээ.

Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 


Уг асуудлыг 16 цаг 09 минутад хэлэлцэж дуусав.
Улсын Их Хурлын гишүүн Х.Нямбаатар Хууль зүйн туслалцааны тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хэлэлцэх асуудлын дарааллыг өөрчилж, хэлэлцэх горимын санал гаргав.
Г.Занданшатар: Улсын Их Хурлын гишүүн Х.Нямбаатарын гаргасан горимын саналыг дэмжье гэсэн санал хураалт явуулъя.

Зөвшөөрсөн: 
23

Татгалзсан:

18

Бүгд:


41

56.1 хувийн саналаар горимын санал дэмжигдсэн тул Хууль зүйн туслалцааны тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хэлэлцэхээр тогтов.

Долоо.Хууль зүйн туслалцааны тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2021.03.19-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Хууль зүйн бодлогын газрын дарга Д.Цолмон нар оролцов.
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Ц.Сандаг-Очир танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.


Хууль зүйн туслалцааны тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу хураалгах санал/

Г.Занданшатар: Төслийн 15 дугаар зүйлийн 15.1.2 дахь заалтыг доор дурдсанаар өөрчлөн найруулж, 15.1.2, 15.1.3 дахь заалт болгох:

“15.1.2.улсын ахлах өмгөөлөгч, улсын өмгөөлөгчийн албан тушаалын цалингийн хэмжээг прокурорын албан тушаалын цалинтай дүйцүүлэх зарчмыг баримтлан цалингийн хэмжээг тогтоох итгэлцүүрийг батлах;


15.1.3.хууль зүйн туслалцаа үзүүлэх байгууллагын удирдах, гүйцэтгэх болон туслах албан тушаал, улсын өмгөөлөгчийн туслахын албан тушаалын ангилал, зэрэглэлийг төрийн албаны төв байгууллагын саналыг үндэслэн тогтоох.” гэсэн саналыг дэмжье гэсэн санал хураалт явуулъя. 


Зөвшөөрсөн: 
25

Татгалзсан:

16

Бүгд:


41

61.0 хувийн саналаар дэмжигдлээ.

Хууль зүйн туслалцааны тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-т заасны дагуу хураалгах санал/
Г.Занданшатар: Төслийн 28 дугаар зүйлийн 28.1 дэх хэсгийн “05 дугаар сарын 01-ний өдрөөс” гэснийг “10 дугаар сарын 01-ний өдрөөс” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн: 
26

Татгалзсан:

15

Бүгд:


41

63.4 хувийн саналаар дэмжигдлээ.

Хууль зүйн туслалцааны тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Хууль зүйн байнгын хороонд шилжүүлэв.


Уг асуудлыг 16 цаг 18 минутад хэлэлцэж дуусав.

Найм.“Хүний эрхийн Үндэсний Комиссын даргаар томилох тухай” Улсын Их Хурлын тогтоолын төсөл

Хэлэлцэж буй асуудалтай холбогдуулан Хүний эрхийн Үндэсний Комиссын даргад нэр дэвшигч, Хүний эрхийн Үндэсний Комиссын гишүүн, Хүний эрхийн Үндэсний Комиссын даргын албан үүргийг түр орлон гүйцэтгэгч Ж.Хунан оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн референт Б.Галсанбат, Хууль зүйн байнгын хороо хариуцсан ахлах зөвлөх М.Үнэнбат нар байлцав.

Хүний эрхийн Үндэсний Комиссын даргаар томилох тухай саналыг Улсын Их Хурлын дарга Г.Занданшатар, Хүний эрхийн Үндэсний Комиссын даргад нэр дэвшүүлэх асуудлыг хэлэлцсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт нар тус тус танилцуулав.


Улсын Их Хурлын даргын санал болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Хуралдаан 16 цаг 26 минутаас 18 цаг 31 минут хүртэл түр завсарлав.

Хуралдаан “Хүний эрхийн Үндэсний Комиссын даргаар томилох тухай” Улсын Их Хурлын тогтоолын төслийг үргэлжлүүлэн хэлэлцэв.

Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу санал хураалтыг нууцаар явуулав.
Г.Занданшатар: Байнгын хорооны саналаар Жаргалсайханы Хунанг Хүний эрхийн Үндэсний Комиссын даргаар томилох нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
24

Татгалзсан:

20

Бүгд:


44

54.5 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу хуралдаанд оролцсон гишүүдийн олонх томилох саналыг дэмжсэн тул энэ тухай тогтоол баталсанд тооцов.

          Улсын Их Хурлын дарга Г.Занданшатар “Хүний эрхийн Үндэсний Комиссын даргаар томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./18:45/


Уг асуудлыг 18 цаг 46 минутад хэлэлцэж дуусав.
Ес.Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Засгийн газар 2022.05.04-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Хууль зүйн бодлогын газрын дарга Д.Цолмон, мөн газрын шинжээч Д.Сандаг, Шүүхийн шийдвэр гүйцэтгэх ерөнхий газрын дарга Д.Загджав, мөн газрын дэд дарга Ч.Оюунцэцэг, даргын ахлах даалгавар гүйцэтгэгч Ц.Очгэрэл нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх М.Отгон, Байнгын хорооны асуудал хариуцсан хэлтсийн референт Б.Галсанбат, Хууль зүйн байнгын хороо хариуцсан ахлах зөвлөх М.Үнэнбат нар байлцав.


Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Мөнхбаатар танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.
Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцэслэн батлуулах бэлтгэл хангуулахаар Хууль зүйн байнгын хороонд шилжүүлэв.


Уг асуудлыг 18 цаг 49 минутад хэлэлцэж дуусав.

Арав.Үндэсний их баяр наадмын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүд /Засгийн газар 2022.05.04-ний өдөр өргөн мэдүүлсэн, эцсийн хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга П.Сайнзориг, Биеийн тамир, спортын улсын хорооны Бодлого зохицуулалтын газрын дарга О.Гэрэл, “Монголын үндэсний бөхийн холбоо”-ны тэргүүн Ц.Магалжав, “Монголын морин спорт, уяачдын холбоо”-ны Ерөнхий нарийн бичгийн дарга Ч.Хишигбаатар, мөн холбооны Ажлын албаны дарга Б.Батбаатар, “Монголын үндэсний морин уралдаан, уяачдын холбоо”-ны дэд тэргүүн А.Зангад, мөн холбооны Ерөнхий нарийн бичгийн дарга М.Ариунболд, “Монголын үндэсний харваачдын нэгдсэн холбоо”-ны Ерөнхий нарийн бичгийн дарга Б.Нямбаяр,  “Монголын өвөг урианхай сурын холбоо”-ны Ерөнхий нарийн бичгийн дарга Х.Болдбаатар, “Буриад сурын холбоо”-ны Ерөнхий нарийн бичгийн дарга Б.Доржпүрэв, “Монголын шагайн харвааны холбоо”-ны Тэргүүн дэд ерөнхийлөгч Ш.Отгонбаяр,  мөн холбооны Ерөнхий нарийн бичгийн дарга А.Энхжаргал, “Монгол адуу нийгэмлэг”-ийн Ерөнхий нарийн бичгийн дарга Ө.Лхагвасүрэн, Монгол үндэсний допингийн эсрэг байгууллагын гүйцэтгэх захирал Д.Мөнхболд, Морь судлаач, түүхийн ухааны доктор А.Баярмагнай нар оролцов. 


Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Б.Баярсайхан, М.Отгон, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Ё.Баатарбилэг танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Үндэсний их баяр наадмын тухай хууль /Шинэчилсэн найруулга/-ийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Төрийн байгуулалтын байнгын хорооны дэмжсэн санал:

Г.Занданшатар: 1.Төслийн 8 дугаар зүйлийн 8.5 дахь хэсгийг доор дурдсанаар өөрчлөн найруулах:

“8.5.Энэ хуулийн 10.5, 10.6-д заасан амжилт, тухайн үндэсний спортын холбоо болон аймаг, сумын баяр наадмыг зохион байгуулах хорооны саналыг үндэслэн уяачид аймаг, сумын цолыг аймаг, дүүрэг, сумын Засаг дарга олгоно. Энэ хуулийн 5.7, 5.8-д заасан баяр наадамд дүүргийн Засаг даргын саналыг үндэслэн цолыг Нийслэлийн Засаг дарга олгоно.” гэсэн саналыг дэмжье гэсэн санал хураалт явуулъя. 


Зөвшөөрсөн: 
24

Татгалзсан:

20

Бүгд:


44

54.5 хувийн саналаар дэмжигдлээ.
2.Төслийн 8 дугаар зүйлийн 8.7 дахь хэсгийг доор дурдсанаар өөрчлөн найруулах:

“8.7.Үндэсний их баяр наадам болон Засгийн газрын шийдвэрээр зохион байгуулсан үндэсний хурдан морины уралдаанд энэ хуулийн 10.4-т заасан амжилтыг харгалзан цол, чимэг олгоно.” гэсэн саналыг дэмжье гэсэн санал хураалт явуулъя. 


Зөвшөөрсөн: 
20

Татгалзсан:

24

Бүгд:


44

45.5 хувийн саналаар дэмжигдсэнгүй.
Улсын Их Хурлын гишүүн Ж.Батсуурь дээрх санал хураалтыг хүчингүй болгож, дахин санал хураалт явуулах горимын санал гаргав.

Г.Занданшатар: Улсын Их Хурлын гишүүн Ж.Батсуурийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
27

Татгалзсан:           
16

Бүгд:

         
43

62.8 хувийн саналаар горимын санал дэмжигдлээ.
Г.Занданшатар: Төслийн 8 дугаар зүйлийн 8.7 дахь хэсгийг доор дурдсанаар өөрчлөн найруулах:

“8.7.Үндэсний их баяр наадам болон Засгийн газрын шийдвэрээр зохион байгуулсан үндэсний хурдан морины уралдаанд энэ хуулийн 10.4-т заасан амжилтыг харгалзан цол, чимэг олгоно.” гэсэн саналыг дэмжье гэсэн санал хураалтыг дахин явуулъя. 

Зөвшөөрсөн: 
26

Татгалзсан:

17

Бүгд:


43
60.5 хувийн саналаар дэмжигдлээ.
3.Төслийн 10 дугаар зүйлийн 10.4 дэх хэсгийг доор дурдсанаар өөрчлөн найруулах:

“10.4.Улсын баяр наадам болон Засгийн газрын шийдвэрээр зохион байгуулсан шигшмэл, бүсийн үндэсний хурдан морины уралдаанд морь нь дөрвөн удаа түрүүлсэн, эсхүл найман удаа айрагдсан уяачид улсын алдарт уяач, морь нь зургаан удаа түрүүлсэн, эсхүл 12 удаа айрагдсан үүнээс улсын баяр наадамд нэг түрүүлсэн, эсхүл хоёр удаа айрагдсан уяачид улсын манлай уяач, морь нь арван удаа түрүүлсэн, эсхүл 20 удаа айрагдсан, үүнээс улсын баяр наадамд хоёр удаа түрүүлсэн, эсхүл дөрвөн удаа айрагдсан уяачид улсын тод манлай уяач цол олгоно.” гэсэн саналыг дэмжье гэсэн санал хураалт явуулъя. 


Зөвшөөрсөн: 
25

Татгалзсан:

18

Бүгд:


43
58.1 хувийн саналаар дэмжигдлээ.

4.Төслийн 10 дугаар зүйлийн 10.12 дахь хэсгийн “гурван өдрийн өмнө” гэснийг “гурав, аймагт хоёр хүртэлх өдрийн өмнө” гэж өөрчлөх гэсэн саналыг дэмжье гэсэн санал хураалт явуулъя. 


Зөвшөөрсөн: 
25

Татгалзсан:

18

Бүгд:


43
58.1 хувийн саналаар дэмжигдлээ.

5.Төслийн 15 дугаар зүйлд доор дурдсан агуулгатай 15.1.8 дахь заалт нэмэх:

          “15.1.8.үндэсний их баяр наадам нь өөрийн билэгдэл /барааны тэмдэг/-тэй байх бөгөөд хэрэглэх журмыг соёлын асуудал эрхэлсэн Засгийн газрын гишүүний саналыг харгалзан батлах.” гэсэн саналыг дэмжье гэсэн санал хураалт явуулъя. 


Зөвшөөрсөн: 
24

Татгалзсан:

18

Бүгд:


42
57.1 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.

Үндэсний их баяр наадмын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг эцэслэн батлуулах бэлтгэл хангуулахаар Төрийн байгуулалтын байнгын хороонд шилжүүлэв.

Уг асуудлыг 19 цаг 01 минутад хэлэлцэж дуусав.
Арван нэг.Үндэсний их баяр наадмын тухай хууль /Шинэчилсэн найруулга/-ийг дагаж мөрдөх журмын тухай хуулийн төсөл /Засгийн газар 2022.05.04-ний өдөр мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Хууль зүй, дотоод хэргийн яамны Төрийн нарийн бичгийн дарга П.Сайнзориг, Биеийн тамир, спортын улсын хорооны Бодлого зохицуулалтын газрын дарга О.Гэрэл, “Монголын үндэсний бөхийн холбоо”-ны тэргүүн Ц.Магалжав, “Монголын морин спорт, уяачдын холбоо”-ны Ерөнхий нарийн бичгийн дарга Ч.Хишигбаатар, мөн холбооны Ажлын албаны дарга Б.Батбаатар, “Монголын үндэсний морин уралдаан, уяачдын холбоо”-ны дэд тэргүүн А.Зангад, мөн холбооны Ерөнхий нарийн бичгийн дарга М.Ариунболд, “Монголын үндэсний харваачдын нэгдсэн холбоо”-ны Ерөнхий нарийн бичгийн дарга Б.Нямбаяр,  “Монголын өвөг урианхай сурын холбоо”-ны Ерөнхий нарийн бичгийн дарга Х.Болдбаатар, “Буриад сурын холбоо”-ны Ерөнхий нарийн бичгийн дарга Б.Доржпүрэв, “Монголын шагайн харвааны холбоо”-ны Тэргүүн дэд ерөнхийлөгч Ш.Отгонбаяр,  мөн холбооны Ерөнхий нарийн бичгийн дарга А.Энхжаргал, “Монгол адуу нийгэмлэг”-ийн Ерөнхий нарийн бичгийн дарга Ө.Лхагвасүрэн, Монгол үндэсний допингийн эсрэг байгууллагын гүйцэтгэх захирал Д.Мөнхболд, Морь судлаач, түүхийн ухааны доктор А.Баярмагнай нар оролцов. 


Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Б.Баярсайхан, М.Отгон, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн А.Адъяасүрэн танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


Г.Занданшатар: Байнгын хорооноос гаргасан Үндэсний их баяр наадмын тухай хууль /Шинэчилсэн найруулга/-ийг дагаж мөрдөх журмын тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн санал хураалт явуулъя.

Зөвшөөрсөн:            26

Татгалзсан:              16

Бүгд:                         42

61.9 хувийн саналаар горимын санал дэмжигдлээ.

Үндэсний их баяр наадмын тухай хууль /Шинэчилсэн найруулга/-ийг дагаж мөрдөх журмын тухай хуулийн төслийг эцэслэн батлуулах бэлтгэл хангуулахаар Төрийн байгуулалтын байнгын хороонд шилжүүлэв.
Уг асуудлыг 19 цаг 08 минутад хэлэлцэж дуусав.
Арван хоёр.Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн О.Цогтгэрэл нарын 9 гишүүн 2022.05.18-ны өдөр өргөн мэдүүлсэн, хэлэлцэх эсэх/
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, референт Б.Галсанбат, Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн О.Цогтгэрэл, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Батсуурь нар танилцуулав.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Ганбат, Б.Энхбаяр нарын тавьсан асуултад хууль санаачлагч, Улсын Их Хурлын гишүүн О.Цогтгэрэл хариулж, тайлбар хийв.

Г.Занданшатар: Байнгын хорооны саналаар Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
29

Татгалзсан:

12


Бүгд:


41

70.7 хувийн саналаар Байнгын хорооны санал дэмжигдлээ.

Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 19 цаг 32 минутад хэлэлцэж дуусав.
Арван гурав.Хууль, тогтоолын эцсийн найруулгыг танилцуулах
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат, Төрийн байгуулалтын байнгын хороо хариуцсан ахлах зөвлөх Б.Хатантуул нар байлцав.
Улсын Их Хурлын дарга Г.Занданшатар дараах хууль, тогтоолын эцсийн найруулгыг танилцуулав. Үүнд:
    Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийг дагалдан гарсан:

1.Агаарын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
2.Байгаль орчинд нөлөөлөх байдлын үнэлгээний тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
3.Байгаль орчныг хамгаалах тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
4.Барилгын тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
5.Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
6.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
7.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:34/
Дагалдан гарсан:
8.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:35/
9.“Хянан шалгах түр хороо байгуулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./19:35/
10.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:35/
Дагалдан гарсан:
11.“Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./19:35/
12.Ойн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./19:35/
13.“Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./19:35/
Уг асуудлыг 19 цаг 36 минутад хэлэлцэж дуусав.

Арван дөрөв.Монгол Улс дахь хүний эрх, эрх чөлөөний байдлын талаарх Хүний эрхийн Үндэсний Комиссын 21 дэх илтгэлийг сонсох
Хэлэлцэж буй асуудалтай холбогдуулан Хүний эрхийн Үндэсний Комиссын гишүүн, Хүний эрхийн Үндэсний Комиссын дарга Ж.Хунан, мөн Комиссын гишүүн Х.Мөнхзул, Г.Нарантуяа, Д.Сүнжид, Б.Энхболд, С.Дондов, Эрүү шүүлтээс урьдчилан сэргийлэх асуудал эрхэлсэн гишүүн Я.Цэлмэн, Ажлын албаны дарга Ц.Адъяахишиг нар оролцов.

 Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн референт Б.Галсанбат, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат, Хяналт шалгалт, үнэлгээний газрын ахлах зөвлөх Ч.Онончимэг, мөн газрын Хяналт шалгалтын хэлтсийн дарга Ж.Лхагвасүрэн нар байлцав.

Монгол Улс дахь хүний эрх, эрх чөлөөний байдлын талаарх Хүний эрхийн Үндэсний Комиссын 21 дэх илтгэлийг Хүний эрхийн Үндэсний Комиссын гишүүн, Хүний эрхийн Үндэсний Комиссын дарга Ж.Хунан, илтгэлийг хэлэлцсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Цогтбаатар нар танилцуулав.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Баярсайхан, С.Одонтуяа, Ш.Адьшаа, О.Цогтгэрэл, М.Оюунчимэг нарын тавьсан асуултад Хүний эрхийн Үндэсний Комиссын гишүүн, Хүний эрхийн Үндэсний Комиссын дарга Ж.Хунан, мөн Комиссын гишүүн Х.Мөнхзул, Д.Сүнжид, Б.Энхболд нар хариулж, тайлбар хийв.
Улсын Их Хурлын гишүүд Монгол Улс дахь хүний эрх, эрх чөлөөний байдлын талаарх Хүний эрхийн Үндэсний Комиссын 21 дэх илтгэлтэй танилцлаа.
Уг асуудлыг 20 цаг 49 минутад хэлэлцэж дуусав.

Улсын Их Хурлын гишүүн Б.Пүрэвдорж ширээн дээрээ “7 биш 5 жилээр тэтгэврээ тогтоолгоцгооё” гэсэн лоозонг байрлуулсан байв.
Бусад.Улсын Их Хурлын гишүүн Ц.Сэргэлэнгийн урилгаар Дорнод аймгийн Дашбалбар сумын ерөнхий боловсролын сургуулийн 1992 оны төгсөгчдийн төлөөлөл, Улсын Их Хурлын гишүүн О.Цогтгэрэлийн урилгаар Увс аймгийн Улаангом сумын ерөнхий боловсролын сургуулийн 1996 оны төгсөгчдийн төлөөлөл, Улсын Их Хурлын гишүүн Б.Баярсайхан, Ц.Цэрэнпунцаг нарын урилгаар Завхан аймгийн Сонгино сумын ерөнхий боловсролын сургуулийн 2001 оны төгсөгчдийн төлөөлөл, Завхан аймгийн Худалдааны техникумын 1992 оны төгсөгчдийн төлөөлөл, Улсын Их Хурлын гишүүн Д.Тогтохсүрэн, Г.Ганболд, С.Чинзориг нарын урилгаар Өвөрхангай аймгийн Хархорин сумын ерөнхий боловсролын сургуулийн 1990 оны төгсөгчдийн төлөөлөл, Улсын Их Хурлын гишүүн Г.Мөнхцэцэгийн урилгаар Говьсүмбэр аймгийн Нийгмийн даатгалын хэлтсийн ажилтнуудын төлөөлөл, Ерөнхий боловсролын “Оюунлаг” сургуулийн 12а ангийн багш, сурагчид,  Улсын Их Хурлын гишүүн Л.Энх-Амгалангийн урилгаар Монгол Улсын Боловсролын Их сургуулийн 2002 оны төгсөгчдийн төлөөлөл, Улсын Их Хурлын гишүүн Л.Оюун-Эрдэнэ, Б.Бат-Эрдэнэ, Ц.Идэрбат нарын урилгаар Хэнтий аймгийн Бор-Өндөр сумын ерөнхий боловсролын сургуулийн 1996 оны төгсөгчдийн төлөөлөл, Улсын Их Хурлын гишүүн Б.Пүрэвдоржийн урилгаар ерөнхий боловсролын “Путонхуа” сургуулийн 12а ангийн багш, сурагчид, Улсын Их Хурлын гишүүн Д.Цогтбаатар, Ц.Мөнхцэцэг, Ц.Мөнх-Оргил нарын урилгаар Сүхбаатар дүүргийн ерөнхий боловсролын 2 дугаар сургуулийн 1982 оны төгсөгчдийн төлөөлөл, ОХУ-ын Эрхүү хотын Байгалийн улсын их сургуулийн захирал асан, профессор Винокуров, Краснодар хотын Эдийн засгийн их сургуулийн захирал асан, профессор Нарский нар Төрийн ордон, Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдаанаар 14 асуудал хэлэлцэв.

Чуулганы нэгдсэн хуралдааны зохион байгуулалтыг Хуралдаан зохион байгууах хэлтсийн дарга Д.Энхбат, мөн хэлтсийн шинжээч М.Номиндулам, С.Энхзаяа нар хариуцан ажиллав.

Хуралдаан 7 цаг 33 минут үргэлжилж, 76 гишүүнээс 54 гишүүн хүрэлцэн ирж, 71.1 хувийн ирцтэйгээр 20 цаг 50 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
06 ДУГААР САРЫН 17-НЫ ӨДӨР /БААСАН ГАРАГ/-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Занданшатар: Улсын Их Хурлын эрхэм гишүүдийн энэ өдрийн амгаланг айлтган мэндчилье. 
Ирцийг танилцуулъя. Өвчтэй, чөлөөтэй, томилолттой 20 гишүүн, ирвэл зохих 56 гишүүнээс 51,3 хувьтайгаар ирц бүрдсэн байна. 
Ингээд Улсын Их Хурлын 2022 оны хаврын ээлжит чуулганы 06 дугаар сарын 17-ны өдрийн нэгдсэн хуралдаан нээснийг мэдэгдье. 
Гишүүд ер нь дэгээ сахина шүү. Хэлэлцэх 14 асуудал байна аа. Өнөөдөр их шахуу хуралдана аа, бүлгийн дарга нар, гишүүд 14 асуудал, чуулган хугацаандаа завсарлахын тулд нэлээн шахуу асуудлууд төгсгөл рүү нь бөөгнөрч хуримтлагдсан байна. Засгийн газраас ч өргөн барьсан байна. 
Тэгээд 1 дүгээрт хуулийн төсөл эцэслэн батална аа. Нийт 81 хууль эцэслэн батална. Энэ бол үндсэндээ 3 хуультай хамт өргөн мэдүүлсэн 3 хууль батлан эцэслэн батлагдаж байгаа. Донорын тухай хуульд нэмэлт, өөрчлөлт оруулах тухай хуулийн төсөл, хамт өргөн мэдүүлсэн хуулийн төслүүдтэйгээ, Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Зөвшөөрлийн тухай хуулийн шинэчилсэн найруулгын төсөл болон хамт өргөн мэдүүлсэн, мөн холбогдуулан боловсруулсан хууль, тогтоолын төслүүд. Ингээд энэ 3 хуулийн шинэчилсэн найруулгыг батлахад дагаад 81 хуулийн хамт өргөн мэдүүлсэн, холбогдуулан боловсруулсан 81 хуулийн төслийг эцэслэн батална аа. Тэгэхээр хууль эцэслэн батлагдана гэдгийг ойлгох,

2 дугаарт нь “Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийг хэлэлцэнэ. Заавал уул нь энэ 2 дугаарт, дараа нь Монгол Улсын Их Хурлын тухай хуульд нэмэлт оруулах тухай хуулийн төслийг Цогтгэрэл гишүүн нарын өргөн мэдүүлснийг хэлэлцэх эсэхийг тавьсан басан юм. Сая Байнгын хороон дээр Байнгын хороо шийдээгүй байгаа учраас энэ асуудал үдээс хойш болж хойшлогдох нь. 
Тийм учраас дараа нь энэ Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэнэ. 
Дараа нь Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлэг явуулна аа. 
Дараа нь “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийн анхны хэлэлцүүлгийг явуулна аа. 
Дараа нь Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэх үргэлжилнэ. 
Дараа нь Хүний эрхийн Үндэсний Комиссын даргыг томилох тухай асуудал хэлэлцэнэ. 
Дараа нь Үйлдвэр технологийн паркийн эрх зүйн байдлын тухай хуулийн шинэчлэн найруулгын нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлэг явуулна аа. 
Мөнгөн зээлийн үйл ажиллагааг зохицуулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлэг явна аа. 
Хууль зүйн туслалцааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг явуулна аа. 
Тэгээд эцэст нь Хүний эрхийн Үндэсний Комиссын Монгол Улс дахь дахь хүний эрх, эрх чөлөөний байдлын талаарх 21 дэх илтгэлийг хэлэлцэнэ. 
Үдээс хойших хуралдаанаар Монгол Улсын Ерөнхий сайдын мэдээлэл сонсоно. Монгол Улсыг гадаадад сурталчлах бодлого, стратеги, соёлын харилцаа, хамтын ажиллагааг дэмжих арга хэмжээний талаар хэлэлцэнэ. 
Энэ бичгийг одоо чинь унших уу? Засгийн газрын Хэрэг эрхлэх газрын дарга, Монгол Улсын сайд Нямдоржоос 06 дугаар сарын 17-ны өдрийн энэ хийх мэдээллийг товыг ажлын албаны шаардлага гарсан учраас албан ажлын шаардлагаас хойшлуулж өгөхийг хүсье гэж бичиг ирсэн байна. Ингээд мэдээлэл хийх Засгийн газар хойшлуулах болсон учраас үдээс хойших Ерөнхий сайдын мэдээллийг хойшлуулж байна. 
Хэлэлцэх асуудалдаа оръё.

Монгол Улсын Их Хурлын чуулганы хуралдааны дэгийн тухай хуулийн арван гурвын дөрөвт заасны дагуу Улсын Их Хурлын гишүүн Бөхчулууны Пүрэвдорж, Норовын Алтанхуяг нараас ирүүлсэн албан бичгүүдийг уншиж танилцуулъя. 
Утга агуулга, ажил өнөөдрийн чуулганы хуралдаанд асуудал нэмэх тул үг хэлэх зөвшөөрөл олгохыг хүсье гэсэн Пүрэвдорж гишүүн үндэслэл нь асуудал нэмэх юм байна. 
Нэмэлт оруулах саналын талаар үг хэлэх гэсэн Алтанхуяг гишүүн бас ийм хоёр санал ирүүлсэн байна. Ингээд Бөхчулууны Пүрэвдорж гишүүн үг хэлнэ.
Б.Пүрэвдорж: Улсын Их Хурал завсарлаад бүх Их Хурлын гишүүд, хөдөө орон нутагт болон Улаанбаатар хотод Үндсэн хуулийн өөрчлөлтийн асуудлаар таниулга хийнэ. Энэ үеэр иргэдтэй бүх сум дээр очиж уулзах ёстой. Энэ уулзахад бол энэ иргэдийн хамгийн их хүсэн хүлээж байгаа, ялангуяа тэтгэвэрт гарах гэж байгаа ахмадуудын хувьд тэтгэврээ зөв тогтоолгох нь хамгийн чухал байгаа. Тийм учраас тэтгэврийг 7 жилийн биш 5 жилээр тогтоох юм бол ахмадуудын тэтгэвэр маань нэг 100-150 мянган төгрөгөөр нэмэгдэх дунджаар, дээшээ бол нэлээн нэмэгдэх ийм боломж нэмэгдэх юм аа. Тэгэхээр Их Хурлын гишүүд, ахмадуудад юу гэж хэлэх вэ гэхээр ер нь бол энэ Пүрэвдорж бол нийт ахмадууд гэж яриад байгаа, энэ буруу гэж хэлнэ. Би тэгэхээр, тэнд тодорхой мэдээлэлтэй байх ёстой. Энэ бол тэтгэвэрт гарах гэж байгаа ахмадуудад зориулж байгаа, өөрөөр хэлбэл тэтгэврээ зөв тогтоолгоход зориулж л тэр хүмүүст зориулж байгаа гэдгийг тайлбарлаж өгье. Дээрээс нь ер нь бол ахмадуудын тэтгэврийг саяхан нэмсэн. Жилд хэдэн удаа тийм нэмэх тийм боломж үнэхээр энэ эдийн засагт байхгүй шүү дээ. Тийм учраас тэтгэврээ анх тогтоохдоо зөв тогтоох тухай асуудал хамгийн чухал байгаа юм. Дээрээс нь Их Хурлын гишүүд хөдөө орон нутагт очоод Монгол Ардын намын гишүүд ялангуяа нэг зүйл хэлэх байх, үүнийг хэрэгжүүлэх юм бол төсөвт замбараагүй их дарамт учирна гэдэг ийм зүйлийг ярих байх. 
Энэ дээр нь бол тодорхой хариулт байна. 2018 онд нийтдээ 4,3 тэрбум төгрөгийн илүү зардал хэрвээ 5 жилээр байсан бол 4,3 тэрбум төгрөгийн л илүү зардал гарах байсан. 2019 онд 5 тэрбум, 2020 онд 5,4 тэрбум төгрөгийн л ийм зардал гарч байгаа. Энэ бол нэг 15 орчим тэрбум төгрөг, энэ 15 тэрбум төгрөгийг ямар бол ямар байдлаар шийднэ. Жишээ нь, би Их Хурлын тогтоолын төсөл өргөн бариад, нийгмийн даатгалын сангийн чөлөөт үлдэгдлийг 290 тэрбум төгрөгийг Монгол банкны үнэт цаас, хамгийн баталгаатай үнэт цаас болгоход л хамгийн багаар бодоход 30 тэрбум төгрөгийг эндээс олох боломжтой юм. Тэгэхээр ийм боломж байсаар байтал ахмадуудаасаа энэ амьд бурхан болсон ахмадуудаасаа мөнгө харамладаг ийм төртэй байж болохгүй ээ. Иргэд та бүхний толгойг энэ Ардын намын Их Хурлын гишүүд энэ Пүрэвдоржийн хуулийг баталчих юм бол замбараагүй их өндөр тэтгэвэр тогтоолгоод явчихна гэсэн ийм яриа ярьж магадгүй. Яагаад гэвэл зарим Их Хурлын гишүүдийн аав, ээж нар нь өндөр тогтоолгож байгаад өндөр тэтгэвэр авдаг ийм тохиолдлууд байгаа. Тийм судалгаа ч надад байна. Та нар л тэгдэг юм байгаа биз. Энэ жирийн багш нар, жирийн нийт тэтгэвэрт гарч байгаа хүмүүсийн бараг 80 орчим, 85 орчим хувь нь бол ердийн цалин авч байгаа ийм хүмүүс байгаа. Багш нар, эмч нар, ер нь төрийн албан хаагч, жирийн компанид ажилладаг ажилтан цалин тийм өндрөөр тогтоох шаардлага байхгүй. Ийм хүмүүс байж байгаа. Тэгээд энэ хүмүүсийн асуудлыг шийдэх зайлшгүй шаардлага байгаа. Мэдээж энэ хуулийг далимдуулаад зарим хүмүүс өндөр тогтоолгох ийм зүйл байж магадгүй. Тэгэхдээ үүнийг бол журмаар, бас тодорхой асуудлаар шийдэх, хаах ийм боломж нь байж байгаа шүү дээ. 
Тийм учраас энэ хөдөө орон нутагт очиход энэ Монгол Ардын намын гишүүдээс энэ төсвийг замбараагүй зарж байгаа, Монгол Улсын эдийн засгийг хүнд нөхцөл байдалд оруулж байгаа шийдвэр нь дандаа буруу, дандаа ингэж улсын төсөв хөрөнгийг нааш цааш нь болгосон, буруу зүйлд зарцуулсан ийм зүйлийг хэдэн их наядаар нь хийчхээд ахмадуудаас нэг 10-15 тэрбум төгрөгийн л нэмэлт зардал гарах байх. Ийм зардлыг харамлаад сууж байгаа нь үнэхээр гутамшигтай байна аа. Тийм учраас энэ Үндсэн хуулийн санал асуулгаар орон нутагт явах Монгол Ардын намын гишүүдээс, энэ Пүрэвдоржийн нарын өргөн барьсан энэ хуулийг хэлэлцэхийг ард түмнээс шаардахыг хүсэж байна аа. 
Та бүхэнтэй нийлэхгүй бол энэ нэг гөлийсөн хэдэн юмнууд огт хөдлөхгүй байна аа гэдгийг хэлье. 
Г.Занданшатар: Хэлэлцэх асуудалд орно. Монгол Улсын Их Хурлын   чуулганы хуралдааны дэгийн тухай хуулийн 44.3-т долоо хоногийн Баасан гаргийн 10 цагт нэгдсэн хуралдаанаар хуулийн төслийг эцэслэн батлах санал хураалт явуулна. Хуралдааны ирц, хуулийн төсөл эцэслэн батлах шаардлага хангахаар бол бусад өдөр, цагт хуулийн төслийг эцэслэн батлах санал хураалтыг явуулна гэж заасны дагуу Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Чинбүрэн гишүүн хаачсан, энэ Донорын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, Зөвшөөрлийн тухай хуулийн шинэчлэн найруулгын төсөл бол хамт өргөн мэдүүлсэн, мөн холбогдуулан боловсруулсан хууль, тогтоолын төслүүдийг эцэслэн батална аа. 
Байнгын хороо эцэслэн батлах төслийн хувилбарыг бэлтгэж гишүүдэд тараасан байгаа. Норовын Алтанхуяг гишүүн үгээ хэлнэ. Энэ хооронд ирцээ бүрдүүлж байгаарай. 
Н.Алтанхуяг: Та бүхэнд өглөөний амгаланг айлтгая. 4 сарын 14-нд Улсын Их Хурлын нэг тогтоолын төсөл өргөн барьсан. Одоо 2 сар гаруй хугацаа өнгөрч байна. Хэлэлцэхгүй байна. Энэ Чойжоо даргын Байнгын хороонд хуваарилагдсан гэсэн. Үүнийг нэг хэлэлцүүлж өгөөч ээ. Энэ ямар ач холбогдолтой тогтоол байгаа вэ гэхээр энэ ард түмний амьдрал өдрөөс өдөрт уруудан доройтож байна. Цөөхөн хүмүүс нь байгалийн баялагт эзэн сууж баяжиж байна. Тэгэхээр манай ардын намынхны, энэ манай Ерөнхийлөгчийн яриад байдаг баялагтаа эзэн болох Монголд шударга ёс тогтооход бас нэг жишиг болохуйц, нэг аймаг дээр ч гэсэн нэг жишиг болохуйц ийм тогтоолын төсөл юм байгаа юм. Энэ бусад аймгууд дээр ч гэсэн энэ тогтоолын төслийг бас судалж үзээд манай гишүүд бид нар, Их Хурлын гишүүд энд нэг улсын төсвийн нэг хэдэн төгрөг дээр зодолддог биш юм. Аймаг орон нутаг өөртөө тогтвортой, удаан хугацаанд орлого олох, тэр хууль, эрх зүйн орчныг нь бүрдүүлж өгөх ийм л зорилготой тогтоол юм байгаа юм аа. Энэ тогтоол батлагдах юм Орхон аймаг жил болгон 100 орчим тэрбум төгрөгийг олох ийм боломжтой. Орхоны 100 гаруй мянган иргэн тус бүр нэг сая төгрөг олох боломжтой. Эрдэнэт үйлдвэр нь өөрөө бас 100 тэрбум төгрөг олоод байх боломжтой ийм л тогтоолын төсөл юм байгаа юм. Энэ ард иргэдэд бас бид нар байгалийн баялгаас ингээд зөв хуваарилалт хүртээе гэхээр дандаа бэлэн мөнгө өгч идэж уудаг юм болгож гаргаад байдгийг зогсоох зорилгоор энэ тогтоол тэр алдааг залруулах зорилгоор энэ ноогдол ашгийг 3 зүйлд зарцуулна аа гэсэн. Орон сууц худалдаж авахдаа зарцуулж болно. Элдэв янзын төлбөртэй эмнэлгийн үйлчилгээ авахдаа зарцуулж болно. Хүүхдийн сургалт, янз бүрийн төлбөрүүд төлөхөд зарцуулж болно оо гэсэн ийм л тогтоолын төслийг өргөн барьсан юм аа. Энэ тогтоолын төслийг ярьж хэлэлцэж шийдэж өгөөч ээ, 
Энэ ард түмнийхээ амьжиргааг дээшлүүлэхэд бид нар Улаанбаатар хотод, энэ улсын төсөв гэж нэг юман дээр зодолддог биш орон нутаг, орон нутагт нь тэр их байгалийн баялгийн хажууд тэр Эрдэнэтийн овооны хажууд 30, 40 жил болчхоод гэр хороололд гадаа бие засаад сууж байх ийм 21 дүгээр зууны Монгол баймааргүй байна аа. Тийм учраас Улсын Их Хурлын эрхэм гишүүд энд анхаарал тавьж энэ тогтоолын төслийг маань хэлэлцэж өгөөч ээ. Энэ хууль, ном гэж байна уу. Энэ Улсын Их Хуралд өргөн барьсан юмыг ингээд дараад суугаад байж бас болдог юм уу. Тэгэхээр хууль, номоо мөрдөж, энэ ард түмний эрх ашгийн төлөө энэ хуулийн юу тогтоолын төслийг хэлэлцэж өгөөч ээ гэж ингэж хүсэж байна аа, баярлалаа. 
Г.Занданшатар: Энэ асуудлаар даргын дэргэдэх, Үйлдвэржилтийн бодлогын байнгын хороо эрх зүйн дүгнэлт гаргахаар шийдвэрлэсэн юм байна лээ. Тэгээд эрх зүйн дүгнэлт гаргах ёстой. Хууль төсөл. Тогтоол батлаад л мөнгө үйлдвэрлээд байдаг бол тогтоол батлаад л байх сан. Даанч тэр мөнгийг чинь баялгийг чинь хувийн хэвшил үйлдвэрлэдэг юм билээ. 
Ингээд санал хураалтдаа орно.

Монгол Улсын Их Хурлын  чуулганы хуралдааны дэгийн тухай хуулийн 4.2-т заасны дагуу нэгдсэн хуралдаанд хуулийн төслийг эцэслэн батлах бөгөөд нийт гишүүдийн олонх хуулийн төслийг батлахыг дэмжсэнээр эцэслэн батлагдсанд тооцно оо гэж заасан. Санал хураалт явуулъя аа. 
1.Хөрөнгийн үнэлгээний тухай хуулийн шинэчилсэн найруулгын төслийг эцэслэн баталъя гэсэн томьёоллоор санал хураалт явуулна. 
Санал хураалтын өмнө өнөөдрийн бүртгэлийн санал хураалт явуулна. Эсрэг гарсан гишүүнийг хурал тасалсанд тооцно. Бүртгэлийн санал хураалт шүү. Бүртгэлийн санал хураалтад бүртгэлд ороогүй гишүүдийг гэсэн үг. 
Энэ бүртгэлд орчхоод гараад явчихсан гишүүдийг, сайд нар энэ бүсийн наадмыг ийш тийш нь зулгаах болохоороо маш идэвхтэй, харин тийм зөв, зүгээр Уяачдын холбооны саналаар явж байсан юмыг Ховд руу, Хөвсгөл рүү татаад явчихсан байна лээ, зарим сайд нар. 
Баделхан сайд эсрэг гарсан байна шүү. 
Санал хураалт явуулна. Наранбаатар гишүүн байгаа юм уу. Санал хураалт, санал хураалт явуулъя.

Хөрөнгийн үнэлгээний тухай хуулийн шинэчилсэн найруулгын төслийг эцэслэн баталъя гэсэн томьёоллоор санал хураалт явуулна. Санал хураалт.

42 гишүүн дэмжиж, хууль эцэслэн батлагдлаа.

Хамт өргөн мэдүүлсэн Хөрөнгийн үнэлгээний тухай хууль хүчингүй болсонд тооцох тухай хуулийн төслийг эцэслэн баталъя гэсэн томьёоллоор санал хураалт явуулъя, санал хураалт.

Хөрөнгийн үнэлгээний тухай хуулийг хүчингүй болсонд тооцох тухай. 41 гишүүн дэмжиж, хууль эцэслэн батлагдлаа.

Зөрчлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.  Тогтохоо дарга аа, санал хураалт, санал хураалт.

Тайван сууцгааж байж санал хураалт, босож бужигнаж байгаад ингээд санал унагаагаад. Хаянгаагийн Болорчулуун гишүүн.

Х.Болорчулуун: Кноп гацчихлаа, дахин санал хураалт явуулна уу. 

Г.Занданшатар: Болорчулуун гишүүний гаргасан горимын саналаар өмнөх санал хураалтыг хүчингүйд тооцох санал хураалт явуулъя. 
72 хувиар өмнөх санал хураалтыг хүчингүйд тооцлоо.

Дагаад зөрчлийн хууль дээрээс торгодог шийтгэдэггийг нь авчихна шүү дээ. Зөрчил гэхээр л болохоо болчихдог юм уу? Эрүүгийн хууль гэхээр болохгүй юу. Чойжоо суу, Чойжисүрэн гишүүн суу. Пүрэвдорж гишүүн өнөөдрийн асуудал нь шийдэгдэхгүй шүү, тэгвэл. Сана, сана, бод. 
Санал хураалт. Санал хураалт.

42 гишүүн дэмжиж хууль эцэслэн батлагдлаа.
Аудитын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя.

43 гишүүн дэмжиж хууль эцэслэн батлагдлаа.

Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя.
40 гишүүн дэмжиж хууль эцэслэн батлагдлаа. 
Аж ахуйн нэгжийн тусгай зөвшөөрлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя. 
Зочид танилцуулъя. 
Улсын Их Хурлын гишүүн Цэдэвийн Сэргэлэнгийн урилгаар Дорнод аймгийн Дашбалбар сумын ерөнхий боловсролын сургуулийн 1992 оны төгсөгчдийн төлөөлөл Улсын Их Хурлын үйл ажиллагаа, төрийн ордонтой танилцаж байна аа. Буриад зон дэлгэр сайхан зусаж байна уу? Байгалийн үзэсгэлэн бүрдсэн буриад нутгийн сайхан хүмүүс байна. Танай сургууль төр, нийгмийн зүтгэлтэн Санжаасүрэнгийн Зоригийн нэрэмжит сургууль байх аа, тийм ээ. Тэгээд унаган нутаг, төрөлх сургууль, найз нөхөд, багш нараа дурсан санаж мартагдашгүй сайхан уулзалт болж байгаа Та бүхэнд эргэн уулзсан сайхан мөчүүдээ эргэн дурсаж, дурсамж дүүрэн өнгөрүүлж, эрч хүч дүүрэн энэ зунаа сайхан өнгөрүүлээрэй, сайн сайхныг хүсэн ерөөе өө. Мэнд амор. 
Донорын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулна. 
Донорын тухай хуульд нэмэлт, өөрчлөлт оруулах тухай хуулийн төслийг Пүрэвдорж гишүүн ээ, Пүрэвдорж гишүүн ээ, санууллаа шүү. 
Донорын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. 
Өнөөдөр 14 асуудалтай шүү. 
44 гишүүн дэмжиж, хууль эцэслэн батлагдлаа. 
Хамт өргөн мэдүүлсэн Эрүүл мэндийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя аа.  
45 гишүүн дэмжиж, хууль эцэслэн батлагдлаа.

Чинбүрэн гишүүн, хууль санаачлагч Жигжидсүрэнгийн Чинбүрэн гишүүн.

Зөвшөөрлийн тухай хуулийн шинэчилсэн найруулгын төслийг эцэслэн баталъя гэсэн томьёоллоор санал хураалт явуулна. Санал хураалт, эцэслэн баталъя. Оюунчимэг гишүүн ээ, сэргэлэн гишүүн ээ саналаа өгөөрэй. 
42 гишүүн дэмжиж, Зөвшөөрлийн тухай хуулийг эцэслэн баталлаа. 
Хамт өргөн мэдүүлсэн Архидан согтуурахтай тэмцэх тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

40 гишүүн дэмжиж хууль эцэслэн батлагдлаа.
Аудитын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя. 
42 гишүүн дэмжиж, хууль эцэслэн батлагдлаа. 
Байгаль орчинд нөлөөлөх байдлын үнэлгээний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя. Тогтохсүрэн, Дэлгэрсайхан гишүүн суугаарай. 
Тогтвортой 5 минут суугаад нэг хууль баталж болохгүй байна уу, та нар.

 40 гишүүн дэмжиж хууль эцэслэн батлагдлаа. 
13. Байгаль орчныг хамгаалах тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя.

39 гишүүн дэмжиж хууль эцэслэн батлагдлаа. 
14. Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя.

 40 гишүүн дэмжиж, хууль эцэслэн батлагдлаа.

Банкны тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. 

41 гишүүн дэмжиж, хууль эцэслэн батлагдлаа.

Барилгын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Саранчимэг гишүүн, Туваан гишүүн. Цэвэгдоржийн Туваан гишүүн.

Ц.Туваан: сая миний төхөөрөмж ажилласангүй тул саяын санал хураалтыг хүчингүй болгож өгөхийг хүсье. 
Г.Занданшатар: Цэвэгдоржийн Туваан гишүүний гаргасан горимын саналаар санал хураалтыг хүчингүйд тооцох санал хураалт явуулъя. 
84,3 хувийн саналаар энэ санал хүчингүйд тооцогдлоо. Санал хураалт хүчингүй байсан учраас санал хураалтыг дахин явуулъя. 
43 гишүүн дэмжиж, хууль эцэслэн батлагдлаа. 
Зочид танилцуулъя. 

Улсын Их Хурлын гишүүн Одонгийн Цогтгэрэлийн урилгаар Увс аймгийн Улаангом сумын ерөнхий боловсролын сургуулийн 1996 оны төгсөгчдийн төлөөлөл Улсын Их Хурлын үйл ажиллагаа, төрийн ордонтой танилцаж байна аа. Та бүхэндээ Увсчууддаа, Улаангомчууддаа дурсамж дүүрэн сурагч насаа эргэн дурсаж, унаган нутаг, төрөлх сургууль, найз нөхөд, багш нараа хайрлан дурссан мартагдашгүй сайхан уулзалт болж эргэн уулзсан сайхан мөчүүдээ дурсамж дүүрэн өнгөрүүлэхийг хүсэн ерөөе өө. Улсын Их Хурлын гишүүдийн өмнөөс.

Боловсролын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж хууль эцэслэн батлагдлаа.

Гаалийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
40 гишүүн дэмжиж 78,4 хувийн саналаар дэмжигдлээ.

Содномын Чинзориг гишүүнийг тэр хавиар аягүй их санал хураалт үймүүлж байгаа, аягүй чанга ч ярих юм. 
Газрын тосны бүтээгдэхүүний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

39 гишүүн дэмжиж, хууль эцэслэн батлагдлаа.

20. Газрын хэвлэлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж хууль эцэслэн батлагдлаа. 
21. Даатгалын мэргэжлийн оролцогчийн тухай хуульд өөрчлөлт оруулах тухай хуулийн төлийг эцэслэн баталъя гэсэн томьёоллоор санал хураалт.

45 гишүүн дэмжиж хууль эцэслэн батлагдлаа.

22. Даатгалын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. 
40 гишүүн дэмжиж хууль эцэслэн батлагдлаа.

23. Зээлийн мэдээллийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
43 гишүүн дэмжиж, хууль эцэслэн батлагдлаа. 
Компанийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.
Малын генетик нөөцийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа. 
Мансууруулах эм, сэтгэцэд нөлөөлөх бодисын эргэлтэд хяналт тавих тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.
Улсын Их Хурлын гишүүн Балжиннямын Баярсайхан, Цэдэндамбын Цэрэнпунцаг нарын урилгаар Завхан аймгийн Сонгино сумын ерөнхий боловсролын сургуулийн 2001 оны төгсөгчдийн төлөөлөл Улсын Их Хурлын үйл ажиллагаа, төрийн ордонтой танилцаж байна аа. 
Завхан нутгийн та бүхэн маань дэлгэр сайхан зусацгааж байна уу. Сонгино сум чинь Сонгинохайрханыхаа өвөрт байдаг байх аа тийм ээ. Байгалийн үзэсгэлэнт Сонгинохайрхан уулынхаа өвөрт бага нас, сурагч насаа үдсэн та бүхэн эргэн уулзсан мөчүүдээ дурсамж дүүрэн сайхан өнгөрүүлээрэй. Улсын Их Хурлын   гишүүдийн нэрийн өмнөөс та бүхэнд сайн сайхныг хүсэн ерөөе өө. 
Мөнгө угаах болон терроризмыг санхүүжүүлэхтэй тэмцэх тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя. 
Даваажанцангийн Сарангэрэл гишүүн.

Д.Сарангэрэл: Санал хураалтын төхөөрөмж гацаж, дэмжсэн санал маань эсрэг гарсан тул дахин санал хураалгаж өгөхийг хүсэж байна. Их Хурлын дарга аа, баярлалаа.
Г.Занданшатар: Санал хураалтыг дахин явуулахын тулд энэ санал хураалтыг хүчингүйд тооцох санал хураалт явуулъя. Санал хураалтыг хүчингүйд явуулах санал хураалт.

42 гишүүн дэмжиж, 82,4 хувийн саналаар өмнөх саналыг хүчингүйд тооцлоо. Санал хураалтыг дахиж явуулъя.

Цогт-Очирын Анандбазар гишүүн саяын эсрэг гарсан шүү. 
41 гишүүн дэмжиж, хууль эцэслэн батлагдлаа. 
Мэргэжлийн боловсрол, сургалтын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

39 гишүүн дэмжиж, 76,5 хувийн саналаар санал дэмжигдлээ.

Нөхөрлөлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя.

43 гишүүн дэмжиж, хууль эцэслэн батлагдлаа. 
Нягтлан бодох бүртгэлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

39 гишүүн дэмжиж хууль эцэслэн батлагдлаа.

31. Радио долгионы тухай хуульд нэмэлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя.

 санал хураалтаа сайн, ингэж ярилцаад байхаар чинь саналаа алдаад байх юм, саналаа, саналаа, саналаа.

41 гишүүн дэмжиж хууль эцэслэн батлагдлаа.

32. Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. 
44 гишүүн дэмжиж, хууль эцэслэн батлагдлаа.  
Ахиад 50 хууль батална шүү. 
33. Тамхины хяналтын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.
34. Татварын мэргэшсэн зөвлөх үйлчилгээний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Лхагвын Мөнхбаатар гишүүн.
Л.Мөнхбаатар: Төхөөрөмж ажилласангүй. Тэгээд уг саналыг хүчингүйд тооцоод дахин санал хураалт явуулж өгөхийг хүсье. 
Г.Занданшатар: Мөнхбаатар гишүүний гаргасан горимын саналаар санал хураалтыг хүчингүйд тооцох санал хураалт явуулъя. 

42 гишүүн дэмжиж хууль эцэслэн батлагдлаа.

Төмөр замын тээврийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

Горимын санал дэмжигдсэн учраас Татварын мэргэшсэн зөвлөх үйлчилгээний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт явуулъя. Санал хураалт.

43 гишүүн дэмжиж, хууль эцэслэн батлагдлаа. 
Сайн байна уу, Ганибал гишүүн, цаг хоцорчихлоо.

43 гишүүн дэмжиж, хууль эцэслэн батлагдсан. 
Тэсэрч дэлбэрэх бодис тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. 
40 гишүүн дэмжиж хууль эцэслэн батлагдлаа.

Ургамал хамгааллын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Бат-Эрдэнэ гишүүн хааччихав.  Жамъянгийн Мөнхбат гишүүн, Энхтүвшин гишүүн.

Ж.Мөнхбат: Энэ төхөөрөмжийн товчлуурын наалт салчихсан байх юм. Дахиж саналаа хураалгаж өгнө үү. 
Г.Занданшатар: Мөнхбат гишүүн тэгэхээр энэ санал хураалтыг хүчингүйд тооцох горимын санал гаргалаа гэж ойлголоо. Наалт салсан учраас. Ингээд санал хураалт дахиж явуулъя. 

Хүчингүйд тооцох санал хураалт явуулъя.

42 гишүүн дэмжиж хууль эцэслэн батлагдлаа. 
Саяын санал хураалтыг хүчингүйд тооцлоо. 42 гишүүн дэмжиж санал хураалтыг хүчингүйд тооцсон учраас санал хураалтыг дахин явуулъя. 
43 гишүүн дэмжиж Ургамал хамгааллын тухай хууль батлагдлаа. 
81-ээс 38-д явж байна. 
Үйлдвэр технологийн паркийн эрх зүйн байдлын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа.

Үндэсний төлбөрийн системийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

42 гишүүн дэмжиж, хууль эцэслэн батлагдлаа.

Үнэт цаасны зах зээлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
41 гишүүн дэмжиж, хууль эцэслэн батлагдлаа.  
Одоо тэвчээртэй, 15 минут яс сууж байгаад хуулиа бага шиг яриад баталчихмаар байна.  Зэрэгцэж юм уншихад хүртэл аягүй хэцүү шуугих юм байна шүү. 
Харилцаа холбооны тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

40 гишүүн дэмжиж, хууль эцэслэн батлагдлаа.

42. Химийн хорт болон аюултай бодисын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

Хот суурины ус хангамж, ариутгах татуургын ашиглалтын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа.

Хөрөнгийн үнэлгээний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.

Хөрөнгийн үнэлгээний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

45. Чөлөөт бүсийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.

46. Цөмийн энергийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
43 гишүүн дэмжиж, хууль эцэслэн батлагдлаа.

Эрүүл мэндийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 дэмжиж, хууль эцэслэн батлагдлаа.

Иргэний хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа. 
49. Монгол Улсын Засгийн газрын тухай хуульд нэмэлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

50. Аж ахуйн үйл ажиллагааны тусгай зөвшөөрлийн тухай хууль хүчингүй болсонд тооцох тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа.

51. Авто замын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Холбогдуулан боловсруулсан хуулиудыг баталж байна. 
Энэ хөрөнгө оруулалтын тэр бүх юм чинь бас хөрөнгийн үнэлгээтэйгээ холбоотой учраас.

41 гишүүн дэмжиж, хууль эцэслэн батлагдлаа. 
Амьтны тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
41 гишүүн дэмжиж, хууль эцэслэн батлагдлаа.

Ажиллах хүчний шилжилт хөдөлгөөний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

42 гишүүн дэмжиж, хууль эцэслэн батлагдлаа.

Энэ дашрамд манай Энхбаяр гишүүн Гэрийн тэжээвэр амьтны тухай хууль санаачлаад төсөл боловсруулаад хэлэлцүүлэг хийгээд ажиллаж байгаа. Энэ бүтэн сарын өдөр паркад “азтай савар” арга хэмжээ зохион байгуулна гэж сонссон. Манай амьтан тэжээгч гишүүд бас идэвхтэй оролцоорой. 
53. Ажиллах хүчний шилжилт хөдөлгөөний тухай хуульд өөрчлөлт оруулах тухай хуулийн төслийг, үүнийг сая баталсан.

Архив, албан хэрэг хөтлөлтийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа. 
Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

42 гишүүн дэмжиж, хууль эцэслэн батлагдлаа.

56. Валютын зохицуулалтын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.

Геодез, зураг зүйн тухай хуульд өөрчлөлт оруулах хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

58. Дээд боловсролын тухай хуульд өөрчлөлт оруулах хуулийн төслийг эцэслэн баталъя гэсэн томьёоллоор санал хураалт.

42 гишүүн дэмжиж, хууль эцэслэн батлагдлаа.

Жижиг, дунд үйлдвэрлэл, үйлчилгээг дэмжих тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.

60. Зар сурталчилгааны тухай хуульд өөрчлөлт оруулах тухай хуулийн төслийг эцлэн баталъя гэсэн томьёоллоор санал хураалт.

40 гишүүн дэмжиж, хууль эцэслэн батлагдлаа. 

Зөрчил шалган шийдвэрлэх тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
42 гишүүн дэмжиж, хууль эцэслэн батлагдлаа.

62. Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

45 гишүүн дэмжиж, хууль эцэслэн батлагдлаа. 
63. Концессын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа.

 Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Анандбазар, Мөнхцэцэг гишүүн 2 ярьж байгаад дандаа эсрэг. Мөнхөөгийн Оюунчимэг гишүүн.

М.Оюунчимэг: Сая нөгөө юм уншиж байгаад санал асуулгаас хоцорчихлоо. Тийм учраас дахин санал хураалт явуулж өгөхийг хүсэж байна аа, баярлалаа. 
Г.Занданшатар: Санал хураалтыг хүчингүйд, дэмжиж байсан боловч юм уншиж байгаад саналаа өгч амжаагүй юм байна. Тийм учраас санал хураалтыг хүчингүйд тооцох санал хураалт явуулъя. 
41 гишүүн дэмжиж хууль эцэслэн батлагдлаа. Санал хураалтыг хүчингүйд тооцлоо. Санал хураалтыг дахиж явуулъя.

Адьшаа гишүүн ээ. Та харин хоцорч орж ирээд аль болох хурдан л баталбал асуудлууд чинь хурдан хэлэлцэгдэнэ шүү дээ. Аягүй бол амжихгүй болох нь байна шүү дээ. 
40 гишүүн дэмжиж, хууль эцэслэн батлагдлаа.
65. Монгол Улсын Хүний эрхийн Үндэсний Комиссын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа. 
Музейн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

40 гишүүн дэмжиж, энэ хууль эцэслэн батлагдлаа. 
Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

68. Нийтийн мэдээллийн ил тод байдлын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа.

Нийтийн сонсголын тухай хуульд нэмэлт оруулах тухай хуулийн төслийг эцэслэн баталъя гэсэн томьёоллоор санал хураалт. 
Үймүүлж байгаад энэ юу уншихаа больчихлоо. Миний карт уншихаа больчихлоо. 
44 гишүүн дэмжиж, хууль эцэслэн батлагдлаа. 
Зочид танилцуулъя. 
Улсын Их Хурлын гишүүн Дуламдоржийн Тогтохсүрэн, Содномын Чинзориг, Гочоогийн Ганболд нарын урилгаар Өвөрхангай аймгийн Хархорин сумын ерөнхий боловсролын сургуулийн 1990 оны төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна аа. Монгол Улсын эртний нийслэл Хархорин эртний нийслэлүүдийн уугуул нутаг өв сав газрын улсууд байна аа. Та бүхэн сайхан зусаж байна уу? Хархорин, Өвөрхангай зуншлага сайхан байна уу? Манай 3 гишүүн бол асуугаад л байгаа юм. Ингээд багын найзууд бүтээсэн, эргэн дурсамжуудаа эргэн санаж Их Хурлын үйл ажиллагаатай танилцаж байгаа, Төрийн ордонтойгоо танилцаж байгаа та бүхэнд Улсын Их Хурлын гишүүдийн нэрийн өмнөөс өндөр амжилт, сайн сайхныг хүсэн ерөөе өө. Их баярлалаа.  
Одоо санал хураалт цааш үргэлжлүүлье.

70. Ойн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Одоо аравхан үлдсэн байна. 
Нямаагийн Энхболд гишүүн. Аравхан үлдсэн. Анхааралтай байя.

Н.Энхболд: Сая хоцроод дарчихлаа дарга аа, би уг нь дэмжээд байгаа юм. Та санал хураалтыг нь хүчингүй болгоод дахиад санал хураалгаад өгөөч. 
Г.Занданшатар: Байж бай, байж бай. Энэ гадаа бас хүмүүс овоорчхход, хүлээгээд бас ордных яагаад байх шиг байна. 
Саналаа л бушуухан хураагаад дуусгачихъя. 
Нямаагийн Энхболд гишүүний гаргасан горимын саналаар санал хураалтыг хүчингүйд тооцох санал хураалт явуулъя.

Саналаа сонсож чадахгүй хэмжээнд шуугилдаж байна шүү дээ. 
40 гишүүн дэмжиж хууль эцэслэн батлагдлаа. 
70. Ойн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. Дахин санал хураалт явж байна. Сая хүчингүй тооцоод.

40 гишүүн дэмжиж, хууль эцэслэн батлагдлаа. 
71. Орон сууцын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

39 гишүүн дэмжиж, хууль эцэслэн батлагдлаа. 
Оюуны өмчийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

43 гишүүн дэмжиж, хууль эцэслэн батлагдлаа.

73. Өргөн мэдүүлгийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа. 
74. Өрсөлдөөний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

42 гишүүн дэмжиж хууль эцэслэн батлагдлаа.

Таримал ургамлын үр сортын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа. 
Усан замын тээврийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.
42 гишүүн дэмжиж, хууль эцэслэн батлагдлаа. 
Татварын ерөнхий хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

Одоо 3 үлдэж байна. 4 үлдэж байна. 
44 гишүүн дэмжиж, хууль эцэслэн батлагдлаа.

78. Хөрөнгө оруулалтын тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

41 гишүүн дэмжиж, хууль эцэслэн батлагдлаа.

79. Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

42 гишүүн дэмжиж, хууль эцэслэн батлагдлаа. 
Хүнсний тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт.

44 гишүүн дэмжиж, хууль эцэслэн батлагдлаа.

81. “Хууль баталсантай холбогдуулан авах зарим арга хэмжээний тухай” Улсын Их Хурлын тогтоолын төслийг баталъя гэсэн томьёоллоор санал хураалт.

45 гишүүн дэмжиж, хууль эцэслэн батлагдлаа.
Хууль, тогтоолын төслүүд эцэслэн батлагдлаа.
Донорын тухай хууль, Зөвшөөрлийн тухай хууль, Хөрөнгийн үнэлгээний тухай энэ 3 чухал хууль батлагдлаа. Тэгээд энэ хуулийнхаа талаар ажлын хэсгийнхэн олон түмэнд нээлттэй сайн мэдээлэл өгөөрэй. Ажлын хэсгийн дарга Хассуурийн Ганхуяг гишүүн, Хүрэлбаатарын Булгантуяа гишүүдэд баярлалаа. 
Та бүхэн мэдээллээ сайн өгөөрэй.

Дараагийн асуудалд оръё. 
“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг явуулна. 
Тогтоолын төслийг эцсийн хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Гомпилдоогийн Мөнхцэцэг танилцуулна. Индэрт урьж байна. 
Энэ 7 саналтай. Үүнийг гялалзуулчхаад баяр наадам руугаа орчихъё. 

Г.Мөнхцэцэг: Улсын Их Хурлын дарга, эрхэм гишүүд ээ, Монгол Улсын Ерөнхийлөгчөөс 22 оны 5 дугаар сарын 20-ны өдөр Улсын Их Хуралд өргөн мэдүүлсэн “Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын тогтоолын төслийн анхны хэлэлцүүлгийг 22 оны 06 дугаар сарын 16-ны өдрийн Улсын Их Хурлын  чуулганы хуралдааны нэгдсэн хуралдаанаар хэлэлцэж, төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн юм аа. 
Байгаль орчин, хүнс, хөдөө аж ахуйн байнгын хороо 22 оны 06 дугаар сарын 16-ны өдрийн хуралдаанаараа “Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын тогтоолын төслийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийг баримтлан явуулсан болно оо. 
Улсын Их Хурлын чуулганы нэгдсэн хуралдаанаар тогтоолын төслийн анхны хэлэлцүүлгийг явуулах үед төслийн гүйцээн боловсруулах чиглэлийг хуралдаан даргалагчаас өгсний дагуу Монгол Улсын Их Хурлын хуралдааны дэгийн тухай хуулийн 42 дугаар зүйлийн 42.2.1-д заасныг баримтлан гүйцээн боловсруулах зарчмын 1 зөрүүтэй санал байна. Тогтоолын төслийн зарим заалтын талаар дахин санал хураах шаардлагатай гэж үзсэн тул Монгол Улсын Их Хурлын   чуулганы хуралдааны дэгийн тухай хуулийн 42 дугаар зүйлийн 42.2.3-т заасны дагуу 6 саналаар санал хураалт явуулж, Байнгын хорооны хуралдаанд оролцсон гишүүдийн гуравны хоёроос дээш хувийн саналаар тус тус дэмжигдсэн болно оо. 
Улсын Их Хурлын чуулганы нэгдсэн хуралдааны анхны хэлэлцүүлгээр олонхын дэмжлэг авсан саналыг тогтоолын төсөлд нэмж тусган, тогтоолын төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хэлэлцүүлэгт бэлтгэсэн төсөл, Байнгын хорооны танилцуулга, зарчмын зөрүүтэй саналын томьёоллыг бэлтгэн та бүхэнд хүргүүлсэн болно оо. 
Их Хурлын гишүүд ээ, “Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын тогтоолын төслийн эцсийн хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны танилцуулга, зарчмын зөрүүтэй саналыг хэлэлцэн шийдвэрлэж, тогтоолын төслийг баталж өгөхийг та бүхнээс хүсэж байна. Анхаарал тавьсанд баярлалаа.
Г.Занданшатар: Байнгын хорооны танилцуулгатай холбогдуулж асуулт асуух Улсын Их Хурлын гишүүн байна уу. Алга байна. Цаашаа явъя. 
Байнгын хорооноос гаргасан зарчмын зөрүүтэй саналын томьёоллоор санал хураалт явуулна. 
2 гишүүн асуулт асуух юм уу тийм ээ. Эцсийн хэлэлцүүлэг шүү. Цэрэнпилийн Даваасүрэн гишүүн.

Ц.Даваасүрэн: Энэ уг нь их чухал хууль аа. Ялангуяа энэ дэлхий дахинд үүсээд байгаа хүнсний хомсдол энэ тэрээс харахад бид нар дотооддоо хүнсний асуудлыг шийдэхгүйгээр цаашаа явахад маш хүндрэлтэй гэдэг нь харагдаад байгаа юм. Ялангуяа өнөөдөр дэлхийн улаан буудайны тавин хувийг нийлүүлж байгаа хоёр орон хоорондоо дайтаж байна шүү дээ. Украйны улаан буудайг Европт нийлүүлэхгүй гэснээс болж ямар нөхцөл байдал үүсэж байна вэ. Тэгэхээр энэ өнөөдөр бидэнд бас тохиолдчихоогүй ийм хүндрэл. Яагаад тохиолдоогүй вэ гэхээр бас нэг тариа тарьж байгаа тариаланч хэдэн компанийн нөхдийн л ач гавьяа. 
Тэгээд ер нь үндэсний үйлдвэрлэгчдээ бид нар энэ юм бүтээж байгааг нь дэмждэг баймаар байгаа юм аа. Тэдэнд очих ёстой зээлийг нь, эрх мэдэлтнүүд нь дундуур нь ороод хусчихдаг байж болохгүй байгаа юм аа. Хөгжлийн банкны зээл тэдэнд очих ёстой байсан байхгүй юу. Ийм л баялаг бүтээж байгаа, улс орондоо юм хийж байгаа улсуудад очих ёстой байсан, байхгүй. Эрх мэдэлтэй улсууд нь аваад л дуусгасан. Тэгэхээр энэ миний санаа зовоод байгаа юм. Энэ үүнийг сэдэв болгоод хаячих вий гэж манайханд нэг том дутагдал байгаа юм. Нэг сайхан сэдэв болгож шуугиулж шуугиулж байгаад л тэрэндээ сэтгэл ханаад л. Тэгээд л хаячхаж байгаа байхгүй юу. Иймэрхүү хөтөлбөр, иймэрхүү баримт бичгүүд Монголд хамгийн их, хамгийн сайхан ч бичигдсэн байж магадгүй. Тэгэхдээ хамгийн муу хэрэгжилттэй байдаг байхгүй юу даа. Тэгээд би зүгээр болгоомжлоод байгаа юм. Энэ сайхан гарсан баримт бичгийг чинь мөнгө төгрөг, санхүү нь байна уу, хөрөнгө нь байна уу гэдгийг бас гайхаад байгаа юм. Хэдэн их наядын юм яриад байгаа шүү дээ. Уг нь зөв.
Тэр халамжид өгч байгаа мөнгөө ийм юманд хийсэн байсан бол бид нар өнөөдөр ямар ч асуудалгүй сайхан үйлдвэрлэлтэй орон болоод амьдрах байсан. Халамжид 2 их наяд орчим мөнгө гарч байгаа. Сум бүрд 1 жил, 1 тэрбум төгрөгийн 5 үйлдвэр барих мөнгө, 10 үйлдвэр бүх аймагтаа барих мөнгө нэг жилийн дотор бид нар идэж байгаа. Хэрвээ нэг жилийн дотор бид нар нэг тэрбум төгрөгийн арван үйлдвэр, аймгийн төвдөө бариад, сум бүртээ нэг тэрбум төгрөгийн таван үйлдвэр бариад байдаг байсан бол өнөөдөр Монгол орон гаднаас ямар ч хараат бус амьдрах байсан шүү дээ. Тэгээд би энэ халамжийн бодлогыг гаднаас бас нөлөөлж байна уу гэж ингэж боддог. Тэр мөнгө гадагшаа урсаж байгаа байхгүй юу. Албаар. Монголчууд дотооддоо үйлдвэрээ хийдэг болох юм бол тэр гадагшаа урсаж байгаа валют Монголдоо үлдэх ёстой байхгүй юу даа. Тэгээд тэгэхгүй байна шүү дээ. Тэгээд энэ бол гаднын бодлого оо. Үүнийг дэмждэг улсууд манайд байна аа, дэмждэг улс төрчид байна. Тийм учраас энэ халамжийн бодлого хавтгайрсан хэвээрээ, ажил хийдэггүй, тархи нь ажилладаггүй, амьдрах чадваргүй ийм улсыг бүтээн байгуулж байна аа, бид сүүлийн гучин жилд. Тийм учраас би энэ хөтөлбөрийг энэ бүгдийг бас зогсоосон. Үнэхээр бодитой хэрэгжсэн тэр 16 нэр төрлийн хүнсний бүтээгдэхүүнээ дотооддоо үйлдвэрлэж чаддаг болсон ийм улс байгаасай гэж. Манай улс төрчид зүгээр л сэдэв хөөж байна. Түүнээс сэтгэл гаргаж чадахгүй байна. Яг үнэн шүү. Бодит гучин жилээ эргээд хараарай. Та нар, ийм баримт бичгүүд зөндөө гарсан юм байгаа шуугиулаад л тэгээд л дараа нь тас алга болсон байгаа. Тэгээд энэ удаа тэгэхгүй байгаасай л гэж би хүсэж байна. Тэгээд хөрөнгө санхүүг нь шийдэж өгөх хэрэгтэй. Хөрөнгө санхүүг нь шийдэж өгөх хэрэгтэй. Тэгэхдээ үүнийхээ хойноос сэтгэлээрээ зүтгэх хэрэгтэй. 
Г.Занданшатар: Ажлын хэсгийн гишүүдийг бас танилцуулъя. 
Монгол Улсын Ерөнхийлөгчийн Тамгын газрын дарга Янгугийн Содбаатар, Хүнс, хөдөө аж ахуй, хөнгөн үйлдвэрийн сайд Загджавын Мэндсайхан, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх Оргойн Буяннэмэх, Монгол Улсын Ерөнхийлөгчийн Үйлдвэрлэл, үйлчилгээ хариуцсан зөвлөх бөгөөд хүнсний төсөл хөтөлбөр хариуцсан албаны дарга Чимэддоржийн Даваабаяр, Эдийн засаг, хөгжлийн дэд сайд Санжаагийн Наранцогт, Үндэсний аюулгүй байдлын зөвлөлийн ажлын албаны хэлтсийн дарга Дэлэгийн Энхмаа, Мэргэжлийн хяналтын ерөнхий газрын дарга, улсын ерөнхий байцаагч Барсүрэнгийн Баасандорж, Стандарт хэмжил зүйн газрын дарга Болдбаатарын Билгүүн, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга Цэндгомбын Болорчулуун, Монгол Улсын Ерөнхийлөгчийн Тамгын газрын хуулийн бодлогын газрын ахлах референт Гончигдашийн Сувдаа, Эдийн засаг, хөгжлийн яамны Макро эдийн засгийн газрын дарга Лхагвабаярын Энх-Амгалан, Мэргэжлийн хяналтын ерөнхий газрын Хүнсний аюулгүй байдал, хөдөө аж ахуйн хяналтын газрын дарга Түвдэндоржийн Балжинням. Балжинням нь хаана байгаа. Сангийн яамны Санхүүгийн хөрөнгийн удирдлагын хэлтсийн дарга Солонгын Тулга, Хүнс, хөдөө аж ахуй, хөнгөн үйлдвэрийн яамны Хөрс ургамал, хамгаалалт, үр сортын хэлтсийн дарга Даваасүрэнгийн Есөн-Эрдэнэ, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын салбарын эдийн засгийн судалгаа дүн шинжилгээ хариуцсан ахлах мэргэжилтэн Цэрэнпунцагийн Амгалан нар байна. 
Асуултад хэн хариулах уу? Байнгын хороо, Янгугийн Содбаатар, 80. Монгол Улсын Ерөнхийлөгчийн Тамгын газрын дарга
 Я.Содбаатар: Нийтдээ энэхүү, гишүүдийнхээ энэ өдрийн мэндийг дэвшүүлье. Тэгээд энэ хүнсний хангамж, аюулгүй байдлыг хангах зарим арга хэмжээний тогтоолын төслийг дагаад ажлын төлөвлөгөө, үйл ажиллагааны таван жилийн төлөвлөгөө батлагдаж байгаа. Энэ бүх арга хэмжээнүүдийг нийтэд нь хэрэгжүүлэхэд бол нэлээн их хэмжээний хөрөнгө мөнгө шаардлагатай, нэн яаралтай хэрэгцээтэй байгаа нь 1 их наяд 700 тэрбум төгрөгийг гаргах ийм шаардлага байгаа. Үүнийг бол улсын төсвөөс 48,1 хувь нь буюу 840 тэрбум төгрөгийг улсын төсвөөс гаргая гэж байгаа юм. Гадаадын зээл тусламжаас 599 тэрбум буюу 34,2 хувь нь гээд, ингээд нарийвчлаад, тэгээд аж ахуйн нэгжүүд, иргэн гээд ингээд явчихсан байж байгаа. Улсын төсвөөс гарч байгаа, гаргая гэж байгаа мөнгөний хамгийн том нь бол буюу 410 тэрбум төгрөгийг нь бол зээлийн хүүгийн хөнгөлөлтийг нь зөрүүнд өгье гэж байгаа. Нэг ёсны 3 хувийн хүүтэй, 5 жилийн хугацаатай зээл гаргая. Энэ зээлийн хүүгийн зөрөө нь бол 410,5 тэрбум төгрөгийг гаргах ийм юугаар оруулж байгаа, үүгээр бол бид нар аж ахуйн нэгжүүдэд 1,1 их наяд төгрөгийн зээл гаргах, нэн хөнгөлөлттэй ийм зээл гаргах ийм боломжийг нээж өгч байгаа гэж ингэж үзэж байгаа. 
Даваасүрэн гишүүнтэй санал нэг байгаа нэг зүйл байгаа. Энэ бол ингээд нэг цаас батлаад орхиж болохгүй. Үүнийг бид нар ажил хэрэг болгох ёстой. Тийм учраас манай Улсын Их Хурал, Засгийн газар, аймаг орон нутгийн удирдлагууд, баялаг бүтээгчид, манай энэ хүнс тариаланчид, малчид гээд энэ орж байгаа бүгдээрээ нийлж байж үүний ард гарна аа. Би өчигдөр нэлээд тодорхой бас хэлж байсан. Тэгээд яг үүний дагуу бид нар энэ ялангуяа хөрөнгө, мөнгөтэй холбоотой асуудлыг бол энэ тогтоолын төслийг бол батлах хүрээнд ч гэсэн тогтоолын төслийг боловсруулах хүрээнд ч гэсэн Сангийн, Эдийн засгийн хөгжлийн яам, холбогдох байгууллагууд орж нэлээн нарийвчилсан ийм жил жилээр нь туссан ийм зүйлд тусаж орж байгаа гэдгийг бас онцолж хэлье ээ. 
Тэгэхээр энэ бүгдийг гаргаж байж бид бүхэн энэ том төслийг амжилттай хэрэгжүүлнэ. Яг үнэндээ бол энэ хүнс, хөдөө аж ахуйн салбар бол хамгийн ажлын байр шингээдэг шууд иргэдэд хүрдэг баялаг бүтээгчдэд хамгийн их хүрч байгаа ийм салбар. Үндсэндээ бид нар нэг төмөр зам юм уу, нэг томоохон уул уурхайн нэг орд оруулах л хэмжээний мөнгө шүү дээ. 500 сая долларын л асуудал байгаа юм. Тийм учраас үүнийг бол бид нар жилдээ Монгол Улсын гадаадын зээл тусламжийн зарцуулж байгаа жилийн юу чинь бол 500 сая гаран доллар байгаа, тэгээд нэг жилийн л зарцуулж байгааг энэ рүүгээ зоригтой хийчих юм бол энэ салбар, үүнийг дагаад олон мянган ажлын байр, тэгээд цаана нь Монгол хүний эрүүл аюулгүй амьдрах хамгийн том боломж нөхцөл бүрдэх, үндэсний үйлдвэрүүд сэргэх ийм боломж байгаа. Тэгээд эцэстээ бол бид нар энэ тогтоолын төсөл 5 жилийн дараа гэхэд нэг 19 нэр төрлийн бараа бүтээгдэхүүнээр дотоодын хэрэгцээгээ хангадаг болчихсон. Цаашдаа бид нар гол нэрийн бүтээгдэхүүнүүдээрээ бусад бүтээгдэхүүнийхээ тодорхой хувийг дотооддоо үйлдвэрлэдэг болчихсон ийм л үр дүнг хүлээж байгаа. 
Тийм учраас энэ тогтоолын төслийг дагаад бол хүрэх үр дүн, өнөөдрийн суурь түвшинд хүрэх үр дүн гээд шалгуур үзүүлэлтүүдийг ч гэсэн нарийвчилж тавьж өгсөн байгаа. Үүнийг хариуцах эздийг бас тавьж өгсөн байгаа. Хариуцах байгууллагуудыг тавьж өгсөн байгаа. Үүнийг нэлээн олон талаас шахаж ингэж ажиллах зайлшгүй шаардлагатай гэдгийг бас хэлье. 
Г.Занданшатар: Цэрэнпилийн Даваасүрэн гишүүн тодруулж асууя, 1 минут.

Ц.Даваасүрэн: Тийм, халамжийн мөнгөний чинь нэг тавин хувь л юм байсан шүү дээ. Нэг талыг нь хэмнээд л энэ чинь гарчих л юм байна шүү дээ. Би 840 тэрбумын асуудлыг 23 оны төсөв дээр нэхнэ ээ, харна аа. Тэгж л явахгүй бол энэ бүтэхгүй. Зүгээр банканд тэр нэг өгөх гэж байгаа 400 тэрбум чинь эзэндээ очихгүй, нөгөө эрх мэдэлтэй нөхдийн зээлийн хүүгийн зөрөөнд яваад өгвөл тэгээд л бас л нэг өөр замаар тонодог зам гарна шүү дээ. Тэрийгээ бас сайн бодоорой, арга зам нь зөв юм уу, үгүй юм уу. 
2-т, татварын бодлогоор импортын татвараар наадхыг чинь дэмжиж өгөхгүй бол болохгүй ээ. Тэр хямдхан бараа бүтээгдэхүүнүүд орж ирээд байхаар чинь наадуул чинь өрсөлдөж чадахгүй шүү дээ. Тийм учраас импортын татварыг нь 30 хүртэл хувиар нэмж өгч байж тэдэнтэй өрсөлдөх боломж бол бий болно оо гэх мэтийн арга хэмжээг нь авч өгөхгүй үндэсний үйлдвэрлэгч нар бас гаднын хямд үнэтэй бараа бүтээгдэхүүнтэй өрсөлдөхөд бас хэцүү байж магадгүй. Хэдийгээр үнэтэй ч гэсэн дотоодын зах зээлээ хангах нь бол … /минут дуусав/

Г.Занданшатар: Санал юм даа тийм ээ. тийм. 
Эцсийн хэлэлцүүлэг явж байгаа учраас. Даваажанцангийн Сарангэрэл гишүүн асуулт асууна. 
Д.Сарангэрэл: Монгол Улсын Ерөнхийлөгчийн санаачилсан хүнсний хангамж, аюулгүй байдлын талаарх тогтоолын төслийг бол хөдөө орон нутагт бүрэн дүүрэн дэмжиж байна аа. Ялангуяа эмэгтэйчүүд бас байр сууриа тодорхой илэрхийлж байгаа. Тухайлбал Ховд аймгийн Рашаант багийн иргэн Отгончимэг бол бас энэ тогтоолын төсөлтэй холбоотойгоор уулзалт хийхэд саналаа хэлж байна лээ. Монголын эмэгтэйчүүд өрх гэрээ битгий хэл улс орноо хүнсээр хангах боломжтой. Тэр дундаа Ерөнхийлөгчийн тогтоолдоо санаачилсан 19 бүтээгдэхүүний тухайд бол өрх гэрийн түвшинд ч гэсэн үйлдвэрлэл явуулаад ард иргэдээ аюулгүй бүтээгдэхүүнээр хангаад байх ийм бүрэн бололцоотой гэдгээ илэрхийлж байна лээ. Тухайлбал нэг бүхэл үрийн 10 талх үйлдвэрлээд хажуу хөршөө халуун талхаар өдөр бүр хангаад байх боломж бий талаар ярьж байна. Үүний тулд нэг шарах шүүгээтэй, бас нэг нэг гурил болон бусад бүтээгдэхүүнээ авах ийм боломж бүрдүүлээд өгөх юм бол бид энэ тогтоолыг ажил хэрэг болгох гээд оролцъё оо гэдэг ийм саналаа тодорхой хэлж байна. Тийм учраас бол энэ тогтоолын төслийн хэрэгжилтийг хангахад саяын Даваасүрэн гишүүний хэлсэн энэ санхүүгийн асуудал дээр онцгойлон анхаарах шаардлагатай болж байгаа юм байна лээ. 
2 дугаарт, тэр аюулгүй байдал талаасаа, тухайлбал Ховд аймагт л мөн жишээ гарч байгаа юм. 1 дэлгүүр ажиллуулаад малчдаас ингээд сүү авахад дорхноо гашилж байна гэнэ. Тэгээд тухайн бизнес эрхлэгч маань юу гэж дүгнэж байгаа вэ гэвэл вакцин хийлгээд удаагүй байгаа малын сүү дорхноо гашилж байна аа гэдэг ийм дүгнэлт хийгээд байгаа юм билээ. Тийм учраас ер нь орон нутагт хүнсний аюулгүй байдлын хяналтын лабораторийг байгуулж өгөөч гэсэн ийм хүсэлт тавиад байна. Энэ дээр Мэндсайхан сайд ямар байр суурьтай байна вэ? Содбаатар дарга бас ямар байр суурьтай байна вэ? Энэ дээр бас хариулт өгөөч ээ гэж ингэж хүсэж байна аа. 
Хамгийн гол нь ер нь бид бол нэг тийм том айхтар дээр үйлдвэр байгуулаад байна гэхээсээ илүүтэй аюулгүй хүнсээр ард иргэдээ хангахдаа, өрхийн орлогыг давхар дэмжээд явах ийм бүрэн бололцоо байгаа юм аа. Тийм учраас энэ тогтоолын төслийн хэрэгжилт дээр тодорхой өрхийн орлогыг нэмэгдүүлж нэг талаасаа, нөгөө талаасаа аюулгүй хүнсээр ард иргэдээ хангах энэ боломжийг нь давхар шийдээд явах юм бол бид бүгд ер нь үр дүнтэй, ингэж асуудлаа шийдэх бололцоотой болоод байгаа юм. Тийм учраас би Содбаатар дарга болон Мэндсайхан сайд нараас энэ асуултдаа бас хариулт аваад тэгээд тодруулга хийхийг хүсэж байна. Баярлалаа.

Г.Занданшатар: Янгугийн Содбаатар Ерөнхийлөгчийн Тамгын газрын дарга.

Я.Содбаатар: Тийм, энэ тогтоолын төсөл бол би өчигдрөөс хойш хэлээд байгаа юм. Ер нь бол бид нар бүгдээрээ Монголчууд хамтдаа хийж хэрэгжүүлэх ингэхийн тулд Их Хурлаасаа эхлүүлээд Ерөнхийлөгч санаачлаад ингээд ороод ирсэн. Мэдээж энэ Ерөнхийлөгчийн Тамгын газар хийх гэж байгаа юм биш. Тэгэхээр энэ нэг Ерөнхийлөгч бол улс төрийн манлайлал үзүүлээд л ингээд явж байгаа. Манай Их Хурал үүнийг маш сайн яаж нэлээн ач холбогдол өгч зөвхөн ажлын хэсэг гараад гэхэд чинь дэд ажлын хэсэг чинь 20-оод удаа хуралдаж энэ өдрүүдэд тэгээд нэлээд чамбайруулсан. Засгийн газраас ч гэсэн энэ дээр нэлээн анхааруулж хэд хэдэн томоохон тогтоол шийдвэрүүдийг цувралаар гаргаж байна.  Бид нар энэ жил гэхэд ногоочдод зориулаад анх удаа ногооны урамшуулал өгөхөөр болж байна. Сүүний урамшуулал өгөхөөр болж байна. Ногоочдод мөн 150 энэ хувийн хүүтэй зээлд энэ жил хамруулахаар болж байна гэх мэтчилэн ингээд явж байгаа. Яг таны хэлж байгаа өрхийн үйлдвэрлэлийг дэмжих чиглэлээр бол үндсэн Байнгын хорооны хэлэлцүүлэг дээр бол бас олон гишүүд санал гаргаж энэ тодорхой зүйлүүд бас туссан. Өрхийн үйлдвэрлэлийг дэмжих. Тийм учраас энэ бол бид нар, ер нь Монголчууд бид нар энэ хүнсээ дотоодоосоо хангах, тэр тусмаа эх орондоо үйлдвэрлэсэн, үндэсний үйлдвэрлэгч нарынхаа бүтээсэн энэ хүнсний бүтээгдэхүүнийг хэрэглэдэг байх гээд маш олон зүйлүүд энэ дотор явж байгаа. Тэгээд энэ бүгдийг хийхийн тулд бол бид нар иргэн баялаг бүтээгчдээсээ эхлүүлээд тэгээд бүх төр засгийн хувьд түвшиндээ үүнийгээ анхаарч ажиллах ийм зайлшгүй шаардлагатай байгаа гэдгийг бас онцолж хэлээд ард нь тодорхой тодорхой төслүүд бас тавигдсан, төсвүүд тавигдсан. Тэгээд үүнийг харин жил жилийн төсөв дээр сая Даваасүрэн гишүүний хэлдгээр жил, жилийн төсөв дээр манай гишүүд нэлээн сайн харж, тийм ээ, Засгийн газраа шахаж, энэ төсвүүдийг нь жил жилд нь тавиулж. Тэгээд хэрэгжилтийг нь хангах чиглэлээр анхаарал хандуулж ингэж явах нь зүйтэй л гэсэн ийм байр суурьтай байгаа. 
Г.Занданшатар: Барсүрэнгийн Баасандорж 84. Мэргэжлийн хяналтын ерөнхий газрын дарга, улсын ерөнхий байцаагч.

Сарангэрэл гишүүний асуултад хариулъя аа. Баасандорж. Лабораторитой холбоотой асуудлыг хөндөж байна. Мөн тэр вакцинтай холбоотой. Ялангуяа тэр Ховд аймагт болсон тэр сүү гашилсантай холбоотой асуудлыг ярьж байна. Тэрийг би бол ер нь давхар Ховд аймгийн мэргэжлийн хяналтын байгууллагуудаар ер нь давхар шалгуулъя. Гэхдээ Сарангэрэл гишүүн ээ, манай малчид бас өөрсдөө хариуцлагатай байх ёстой. Жишээ нь янз бүрийн хүчин зүйлээс болж шалтгаалж нөхцөл байдлууд илэрч гарч байгаа юм байна лээ. Жишээ нь малд бол эм тариа, био бэлдмэл тарьчхаад 14-21 хоногийн дараа тухайн малыг төхөөрөх юм уу, эс үгүй бол сүү сүүн бүтээгдэхүүний зориулалтыг ашиглах ёстой байдаг. Яг энэ стандартаа бол малчид барихгүй байгаа. Бас тэр малд тарьж байгаа вакциныг яг зориулалтын стандартынхаа дагуу тарьж байна уу гэвэл энэ дээр бас асуудлууд янз бүрийн хүчин зүйлээс шалтгаалж байгаа юм байна лээ. Тэгэхээр би өөрөөр хэлбэл энэ асуудлаар юу гэж хэлэх гээд байна гэхээр малчид бас өөрсдөө хариуцлагатай байх ёстой, яг тэр хоног хугацааг нь гүйцээх ёстой. Түүний дараа сүү сүүн бүтээгдэхүүнээ ашиглах ёстой гэдгээ хэлье ээ. 
Лабораторийн асуудал Сарангэрэл гишүүн ээ, үнэхээр чухал асуудал байгаа юм аа. Яг энэ лабораторийн асуудалтай холбоотой Монгол Улсын Засгийн газраас өнгөрсөн 06 сарын 08-нд шийдвэр гаргасан байгаа. Тэр нь төрийн өмчийн лабораториудын шинжилгээ хийх чадавхыг нь сайжруул аа. Ер нь энэ төрийн байгууллагууд дор дороо тус тусдаа лабораторидоо биш энэ лабораторийн нэгдсэн тогтолцоотой болъё. Ингээд төрийн өмчийн лабораториуд, хувийн лабораториуд нь хоорондоо мэдээллээ солилцдог байя. Тэгээд агентлаг, агентлаг дээр тусдаа лабораториудтай биш тус тусдаа лабораториудтай байхаар нөгөө төсөвдөө ч гэсэн яг нэгдсэн бодлогоор асуудлыг нь шийдэж чаддаггүй, төсөв нь бага багаар хуваарилагддаг. Нэгдсэн тогтолцоонд бусад олон улстай ч гэсэн яг энэ жишиг рүү явж байгаа юм байна лээ. Энэ талаар Засгийн газраас онцгой анхаараад нэгдсэн тогтолцоотой болох асуудлыг энэ ойрын хугацаанд шийдэхээр Шадар сайдаар ахлуулсан ажлын хэсэг ажиллаж байгаа. 
Г.Занданшатар: Гишүүд асуулт асууж, хариулт авч дууслаа. 
Байнгын хорооноос гаргасан зарчмын зөрүүтэй саналын томьёоллоор санал хураалт явуулна. Зарчмын зөрүүтэй 7 санал байгаа. 
Гишүүд санал хураалтад бэлтгэнэ үү.

Санал хураалтад бэлдээрэй. Яараад яах вэ хө, яарвал даарна гэж. 
“Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын тогтоолын төслийн талаар зарчмын зөрүүтэй саналын томьёоллоор санал хураалт явуулна. 
Байгаль орчин, хүнс, хөдөө аж ахуйн байнгын хороо дэмжсэн санал байна. 
1. Тогтоолын төслийн 3 дахь хэсгийн 1 дэх заалтад доор дурдсан агуулгатай дэд заалт нэмж, дугаарыг өөрчлөх:


“хүнс, хөдөө аж ахуй, хөнгөн үйлдвэрийн салбарын татаас, урамшууллын тогтолцоог боловсронгуй болгож, шаардлагатай урамшууллын хөрөнгийн эх үүсвэрийг төсөвт бүрэн тусгаж, хэрэгжүүлж байх;” Санал гаргасан. Улсын Их Хурлын гишүүн Цэвэгдоржийн Туваан. Санал хураалт.

Нөгөө гүйцээн боловсруулах чиглэлийн дагуу 42.2.1-ээр боловсруулсан. 
37 гишүүн дэмжиж энэ санал дэмжигдлээ. 
2.Тогтоолын төслийн 3 дахь хэсгийн 1 дэх заалтын “б” дэд заалтын “хүнсний аюулгүй байдлыг хангах нэгдсэн тогтолцоо” гэснийг хасах зарчмын зөрүүтэй санал дэмжигдсэнтэй холбогдуулан:

a/ Тогтоолын төслийн хавсралтын “Хүрэх түвшин” гэсэн 5 дахь баганын 1.1.3 дахь мөрөнд харгалзах “Хүнсний сүлжээнд зохицуулагдаагүй үйлдвэрлэл, үйлчилгээ, хүнсний аюулгүй байдлыг хангах нэгдсэн тогтолцоог бий болгох, Хүнсний хяналт, зохицуулалтын агентлаг байгуулах тухай зохицуулалттай холбогдох хуулийн төслийг боловсруулж, Улсын Их Хуралд өргөн мэдүүлсэн байна” гэснийг “Хүнсний сүлжээнд зохицуулагдаагүй үйлдвэрлэл, үйлчилгээнд үүсэх харилцааг зохицуулахтай холбогдох хуулийн төслийг боловсруулж, Улсын Их Хуралд өргөн мэдүүлсэн байна” гэж өөрчлөх.

б/ Тогтоолын төслийн хавсралтын “Хүрэх түвшин” гэсэн 5 дахь баганын 1.2.1 дэх мөрөнд харгалзах “Хүнсний аюулгүй байдлыг хангах нэгдсэн тогтолцоо бүрдүүлэхтэй холбогдох” гэснийг хасах. Санал гаргасан: Байгаль орчин, хүнс, хөдөө аж ахуйн байнгын хороо. Санал хураалт.

 Өнөөдөр 14 их маш чухал асуудлыг яаралтай хэлэлцэн батлах шаардлагатай байна. Тийм учраас хуралдаан сунгаж өнөөдөр орой болтол хуралдахаар зохицуулалтыг анхаараарай. 
34 гишүүн дэмжиж, 68 хувийн саналаар энэ санал дэмжигдлээ.

Зочид танилцуулъя. 
Оросын холбооны улсын Эрхүү хотын Байгалийн улсын их сургуулийн захирал асан, профессор Винокуров, Краснодар хотын Эдийн засгийн их сургуулийн захирал асан профессор Нарский нар Улсын Их Хурлын үйл ажиллагаа, Төрийн ордонтой танилцаж байна аа.  Ноён Винокуров, Нарский нарт Улсын Их Хурлын гишүүдийн нэрийн өмнөөс сайн сайхныг хүсэн ерөөе өө. 
Ингээд санал хураалтаа явуулъя.

           3. Тогтоолын төслийн 3 дахь хэсгийн 1 дэх заалтын “а” дэд заалтын “улсын төсвөөс” гэсний өмнө “2022-2026 онд” гэж нэмэх. Санал гаргасан Байгаль орчин, хүнс, хөдөө аж ахуйн байнгын хороо. Санал хураалт.

           68 хувийн саналаар энэ санал дэмжигдлээ.

4.  Тогтоолын төслийн 3 дахь хэсгийн 1 дэх заалтын “б” дэд заалтын “2023 оны хаврын ээлжит чуулганы хугацаанд” гэснийг “2022 оны намрын, 2023 оны хаврын ээлжит чуулганы хугацаанд багтаан” гэж, мөн заалтын “д” дэд заалтын “стандартыг аттестатчилан” гэснийг “стандартад дүн шинжилгээ, үнэлгээ хийж” гэж өөрчлөх. Санал гаргасан Байгаль орчин, хүнс, хөдөө аж ахуйн байнгын хороо. Санал хураалт. 

56 хувийн саналаар санал дэмжигдлээ.

5.  Тогтоолын төслийн хавсралтын “Хэрэгжүүлэх арга хэмжээ” гэсэн 2 дахь баганын 3.4.1 дэх мөрөнд харгалзах “Монголбанк” гэснийг “Тэжээлийн үйлдвэрүүдэд дотоодоос түүхий эд худалдан авахад эргэлтийн хөрөнгийн хөнгөлөлттэй зээл олгох” гэж өөрчлөх. Санал гаргасан Байгаль орчин, хүнс, хөдөө аж ахуйн байнгын хороо. Санал хураалт.

68 хувийн саналаар санал дэмжигдлээ. 
Тогтоолын төслийн хавсралтын “Хоёр: Удирдлага, зохион байгуулалт” гэсэн хэсэгт 2.8.3 дугаартай доор дурдсан агуулга бүхий мөр нэмэх:

“Хэрэгжүүлэх арга хэмжээ” баганад “Хүнсний хангамж аюулгүй байдал үндэсний хөдөлгөөнийг сурталчлах, соён гэгээрүүлэх” гэж, “Шалгуур үзүүлэлт” баганад “Үндэсний хөдөлгөөнийг сурталчилсан эсэх” гэж, “Хүрэх түвшин” баганад “Үндэсний хөдөлгөөнийг сурталчлах арга хэмжээ зохион байгуулсан байна.” гэж, “Нийт санхүүжилтийн хэмжээ” баганад “400.0” /400 сая/ гэж, “Санхүүжилтийн эх үүсвэр” баганад “Улсын төсөв” гэж,  “2023”, “2024”, “2025”, 2026” гэсэн багануудад тус бүр “100.0” /нэг зуун сая/ гэж, “Хамтран хэрэгжүүлэх байгууллага” баганад “Хүнс, хөдөө аж ахуй, хөнгөн үйлдвэрийн яам, Төрийн бус байгууллага” гэж, “Хэрэгжих хугацаа, оноор” баганад “2023-2026” гэж тус тус нэмэх, мөр нэмсэнтэй холбоотойгоор 3.10.4 дэх дугаарын “Аймаг, суманд агро ойн аж ахуй байгуулж, хүнсний хангамжийг сайжруулах, экспортыг нэмэгдүүлэх” гэсэн хэрэгжүүлэх арга хэмжээнд хамаарах “Нийт санхүүжилтийн хэмжээ” баганын “54,500.00” /54 тэрбум 500 сая/  гэснийг “54,100.00” /54 тэрбум 100 сая/ гэж,  “2023”, “2024”, “2025”, “2026” гэсэн багануудад тус бүр “13,625.00” /13 тэрбум 625 сая/ гэснийг “13,525.00” /13 тэрбум 525 сая/ гэж тус тус өөрчилж, үүнтэй холбогдуулан “Хоёр.Удирдлага зохион байгуулалтын чиглэлээр:” гэсэн хэсгийн “дүн”  гэсэн мөрний “Нийт санхүүжилтийн хэмжээ” гэсэн баганын “7,500.00” /7 тэрбум 500 сая/ гэснийг “7,900.00” /7 тэрбум 900 сая/ гэж, “2023” баганын “2,350.00” /2 тэрбум 350 сая/ гэснийг “2,450.00” /2 тэрбум 450 сая/ гэж, “2024” баганын “1,650.00” /1 тэрбум 650 сая/ гэснийг “1,750.00” /1 тэрбум 750 сая/ гэж, “2025”, “2026” баганын “1,750.00” /1 тэрбум 750 сая/ гэснийг “1,850.00” /1 тэрбум 850 сая/ гэж тус бүр, “Гурав.Газар тариалангийн үйлдвэрлэлийн чиглэлээр:” гэсэн хэсгийн “дүн”  гэсэн мөрний “Нийт санхүүжилтийн хэмжээ” баганын “1,022,678.00” /1 их наяд 22 тэрбум 678 сая/ гэснийг “1,022,278.00” /1 их наяд 22 тэрбум 278 сая/ гэж, “2023” баганын “291,478.00” /291 тэрбум 478 сая/ гэснийг “291,378.00” /291 тэрбум 378 сая/ гэж, “2024” баганын “253,900.00” /253 тэрбум 900 сая/ гэснийг “253,800.00” /253 тэрбум 800 сая/ гэж, “2025” баганын “205,000.00” /205 тэрбум/ гэснийг “204,900.00” /204 тэрбум 900 сая/ гэж, “2026” баганын “176,800.00” /176 тэрбум 800 сая/ гэснийг “176,700.00” /176 тэрбум 700 сая/ гэж тус тус өөрчлөх. Санал гаргасан Байгаль орчин, хүнс, хөдөө аж ахуйн байнгын хороо. Санал хураалт.

34 гишүүн дэмжиж, 68 хувийн саналаар энэ санал дэмжигдлээ. 
7. Тогтоолын төслийн хавсралтын “Хамтран хэрэгжүүлэх байгууллага” гэсэн баганын 3.1.1, 3.2.4, 3.2.5, 3.3.1, 3.3.2, 3.10.3, 4.1.1, 4.1.2, 4.1.3, 4.4.1, 4.5.1, 4.5.2 дахь мөрөнд харгалзах хүснэгтэд “Хүнс, хөдөө аж ахуй, хөнгөн үйлдвэрийн яам” гэж тус тус нэмж, мөн баганын 3.3.1, 3.3.2 дахь мөрний “Гадаад харилцааны яам, Хөдөө аж ахуйн корпораци” гэснийг, 4.4.1 дэх мөрний “Улсын Их Хурал, Засгийн газар” гэснийг тус тус хасах. Санал гаргасан Байгаль орчин, хүнс, хөдөө аж ахуйн байнгын хороо. Санал хураалт.

35 гишүүн дэмжиж, 70 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа. 
“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төслийг баталъя гэсэн томьёоллоор санал хураалт явуулъя.

Эцэслэн баталъя гэсэн томьёоллоор санал хураалт. 
Санал хураалт, Адьшаа гишүүн эсэргүүцэж байгаа юм байна, хаяж гарч явж байгаа юм байна. 
34 гишүүн дэмжиж, 68 хувийн саналаар санал дэмжигдлээ. Тогтоолын төсөл батлагдлаа. 
Энэ маш чухал тогтоол батлагдлаа. 
Монгол Улсын Ерөнхийлөгч Ухнаагийн Хүрэлсүх энэ гадаад, дотоод нөхцөл байдлаас шалтгаалсан хүнсний хангамж, аюулгүй байдал харанга дэлдэж байгааг анхаарч, хүнсний хангамжийг тогтворжуулах, энэ махнаас авхуулаад гарч байгаа энэ хүнсний эрүүл ахуй, аюулгүй байдлын асуудлыг онцгой анхаарч маш чухал тогтоолын төсөл санаачилж, хүнсний аюулгүй байдал, хангамжийн үндэсний хөдөлгөөнийг өрнүүлж байна. Тэгээд Монгол Улсын Ерөнхийлөгч 2022 оны 05 дугаар сарын 20-ны өдөр өргөн мэдүүлсэн энэ тогтоолын төслийг өнөөдөр эцэслэн баталлаа.  
Одоо хамгийн гол нь энэ тогтоолын төслийг бодитой хэрэгжүүлэх явдал их чухал. Байгаль орчин, хүнс, хөдөө аж ахуйн байнгын хорооны даргаар ахлуулсан ажлын хэсэг энэ тогтоолын төсөл дээр ажилласан. Үүнийхээ хэрэгжилтэд энэ Байнгын хороо маш сайн анхаарч ажиллаж, газар тариалангийн бүс нутгаар явж үр дүн гаргаж ажиллах хэрэгтэй. Сая олон гишүүн ч гэсэн хэлээд байна. Сая манай Сарангэрэл гишүүн баруун бүсэд ажиллаад ирсэн, эмэгтэйчүүдтэй уулзсан. Бас энэ хүнсний хангамж, аюулгүй байдлын асуудлыг онцгойлон ярьж байна гэж байна. Ингээд энэ тогтоолын төслийн хавсралтаар баталсан арга хэмжээний төлөвлөгөөг бүрэн хэрэгжүүлж ажиллах хэрэгтэй. Энэ 5 бүлгийн хүрээнд 116 арга хэмжээнд нийт 1 их наяд 750 тэрбум төгрөгийн санхүүжилтээр ирэх 4 жилд энэ тогтоолын төслийг бүрэн хэрэгжүүлж, 19 нэр төрлийн бараа бүтээгдэхүүн, хүнсний бүтээгдэхүүнээр Монгол Улсыг бүрэн хангахаар зорилт дэвшүүлсэн. Энэ тогтоолыг хэрэгжүүлэх арга хэмжээнд төлөвлөгдсөн, тусгагдсан арга хэмжээ бүрийг хамтран хэрэгжүүлж, талаар бүх байгууллагууд, төр, хувийн хэвшлийн байгууллагууд, санаачилгаа нэгтгэж, хүчээ нэгтгэж ажиллах нь чухал байна аа. 
Богино хугацаанд шуурхай ажилласан гишүүд, холбогдох байгууллагын ажилтнууд, Улсын Их Хурлын Тамгын газрын ажилтнууд, Улсын Их Хурлын   ажлын хэсэг Болорчулуунд талархал илэрхийлье. Амжилт хүсье.  Одоо хэрэгжилт чухал шүү.

Даваабаяр Монгол Ардын намын гишүүн болсон.  
Дараагийн асуудалд орно. 
Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна.
 Төслийн анхны хэлэлцүүлгийг явуулсан талаар Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Төрийн байгуулалтын байнгын хорооны дарга Жамъянгийн Мөнхбат танилцуулна. 
Ж.Мөнхбат: Улсын Их Хурлын дарга, эрхэм гишүүд ээ, Монгол Улсын Засгийн газраас 2022 оны 5 сарын 04-ний өдөр Улсын Их Хуралд өргөн мэдүүлсэн Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Улсын Их Хурал 2022 оны 05 дугаар сарын 20-ны өдрийн чуулганы нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 
Монгол Улсын Их Хурлын даргын 2022 оны 05 дугаар сарын 27-ны өдрийн 80 дугаар захирамжаар Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд Улсын Их Хурлын   гишүүн Хаянгаагийн Болорчулуунаас 2019 оны 05 дугаар сарын 03-ны өдөр Улсын Их Хуралд өргөн мэдүүлсэн Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Биеийн тамир, спортын тухай хуульд өөрчлөлт оруулах тухай хуулийн төслийг нэгтгэн, Байнгын хороо болон чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг байгуулж, ахлагчаар Улсын Их Хурлын гишүүн Мөнхбат, бүрэлдэхүүнд Улсын Их Хурлын гишүүн Б.Бат-Эрдэнэ, Ж.Бат-Эрдэнэ, Адьшаа, Адъяасүрэн, Батжаргал, Батсуурь, Ганболд, Даваасүрэн, Сандаг-Очир, Туваан, Тэмүүлэн, Чинзориг нар мөн ажлын дэд хэсгийг Хууль зүй, дотоод хэргийн яам, Хүнс, хөдөө аж ахуй, хөнгөн үйлдвэрийн яам, Цагдаагийн ерөнхий газар, Нийслэлийн Засаг даргын Тамгын газар, Биеийн тамир, спортын улсын хороо, Монголын үндэсний бөхийн холбоо, Монголын морин спорт уяачдын холбоо, Монголын үндэсний морин уралдаан, уяачдын холбоо, Монголын үндэсний харваачдын холбоо, Монголын өвөг урианхай сурын холбоо, Буриад сурын холбоо, Монголын шагайн харвааны холбоо, Монгол адуу нийгэмлэг, Монгол үндэсний допингийн эсрэг байгууллага, Хөдөө аж ахуйн их сургууль болон эрдэмтэн, судлаачдын төлөөллийг оролцуулан байгуулж ажилласан. 

Ажлын хэсэг болон дэд ажлын хэсэг нийт 10 удаа хуралдаж холбогдох зарчмын зөрүүтэй саналын томьёолол болон найруулгын саналыг боловсруулж Төрийн байгуулалтын байнгын хорооны хуралдаанд оруулсан болно оо. 
Улсын Их Хурлын гишүүн Х.Болорчулуун Монгол Улсын Их Хурлын   чуулганы хуралдааны дэгийн тухай хуулийн хорьдугаар зүйлийн хорийн нэг дэх хэсэгт заасны дагуу 2022 оны 06 дугаар сарын 02-ны өдөр хуулийн төслөө татан авсан. Хуулийн төсөлд иргэдийн оролцоог хангах, санал авах зорилгоор Улсын Их Хурлын D parliament.mn цахим системээр дамжуулан олон нийтээс тухайн төсөлтэй холбогдуулан санал авахад нэр бүхий 8 иргэнээс 45 санал ирүүлснийг ажлын хэсэгт танилцуулсан болно оо. Тус Байнгын хороо 2022 оны 6 сарын 16-ны өдрийн хуралдаанаар хуулийн төслүүдийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн гучин есдүгээр зүйлд заасан журмын дагуу явуулж, дараах санал дүгнэлтийг гарган та бүхэнд танилцуулж байна аа. 
Байнгын хорооны хуралдаанаар хуулийн төслийн анхны хэлэлцүүлгийг явуулах үед ажлын хэсгээс боловсруулсан үндэсний их баяр наадам гэж Монгол Улсын тусгаар тогтнол, бүрэн эрхт байдал, үндэсний эв нэгдэл, төрт ёс, түүх соёл, өв уламжлал, зан заншлыг бэлгэдсэн, үндэсний уламжлалт баярыг ойлгохоор аймаг, сумын баяр наадмыг 07 дугаар сарын 10, 11-ний өдрүүдэд, улсын баяр наадмыг 07 дугаар сарын 11, 12, 13-ны өдрүүдэд улс орон даяар нэгэн зэрэг тэмдэглэхээр, үндэсний бөхийн барилдаанд барилдах насыг 16 байхаар, амжилт гаргасан бөхөд улсын цолны батламж олгоно гэснийг шууд цол олгохоор, допинг хэрэглэсэн нь тогтоогдсон тохиолдолд улсын цолыг хураахаар, унаач хүүхдийн насыг 7, түүнээс дээш гэснийг 8, түүнээс дээш гэж өөрчлөх, үндэсний хурдан морины бүртгэлийг хүнс, хөдөө аж ахуйн асуудал эрхэлсэн төрийн захиргааны төв байгууллага, хурдан морины чиглэлээр үйл ажиллагаа явуулдаг мэргэжлийн холбоотой хамтран хариуцан гүйцэтгэх, Засгийн газрын шийдвэрээр нэгэн зэрэг дөрөв хүртэл бусад хурдан морины шигшмэл бүсийн уралдааныг зохион байгуулахаар, үндэсний их баяр наадмаар жороо морины уралдааныг зохион байгуулж болох бүх сурын харваач, холбогдох үндэсний спортын холбоо нь дэлхийн допингийн эсрэг дүрэм, эсвэл допингийн эсрэг үндэсний дүрмийг тамирчны нэгэн адил дагаж мөрдөхөөр, Монгол үүлдрийн адууны стандартыг шинэчлэн боловсруулж батлуулах хүртэл хугацаанд үндэсний их баяр наадмын хурдан морины уралдааныг Засгийн газраас баталсан дүрмээр зохицуулах зэрэг нийт 37 зарчмын зөрүүтэй, найруулгын 1 саналыг Төрийн байгуулалтын байнгын хорооны хуралдаанд оролцсон гишүүдийн олонх дэмжсэн болно оо. 
Түүнчлэн Улсын Их Хурлын гишүүн Д.Тогтохсүрэн төслийн есдүгээр зүйлд улсын баяр наадамд хоёр удаа 9 давж түрүүлсэн бөх нэг удаа 10 давж түрүүлсэн бөхийн өмнө эрэмбэлэгдэнэ гэж нэмэх санал гаргасныг дэмжээгүй тул цөөнх болсон. Хэлэлцүүлгийн үед Улсын Их Хурлын гишүүн Тогтохсүрэн, Бямбацогт, Пүрэвдорж, Ганболд, Адьяасүрэн, Амарсайхан, Ганбат нар асуулт асууж, хариулт авсан болно оо. 
Байнгын хороо ажлын хэсэг болон Улсын Их Хурлын гишүүдээс гарсан зарчмын зөрүүтэй саналын томьёоллыг нэг бүрчлэн хэлэлцэж санал хураалт явуулж, олонхын санал авсан, аваагүйгээр нь бүлэглэн бэлдсэн зарчмын зөрүүтэй саналын томьёолол болон анхны хэлэлцүүлэг явуулсан талаарх Байнгын хорооны санал, дүгнэлтийг та бүхэнд тараасан болно. 
Улсын Их Хурлын эрхэм гишүүд ээ, Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүд байна уу. Одоо шуурхай явна аа, жоохон товчхон.
Батсуурь гишүүн, Туваан гишүүн нар нэрээ татлаа. Адьшаа гишүүн нэрээ татлаа. Сандаг-Очир гишүүн нэрээ татлаа. Ганзоригийн Тэмүүлэн гишүүн нэрээ татлаа. Анандбазар гишүүн нэрээ татлаа.

Ажлын хэсгийн гишүүд хасъя гэсэн. 
Горимын санал Дуламдоржийн Тогтохсүрэн гишүүн хэлнэ ээ. 
Д.Тогтохсүрэн: Баярлалаа. Гишүүд ээ, ингэвэл яасан юм бэ. Адьшаа гишүүн ээ. Адьшаа гишүүн суучих. Тэгэхээр ийм юм байгаа юм аа гишүүд ээ. Би нэг горимын санал хэлье. Та бүхэн нэг ярилцаач гээд. 
Горимын санал, зарчмын зөрүүтэй биш шүү, горимын санал. Тэгэхээр яах вэ гэхээр зарчмын нэгдүгээрт ингэмээр байна аа. Энэ хуулийг олон хоног хэлэлцсэн, ажлын хэсэг гарч ажилласан, ажлын дэд хэсэг ажилласан. Тэгээд манай энэ үндэсний бөхийн холбоо, морины хоёр холбоо, сурын шагайны холбооныхон бүгдээрээ хоорондоо ярилцаад, энэ баяр наадмынхаа хууль дээр, тодорхой хүрээнд зөвшилцөлд хүрсэн юм байна лээ. Тэгээд үүнийг ингээд гаргахад ер нь ажлын хэсэг холбоод бол ерөнхийд нь болно гэж байгаа юм байна лээ. Тийм учраас юу гэж хэлэх гэж байна вэ гэхээр би хэдүүлээ нэг их олон, тэгээд нөгөө талаар Засгийн газар болон Ерөнхийлөгчийн зүгээс нэг хүсэлт тавиад байгаа юм аа. Баяр наадмын хууль гарсны дараа Засгийн газрын болон холбоодын арваад журам гарах юм байна лээ. Энэ журмуудыг 7 сарын 01 гэхэд гаргасан байхгүй бол болохгүй болоод байгаа юм. Нөгөө барилдах бөх, уралдах морьд, харвах сурчид оролцох нөгөө шагайчдын маань дүрэм тодорхой болсон байх ёстой юм аа. Тэр нөгөө үүний дараа чинь ямар морь уралдах вэ гэдэг стандартыг чинь Засгийн газар тогтоох байх. Ингээд энэ хууль гарсны дараа маш их журам, дүрэм олонтой, тэр нь 07 дугаар сарын 01-нээс өмнө гарч амжсан байх. Ийм шаардлагатай байгаа учраас хэдүүлээ нэг их олон асуулт нь багасахад зөвхөн зарчмын зөрүүтэй санал дээр асуулт саналаа ярьж яваад ингээд явчихвал яасан юм бэ гэсэн ийм горимын санал гаргаж байна. Ингэхгүй л хэдүүлээ ингэж ерөнхий нэг ерөнхий нь энэ 13 асуухад энэ 2 цаг болно, дараа нь зарчмын зөрүүтэй санал 3цаг болно. Дараа нь Байнгын хороо хуралдана, дараа нь 3 дугаар хэлэлцүүлэг бий. Эцсийн хэлэлцүүлэг хийгдэнэ. Тийм учраас бол энэ бараг өнөөдөр багтах уу, үгүй гэдэг ийм асуудал болчхоод байгаа юм аа. 
Тийм учраас хэдүүлээ энэ ерөнхий асуулт хариултаа болиод зөвхөн зарчмын зөрүүтэй санал дээр асуулт хариултаар явчихъя гэдэг ийм л саналтай байна. 
Г.Занданшатар: Дуламдоржийн Тогтохсүрэн гишүүний гаргасан горимын саналаар санал хураалт явуулна аа. Гишүүд, санал хураалт.

13 цагаас даргын дэргэдэх зөвлөлийн хуралтай, хэрвээ 8 гишүүн асуух юм өнөөдөр амжихгүй болно. Тэгээд өөрсдөө л шийдэцгээ. Наадмын тухай хууль гаргая гэж бодож байвал шуурхайл, гаргахгүй гэж саад болж байгаа бол больцгоо. 

Бүлгийн даргын гишүүдийн олонхын саналаар гишүүд нэрээ татсан юм шиг байна шүү дээ, байхгүй болсон байна шүү дээ.

Бямбацогт гишүүн ээ, та одоо ганц ард түмний элч төлөөлөгч болохоос биш ганцхан Ховд аймгийн элч төлөөлөгч биш шүү. 
Санал хураалт явна. Батжаргал гишүүн, Саранчимэг гишүүн суу. Тогтохсүрэн гишүүний гаргасан горимын саналаар санал хураалт. Тэр хуулиар цол олгодог юм байхгүй шүү. Баяр наадмаа хийж байж төрийн цол олгодог. 
Санал хураалт. Энэ ер нь байна шүү дээ. Энэ босоо хариуцлагын асуудлыг л хууль хуульчилдаг болохоос биш төрийн цол олгохыг л хуульчилж болно. Энэ хэвтээ асуудлыг хэлэлцэж болохгүй. 
Нэрээ сэргээх гэж байна аа, наана чинь. 
Энэ баяр наадмын хууль чинь энэ хэвтээ хариуцлага, төрийн бус байгууллагууд нь өөрөө шийдэх ёстой асуудал байхгүй юу. Яах вэ, төрийн цол олгох асуудлыг босоо хариуцлагын хүрээнд төрийн цолыг хуульчилж болно. Бүсийн наадам, сумын наадмаа яаж хийх нь. 
Асуулт, хариултаа сэргээчих. Үгүй ээ, үгүй, бүгд асууна. Гишүүдийг ялгаварлан гадуурхаж болохгүй, тэгвэл. Нэрсээ гаргачих.

Нанзадын Наранбаатар гишүүн асууна. 
Н.Наранбаатар: Та бүхэнд энэ өдрийн мэнд хүргэе ээ. Засгийн газраас анхны оруулж ирсэн төслийг уг нь дэмжиж байсан. Тэгээд нэлээн өөрчлөөд оруулаад ирчихсэн байх юм. Тухайлах юм бол энэ тавын хоёрт энэ наадмыг аймаг, нийслэл, сум улсын хэмжээнд нэгэн зэрэг тэмдэглэнэ ээ гээд анх байсан.  Одоо энэ чинь та нарын энэ тарааж өгснийг харах юм өөрчилчихсөн байх юм. Энэ дээр юу гэж өөрчилсөн байна вэ гэхээр зэрэг аймаг, сумын баяр наадмыг долоон сарын арван, арван нэгний өдрүүдэд гээд улсын баяр наадмыг 11, 12, 13 гээд зөрүүлчихсэн байх юм аа. Тэгээд аймагт ажиллаж өчнөөн олон жил энэ наадам зохион байгуулж байсан, тэгээд аймгийн наадмыг ерөөсөө будилуулдаг ганц юм чинь л энэ шүү дээ. Улсын баяр наадмаас зөрүүлээд өмнө нь хийчихээр бөхчүүд яваад аймгуудаар хэсээд наадмыг нь будилуулаад. Ингээд бүр замбараагүй наадам биш бүр хэрүүл тэмцэл болгоод ард иргэд баярлах биш бүр ийм байдалтай болгочихдог юм аа. Тийм учраас үүнийг яагаад ингээд зөрүүлээд хаясан юм бэ? Аймгуудын наадмыг хамгийн их самардаг зүйл чинь л одоо энэ байгаа шүү дээ. Бөхчүүд яваад үгүй ээ тэгээд энэ чинь ойрхон аймгууд байна шүү дээ. Нэг өдрийн өмнө байсан ч гэсэн явж очоод ингээд будилуулаад. Тэгээд үүнийг нь буцаагаад тэгээд буцаагаад анхных нь юугаар төслөөр нь болгох л ийм л шаардлагатай байх юм. Тэгээд энэ дээр нэг хариулт өгөөч, яагаад ийм өөрчлөлт хийчихсэн юм бол оо?
Г.Занданшатар: Жамъянгийн Мөнхбат Байнгын хорооны дарга хариулъя.

Ж.Мөнхбат: Наранбаатар гишүүний ярьж байгаа, Наранбаатар гишүүн ээ, яг таны ярьж байгаа зарчмаар л ажлын хэсэг дээр яриад бид нар шийдсэн юм. Энэ улс орон даяар ерөөсөө наадмын зөрүүтэй байдал байхаар уяачид нь морьдоо ачиж очоод ингээд юунууд бужигнуулаад байх юм. Наадам бужигнуулаад байх юм. Улсын цолтой бөхчүүд аймгийн наадмыг будилуулаад, аймгийн цолтой бөхчүүд сумын наадмыг бужигнуулаад байгаа учраас орон даяар аймаг, сум 10, 11-нд явуулъя. 10-ндаа эхэлсэн аймгийн наадмын барилдааны чинь гурав, дөрвийн даваа, нэг, хоёр гурвын даваа 10-ндаа яваад дараагийн өдөр нь бол нөгөө цол авах даваанууд нь явдаг учраас улсын наадамд ирж барилдах боломжгүй болж байгаа юм аа л гэж зохицуулалт хийж байгаа юм. 
Тэгээд 11-ндээ Ерөнхийлөгч баяр наадмаа нээгээд ингээд л явдаг, энэ зарчим руу оръё л гэсэн. Улс орон дээр нэг зэрэг явуулъя аа гэдэг дээр санал нэг байгаа. Харин яг таны наад ярьж байгаа санал, байр суурийг чинь бид нар дэмжиж л ийм санал оруулж ирсэн юм. Ерөнхийдөө бол энэ дээр найруулгын хувьд бол Их Хурлын дарга аа, гүйцээн боловсруулах дээр юу яачхав болно. Улс орон даяар нэгэн зэрэг гэдэг хийгээд ингээд энэ агуулгыг нь бас давхар оруулаад ингээд явчхаж болно оо. Яг өөрийн чинь хэлж байгаа саналтай санал нэг байр суурин дээрээс үүнийг хийсэн шүү, ярьж ярьж хийж байгаа юм аа. 
Г.Занданшатар: Тэгээд бүсийн наадмаар цаг агаар ямар байх юм, хэзээ хийх нь вэ гэдэг нь заавал нэгэн зэрэг сумын наадам, аймгийн наадмыг зохицуулах гэж хэрэггүй шүү дээ. Энэ хуулиар төрийн наадмаа л зохицуул гэж байгаа шүү дээ. Нэгэн зэрэг явах бол яах вэ. Аймаг, сумын төрийн наадам нь бол 9, 10-ндаа, 10, 11-ндээ нөгөө давхцуулахгүйн тулд түүнийгээ хийх нь зөв байх. Тэр морь энэ тэр.

Ингээд дараагийнх нь Ширнэнбаньдын Адьшаа гишүүн.
Ш.Адьшаа: Өнөөдөр энэ баяр наадмын хуулийг яаралтай хэлэлцэж батлах нь өнөөдөр ер нь Монголчуудын хүсэл зорилго болсон. Энэ дээр ажлын хэсэг дээр энэ хоёр холбоог оролцуулж бид нар бол ер нь тодорхой шийдэлд хүрсэн. Одоо нэг маргаан, тэмцээн бол байхгүй. Энэ морины тухайд л би ярья гээд байгаа юм. Энэ дээр бол олон талаас нь авч хэлэлцэж энэ асуудлыг шийдэх нь зөв өө. Энэ дээр нэг асуудал, би энэ энд Мөнхбат даргад бид нар бас шийдэл хүргэсэн. Яагаад гэхээр энэ бүсийн наадмууд дээр Засгийн газрын шийдвэрээр энэ наадмыг зохион байгуулна гэчхээд яг ингээд хоёр холбоотой тохироод ороод ирэхэд Төрийн байгуулалтын байнгын хороон дээр бүсийн наадамд цол олгож болохгүй гэсэн ийм асуудлыг өчигдөр Төрийн байгуулалтын хороо шийдвэр гаргасан. Энэ дээр энэ Их Хурлын гишүүд бас анхааралтай хандаж энэ унасан саналыг дэмжиж өгөөрэй гэж хэлж байгаа юм. 
Яагаад гэхээр өнөөдөр энэ баяр наадам, Монгол морины уралдаан Монгол байх ёстой гэдэг дээр хоёр холбоо, Улсын Их Хурлын ажлын хэсэг дээр бүр тодорхой түвшинд тохиролцсон асуудал байгаа. Гэтэл өнөөдөр энэ бүсийн наадмууд дээр цол олгохгүй болохоор энэ асуудал ерөөсөө нийт уяачдын хүсэл зоригийг хангахгүй байгаа юм аа. Ийм учраас энэ дээр л дахиж энэ асуудалд санал хураалт оруулж, үүнийг дэмжихэд манай энэ Их Хурлын гишүүд бас өв уламжлалаа, өв соёлоо, уяачдынхаа хөдөлмөр зүтгэлийг үнэлж байж энэ дээр анхааралтай хандаж, энэ саналыг дэмжиж өгөөрэй гэсэн ийм л зүйлийг ярих гэсэн юм. Бусад асуудал өнөөдөр олон өдөр хэлэлцэж, олон талаас нь авч хэлэлцэж байж энэ асуудлыг шийдсэн шүү дээ. Бусад асуудлын тухайд өөр ямар ч асуудал алга аа. Үүнийг манай Их Хурлын гишүүд бүр анхааралтай хандаж, энэ тэртэй тэргүй л энд яваад ирсэн бүсийн наадамд цол чимэг олгодог. Энэ асуудлыг бид наадам зохион байгуулагч гээд тэнд цол чимэг олгохгүй гэдэг энэ асуудал өнөөдөр нийт уяачдын эрх ашиг хохирч байгаа шүү гэдэг дээр л энд манай Их Хурлын гишүүд энд анхааралтай хандаж өгөхийг хүсье ээ. 
Яагаад гэвэл Ховд аймаг, Баян-Өлгий аймаг, Увс, Дорнодод өнөөдөр алс холоос хүмүүс ирж улсын баяр наадамд оролцох уу, оролцохгүй юу гэдэг асуудал, оролцлоо гэхэд хэдэн арван мянга мянган морь уралдахаар ямар ачаалал бий болох вэ? Нөгөө талаасаа энэ хөдөө орон нутагт үнэхээр олон жил хөдөлмөр гаргасан энэ хүмүүсийн хөдөлмөр зүтгэлийг Монголын төр үнэлэх ёстой гэдэг ийм зарчмын байр суурийг илэрхийлж байгаа юм аа. Энэ дээр манай Их Хурлын гишүүд дахин хэлэхэд энд анхааралдаа хандаж өгөхийг л хүсье ээ. 
Г.Занданшатар: Зочид танилцуулъя. 
Улсын Их Хурлын гишүүн Гомпилдоогийн Мөнхцэцэгийн урилгаар Говьсүмбэр аймгийн Нийгмийн даатгалын хэлтсийн ажилтнуудын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын өндөр амжилт, сайн сайхныг хүсэн ерөөе өө, гишүүдийн өмнөөс.

Жамъянгийн Мөнхбат Төрийн байгуулалтын байнгын хорооны дарга хариулъя. 
Ж.Мөнхбат: Энэ бүсийн наадамд уралдаанд Засгийн газрын шийдвэрээр оролцож байгаа бүсийн уралдаанд улсын цол олгох асуудал Засгийн газраас өргөн баригдаж Улсын Их Хуралд орж ирсэн хуулийн төсөл дээр бол ер нь зөрчилдсөн, гурвын хоёр, наймын долоодугаар заалтаараа бол хаачихсан ийм зөрчилдөөнтэй ийм төсөл орж ирсэн. Үүнийг ажлын хэсэг дээр бид нар ярьж байгаад цол олгодог болгоё оо гээд санал нэгдээд өчигдөр Төрийн байгуулалтын байнгын хороо руу оруулсан. Төрийн байгуулалтын байнгын хорооны зарим гишүүд энэ дээр байр суурь илэрхийлээд санал хураагаад ингээд цөөнх болсон. Яагаад вэ гэхээр 5 удаа Төрийн байгуулалтын байнгын хорооны даргын хувиар би хураалгасан. Бүсийн наадамд цол олгох асуудлыг, тавуулан дээр нь энэ санал дэмжигдээгүй унасан гэдгээ та бүхэн мэдэж байгаа. Бүр нэр бүхий 5 гишүүн энэ Пүрэвдорж, Баатарбилэг, Адьяасүрэн, Ганболд, Мөнхбат нарын 5 гишүүн дэмжсэн. 5 удаа ингээд цөөнх болсон. Ингээд энэ асуудал дээр бол ганц гаргалгаа үлдсэн. Энэ ганц гаргалгаа юу байгаа вэ гэхээр саналаа татах асуудал байж байгаа. Саналаа татах асуудлыг эсвэл Улсын Их Хурлын дарга энэ дээр хоёрдугаар хэлэлцүүлэг дээр гүйцээн боловсруулах чиглэл өгөх юм бол энэ асуудлыг Төрийн байгуулалтын байнгын хороо шийдэх ийм гарц нээгдэнэ ээ гэж. Ийм боломж байгаа. 
Ер нь бол бүсийн уралдааныг цэгцэлье. Одоо жилдээ тав, зургаа, зарим жил долоо, найман бүсийн уралдаан замбараагүй уралддаг байсныг болиулж, жилд ерөөсөө дөрөвхөн бүсийн уралдаан уралддаг болъё оо л гэж дөрвөн бүс дээрээ уралдъя гэж бид нар хуульчилж оруулж ирж байгаа юм. 
Шигшмэл хурд буюу их хурдтай жил бол гурван бүс бүр уралдана, дөрөв дэх нь их хурд буюу шигшмэл хурд уралдана аа гэж уралдана гэж ингэж тооцож байгаа юм. Тэгээд дээр нь орон даяар нэг өдөр нэгэн зэрэг энэ бүсийн уралдаан наадмыг зохион байгуулна аа. Яагаад вэ гэхээр уяачид бүс, бүсийн наадам руу морьдоо авч, ингээд хэсэж цол авах боломжийг нь босгыг нь өндөрсгөх энэ үүднээс л дөрвөн бүсэд нэг өдөр нэгэн зэрэг бүсийн уралдаан болно оо гэсэн ийм зохицуулалт хийж байгаа. 
Цол чимэгтэй, бүсийн уралдаанд цол өгөхтэй холбоотой асуудал Төрийн байгуулалтын байнгын хороонд түрүүний миний хэлдгээр 5 удаа санал хураагдаад дэмжигдээгүй юм аа. 

Г.Занданшатар: Энэ асуудал байна шүү дээ. Энэ асуулт, хариулт ярилцлагын гол сэдэв болох юм шиг байна, мэтгэлцээний. Тийм учраас гүйцээн боловсруулах чиглэл өгнө гэдгийг хэлчихье.

Ер нь бүсийн наадамд цол олгох нь зүй ёсны хэрэг байх. Тэгэхдээ бас улсын наадмынхаа нэр хүнд, чанар чансааг бодох ёстой. Тэгэхээр үүний дундуур нь ийм хувилбарыг та нар бодож хэрэгжүүлэх хэрэгтэй байна. Бүсийн хоёр түрүү, улсын наадмын нэг түрүүтэй тэнцэнэ гэсэн байдлаар зохицуулалтыг ямар журмаар хийх юм. Журмаараа ярих юм уу? Дүрмээрээ хийхийг нь тусгаад, тэгээд бүсийн цол олгодог ийм энэ бүсчлэлийн хөгжлийн бодлоготойгоо ч уялдаад. Баруун бүсийн түрүү магнай, тэр баруун бүсийн ард түмэн уралдаад. Наадмын үзэг л дээ, аймаг сумынхан ч үзэг, зүүн бүсийн түрүү магнай айраг түрүүг тооцоод энэ бүсийн цол олгодог ийм журмыг шинээр оруулаад, харин бүсийн наадмын хоёр түрүү нь ингэвэл тухайн орон нутгийн малчин ард түмэн ч гэсэн бас баяртай байна. Энэ чинь зөвхөн очоод уралдаад байдаг юм биш шүү дээ. Зөвхөн шигшмэл гэж зэрэг явуулна гэж яагаад байгаа юм. Энэ улс оронд чинь зуншлагын байдлаасаа хамаараад найр наадмаа бас зохицуулж ирсэн уламжлалтай ард түмэн, наадмаа хэзээ наадахаа тэгээд шигшмэл энэ тэр гэдэг нь тэгээд яах вэ, аймаг сумын наадам хэсээд явчихдаг, аймгийн наадмыг хэсээд явчихдаг, сумын наадмыг хэсээд явчихдаг учраас нэгэн зэрэг гэдгээ нэгдсэн шүү дээ. 
Тэгээд бүх юмыг хэлээд байна шүү дээ. Хөл бөмбөгийг хэзээ та нар хуулиар зохицуулж байсан юм бэ? Энэ амьдрал шүү дээ. Амьдрал баяр наадмын асуудал. Төрийн цолоо л хуульчил. Төрийн наадмаа л хуульчил. Ингэж зарчим баримтлахгүй энэ хэвтээ зохицуулалтын юмыг босоо зохицуулалт руу оруулж, амьдрал дээр, тэгээд дараа нь зөндөө асуудал үүснэ шүү дээ. Ийм тохиолдолд гүйцээн боловсруулах чиглэл өгөөд энэ гаргалгаа гаргаж болно. 
Сандагийн Бямбацогт гишүүн.

С.Бямбацогт: Баярлалаа. Тэгээд өчигдөр Төрийн байгуулалтын байнгын хороон дээр өнгөрсөн жилийн наадмаар барилдсан хэдэн бөхчүүдэд цол олгоё оо гээд санал гаргасан биш нэлээн барьж идэх гэж байна. Нэлээн адлуулж байна аа. Би ч одоо юу гэдэг юм, би өөрөө санаанаасаа гаргачихсан юм биш л дээ. Монголын үндэсний бөхийн холбоо, Монгол Улсын Засгийн газар өнгөрсөн жил наадмаа таслахгүй, бөхөө барилдуулна аа гэж зарлаад бөхчүүд нь зуун жилийн ойгоороо сайхан барилдана аа гэж бэлтгэлээ хийгээд таван зуун арван хоёр бөх Хүй долоо худагт барилдсан. Яг л үндэсний наадам болдог. Яг дэг жаягаараа шалгуур, шаардлага, журмаа батлаад, допингийнхоо шинжилгээ хийгээд цол олгон о гэж зарлаад, бөхчүүд маань ч цол олгоно гэхээр маш идэвхтэй барилдсан. Таван зуун арван хоёр бөх барилдахад нэг цэргийн цолтой улсын цолтой юу цолгүй бөх тийм үү? цэрэг барилдаагүй, тэр байтугай таван зуун арван хоёр бөхөд багтахгүй 160 аймгийн начин хасагдсан байгаа. Ингээд бодох юм бол Монголын наадмын зуун жилийн түүхэнд ийм өндөр чансаатай барилдаан бол бас болж байгаагүй юм шиг байгаа юм. Хамгийн гол нь бөхчүүддээ цол олгоно гээд зарлачихсан. Үүнд л овоо босгоогүй бол шаазгай хаанаас суух вэ гэж, ингэчихсэн болохоор л тэр хэдэн бөхчүүд горьдоод байгаа юм л даа. Тийм болохоор тэр нэгэнтээ төр үндэсний бөхийн холбоо зарлачихсан юм чинь цолыг нь олгочихъё оо гэдэг саналыг гаргасан юм. Ийм үндэслэлээр.

2 дугаарт нь нөгөө адууны алгаас аяганы алган дээр гэж алаг үзмээргүй байгаа юм л даа. Тэгээд өнгөрсөн жил бас наадмаар уралдсан уяачдадаа бүгдэд нь морь морьдоо уралдуулах уяачдад бүгдэд нь цол олгочихсон. Нөгөө сур харвасан харваачдадаа бүгдэд нь цол олгочихсон, гэсэн мөртөө бөхчүүд нь цол авч чаддаггүй. Ийм бас ялгавартай бас бодлого байж болохгүй байх гэдэг үндэслэлээр. 
Мөн энэ орж ирсэн хууль дотор 2003 оноос өмнө Ардын хувьсгал байгуулагдсан 1921 оноос хойш 2003хүртэл барилдсан 70-аад бөхчүүдэд цол олгоно оо. 2003 оноос хойш барилдсан бөхчүүдэд цол олгохгүй ээ гэдгийг хууль батлах гээд байгаа юм л даа. Тийм болохоор олговол бүгдэд нь олгочих оо. Яагаад 2003 оноос өмнө барилдаж байсан 70 бөхөд цол олгоно оо гэдэг асуудал яриад байгаа юм. Яагаад 2003 оноос хойш барилдсан наадамд барилдсан бөхчүүдэд цол олгохгүй гээд байгаа юм. Тэгээд 70 бөх дээрээ нэмээд 7 бөх байдаг юм уу, 10 бөх байдаг юм уу. Нэг 80 бөх болгоод цолыг нь олгочихъё л доо. Ийм байдлаар бас ялгаварлахгүй байя аа гэдэг ийм хоёр л үндэслэл хэлээд байгаа юм. Нэгдүгээрт нь уяачид, сурчид маань цолоо авчихсан, бөхчүүд цолоо аваагүй байна. Хоёрдугаарт нь 2003 оноос өмнөх наадамд барилдсан бөхчүүдэд цол олгоно л түүнээс хойшход нь цол олгохгүй гэдэг байдлаар ялгаварлаад байгаад л асуудал яриад байх юм. 
Тийм болохоор үүнийг бас оруулчих тал дээр бас бид нар бодолцмоор байгаа юм аа. Ер нь бас нэг аливаа хууль тийм үү, тэгш шударга, ижил тэгш үйлчилдэг байх ёстой. Үүнийг л бодолцооч ээ гэдэг үүднээс ярьж байгаа юм биш үү? Үүнийг бас манай гишүүд зөв ойлгох байх. Ард түмэн зөв ойлгох байх. Бусдаар одоо юу гэдэг юм нэг санаанаасаа зохиогоод л наадам болоогүй байхад наадмын цол олгочихъё гээд би санаанаасаа зохиогоод зүтгээд байгаа юм биш шүү. Бас үүнийг зөв ойлгоорой. Гарцаа байхгүй одоо үндэсний бөхийн холбоо маань зарлаад наадам маань тийм байдлаар цол олгоно гэж бөхчүүд барилдсан.
Гэтэл өнөөдөр ийм болчхоод байгаа. Урьд нь бас манай Пунцагийн Сүхбат гарьдаас авхуулаад олон сайхан бөхчүүд маань цолоо авч чадахгүй бас бурхны оронд очсон. Цолоо хүсэж хүлээж, горьдож байсан олон сайхан бөхчүүд байдаг. Баяр наадмаа хийж, манлайн баясгалан болж ард түмнээ баярлуулж байсан. Тийм болохоор бид ямар өөрсдөөс юм уначих гээд байгаа биш, хэдэн бөхчүүддээ бас олох ёстой цолыг нь бүгдэд нь бас жигд олгочихъё оо л гэсэн тийм саналтай байгаа шүү. Бас гишүүд маань байгаа шүү, хорин нэгийн хоёр дээр байж байгаа шүү. Танд ч гэсэн жагсаалт нь байж байгаа шүү бас, тэгж ярих юм бол, би худлаа яриагүй шүү, жагсаалтаа бас хараарай та. 
Г.Занданшатар: Зочид танилцуулъя.
Улсын Их Хурлын гишүүн Лувсанцэрэнгийн Энх-Амгалангийн урилгаар Монгол Улсын боловсролын их сургуулийн 2002 оны төгсөгчдийн төлөөлөл, Улсын Их Хурлын үйл ажиллагаа, Төрийн ордонтой танилцаж байна. Ингээд та бүхний сурган хүмүүжүүлэх үйлсэд их өндөр амжилтыг хүсэн ерөөе. 
Тэгэхдээ энэ маргааныг цааш таслахын тулд Пүрэвдорж гишүүн ч гэсэн анхаарах. Энэ нэгдүгээрт Үндсэн хуультай зөрчилдөнө, хоёрдугаарт Ерөнхийлөгчийн бүрэн эрхэд халдана, гуравдугаарт энэ тэгш шударга ёсны зарчимд харшилна. Тэр үед Санжаадамба ч байдаг юм уу, хэн ч байдаг юм тэр цол олгоно гэж байсан бол сумаас ч гэсэн хүн ирж бариад цол авах бодолтой эрхийг хязгаарлана. Ийм учраас энэ яриаг ахиж гаргаж хэрэггүй гэж хүсэж байна, дахиж ярьж хэрэггүй.

Ер нь бол тэгш шударга ёсны адил тэгш байх зарчим л үйлчлэх ёстой. Энэ бөхийн холбоо ер нь хамаг юм мандуулдгаа болих хэрэгтэй. Нэг хэсэгт нь цолыг нь сэргээгээд л барилдах эрхийг нь сэргээгээд, нөгөө ингэж үзэмжээрээ ханддаг юмаа л харин больчих. Нэг эрх тэгш, шударга ёсны зарчмаар л бүх бөхөд адил хандах ёстой, тийм л шаардлага тавь. Энэ баяр наадмын зарчим ч гэсэн тэр, түүнийгээ л барьж ажилла. Тийм учраас энэ яриануудыг Үндсэн хууль зөрчсөн яриа цаашдаа ярихгүй байхыг та бүхнээс хүсэж байна. 
Даваажанцангийн Сарангэрэл гишүүн.

Д.Сарангэрэл: Баярлалаа. Мөнхбат дарга аа, би үгээ хэлчих үү? Улсын их баяр наадмын тухай хуультай холбоотой, Улсын Их Хурлын даргын барьж байгаа байр суурийг бол дэмжиж байна аа. Ер нь эмэгтэй гишүүд аль болох энэ баяр наадамтай холбоотой, эрийн гурван наадамтай холбоотой асуудалд уламжлалаараа эрчүүдийн асуудал юм гэж ойлгоод төдийлөн оролцохгүй байгаа. Тэгэхдээ эрчүүд маань үүнийг бол хоёр талдаа гараад асуудал бас өөр өөрийн субьектив байр сууринаас хандаад байгаа учраас эмэгтэй гишүүдэд бас хандаж байгаа энэ уяачид, бөхчүүд харваачид байна аа. Тэгэхээр сая бол би ер нь бид хүний эрхийн асуудлыг нэлээд ярьж байгаа, хэрвээ хууль дүрэм зөрчөөгүй бол хүний эрхтэй холбоотой асуудалд аль болох халдахгүй, ард иргэддээ аливаа асуудлыг нээлттэй байлгах хэрэгтэй байгаад байгаа юм. Бүсийн наадамд оролцож байгаа энэ уяачид, харваачид, бөхчүүд чинь бүгдээрээ л ажил хөдөлмөрөө бас л зориулж байгаа шүү дээ. Тэгээд энэ дээр цол олгохгүй гээд гэнэт ийм шинэ юм яагаад гаргаад ирсэн юм бэ? Энэ буруу шүү. Би бол бас энэ эрчүүдийнхээ эрийн гурван наадмаа бол хүндэлж байна. Энэ чинь бас өдөр шөнөгүй хөдөлмөр байдаг байлгүй. Спорт гэж зарим нь хэлдэг. Гэтэл хэрвээ бүсийн наадамд оролцсон байх юм бол цол олгохгүй гээд өмнөх уламжлалыг нь ингээд өөрчлөөд ингээд санаа оноогоо уралдуулаад аргаа барсандаа эмэгтэйчүүдэд хүртэл хандаж байна шүү дээ. Тэгэхээр эрчүүд та бүхэн маань ядаж нэг энэ эрийн гурван наадмаа улсынхаа баяр наадмын нэг жоохон ойлголцоод, хэрүүл уруулгүй зүй зохистой ард иргэдээ хохироолгүй ашиг сонирхлын зөрчил гаргалгүй шийдэж энэ болохгүй байна уу. Яагаад тэр цолыг нь олгохоо больё гээд хэн нь ингээд шийдчихсэн юм. Энд хариулт аль, Мөнхбат дарга аа. 

Г.Занданшатар: Мөнхбат дарга. Энэ маш чухал асуудал байгаа шүү. Баяр наадмаа нэг эв нэгдэлтэй, аятайхан сайхан тэмдэглэчихье гэж байгаа шүү дээ. 
Ж.Мөнхбат: Энэ хуулийг өргөн барихдаа Засгийн газраас наймын долоо дээр үндэсний их баяр наадмаас бусад баяраар үндэсний спортын төрлөөр улс аймаг, сумын цол чимэг олгохгүй ээ гээд төсөл дээрээ бичээд өргөн барьчихсан юм аа. Нэг. 

2 дугаарт, энэ хуулийг өргөн барихдаа гурвын хоёр дээр үндэсний их баяр наадмаас бусад Засгийн газрын шийдвэрээр зохион байгуулагдах үндэсний бөхийн барилдаан, хурдан морины уралдаан, сурын болон шагайн харваатай холбоотой харилцааг энэ хуулиар зохицуулахгүй ээ гээд анх өргөн барихдаа Засгийн газраас ингээд гурвын хоёр, наймын долоогоор энэ бүсийн уралдаанаас цол олгох асуудлыг нь хаагаад оруулаад ирчихсэн юм. Энэ ерөөсөө Их Хурлын гишүүд өгөхгүй энэ тэр гэж яриад байгаа асуудал байхгүй. Сарангэрэл гишүүн ээ. Энэ юмаа ч бид нар жоохон заагтай яримаар байна шүү. Тэгээд энэ асуудлыг харин цолыг нь өгье гэдгийг манай ажлын хэсгийн гишүүд санал гаргаад өгье гэдэг дээр нь тогтсон юм. Өчигдөр Төрийн байгуулалтын байнгын хороон дээр санал хураахад цол өгөх асуудал нь олонх болж чадаагүй, дэмжлэг авч чадаагүй унасан. Үүнийг бүсийн уралдаанд цол олгох асуудлыг цолыг нь олгуулчих үүднээс хуралдаан даргалж байсан миний бие, энэ Пүрэвдорж гишүүн эд нар зарчмын зөрүүтэй санал гаргаад 5 удаа санал хураалгасан. Тавуулан дээр нь дэмжигдээгүй юм. Тэгээд анхнаасаа энэ бүсийн уралдаанд цол олгохгүй ээ гэдэг асуудал хуулийн төслөө өргөн барихдаа гурвын хоёр, наймын долоогоороо хаагдаад ороод ирчихсэн ийм асуудал байгаа юм аа. Тийм учраас бол энэ асуудлыг сая Улсын Их Хурлын дарга гүйцээн боловсруулах чиглэл өгч байна аа. 
Ер нь бол манай ажлын хэсгийн гишүүд бол бүсийн уралдаанд цол олгох нь зөв өө гэдэг байр суурьтай байгаа. Засгийн газраас өргөн барьсан энэ найман долоогоор цол олгохгүй гээд хаачихсан, гурвын хоёроор энэ харилцааг зохицуулахгүй ээ гээд хаачихсан энэ зүйлийг нь л бид нар засаж янзалж оруулж ирээд харамсалтай нь Төрийн байгуулалтын байнгын хороо дээр дэмжлэг аваагүй. Ийм зүйл байгаа шүү гэдгийг хариуцлагатай хэлье ээ. Түүнээс энэ Их Хурлын гишүүд, ажлын хэсэг цол өгөхгүй байгаа юм шиг буруу ойлголт бас төрүүлээд байхаар нэгдүгээрт болих хэрэгтэй. 
2 дугаарт, энэ хуулиар нэг ч бөхөд цол олгоё гэдэг асуудал бол хуулийн заалт энэ дээр байхгүй ээ. Бямбацогт гишүүний түрүүний яриад байгаа энэ асуудал бол үндэсний бөхийн холбоо 2003 оноос өмнөх улсын наадмын цол эрэмбээр нь эрэмбэлнэ ээ л гэж байж байгаа. Бямбацогт гишүүн, Пүрэвдорж гишүүн эд нар бол өчигдөр 21 оны улсын наадамд шөвгөрсөн бөхчүүдэд түрүүлж, үзүүрлэсэн бөхчүүдэд цол олгох зарчмын зөрүүтэй санал хөндөж ярьсан байхгүй юу. Түүнээс биш энд 70 хүн ч байна уу, 20 хүн ч байна уу, 10 хүнд цол олгоно гэдэг зохицуулалт нэг ч заалт энэ хуулийн төсөлд орж ирээгүй. Өчигдөр Төрийн байгуулалтын байнгын хороон дээр нэг заалт санал хураагдаагүй ээ. Үүнийг бид нар бүгдээрээ бас нэг наанатай цаанатай заагтай яримаар байгаа юм. Заагтай яримаар байгаа юм, нэгдүгээрт.

2 дугаарт, энэ дээр би Шадар сайдыг, үндэсний баяр наадмыг зохион байгуулах комиссын даргыг бас өнгөрсөн жилийн баяр наадамтай холбоотой асуудал дээр хариулт өгөөсэй гэж ингэж бодож байгаа юм. Сая Бямбацогт гишүүн асуусан учраас. Дээр нь бол ер нь нэг зүйл байгаа. Хэрвээ энэ хуульд бид нар цол өгөхтэй холбоотой юм оруулах юм бол Ерөнхийлөгчийн зарлигаар цол олгогддог бүрэн эрхэд халдах ийм асуудал байж магадгүй. Болзошгүй асуудал үүсэх байхгүй юу. Тийм учраас бол энэ зүйлийг бид нар, Ерөнхийлөгч зарлигаараа цол олгодог юмыг бид нар хуульчилж цол олгоно гэдэг бол зарчмын хувьд бол буруу юм аа гэж ингэж үзэж байгаа юм. Өмнө нь тэр Ардын хувьсгалын баяр наадмуудад барилдсан ч юм уу, улсын аварга спартакиад, бусад барилдаануудтай холбоотой асуудлыг үндэсний бөхийн холбоо өөрсдөө саналаа гаргаад Ерөнхийлөгчид өргөн барих асуудал нь бол нээлттэй байгаа. Энэ хуулиар бол бөхийн цол олгоно гэсэн нэг ч заалт байхгүй байгаа шүү гэдгийг хэлье. 
Г.Занданшатар: Сарангэрэл гишүүн тодруулж асууя, 1 минут.

Д.Сарангэрэл: Засгийн газраас оруулаад ирсэн бол засаж өөрчилж болохгүй гэсэн хууль байхгүй шүү дээ. Мөнхбат дарга аа, нэгдүгээрт.

2 дугаарт, бас Байнгын хорооны дарга асуудлыг гишүүдэд аль болох ойлгуулах байдлаар байр сууриа илэрхийлэх ёстой болохоос биш бас нэг тийм зөрчилдөөд маргалдаад байх би шаардлагагүй зохисгүй байна аа гэж хоёрдугаарт бас хэлмээр байна. 
Бид нар заагтай байх үүднээсээ аль болох энэ баяр наадмын тухай хууль, эрийн гурван наадмынхаа асуудлыг та бүхэндээ даатгаад орхисон. Харамсалтай нь бол ийм маргаантай зүйлүүд их гараад, яг уяачид, харваачид, бөхчүүдийн зүгээс бидэнд хандаж байгаа ийм асуудал байгаа учраас би байр сууриа илэрхийлж байгаа юм. Түүнээс гадна энэ баяр наадмын хуультай холбоотойгоор хүний эрхийн зөрчил бол нэлээд ингээд харагдаж байгаа, сонголт хийх боломжгүй болж байгаа нэлээн олон боломжуудыг хааж байгаа ийм зүйлүүд харагдаж байгаа учраас би та бүхнийгээ асуудалдаа хүний эрхийн талаас нь баяр наадам маань маргаангүй, ард иргэдээ баярлуулсан, сэтгэлд нь хүрсэн ийм зохион байгуулах үүднээсээ хуульдаа … /минут дуусав/

Г.Занданшатар: Яах вэ, одоо ингээд маргалдаж, тэмцэлдэж хэрэггүй. Ер нь аль болох хэл ам маргаангүйгээр, наадмаа хийхийн төлөө л сэтгэл санаа нэгтгээд энэ хуулиа баталъя. 
Тэгээд энэ унасан саналыг гүйцээн боловсруулах чиглэл өгч болохгүй юм байна. Тийм учраас унасан санал чинь тэгээд яачихна. Тийм учраас тэр тавын хоёр дээр байна шүү дээ. Байж бай л даа. Тавын хоёроо байна шүү дээ. Гүйцээн боловсруулаад, тэр нэгэн зэрэг энэ тэр гэдгээ шилжүүлж болохгүй энэ тэр гэдгээ яах вэ, яаж зохицуулах юм, амьдрал баян учраас, бас хуулиар бүх юмыг хаачхаж, хориглочхож болохгүй шүү дээ. Тийм учраас тавын хоёроо гүйцээн боловсруулах чиглэл өгчихье. 
Заалтын тавын хоёр байсан биз дээ. Үгүй ээ, үгүй нэгэн зэрэг зохион байгуулна аа гэсэн нэг заалт байгаа шүү дээ. Бүсийн наадмыг. Түүн дээрээ цол олгох асуудлыг нэмээд оруулчих, гүйцээн боловсруулах чиглэл оруулчих, тавын хоёр дээрээ бүсийн наадмыг зохион байгуулна. Зохион байгуулна гэж байгаа шүү дээ нэгэн зэрэг, түүнийхээ араас нэгэн зэрэг гэдгээ аваад, тэгээд цолыг төрийн бус байгууллага юуны яасан журмын дагуу олгоно. 

Үгүй ээ, үгүй тэр чинь бүсийн наадмын тухайд ганц заалт тэр л байна. Түүн дээр л сэргээж болно. 
Зочид танилцуулъя.
Улсын Их Хурлын гишүүн Лувсаннамсрайн Оюун-Эрдэнэ, Бадмаанямбуугийн Бат-Эрдэнэ, Цагаанхүүгийн Идэрбат нарын урилгаар Хэнтий аймгийн Бор-Өндөр хотын ерөнхий боловсролын сургуулийн 1996 оны төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна аа. Та бүхэндээ эрүүл энх, сайн сайхныг хүсэн ерөөе. Сурагч насныхаа гэгээн дурсамжийг эргэн санаад багш, хамт олон, төрөлх нутгаа дурсаж, Төрийн ордон, Улсын Их Хурлын үйл ажиллагаатай танилцаж дурсамж дүүрэн төгсөлтийн баяраа тэмдэглэхийг та бүхэндээ хүсэн ерөөе.

Агар-Эрдэнэ ээ, тэр гаргалгааг нь тэгээд үзчих. 

Ингээд Бөхчулууны Пүрэвдорж гишүүн асуулт асууя.

Б.Пүрэвдорж: Монгол бол сайхан өргөн дэлгэр нутагтай, тэр өргөн дэлгэр нутагтаа суугаа суугаа газартаа сайхан баярлаж наадаж ингэж сайхан эрч хүч авдаг ийм ард түмэн. 2000 оноос өмнө бол улсын наадамд нэг төвийн хэдэн аймгийн л морьд уралдаад тэндээсээ цол авдаг байсан. Баруун бүс, баруун, зүүн аймгууд бол бараг оролцдоггүй. Тэндээ л наадамдаад ингээд үүнийг зохицуулж бас уяачдынхаа энэ хүнд хүчир ажлыг урамшуулахын үүднээс энэ бүсийн наадмыг 2000 оны үеэс зохион байгуулаад, эндээ тухай тухайн бүсийн уяачид оролцоод улсын цол хэргэм авдаг ийм уламжлал тогтсон байгаа. Ер нь та нар морь уралдаад байна гэж ярих юм, түүний чинь цаана хүн уралддаг байхгүй юу даа. Уяачид уралддаг юм. Тэр уяачид чинь гаргасан хөдөлмөрийнхөө үр дүнд тэр морио уралдуулаад сайхан айрагдуулаад, тэгээд сайхан эрч хүч авдаг түүнээсээ дамжуулаад тэр нэр хүнд олж авдаг. Тэр нэр хүндийг нь яаж тодорхойлдог юм бэ? гэхээр цол хэргэмээр тодорхойлдог. Энэ зүйлийг нь ингээд байхгүй болгоод хаячхаж байгаа юм. 
Тэгээд бүсийн наадам ер нь ямар ч зардал гаргадаггүй, та нар гаргаж байгаа зардал тэр нэг малгай өгч байгаа байх, бас нэг өөр юу ч гэнэ үү нэг шагнал өгч байгаа. Түүнийг болохгүй бол морины холбоо нь өгчхөж болно. Төрөөс ямар ч зардал гаргахгүй байгаа. Тэгээд энэ заалтын чинь үр дүнд бас дахиад аймгийн бүсийн уралдаан байхгүй болчхож байгаа юм. Сумын бүс байхгүй болчхож байгаа юм. Тэнд өдөр шөнөгүй морины ард явж морио уяж байгаа тэр хөх уяачид чинь бүгдээрээ л ямар ч цолгүй, ямар ч үнэт зүйлийн төлөө ажил хийх боломж, одоо энэ морины ажил хийх боломжгүй ийм л болж байна шүү дээ. Юунаасаа харамладаг байна аа. Та нараас нэг ч төгрөг ч гарахгүй байгаа шүү дээ. Засгийн газар гэж нэг сошиалаар дээрээс нь юу ч мэдэхгүй нэг хэдэн юмнууд орж суучхаад ингээд л нэг ийм Монгол соёл, Монгол уламжлал, Монголын бүрэн бүтэн байх, өөрөөр хэлбэл бүх уяачид Улаанбаатар хот руу мянга мянгаараа ирдэг биш, тэр суугаа суугаа газартаа сайхан баярлах тэр боломжийг хааж байна шүү дээ. Ингэж болохгүй ээ. Ийм зүйлийг батлах юм та нарт морины холбоо явахын эсрэг яв мэд ээ. 24 онд.

Г.Занданшатар: Тэр арвын арван найм дээр Засгийн газрын шийдвэрийн нэгэн зэрэг 4 хүртэл бүсэд хурдан морины шигшмэл бүсийн уралдааныг зохион байгуулж болно гэдгийн ард цол олгох асуудлыг холбогдох төрийн бус байгууллагын саналыг үндэслэн шийдвэрлэнэ гэдэг юм уу тийм заалт нэмж гүйцээн боловсруулж болох юм байна. Тэгээд шийдчих зүгээр. 
Борхүүгийн Дэлгэрсайхан гишүүн байхгүй байна, нэрээ татсан байна. Наянтайн Ганибал гишүүн.

Н.Ганибал: Баяр наадмын тухай хууль Монголчуудын хувьд маш чухал хууль аа. Зарим нэгэн гишүүд маань бас жоохон шүүмжлээд л байх шиг байна, ер нь энэ хуулийг гаргах саад, үр дагаврууд нь Монголын үндэсний өв соёл, үндэсний дархлаа, цаашлаад адуун дээр бол Монгол адууны гено фондыг авч үлдэх гээд энэ үржлийн томоохон ажил бүх юм, энэ хуулийн үг үсэг, заалт болгон дээр орж ирснээрээ ийм онцлог хууль л даа. Тэгээд энэ хуулийн заалтууд дээр, бас тодорхой саналууд дээр бүгд дээр нь санал хэлмээр байгаа. Гэхдээ базаад ганц нэгэн асуудал дээр нь ярьчихъя аа. Энэ хорин нэгийн гурав дээр их зөв заалт орж ирж байна. 2025 оны 06 дугаар сарын 01-ний өдөр хүртэл цэвэр цусны азаргыг Монгол Улсад импортлохыг хориглоно оо гэж. Үржлийн адуунуудыг. Энэ маш зөв заалт байна аа. Энэ тэгэхдээ хугацааны хувьд 2025 байх юм уу? 2030 он байх юм уу? Үүнийг бас бодох ёстой. Өнөөдөр Монголын үндэсний энэ баяр наадмыг морин уралдааныг муухай харагдуулж, хэрүүл уруултай болгож байгаа гол асуудал бол мэдээж энэ импортын адуунууд байгаа. Монголчууд бид бүхэн сүүлийн арваад жил, ер нь арван янзын үүлдрийн англи, араб гээд тийм ээ, олон янзын үүлдрийн цэвэр цусны үржлийн адуунууд оруулж ирж Монгол адуутайгаа үржил хийж энэ эрлийз гэдэг адуунуудыг гаргаж ирсэн. Өнөөдрийн байдлаар энэ эрлийз адуу нь Монгол Улсын энэ эрс тэс уур амьсгалтай бэлчээрээр маллах ямар ч боломж байхгүй. Нийт малын хорогдлыг тооцоход эрлийз адуутай хүний нийт адууных нь 10-20 хувь нь жилдээ хорогддог нь тооцоогоор гарч ирж байгаа. Тэгээд хаврын болон өвлийн сүүл сараар заавал байр, малгайтай энэ тэжээлд оруулж ингэж малладаг ийм малыг бид нар бий болгож байгаа. Үүнийг бид нар зогсоох ёстой юм аа. Тэгээд энэ харин 2025 биш 2030 болгох ийм санал байна. Тэгээд ажлын хэсгийнхэн бас дараагийн хурал дээр энэ саналыг авч хэлэлцээсэй. Ер нь бид нар цэврээр нь англи, араб адуу үржүүлэх юм бол бид нар үнэхээр яг тэр уралдах тойргоор хуралдах энэ стадионоо барих ёстой. Нэгд нь, хоёрт нь тэр жокейнуудыг бэлтгэх ёстой, хамгийн багадаа 10 жилийн сургалт дээр жокейнууд бэлтгэгддэг байх. Түүнээс өнөөдөр бид нарын шууд морин дээрээ мордонгуутаа тойргоор уралдчихдаг ийм боломж өнөөдөр бас байхгүй гэдгийг бас хэлье. Тэгэхээр яг тэр хэрэгцээт үед нь энэ араб, англи адуунуудыг цэврээр нь үржүүлэх энэ боломжоо хүртэл энэ хуулийн заалтыг бас оруулмаар байна аа гэсэн саналтай байна аа. Баярлалаа.

С.Одонтуяа: Хэн хариулах вэ, Ганибал гишүүн асуусан. Мөнхбат дарга хариулъя.

Ж.Мөнхбат: Энэ эрлийз адуу, Монгол адуу гээд л ингээд л баахан маргаан бас явсан. Тэгээд энд морины хоёр холбоо байгаа. Морин спорт уяачдын холбоо, Монголын морин спорт уяачдын холбоо, нөгөө талд Монголын үндэсний морин уралдааны холбоо, уяачдын холбоо гээд тэгээд бид нар ярьж ярьж байгаад нэгдсэн шийдэлд хүрээд л, хамгийн зөв зарчмаараа л ингээд энэ хуулийн төслийг оруулж ирж байгаа юм. Ажлын хэсэг дээрээсээ. Энэ дээрээс ерөөсөө ажлын хэсэг дээрээс оруулж ирсэн ганцхан санал унасан. Тэр санал унасан нь бүсийн наадам цол олгоно оо гэж хуулийн төсөл дээр зөрчилдөөнтэй, хаачихсан асуудлыг нь ажлын хэсэг дээр зохицуулаад ороод ирсэн нь өчигдөр Төрийн байгуулалтын байнгын хороон дээр 5 удаа санал хураагаад уначихсан юм л даа. Тэгээд би бүр түрүүнээс хойш хэлээд байгаа юм. Нэр бүхий 5 гишүүн Пүрэвдорж, Адъяасүрэн, Ганболд, Баатарбилэг, Мөнхбат гэсэн 5 гишүүн 5 удаа энэ бүсийн цолыг олгоё оо гэж дэмжиж санал өгсөн. Ингээд цөөнх болсон. 

Ганибал гишүүний яриад байгаа зүйлтэй холбоотойгоор энэ маргааныг таслах үүднээс ер нь энэ хуулийн хорин нэгийн гурав, таваар  зохицуулалтууд орж ирж байгаа хорин нэгийн гурваар. Тэр нь юу вэ гэхээр 2025 оны 6 сарын 01 хүрнэ. 01-ний дотор энэ Монгол үүлдрийн адууны стандартыг бий болгож, юуны нь бүртгэл, удам судрыг нь бүртгэлжүүлье. Энэ асуудлыг Хүнс, хөдөө аж ахуйн яам, мэргэжлийн холбоодтойгоо хамтарч хийе ээ гэсэн ийм зүйлийг энэ хууль дээр оруулж ирж байгаа. Тэр болтол цэвэр үүлдрийн азаргыг импортоор оруулж ирэхийг хориглож байгаа ийм заалт орж ирж байгаа. Тэгээд энэ бол өнөөдөр нөгөө эрлийз энэ тэр гэдэг маргалдаан тариад байгаа энэ зүйл дээр бол бас нэлээн бас том цэг тавих ийм алхам болно оо гэж ингэж ойлгож байгаа. Энэ дээр манай хоёр талын морины холбоо хоёулаа санал нэгдсэн. Ийм байр суурьтай байгаа. Ямар нэгэн маргаан гараагүй ээ. Тийм учраас бол энэ хуулийн зохицуулалт ингээд дэмжигдээд явж байгаа гэдгийг хэлье.

С.Одонтуяа: Ганибал гишүүний тодруулгын өмнө мэндчилгээ дэвшүүлье. 
Улсын Их Хурлын гишүүн Бөхчулууны Пүрэвдоржийн урилгаар Ерөнхий боловсролын Путонхуа сургуулийн 12а ангийн багш, сурагчид Улсын Их Хурлын   үйл ажиллагаа, Төрийн ордонтой танилцаж байна аа. Та бүхэнд сурлагын өндөр амжилт хүсэн ерөөе. 

Манай Пүрэвдорж гишүүн хамгийн идэвхтэй суудаг гишүүдийн нэг байгаа хурал дээрээ. Баярлалаа.

Одоо Ганибал гишүүн тодруулъя.

 Н.Ганибал: Баяр наадмын энэ бүртгэлжүүлэлт хурдан морины бүртгэлжүүлэлтийн асуудал дээр Засгийн газар бас ихээхэн хэмжээний мөнгө зарлагадаад энэ хэл амыг дарахгүй бол зүгээр ямар нэгэн байдлаар хөндлөнгийн үгээр нэг журам баталчхаад, түүнийгээ хараад дараа нь нэг хэл амаа өөрсөд дээр аваад байх шаардлагагүй гэдэг дээр та бүхэн маань бас дагуулаад чиглэл гаргах дээр ажлын хэсэг бас бодоорой гэж хүсэж байна. Тэгэхээр энэ дээр бол нэгэнт Засгийн газар наадмаа зохион байгуулах тэр дүрэм журмуудаа бүгдийг нь батлах юм байна. Тэгэхээр энэ дээр зайлшгүй хийх ёстой асуудал бол бүртгэл мөн. Бүртгэлээ бас санхүүгийн боломжийг сайн хангаж байж хийхгүй бол энэ бас хэцүү шүү гэдгийг бас тийм. 
Тэгээд түрүүний бусад заалтуудыг дэмжиж байгаа байхгүй юу. Мөнхбат дарга аа, ер нь бас богино хугацаанд ингээд явуулж байгаа нь чухал байгаа. Зайлшгүй энэ маргаануудыг хоёр талд нь гаргах. Ингээд цэгцлэх ийм зайлшгүй шаардлага бидний өмнө бас байгаад байгаа юм аа. 
С.Одонтуяа: Санал хэллээ. Одонгийн Цогтгэрэл гишүүн асуултаа асууна.
О.Цогтгэрэл: Баярлалаа. Улсын баяр наадмын тухай хууль хэлэлцэгдэж байна л даа. Баяр наадам гэхээр хоёр утга их давхар явж харагдаад байдаг. Нэг нь төрийн наадам, нөгөөдөх нь түмний цэнгэл гэдэг. Тэгэхээр миний хувьд энэ яг энэ хоёр утгаас түмэн олны баяр цэнгэл, наадам, түмэн олон өвлийг өнтэй даваад хавартай тэнхрээд, түмэн олны цэнгэл гэдэг утгаас нь тэр иргэд талаасаа илүү энэ хуулийн утга санаа, суурь зарчим явах ёстой байх аа л гэж боддог. Тийм учраас тэр адууны маргаан дээр гэхэд аль болох л тэр олон түмэн хэрхэн яаж оролцох, түмэн олон хэрхэн яаж барилдсан гэх боломжтой вэ гэдэг бид нарын асуудлын суурь, үндсэн зарчим эндээс бүх юм эхлэх ёстой гэж л боддог. Тэгээд үүн дээр нэг ганц хоёр асуулт байна. Цөөхөн.Энэ унаач хүүхдийн асуудал гэдэг өөрөө бас их тийм чухал нийгэмд хэлэлцүүлэг болсон, цаана нь үндсэндээ энэ хууль, эрх зүйн хариуцлага хүлээх чадамжгүй хүүхдүүдээрээ бид нар баярлаж цэнгээд байна аа гэдэг. Тэгсэн мөртөө энэ нь бас тэр соёл, ёс заншилтайгаа зөрчилдөх гээд байдаг асуудал байдаг. Үүн дээр яг энэ хуульд ямар дэвшлүүд орсон юм? Хүүхдийн эрхийг хамгаалсан, хүүхдийн тэр осол эндэгдлийг хамгаалсан, магадгүй үүний цаана тэр даатгалын тогтолцоонд яг үүн дээр ямар зүйл заалт дэвшилтэй яг юу орж байгаа юм. Бусад нь тэгээд томчуудын эрх бүхий хүмүүсийн явдал байх. 
2 дугаарт нь, энэ бөх дээр, бусдыг нь тэгээд ажлын хэсэг дээрээ нэлээн сайн ярилцсан байлгүй, энэ Тува, Өвөр Монгол бусад энэ гаднын гэдэг нэг талаар, нөгөө талаараа Монгол угсаатны Монгол үндэстний энэ бөхчүүд ирж барилдах боломж бололцоо энэ хууль дээр нээлттэй юу? Хаалттай юу? Хуучин яг ямар байсан юм? Эдгээр дээр тайлбар өгөөч? 
С.Одонтуяа: Хэн хариулах вэ. Сайнзориг 88.

П.Сайнзориг: Цогтгэрэл гишүүний асуултад хариулъя. Хурдан морины уралдаанд морийг унаж уралдуулах хүүхдийн насны асуудал бас өмнөх хүчин төгөлдөр хуулиар бол 7 ба түүнээс дээш насны хүүхэд байсан бол яг энэ шинэчилсэн найруулгын төсөл дээр бол 8 түүнээс дээш байхаар хуульчлагдаж байгаа. Нөгөөтээгүүр бас баяр наадмын өдрүүдэд зөвхөн даатгалын харилцаа үйлчилж байсныг бүтэн жилийн даатгалтай байх. Эцэг эхийн зөвшөөрлийг заавал бичгээр авах. Эргээд энэ даатгалын нөхөн олговроос гадна тэр бусад байдлаар хүүхэд янз бүрийн байдлаар унаж бэртсэн тохиолдолд бол тэр эмчилгээний зардлыг уяач, морины эзэн хариуцах зэрэг ийм заалтуудыг бол оруулж өгсөн байж байгаа. Өөрөөр хэлэх юм бол одоогийн хүчин төгөлдөр хуулиас бол хүүхдийн эрхийг хамгаалах чиглэлд нэлээн юу гэдэг юм түлхүү зохицуулалтуудыг бас оруулж өгсөн гэдэг зүйлийг хэлье. 
Дээрээс нь мэдээж стандартын тэр хувцас хэрэгсэлтэй байх ийм зүйлүүд нь бол бас илүү их тодорхой сууж өгч байгаа гэдэг зүйлийг бас танд хэлье ээ. 
Бөхийн хувьд бол бид нар энэ баяр наадмын хуулийг яг хийхдээ таны л   хэлж байгаа зарчмаар хийж байгаа. Аль болох үүнийг өргөн дэлгэр тэмдэглэе ээ. Үндэсний эв нэгдэл, тусгаар тогтнол Монгол хүний нийтлэг тэр цэнгэн баясах тэр юу гэдэг юм агууламжаар л дүүрэн байгаасай гэдэг  зарчмаар, дээрээс нь бид нар энэ өв соёлоос гадна энэ спортын бас зарим элементүүд орж ирж байгаа бас. Энэ дээрээсээ дүрэм нь тодорхой байна аа гэдэг л ийм л зохицуулалтууд энэ хууль дээр орж ирж байгаа.
Өмнөх хуулиар ч гэсэн юу гэдэг юм, тодорхой гаднын бөх ч гэдэг юм уу, эсвэл нэг аймгийн наадам дээр очихоор бусад аймгийн бөхөө барилдуулахгүй гэдэг хаалт хязгаар бол байгаагүй. Үүнийг нөгөө зохион байгуулах тухайн үеийн тэр наадмыг юм уу, бөхийн барилдааныг зохион байгуулах комисс гэдэг юм уу тэр хүмүүс нь л хийдэг, эргүүлэн бөхчүүдийнх нь ч гэдэг юм уу, энэ талцал хуваагдал гэдэг юм уу ийм зүйлээс бас болоод байгаа юм. Тэгэхдээ нөгөө талдаа бас нөгөө өндөр цолтой бөхчүүд нь бас аймаг, аймгийн наадам хэсэж явж энэ бөхийн будилааныг барилдуулдаг. Энэ бас нөхцөл байдлаасаа шалтгаалсан ийм хоёр талтай үзэгдэл байсан. Ер нь зүгээр цаашдаа энэ хуулиар бол тэр нутаг усаар ялгаварлан гадуурхах ийм зүйл байхгүй ээ гэдэг зүйлийг хэлж байгаа. Тэгэхээр магадгүй өнөөдөр бас ерээд оны эхээр Монгол Улсаас бас гадаад улсад амьдрахаар гараад явсан хүмүүсийн үр хүүхдүүд хүртэл насанд хүрч, магадгүй үндэсний бөхөөрөө барилдъя аа гээд хүрээд ирэхэд бид барилдуулахгүй ээ гэж хэлж болохгүй. Тэгэхээр энэ дээр аль нэг улсын юу гэдэг юм иргэншлээс нь хамаараад үндэсний бөхийн барилдаанаар барилдуулахгүй ээ гэсэн ийм ялгаварлан гадуурхах ийм заалт байхгүй ээ гэдэг зүйлийг хэлье. 
Одоогийн байдлаар бас үндэсний бөхийн холбоонд дамжуулаад Оросын холбооны улсын Тува, Халимаг, Буриадын бөхчүүд бас улсын баяр наадамд оролцъё оо гэдэг хүсэлтийг хэлэлцсэн. Бид нар бас баяр наадмыг зохион байгуулах хороондоо бас танилцуулаад бас оролцох боломжийг нь хангах чиглэлдээ, бас   зохион байгуулалтыг хангаж ажиллая аа гээд бас ажиллаж байгааг бас танд мэдээлье.

С.Одонтуяа: Тодруулах юм байхгүй юу, тийм ээ. Одоо Цагаанхүүгийн Идэрбат гишүүн асуултаа асууна. 
Ц.Идэрбат: Та бүхэнд энэ өдрийн мэнд хүргэе ээ. Монгол төрийн наадмыг манай Жанцанноров гуай бол бас их сайхан зөв тодорхойлсон байдаг гэж ингэж боддог. Монгол хүн болгоны сэтгэлд буудаг байх. Наадам бол жилдээ нэг удаа энэ олон нийттэй Монгол түмэндээ Монгол ёс заншлаа сэргээсэн Монгол гэдгээ сануулсан ийм вакцин гэж ингэж бас хэлсэн байдаг. 2 жил бид нар энэ наадмаа хийсэнгүй, ковид, цар тахал олон хүндрэлүүдийг тууллаа. Гэхдээ бас Монгол наадмаа хийлгэхгүй гээд no naadam гээд төрийн ордноо жагсаад явж байгааг тойроод жигшээд явж байгааг харах бол бас тийм, сайхангүй л бас харагддаг юм байна лээ. Тэгээд энэ жилийн наадам бол бас их өргөн дэлгэр, их сайхан болох байх. Тэнгэр хангай ч их сайхан байна. Зуншлага их сайхан байна. Ер нь бол тэгээд энэ нэг наадам, энэ үндэсний энэ спортуудыг жоохон нэр хүндийг нь унагааж байгаа асуудал бол энэ эрлийз морины асуудал. Энэ допингийн асуудал, энэ найраа давааны найрааны энэ асуудлууд л үндсэндээ бол бас энэ үндэсний спортуудын нэр хүндийг, ард иргэдийн дунд унагааж байсан. Үүнийг бас тодорхой хэмжээнд, бас энэ үндэсний хуваагдал энэ хоёр гурван хэсэг болоод байгаа энэ зүйлүүдийг бас нэгтгээд энэ хууль бас орж ирж байгаад их талархалтай байна. 
Хууль дээр нэг хоёр гурван заалт санал байна. нэгдүгээрт бол сумын наадмыг 7 сарын 10, 11 гээд ингээд заагаад өгчихвөл тэр наадам хэсэж явж наадам будилуулдаг тэр бөхчүүд эд нар чинь очихоо болино оо, сумын наадам 10--ндаа хийгээд 1 дүгээрт, 2 дугаарт энэ сумын наадам ер нь бол наадам тийм өргөн дэлгэр сайхан болж энэ төрт ёсоо хүндэтгэсэн ийм сайхан наадам болоосой л гэж ингэж боддог. 11-ний өглөө сумын наадам нээлтээ хийхэд очих хүн байхгүй ээ.  Ингээд нэг хэдэн дарга нар нь тэр асартаа суучихна, хэдэн төрийн албан хаагчид нь соёлын төвийнхөн тэр талбай дээр бүжиглээд номероо хийгээд байдаг үзэгч байхгүй, ингээд л нэг урлагийнхнаар бол нэг нэг поргондоод ч байгаа юм шиг, наадмын нээлт болоод байгаа юм шиг л юм болдог. Тийм учраас наадам бол тийм өргөн дэлгэр сайхан болохын тулд энэ улсын наадмын нээлт улсын наадмын сүүлийн тэр сайхан даваануудтай, тэр бол нээлт, хаалт нь давхардах нь дэмий байдаг юм аа гэж ингэж бас хэлж байна. 
Тэр наадам будилаангүй сайхан болоход энэ наадам зохион байгуулах комиссын ажил туйлын чухал аа. Үүнийг өнөөдрийн нөгөө аймгийн иргэдийн Төлөөлөгчдийн Хурлын төлөөлөгчдийн хурлаар яг энэ асуудлыг хэлэлцэнэ гэхээр цаг хугацааны хувьд тэр бүтэц зохион байгуулалтууд өөрчлөгдөнө. Тэгээд аймгийн дарга, засаг дарга хүн өөрөө яг баяр наадмынхаа энэ комиссыг өөрийнхөө захирамжаар байгуулаад яг төрийн албаныхан эндээ яг дангаараа оролцоод энэ төрийн наадмыг будилаангүй болгох бүхий л зүйлийг хийгээд тэр оноолт тэр сэрвээ хэмжих байдаг юм уу, үүлдэрлэг байдал харах байдаг юм уу? Энэ болгоныгоо төрийн албаныхан ороод явах нь зүйтэй байх аа. Тэгэхээр арван долоогийн нэгийн хоёр дээр бол би тэргүүлэгчдийн төлөөлөгчдийн хурлаар биш аймгийн засаг дарга шууд өөрөө байгуулаад явчихдаг болбол яасан юм бэ гэж ингэж бодож байгаа юм. 
Эцэст нь нэг санал байгаа юм. Энэ Монгол төрийн наадам янз янзын асуудлууд агуулаад байгаагийн нэг нь бол эрлийз морь гэж яригдаад байгаа. Өнөөдөр гурван мянга долоон зуу гаруй эрлийз морь орж ирсэн гэж цэвэр цусны азарга орж ирсэн гээд байгаа юм. Тэгээд яг энэ бол бас энэ наадам Монгол морины энэ дархлаа юмнуудыг бол унагааж байна даа.  Одоо наадмаа ч хийж чадахгүй эрлийз Монголоороо талцдаг ийм байдалтай боллоо. Сүүлдээ бүр байтлаа Монгол азарганы сэлдийг тастаад зүгээр нэг хэдэн гүү дагуулаад тавьчихдаг хүртэл ийм байдалтай орсон гэж бас яригдаад байгаа юм аа. Энэ дээр манай энэ уяачдын төлөөлөл байж байна. Үнэхээр яг тийм зүйл болоод байгаа юм уу? Хэрвээ тийм зүйл болж байгаа бол бид нар адууг амьдаар нь хил гаргахгүй ээ гээд л ярьж байсан. Яг түүнээс чинь долоон дор үзэгдэл энд яг нутагт нь болоод байна. Бид нар төрийн сүлдэндээ адуугаа залчихсан байдаг. Тэгэхээр ийм нэг хүндэтгэлгүй ийм хөгийн юмнууд энэ нөгөө эрлийзжүүлсэн, нэр алдарт дуртай, тийм хүмүүсийн л үйлдэл гэж ингэж харж байгаа юм. Яг хөдөө суманд үүнийг тэгээд хийж байгаа аймагт үүнийг ингээд … /минут дуусав/

С.Одонтуяа: Мэндчилгээ дэвшүүлье.

Цэдэндамбын Цэрэнпунцаг, Балжинямын Баярсайхан Улсын Их Хурлын   гишүүдийн урилгаар Завхан аймгийн Худалдааны техникумын, 1992 оны төгсөгчдийн төлөөлөл, Улсын Их Хурлын үйл ажиллагаа, Төрийн ордонтой танилцаж байна аа. Та бүгдийн ажил үйлс, амьдралд хамгийн сайн сайхан бүхнийг хүсэн ерөөе. Төгсөлтийнхөө дурсамжит сайхан өдрийг сайхан өнгөрүүлээрэй. 
Идэрбат гишүүний асуултад Мөнхбат дарга хариулна. 
Ж.Мөнхбат: Идэрбат гишүүний ярьж байгаа энэ асуудлыг бид нар энд тавын хоёроор зохицуулсан. Өөрөөр хэлэх юм бол сумын наадмыг улс орон даяар, аймгийн наадмыг нэг өдөр нэгэн зэрэг хийдэг байя аа гэдэг Идэрбат гишүүний ярьж байгаа саналыг ажлын хэсэг бид нар зарчмын хувьд зөв гэж бодож байгаа юм. Тэгэхгүй бол уяачид нь ч морио ачаад хэсээд байдаг, бөхчүүд нь дээд цолтой бөхчүүд нь, доод улсын цолтнууд нь аймгийн наадмаа, аймгийн цолтнууд нь сумын наадмаа очоод наадам биш болгодог ийм байдал хавтгайрсан. Энэ асуудлыг цэгцлэх үүднээс аймаг, сумын баяр наадмын 10, 11-нд хийнэ. Улсын баяр наадам 10-ндаа хоёр насны морь нь уралдаад, 11-ндээ Ерөнхийлөгч нээгээд ингээд хуучин уламжлалаараа хийдэг. Энэ зарчмаар хийж байгаа, өөрөөр хэлэх юм бол улс орон даяар нэгэн зэрэг хийе ээ гэж тавын хоёроор бид нар зохицуулж орж ирсэн нь энэ юм аа. 
Энэ эрлийз морьтой холбоотой асуудал, эрлийз адуутай холбоотой асуудал маш их газар авч бөөн маргаан дагуулсан. Ингээд өнөөдрийн бид нарын шийдэж байгаагаар бол нэг хоёр гурван зохицуулалтыг хийсэн юм. Нэгдүгээрт энэ цэвэр үүлдрийн азаргыг гадаадаас импортоор оруулж ирэх явдлыг энэ хуулиар хориглож байгаа 1 дүгээрт.

2 дугаарт бол 13-ны өдөр уяачдын наадам гэж хийгээд эрлийз нь гурван насны морь уралдаад түрүү, айраг авсан энэ 15 моринд нь уяачид нь цол чимэг өгдөг байсан улсын. Үүнийг болиулж байгаа. Энэ хуулиар зөвхөн Монгол үүлдрийн адууны стандартад нийцсэн азарга, их нас, соёолон, хязаалан, шүдлэн, даага зургаан насны морь уралдана аа гээд энд улсын баяр наадмаар цол өгнө өө. Цол чимэг өгөхөөр ингэж оруулж ирж байгаа юм. Тийм учраас бол гадаадаас эрлийз азарга оруулж ирдэг асуудал энэ хуулиар эцэс болж зогсоно оо. Тодорхой хугацаанд. Эрлийз морио уралдуулж болно. 13-ны өдөр уяачид. Улсын цол авдаг байдлыг энэ хуулиар зогсоож байхгүй болгож байгаа. Ингэж энэ улсын хэмжээнд гарч байгаа маргааныг бид нар цэгцэлж байгаа юм. 
Монгол үүлдрийн адууны стандартыг тогтоотол улсын баяр наадамд уралдах морьдыг энэ хуулийн арван тавын нэгийн нэгд зааснаар бол Засгийн газар өөрөө дүрэм журмаараа зохицуулахаар ингэж оруулж ирж байгаа. Тийм учраас бол Улсын Их Хурал хуулийг нь батлаад өгнө. Засгийн газар журмаа дүрмээ батлаад ингээд ямар байдлаар уралдах вэ гэдгийг бол ингээд зохицуулаад явна аа. Энэ хуулиараа бол Монгол адууны энэ удамшил ямар азарганаас, ямар гүүнээс төрсөн юм бэ гэдэг энэ хурдан морьдын энэ унага дааганаас нь эхлээд энэ бүртгэлжүүлэх, энэ ажлыг бол төрийн төв байгууллага, Хөдөө аж ахуйн яам, мэргэжлийн холбоодтойгоо бас хамтарч хийнэ. Энэ бол 2025 оны 6 сарын 01 гэхэд хийж гүйцэтгэж дуусах боломжтой гэсэн энэ хариултыг өгсөн. Ийм зүйл байгаа гэдгийг та бүхэндээ хэлье. 
Энэ хуульд бид нар арвын нэг дээр Монгол Улсын баяр наадамд Монгол үүлдрийн адууны стандартад нийцсэн морь зургаан насаар уралдана аа л гэж ингэж оруулж ирж хуульчилж өгч байгаа шүү гэдгийг бас албан ёсоор хэлье ээ гэж бодож байна. 
Дээрээс нь энэ эрлийз азарга оруулж ирэхийг зогсоож байгаа. Эрлийз морио уралдуулаад цол өгч байгаа асуудлыг зогсоосноор зөвхөн улсын наадамд биш аймгийн наадам, сумын наадамд улс орон даяар энэ асуудал нэгэн зэргээр бас цэгцрэх ийм том боломж алхам энэ хуулиар бас нээгдэж байгаа гэж ингэж та бүхэн ойлгоорой. Энэ хуульд бүр … /минут дуусав/

С.Одонтуяа: Цагаанхүүгийн Идэрбат гишүүн тодруулъя.

Ц.Идэрбат: Тийм энэ эрлийз гурван мянга гаран эцэг мал оруулаад ирчихсэн байна гэж байгаа. Энэ бол өнөөдрийн энэ маргааны эх үүсвэр ээ. Тэгэхэд Монгол моринд Дэлхийн 2 дугаар дайнд онцгой гавьяа байгуулсан гээд тэнд хөшөө босгож байхад бид нар энд Монгол морио эрлийзжүүлээд, үнэхээр тэр одоо гаднын адуугаар уралдмаар байгаа бол тэр уралддаг газар нь очоод тэр нэр усаа гаргах хэрэгтэй шүү дээ. Тэгэхгүй энд Монгол адуутайгаа ингэж зэрэгцүүлж тавих гэж энэ төрийн наадмыг будилуулдаг, шат шатанд нь будилуулдаг, ийм хөгийн зүйл одоо ингээд энэ хуулиар хаагдаад ингээд нэг Монгол наадам руугаа ороод одоо яг хөдөөгийн уяачид бол ер нь улс, аймаг руу очоод хэрэггүй дээ, түүний оронд нэг хорхойгоо дараад сунгаанд нэг мордуулчхаад тавья даа гэж байгаа юм би бол сонсож л байсан. Ер нь бол тийм л байдалтай болж байгаа юм байна лээ. 

Тэгэхээр энэ хууль дээр энэ заалтуудаа нэлээн сайн айхтар энэ явцын дунд сольчихгүйгээр ингээд явах нь цаашид … /минут дуусав/

С.Одонтуяа:  Санал байсан уу, Нэмэлт хариулт байхгүй юм уу, Мөнхбат дарга аа. 
Гишүүд асуулт асууж, хариулт авч дууслаа.

Одоо Байнгын хорооноос гаргасан зарчмын зөрүүтэй 40 санал байгаа. Одоо 40 саналаар санал хураая гэвэл гишүүд байна уу.

Бүртгэлийн санал хураалт явуулаад үзэх үү. Хүмүүс өдрийн цайндаа орчихсон байна. Зарчмын зөрүүтэй саналыг дэмжсэн болон дэмжээгүй гишүүд үг хэлж болно. 

Бүртгэлийн санал хураалт явуулаад үзье.

Бүртгэлийн санал хураалт. Санал хураавал бүгд унахаар байна. Энэ анхны хэлэлцүүлэг учраас саналын томьёолол дээр үг хэлэх боломжтой. Асуулт хариулт дууссан.
13 цаг, үдийн завсарлагааны цаг болсон байна. 
Чуулганыг 30 минут завсарлууллаа. 13 цаг 30 минутад чуулган эхэлнэ ээ.

ҮДЭЭС ХОЙШИХ ХУРАЛДААН.

Г.Занданшатар: Гишүүд асуулт асууж, хариулт авч дууслаа.
Байнгын хорооноос гаргасан зарчмын зөрүүтэй саналын томьёоллоор санал хураана.

Зарчмын зөрүүтэй 40 санал байгаа. 

Төрийн байгуулалтын байнгын хороо дэмжсэн санал байна.

1.Төслийн 1 дүгээр зүйлийн 1.1 дэх хэсгийн, Гуравдугаар бүлгийн гарчгийн, 8 дугаар зүйлийн гарчгийн, 10 дугаар зүйлийн гарчгийн, мөн зүйлийн 10.1, 10.2, 10.3, 10.5, 10.6, 10.7, 10.9, 10.10, 10.12, 10.15, 10.16, 10.17 дахь хэсгийн, 13 дугаар зүйлийн 13.1, 13.2 дахь хэсгийн, мөн зүйлийн тайлбарын, 14 дүгээр зүйлийн 14.6 дахь хэсгийн, 14.6.3 дахь заалтын, мөн зүйлийн 14.7 хэсгийн, 14.7.7, 14.7.8, 14.7.10, 14.7.11 дэх заалтын, 15 дугаар  зүйлийн 15.1.1, 15.1.5 дахь заалтын, мөн зүйлийн 15.3 дахь хэсгийн, 16 дугаар зүйлийн 16.5.4, 16.5.11 дэх заалтын, 16.8, 16.9 дэх хэсгийн, 17 дугаар зүйлийн 17.1.5 дахь заалтын, 19 дүгээр зүйлийн 19.1.1 дэх заалтын, 19.2 дахь хэсгийн, 20 дугаар зүйлийн 20.1 дэх хэсгийн “хурдан морины” гэсний өмнө “үндэсний” гэж тус тус нэмэх. Санал гаргасан Улсын Их Хурлын гишүүн Ж.Мөнхбат, Ширнэнбаньдын Адьшаа, Амгалангийн Адъяасүрэн, Жигжидийн Батжаргал, Жамбын Батсуурь, Бадмаанямбуугийн Бат-Эрдэнэ, Жадамбын Бат-Эрдэнэ, Гочоогийн Ганболд, Цэрэнпилийн Даваасүрэн, Цэндийн Сандаг-Очир, Цэвэгдоржийн Туваан, Ганзоригийн Тэмүүлэн, Содномын Чинзориг. Цаашид “ажлын хэсэг” гэнэ ээ. 
Ирцээ бүрдүүлээрэй. Асуулт асуугаад, үг хэлээд дуусчихсан.

Одоо шүүмжлэлтэй байгаа асуудал бол тэр бүсийн цол олгох асуудал байна. Нэгд. Хоёрт, тэр цэвэр цусны азарга оруулж ирэхийг хориглоно гэхээр одоо оруулж ирчихсэн хүмүүст давуу бий болгосон тэгш шударга ёсны зарчим зөрчигдөж байна. Өөр адуу оруулж ирвэл яах юм гэсэн ийм санал байна. Энэ юмнуудыг ярих ёстой юмнууд гарч байна гэж хүмүүс ярьж байна.

Санал хураалтыг явуулъя. Санал хураалт явуулна, гишүүд чуулганы танхимд цугла. Гишүүдийг дууд. Зарим гишүүд хурал хаяад гарчхаад байгаа юм. Эсэргүүцэл эхэлж байгаа. Энэ бараг найруулгын шинж чанартай хурдан морины уралдаан гэдгийг үндэсний хурдан морины уралдаан л гэж байгаа юм. Үндэсний бөх, үндэсний сур гэдэг мөртөө морин уралдаанаа үндэсний гэж нэрлэдэггүй юм байна аа гээд үндэсний гэж үг нэмж байгаа л санал. Ингээд санал хураалт явуулъя.
Үдээс хойших бүртгэлийн санал хураалт шүү. Үдээс хойш одоо энэ бүртгэлд ороогүй гишүүдийг энэ дээр гарна. Үүнийг зарлаарай, та. 
Энэ 20 гишүүнийг хассанд тооцоорой. 
Одоо санал хураалт явуулъя. Энэ эсрэг гарсан гишүүдийг дууд. 
Ингээд санал хураалт явуулъя. Түрүүн би уншсан саналын томьёоллоор ажлын хэсгийн гаргасан Төрийн байгуулалтын байнгын хороо дэмжсэн саналыг дэмжье гэсэн саналын томьёоллоор санал хураалт явуулъя.

23 гишүүн дэмжиж, 54,8 хувийн саналаар санал дэмжигдлээ.

2.Төслийн 4 дүгээр зүйлийн 4.1.1 дэх заалтыг доор дурдсанаар өөрчлөн найруулах:



“4.1.1.”Үндэсний их баяр наадам” гэж Монгол Улсын тусгаар тогтнол, бүрэн эрхт байдал, үндэсний эв нэгдэл, төрт ёс, түүх, соёл, өв уламжлал, зан заншлыг бэлгэдсэн үндэсний уламжлалт баярыг; Санал гаргасан ажлын хэсэг санал хураалт.

 
24 гишүүн дэмжиж, 57,1 хувийн саналаар санал дэмжигдлээ.

Энэ санал дэмжигдсэн учраас яг ийм зарчмаар одоо хуульд хандана шүү. Үндэсний эв нэгдлийн зарчмаар.

3.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:

“5.2.Хуульд өөрөөр заагаагүй бол Үндэсний их баяр наадмыг жил бүр Нийтээр тэмдэглэх баярын болон тэмдэглэлт өдрүүдийн тухай хуулийн 4 дүгээр зүйлийн 4.1.1-д заасны дагуу аймаг, сумын баяр наадмыг 7 дугаар сарын 10, 11-ний өдрүүдэд, улсын баяр наадмыг 7 дугаар сарын 11, 12, 13-ны өдрүүдэд улс орон даяар нэгэн зэрэг тэмдэглэнэ.” Санал гаргасан ажлын хэсэг.

Содномын Чинзориг гишүүн.
С.Чинзориг:  Энэ ажлын хэсэг дээр ийм санал гараад дэмжигдчихсэн юм. Би ажлын хэсэг дээр бол энэ саналыг бол дэмжиж санал өгөөгүй юм аа. Тэгэхээр ийм нэг нэг хуулиудын зөрчилтэй холбоотой л юм үүсчих гээд байгаа юм даа. Гишүүд ээ, одоо чинь нөгөө Хөдөлмөрийн тухай хууль болоод нөгөө нийтээр амрах баярын өдөр, тэмдэглэлт өдрүүд гээд энэ хуулиудтайгаа энэ чинь зөрчилдөөд байгаа юм. Одоо энэ хуулиар чинь болбол улсын баяр наадам чинь, нийтээрээ амрах баярын өдөр гээд 7 сарын 11, 12, 13, 14, 15 гээд байгаа юм. Одоо энэ Байнгын хорооноос орж ирж байгаа саналаар чинь аймаг, сумын баяр наадам 7 сарын 10, 11, улсын баяр наадам 7 дугаар сарын 11, 12, 13-ны өдрүүдэд гэхээр нөгөө нийтээр тэмдэглэх баярынхаа өдөртэйгөө зөрчилдөөд байгаа юм. Тэгэхээр энэ баярынхаа өдрийг хуультайгаа яаж нийцүүлэх юм бэ? Одоо болбол 11-15 гээд нийтээр амрах баярын өдөр гээд хуульд чинь 5 өдөр байгаа байхгүй юу. Үүгээр чинь болохоор тэр 10 гэж байхгүй. Тэгээд 10 гэж шинээр тэр хуульд орох юм уу? Тэгээд үүгээр ингээд явах юм бол нөгөө 5 өдөр амрах баярын өдөр чинь 4 болчих гээд байгаа юм уу? Ингээд ийм нөгөө хуулиудын зөрчил үүсчхээд байгаа юм аа. Дарга аа, үүнийг одоо эцэслэн гүйцээн боловсруулах чиглэл өгдөг юм уу яадаг юм тэр хоёр хуультайгаа нийцүүлэхгүй бол энэ чинь нэг болохгүй л болчхоод байгаа юм. Тэгээд одоо аймаг, сумын баяр наадмыг 10-нд тэмдэглэх юм бол 10 чинь тэгээд нийтээр тэмдэглэх баярын өдөр болох юм уу? Аймаг, сумынхан нь амардаг нийслэлийнхэн нь одоо амрахгүй байх юм уу? Тэгээд нөгөө 5 амрах өдөр чинь 4 болох гээд байгаа юм уу? Тэр хоёр хуультайгаа яаж одоо нийцэж байгаа юм бэ гэдэг ийм бас нэг асуудал байгаа юм аа. Тэгээд үүнийг одоо гүйцээн боловсруулах чиглэл өгдөг юм уу? Эргэж харж эцсийн хэлэлцүүлэгт бэлтгэхдээ хуультайгаа нийцүүлж янзлахгүй бол бол болохгүй л болчхоод байгаа юм л даа. Энэ нь нээрээ хуулийн нэлээн зөрчилтэй юм болчхоод байгаа юм. 
Г.Занданшатар: Тайлбар гэж байхгүй ээ. Дэмжсэн, дэмжээгүй үг л хэлнэ. Битгий хурал үймүүлээд бай.

Жадамбын Бат-Эрдэнэ гишүүн үг хэлнэ. 2 гишүүн л үг хэлэхээр санал өгсөн. 
Ж.Бат-Эрдэнэ: Санал болбол бас Чинзориг гишүүнтэй адилхан байгаа юм аа. Одоо тэр баяр наадмын тухай хууль, тэмдэглэлт баяр наадмын өдрүүдийн тухай хууль дээр чинь наадах чинь 11, 12, 13, 14, 15 болбол одоо уламжлалт бидний наадам гээд ингээд өдрүүдийг нь заагаад өгчихсөн байхгүй юу. Тэгэхээр яг л адилхан. Хэрвээ энэ хууль бид нар сум нь 10-ндаа тэмдэглэнэ гэж байвал нөгөө том хуультайгаа, 10-ны өдөр Монгол Улсын наадам эхэлдэг л болчхоод байна шүү дээ. Тэгэхээр бид нар энэ чинь 7 сарын 11 гэдэг чинь одоо баяр наадам эхэлдэг жинхэнэ уламжлалт баяраа тэмдэглэдэг өдөр байхгүй юу даа. Гэтэл сум дээр болохоор нөгөөдхөө бид нар урагшлуулаад энэ чинь албан ёсны хуульдаа бид нар өөрчлөлт оруулчих гээд байна шүү дээ. Тэгэхээр үүнийг гишүүд маань бас нэг бодолцооч л гэж байгаа юм. Ер нь бол яах вэ зүгээр яагаад эндээс үндэс нь гараад явчихсан юм гэхээр 10-нд нэг морь уралдуулчихдаг. Тийм болохоор тэрийгээ урагш нь татчихъя гэсэн нэг хоёр насны морь уралдчихдаг тэрийгээ урагш нь татъя гэсэн ийм л юм явчих гээд байгаа юм л даа. Тэгээд үүнээс болж энэ баяр наадмынхаа гол өдрийг урагш нь татаж бас болохгүй л байгаад байгаа юм. Жижиг юмаар оролдмооргүй байгаа юм. Баяр наадам маань болбол угаасаа 11-ээс эхэлж 12, 13, 14, 15-нд үргэлжилнэ ээ гэснээрээ л явчихмаар байгаа юм аа. 
Г.Занданшатар: Санал хураалт явуулна. 

Энэ өргөн барьсан хуулийн төсөл дээр нийтээр тэмдэглэх баярын болон тэмдэглэлт өдрүүдийн тухай хуульд дөрвийн нэгийн нэг дээр өөрчлөлт оруулаад энэ дэмжигдвэл нөгөө дөрвийн нэгийн нэг дээр нийтээр болон нийтээр тэмдэглэх баярын болон тэмдэглэлт өдрүүдийн тухай хуулийн дөрвийн нэг дээр Ардын хувьсгалын ой, үндэсний их баяр наадам, ардын хувьсгалын ой 7 дугаар сарын 11, 12, 13, 14, 15-нд тэмдэглэнэ гэж байгаа. Тэрний өмнө 10 гэсэн нэмэлт дагалдах хуулиар орж ирж байгаа юм байна лээ. Тэгэхээр 10-ныг нэмж байгаа юм байна.  лээ. Тэгэхээр тэр хуультай бол зөрчил гарахгүй, хуультай зөрчил гарахгүй ээ. 
Санал хураалтаа явуулъя. Тэгээд гол санаа нь нөгөө хэсэж наадаад байна л гээд байгаа шүү дээ. 
Санал хураалт. 55,8 хувийн саналаа санал дэмжигдлээ. 
Тэгэхдээ энэ ер нь тэгэхдээ байна шүү дээ. Ийм юмыг хуульчлахаас илүү Засгийн газрын тогтоол энэ тэрээр зохицуулж нэгэн зэрэг байх уу энэ тэр бол хуулиар хатуу бас хуульчлах гээд байгаа юм л даа бас. Журмаар зохицуулж болох юмнуудыг.

4.Төслийн 5 дугаар зүйлийн 5.9, 5.10 дахь хэсгийг нэгтгэн доор дурдсанаар өөрчлөн найруулах:

“5.9.Улс, аймаг, сумын баяр наадмаар үндэсний бөхийн барилдаан, үндэсний сурын болон шагайн харваа, үндэсний хурдан морины уралдааныг явуулна.” Санал гаргасан ажлын хэсэг. Санал хураалт.

Санал хураалт явуулахын өмнө үг хэлэх гишүүн. Тогтохсүрэн, Батсуурь гишүүнээр тасаллаа. Дуламдоржийн Тогтохсүрэн, Жамбын Батсүх гишүүнээр тасаллаа. 
Д.Тогтохсүрэн: Баярлалаа. Би энэ 5.9-ийг дэмжиж байгаа юм аа. Тийм найруулгыг дэмжиж байна. Би Байнгын хороон дээр санал хэлсэн юм. Энэ тавдугаар зүйл дээр байгаа нэг заалтыг бид нар засах ёстой нэг заалт байгаа юм. Энэ тавын долоо манай Сандаг-Очир гишүүний заалт. Тавын долоо, тавын найм. Дүүрэгт түрүүлсэн бөхөд аймгийн цол өгөх гээд байгаа юм аа. Эрх зүйн хүрээндээ ерөөсөө болохгүй байхгүй юу. Дүүргийн засаг дарга шийдвэр гаргахдаа нөхөр Доржид манай наадамд түрүүлсэн учраас аймгийн арслан цол олгосугай гэх нь байна шүү дээ. Дүүргийн дарга аймгийн цол олгох ямар ч эрх зүйн үндэсгүй байхгүй юу. Энэ тавын долоо өөрөө Үндсэн хууль зөрчсөн заалт байхгүй юу. Би бол дүүргийн наадам алслагдсан дүүрэг наадамтай байя гэдгийг бүрэн дэмжиж байгаа. Наадмаа хийх ёстой. Үүнийг бид нар эрх зүйн хүрээнд нь зохицуулах хэрэгтэй. Үүнийг дүүргийн шийдвэрээр ерөөсөө өгч болохгүй. Хэрэв өгөх гээд байгаа юм болбол энэ тавын найм дээр өөрчлөлт хийж нийслэлийн засаг даргын захирамжаар өгөх ёстой. Арслан цолыг нь. Ингэхгүй бол дүүргийн засаг дарга аймгийн засаг даргын арслан цолыг өгнө гэж юу вэ? Энэ хэзээ ч байж болохгүй. Бид нар ийм хууль баталж болохгүй байхгүй юу. Тавын долоо дор чинь тэгчихсэн байгаа дүүрэг наадамтай байна. Дүүргийн наадамд түрүүлсэн бөхөд аймгийн цол олгоно оо гээд биччихсэн байхгүй юу. Тэгэхээр дүүргийн засаг дарга аймгийн цолыг олгож хэзээ ч байхгүй, тийм. Тийм учраас би юу гэж хэлэх гэж байна  гэхээр дүүрэг наадам хийе гэдгийг дэмжиж байгаа юм. 
Харин тэр тавын найм дээр дарга чиглэл өгч тавын наймыг боловсронгуй болгох ёстой юм. Тавын наймыг яаж боловсронгуй болгох вэ гэхээр дүүрэгт түрүүлсэн бөхөд аймгийн цол олгоно, аймгийн цолыг нийслэлийн засаг дарга өгнө гэдэг юм уу. Ийм хэлбэрээр явахгүй бол нийслэлийн засаг даргын захирамжаар гэж явахгүй бол дүүргийн засаг дарга аймгийн цол өгнө гэж хэзээ ч байхгүй шүү дээ. Үндсэн хуультай шүү дээ. Энэ юу гэсэн үг юм. Захирамжид захиргааны хэргийн шүүх дээр Энхбаяр аа, хамгийн түрүүнд очно биз дээ. Дүүргийн дарга, аймгийн эрх эдэлчихээр чинь. Тийм учраас ийм зөрчилтэй одоо эрх зүйн баримт чиг гаргаж болохгүй. Тийм учраас би Их Хурлын дарга юу гэж байна гэхээр өнөөдөр энд орж ирээгүй ч гэсэн тавын найм, долоо хоёрыг Байнгын хороо эцсийн хэлэлцүүлэг дээр авч үз гэсэн чиглэл өгчих өө. Тэгээд үүнийг нь яах вэ? Бид нар дүүргийн наадмыг нь дэмжье. Харин нийслэлийн даргаар захирамж гаргуулахгүй бол дүүргийн дарга хэзээ ч аймгийн цол олгож болохгүй шүү. 
Г.Занданшатар: Бараг найруулгын шинж чанартай тавын ес, тавын арван хоёрыг нийлүүлчихсэн л заалт л даа. Хуульд нь улсад ийм уралдаан явуулна, аймаг сумд явуулна гэсэн хоёр заалтыг нэгтгэчихсэн л заалт юм байна лээ. Тэр тавын долоо болбол Тогтохсүрэн даргын уул нь хэлээд байгаа зөв байгаа юм, тэгэхээр хөндөөгүй заалтыг эндээс чиглэл өгч засаж болохгүй болчхоод байна л даа дэгээрээ. Тавын долоо бол утга агуулгын хувьд ч гэсэн улсын баяр наадмаар нийслэлийн алслагдсан дүүргийн наадмыг явуулж баяр наадамтай адилтгаж үзнэ гэхээр үүнтэй, холбоотой. 
Ингээд санал хураалт явуулъя. 

Жамбын Батсуурь гишүүн үг хэлнэ. Ингээд тавын ес, арван хоёрыг нэгтгэж байгаа бараг найруулгын санал шүү дээ. Яг энэнтэй л холбоотой санал хэлмээр байна.

Ж.Батсуурь: Энэ үндэсний баяр наадмын тухай хууль өнгөрсөн жил ковидыг ширүүн байх үед нэг орж ирээд Байнгын хороон дээрээс буцсан. Тэгээд тэр нь ч бас мөнөө олсон байна. Мэргэжлийн холбоод бас учир зүйгээ олж, бас бүх салбар нээлттэй ярилцаж ард иргэдийн санал тусаж, ажлын хэсэг дээр бас нэлээд цаг заваа барж энэ хуулийн төсөл орж ирж байгаа. 
Энэ тавын ес дээр энэ хурдан морины уралдааны гэдгийн өмнө үндэсний гэж оруулж байгаа нь бол энэ хуулийн гол амин сүнс, утга учир гэж ингэж хэлж, би протоколд тэмдэглүүлье гэж бодож байгаа юм. Яагаад гэхээр үндэсний баяр наадам, Монгол Улсын тусгаар тогтнол, бүрэн эрхт байдал, үндэсний эв нэгдэл, төрт ёс, түүх соёл, өв уламжлал, зан заншлыг бэлгэдсэн ийм үндэсний баяр байна гэж байгаа юм. Ийм учраас энэ үндэсний баяраараа улс, аймаг, сумын баяраар үндэсний бөхийн барилдаан, үндэсний сурын болон шагайн, үндэсний хурдан морины уралдааныг явуулна гэж оруулж байгаа нь илүү онцлогтой. Энэ хуулийн одоо үзэл баримтлал, үзэл санаанд бол илүү тодотгож өгч байгаа гэдгийг би бас протоколд тэмдэглүүлье гэж бодож байна. Ер нь энэ хуулийн дагуу Засгийн газраас олон журмууд гарах байх. Тэгэхлээр Засгийн газар дээр гарч байгаа журмууд бол энэ батлагдаж байгаа, батлагдах хуулийн үзэл санаа, үзэл баримтлалаас бол зөрж гарах ёсгүй гэсэн энэ зүйлийг бол онцлон хэлэх нь зүйтэй гэж ингэж үзэж байгаа юм аа. Тэгэхээр үндэсний бахархал, соёл энэ наадмаа тэмдэглэхэд бол энэ одоо үндэсний гэж оруулж үндэсний хурдан морины уралдааныг явуулна гэсэн заалтыг оруулж байгаа нь бол маш чухал юм гэж ингэж хэлж байгаа юм аа. Баярлалаа. 
Г.Занданшатар: Энэ угаасаа л байсан санал. Санал хураалт, санал хураалт. 

Тэгээд үүнийг дэмжинэ, энэ нь зүгээр үндэсний гэдэг үг бол үндэсний гэдгийг нэмээд л юунд оруулчхаж байгаа юм. Ер нь бол зүйтэй. Үндэсний гэдгийг болбол Улаан сайд энэ тэр эрүүлээд үндэсний гэдэг үг нэмье гэсэн юм. Тэр бол болж байгаа юм аа. 
Төслийн 5 дугаар зүйлийн 5.11 дэх хэсгийг хасах. Санал гаргасан ажлын хэсэг санал хураалт.

Энэ зүгээр шагайн харвааг явуулж болно оо л гэсэн. Шагайн харваа нь дээшээгээ орчихсон учраас энэ илүү заалт юм билээ. 
63,4 хувийн саналаар энэ санал дэмжигдлээ.

 6.Төслийн 6 дугаар зүйлд доор дурдсан агуулгатай 6.2 дахь хэсэг нэмж, дугаарлалтыг өөрчлөх:

“6.2.Улсын баяр наадмыг 7 дугаар сарын 11-ний өдөр нээнэ.” Санал гаргасан ажлын хэсэг санал хураалт.

 61 хувиар энэ санал дэмжигдлээ.

7.Төслийн 8 дугаар зүйлийн 8.1 дэх хэсгийн “гаргасан зохион байгуулах хорооны саналыг үндэслэн” гэснийг хасаж, мөн хэсгийн “цолны батламжийг” гэснийг “цолыг” гэж өөрчлөх. Санал гаргасан ажлын хэсэг санал хураалт.

Санал 56,1 хувийн саналаар санал дэмжигдлээ.

8.Төслийн 8 дугаар зүйлийн 8.2 дахь хэсгийн “хэрэглээгүй болох” гэснийг “хэрэглэсэн” гэж, мөн хэсгийн “улсын цолыг олгох” гэснийг “олгосон улсын цолыг хураалгах” гэж, 8.3 дахь хэсгийн “улсын цол олгоно” гэснийг “олгосон улсын цолыг хураана” тус тус өөрчлөх. Санал гаргасан ажлын хэсэг санал хураалт.

65,9 хувийн саналаар санал дэмжигдлээ.
 9.Төслийн 8 дугаар зүйлийн 8.4 дэх хэсгийн “сурын” гэсний дараа “болон шагайн” гэж нэмж, 8.5 дахь хэсгийг доор дурдсанаар өөрчлөн найруулах:
“8.5.Энэ хуулийн 10.5, 10.6-д заасан амжилт, тухайн үндэсний спортын холбоо болон аймаг, сумын баяр наадмыг зохион байгуулах хорооны саналыг үндэслэн уяачид аймаг, сумын цолыг аймаг, дүүрэг, сумын Засаг дарга олгоно.” Санал гаргасан ажлын хэсэг.

Баттөмөрийн Энхбаяр, Содномын Чинзориг гишүүн, Хаянгаагийн Болорчулуун, Ням-Осорын Учрал гишүүнээр тасаллаа. Дэмжсэн, дэмжээгүй л үг хэлнэ. 
Б.Энхбаяр: Энэ хууль дээр нөгөө сурын харваа гээд хууль зүйн томьёолол оруулж байгаа энд буриад сурын харваа, урианхай сурын харваа маань багтаж байгаа байгаа. Сурын харваа гээд тэгчихдэг дараа нь энэ хууль дээр одоо ороогүй байна гээд. Энэ одоо үндэстнийхээ уламжлалт тогтчихсон онцлогтой бас наадмыг хасчхаж байгаа юм биш байгаа гэсэн ийм болгоомжлол байна.  
Г.Занданшатар: Содномын Чинзориг гишүүн. 
С.Чинзориг: Энэ наймын тавыг ёстой гүйцээн боловсруулах чиглэл өгчихмөөр байгаа юм дарга аа. Сая Тогтохсүрэн гишүүний яриад байгаа тэр нийслэлийн засаг дарга олгож болно гэдгийг ер нь дүүргийн тэр одоо бүх харваачид, уяачид нь нийслэлийн засаг дарга олгож болно оо гэдгийг найруулаад гүйцээн боловсруулах авчихмаар байна. 
2 дахь бас нэг хуулийн зөрчил байгаа юм аа. Тавын нэг дээр чинь байна шүү дээ. Үндэсний их баяр наадам нь улс, аймаг, сумын баяр наадмаас бүрдэнэ гэсэн ийм зохицуулалт байгаа юм. Тэгэхээр энэ тавынхаа нэгтэй энэ дүүргийн наадам байна. Дүүргийн цол чимэг олгоно оо гэсэн энэ зохицуулалтаа бас нийцүүлэх хэрэгтэй байгаа юм. Тэгэхээр болбол ийм хоёр чиглэл өгчихмөөр байна дарга аа, нэгдүгээрт тэр хуулийнхаа төслийн тавын нэгтэйгээ уялдуулах, яаж уялдуулж зохицуулах юм. Улс, аймаг, сумын баяр наадмаас бүрдэнэ гэсэн энэ хуультайгаа заалтаа яаж зохицуулах юм. 
2 дахь асуудал нь тэр дүүрэг одоо цол чимэг өгөх юм болбол дүүргийн дарга биш, нийслэлийн засаг дарга нь тухайн дүүргийнх нь тэр зохион байгуулах хорооных нь саналыг үндэслээд цол олгодог юмыг нь гүйцээн боловсруулах гэсэн ийм хоёр одоо чиглэлээр л гүйцээн боловсруулах чиглэл гээд явчихвал. Тэгээд нэг учраа олох юм болов уу гэж бодоод байгаа юм. 
Г.Занданшатар: Хаянгаагийн Болорчулуун гишүүн.

Х.Болорчулуун: Энэ үндэсний их баяр наадам бол эрийн гурван наадам гээд дээр үеэс хэлж ярьж тэмдэглэж ирсэн уламжлалтай. Одоо яг үнэндээ болбол ганцаарчилсан байдлаар хамгийн хурдан морь, хамгийн хүчтэй бөх, хамгийн мэргэн харваачийг шалгаруулж ирсэн энэ шагай гэдэг үг одоо дөрөв дэх болоод үндсэндээ орох нь л дээ. Эрийн дөрвөн наадам гэх юм уу, одоо хоёрдугаарт энэ шагай чинь дотроо бас нэг нясалдаг байна, нөгөө модон буу хийгээд бууддаг байдаг юм байна. Энэ тэгээд бүгд орж байгаа юм уу. Энэ хоёр мөсний шагай орох юм уу, гуравдугаарт болбол шагай болбол багийн спорт шүү, энэ чинь тэгээд Ерөнхийлөгчийн зарлигаар ингээд л цол чимэг нь юуг нь өгдөг болж байгаа юм уу, би асууж байна. Тийм, үндэсний 4 болж байгаа юм уу. 
Г.Занданшатар: Ням-Осорын Учрал гишүүн. 
Н.Учрал: Энэ наймын тав дээр тухайн үндэсний спортын холбоо болон аймаг, сумын баяр наадмыг зохион байгуулах хорооны саналыг үндэслэн гээд. Энэ үндэсний баяр наадмын хуульд болбол маш олон ийм холбоо асуудлыг шийдэхээр орж ирж байгаа юм. Тэгээд одоо энэ хууль гарсны дараа болбол нөгөө холбооны зөрчилдөөн дуусахгүй нь ээ. Одоо уяачдын 3 холбоотой болчихлоо, алинтай нь харьцах вэ гээд асуудал үүсээд байдаг юм байна шүү дээ. Тэгээд би одоо олон жил ярилаа шүү дээ. Энэ мэргэжлийн холбооны хуулийг гаргаад өгөөч ээ. Мэргэжлийн холбоо болгоод, энэ бөхийн холбоог нь мэргэжлийн холбоо болго, аль нэг холбоог нь дунд нь хурал зөвлөгөөнийг нь хийгээд нэг мэргэжлийн холбоо болгоод, энэ баяр наадмыг зохион байгуулах хороо нь, тэр холбоонд нь, эрх мэдлийг нь өгчхөөч. 
Одоо энэ бүр нэг энэ улс төрчид чинь ер нь мэддэггүй ч юмгүй боллоо, орохгүй ч юмгүй боллоо шүү дээ. Одоо бүр хийх байхаа олж ядсан юм шиг нэг аварга, арслангийн цол яриад л. Одоо нээрээ больчихмоор юм даа. Одоо намайг бол боловсролын хууль ярихаар чи ашиг сонирхлын зөрчилтэй гээд байдаг юм. Энэ дотор болбол энэ наадмын хууль дээр орж байгаа нөхөд бол харин бүгдээрээ ашиг сонирхлын зөрчилтэй юм байна лээ шүү дээ. Та нар ер нь тэр аймгийн алдарт, улсын алдартынхаа малгайг өмсөөд ороод ирвэл ер нь яасан юм? Тэгж байгаад ашиг сонирхлын зөрчилтэй болбол энд би зөрчилтэй гээд гарч явбал яасан юм. Одоо тэгээд л нэг аймгийнхаа юмыг ярина, сумынхаа юмыг ярина, бүсийн наадмыг манайд хийнэ, танайд хийнэ. Үгүй ээ, тэгээд манай аймгаас тийм арслан төрөх ёстой, аварга төрөх ёстой юм. Үгүй тэгээд одоо Их Хурал үүнийг хэлэлцэхээ болих хэрэгтэй шүү дээ. Үгүй энэ чинь мэргэжлийн холбоо нь энэ ажлаа хий л дээ. Одоо бүр арай, одоо бүр мэддэггүй юмгүй боллоо шүү дээ. Та бүхэн, нээрээ үнэхээр бүр мэддэггүй ч юмгүй юм байна. Одоо бараг мэддэг ч юмгүй юм уу, хаашаа юм. Одоо зүгээр улс төрчид энэ юм болгонд гар хүрдгээ болиоч ээ.
Үндэсний соёл, өв уламжлалаа аваад үлдээч ээ. Ядаж энэ түүх, соёл руугаа ингээд нэг их мэддэг царайлаад суугаад байхаа болимоор байна шүү дээ. Би болбол одоо энэ нарийн ширийн юмыг нь мэдэхгүй учраас би энд одоо бөхийн холбооныхон сууж байна. Энэ уяачдын холбооноос мэддэг хүмүүс энэ ажлаа хий, би тийм учраас тийм олон долоон юм ярьж манай аймгаас арслан, аварга төрүүлье, манай аймагт очиж бүсийн наадам хий гэж худлаа цэцэрхэж суумааргүй байна. 
Тэгээд нэгд мэргэжлийн холбооны хуулиа гарга, хоёрт одоо энэ наадмын хуулийг хэлэлцэж байгаа болбол тэр малгай, толгойгоо өмсөж орж ирээд ашиг сонирхлын зөрчилтэй бол энэ танхимаас гараад зөрчилгүй мань мэт нь энэ хуулийг чинь харин хэлэлцээд ашиг сонирхолгүйгээр батлаад өгвөл өгье л гэж бодож байна. 
Г.Занданшатар: Энэ Засгийн газраас өргөн баригдсан хууль ярьж байгаа шүү. 
Улсын Их Ширнэнбаньдын Адьшаа гишүүн.

Ш.Адьшаа: Би яах вэ, энэ санал ярих гээгүй юм аа, тэр Энхбаяр гишүүний тэр уранхай, буриад сурын тухай ямар асуудал байгаа гэдэг талаар бас тодруулга хийх шаардлагатай гэж үзэж байгаа. Энэ үндэсний сур гэдэг дотор халх сур, урианхай, буриад сур гээд энэ гурван төрлөөр улсын баяр наадмын одоо сурын харвааг зохион байгуулдаг ийм асуудлыг өнөөдөр баяр наадмын салбар комиссоор зохицуулж ирсэн. Гэтэл үүнийг урианхай сур, буриад сурын харвааг бол ер нь бас энэ үндэсний сур гэдэг дээр оруулаад бас цол чимгийг нь өгөөд явуулъя гэсэн ийм зарчмын зөрөөтэй санал гаргаад энэ дэмжлэг аваагүй. Энд нэг ганц зүйлийг анхааруулж хэлэх гээд байгаа юм. Энэ үндэсний их баяр наадмын үеэр энэ сурын харваан дээр халх сурын харваа нь хамгийн өндөр шагналтай байдаг, урианхай, буриад сурын харваа бол бага шагналтай байдаг. Энэ асуудлаа цаашид адилхан нэг түвшинд авч яваарай гэдгийг би энэ Засгийн газар, баяр наадмын зохион байгуулах комисст би зориуд анхааруулж хэлье ээ. 
Г.Занданшатар: Санал хураалт явуулъя.

Энэ хаа хамаагүй юм яриад байхгүй шүү. Санал хураалт явуулъя.

52,5 хувийн саналаар санал дэмжигдлээ.

 9. дөчийн наймдугаар зүйлийн наймын дөрөв дэх хэсгийн сурын гэсний дараа болон шагайн ингэж нэмж наймын тав дахь хэсгийг, сая 9 хураачихсан бил үү.

10.Төслийн 9 дүгээр зүйлийн 9.2, 9.5 дахь хэсгийн “18 насанд” гэснийг “16 насанд” гэж өөрчлөх. Санал гаргасан ажлын хэсэг.

Цэрэнпилийн Даваасүрэн гишүүн.

Ц.Даваасүрэн: Би зүгээр энэ дээр байна шүү дээ. Үгүй ээ, одоо хүүхэд барилдвал барилдана л биз дээ. Тэртээ тэргүй угаасаа тэр сумын наадамд чинь хүн зарим бөх муутай газруудад болбол бөх олдохгүй. Тэгээд хүүхэд барилдуулдаг л юм шиг тэгээд л бодоод байх шиг байгаа юм. Одоо энэ аваргууд чинь бол ер нь тэгээд л 16 насандаа хүрэхэд бол нэг сумын цол руу яваад эхэлнэ шүү дээ. Барилдаад эхэлнэ шүү дээ. Тийм 16 нь орох юм байгаа биз? Тийм. Тэгэхгүй бол одоо бас яадаг юм тэр сайхан бөх төрж байгаа бол тэгээд барилдаад үзэг л дээ, хөөрхий. Түүнийг нь бас та нар анхаараарай л гэж байгаа юм би. 
Г.Занданшатар: Санал хураалт явуулъя. Энэ аймгийн баяр наадамд 18-аас дээш насны бөх барилдана гэсэн байсныг 16 болгож доошлуулж байгаа юм байна лээ. Улсын наадамд бол өсвөрийн бөхийн барилдаан зохион байгуулж болно оо гэж тусдаа заалт байгаа. 
Санал хураалт. 18-ыг 16 болгож байгаа заалт байна. 
62,5 хувийн саналаар санал дэмжигдлээ.

 
11.Төслийн 9 дүгээр зүйлийн 9.3 дахь хэсгийн “олгох батламж” гэснийг хасаж, мөн зүйлийн 9.3.5, 9.3.6, 9.3.7, 9.3.8 дахь заалтыг доор дурдсанаар өөрчлөн найруулах: 

ес давсан бөхөд улсын арслан;

улсын арслан цолтой бөхөөс бага цолтой бөх арав даван түрүүлбэл улсын аварга;

9.3.7.ес даван түрүүлсэн улсын арслан цолтой бөх ес даван үзүүрлэвэл улсын аварга;

9.3.8.ес даван түрүүлсэн улсын арслан цолтой бөх арав даван түрүүлбэл даян аварга; 

9.3.9.аварга цолтой бөх ес даван үзүүрлэхэд даян аварга;

9.3.10.даян аварга цолтой бөх ес даван үзүүрлэхэд дархан аварга;

9.3.11.аварга цолтой бөх арав даван түрүүлбэл дархан аварга.” Санал гаргасан ажлын хэсэг. Даваасүрэн гишүүн.

Ц.Даваасүрэн: Би энэ дээр бол тэр есийн гурвын тавыг болбол дэмжихгүй байгаа юм аа. Ес давбал арслан цол гээд ингэчихсэн. Ер нь яах вэ та нар ингээд сумог ч харсан бас нэг хоёр түрүүлж байж ёкозүна болоод байгаа биз дээ? Тийм ээ. Тэгэхээр бас нэг Монгол бөх нэг хоёр түрүүлж байж аварга болно. Нэг түрүүлбэл арслан болно гэдэг чинь уг нь зөв гэж би ингэж бодоод байгаа юм аа. Үүнийг бид нар бас харах ёстой шүү. Зүгээр одоо нэг тэгш ойтой жил түрүүллээ гээд л цол нэмээд байдаг байж болохгүй. 10 даваатай болчхонгуут эхний нэг даваа нь сулраад л явчхаж байгаа шүү дээ. Бас энэ дээр би нэг зүйл нэмье гэж нэмж хэлмээр санагдаад байгаа юм. 
Өнгөрсөн жил бол яг ингээд л одоо улсын наадам гэж ойлгуулаад л барилдуулчихсан. Тэгээд нэлээн одоо шилж бөхчүүд барилдсан. Зарим цолтой нь ч одоо барилдаж чадаагүй тэгээд цол авах юм байна гээд л үнэн хүчийг үзэж барилдацгаасан, аймгууд цолоо өгчихсөн, аймгууд цолоо өгчихсөн. Гэтэл одоо энэ одоогийн энэ хуулиар болоод ирэхээр энэ нь багтахгүй болчхож байгаа юм. Нөгөө талаараа нөгөө улсууд чинь үнэхээр одоо бас нэг хүн чинь нэг жил илүү бас нэг сайхан хүч баран тэгширдэг жил хүнд тохиодог л байхгүй юу даа. Моринд ч тэр, алинд нь ч тэр. Тэгээд тийм боломжтой нэг үеийг нь ингэж хуурч барилдуулчхаад тэгээд одоо ингээд цолыг нь өгөхгүй болчихоор бол бас уг нь бол харамсалтай л зүйл. Энэ хүн чинь насан туршдаа үүнийгээ ярина. Өнгөрсөн жил барилдсан улсууд. Яах вэ бид нар өөрсдөө барилддаггүй учраас мэдэхгүй байгаа. Тэр улсууд болбол насан туршдаа гомдоно. Би одоо ингээд л одоо ёстой улсын цолыг хүрэхээр нь барилдаад л одоо ингээд л начин болчихсон л юм байгаа юм гээд л. Ингээд л одоо хөөрхий үүнээс хойш начин болж чадахгүй болчихвол тийм ээ, нас нь одоо хорин долоо, найм, гуч хүрчихсэн ч хүн байж байж магадгүй шүү дээ. Өнгөрсөн жил одоо начны болзол хангачихсан, цаашдаа боломжгүй болчихсон байж магадгүй, хөөрхий. Тэгвэл энэ хүн насан туршдаа л гомдож явах байхгүй юу даа. Бас нэг хүний одоо бяр хүч гээд спорт гэдэг болбол насаар хязгаарлагдаж байдаг гэдгийг нь бас бид нар үнэлж уг нь бодмоор юм болбол өнгөрсөн жилийн наадам дээр бол байгаа. Нэг бол барилдуулахгүй байх ёстой байсан байхгүй юу. 
Г.Занданшатар: Одоо болно оо, саналаа хураая. Энэ Даваасүрэн гишүүний зөв юм байгаа шүү. Санал хураалт.

Арслан цолтой бөх түрүүлбэл аварга болно гэж байсныг арслан цолтой бөхөөс бага цолтой бөх гээд тэд чинь хоёр түрүүлээгүй бөх аварга болох болчхож байгаа юм. 10 давах бол тусдаа байгаа юм.

55 хувиар нь дэмжигдлээ.

12.Төслийн 9 дүгээр зүйлд доор дурдсан агуулгатай 9.8 дахь хэсгийг нэмэх:

“9.8.Улсын баяр наадамд түрүүлсэн, үзүүрлэсэн бөхийн эрэмбийг бөхийн холбооны дүрмээр зохицуулна.” Санал гаргасан ажлын хэсэг.

Дуламдоржийн Тогтохсүрэн, Баттөмөрийн Энхбаяр гишүүнээр тасаллаа.

Д.Тогтохсүрэн:  Баярлалаа. Энэ бөхийн эрэмбийг ч түрүүлсэн бөхийн эрэмбийг ч гэсэн энэ хуулиар нь тогтоогоод өгчихмөөр байгаа юм аа. Бид нар энэ хууль гаргаж байгаа. Энэ учир нь юу байна вэ гэхээр манай үндэсний спорт учраас нэгд нь гаргаад байгаа юм. 
Хоёрдугаарт нь яг одоо амьдрал дээр хуулиар зохицуулж өгөхгүй болбол манай төрийн бус байгууллагууд дүрмээрээ зохицуулж чадахгүй байгаа юм. Дэндүү ёс зүйгүй, дэндүү хариуцлагагүй болчихсон байхгүй юу. Монголчууд. Би хоёрхон жишээ хэлье. Сүхбат, Өсөхбаяр 2-ын эрэмбийг тогтоож чадаагүй байхгүй юу. Монголын ард түмний шившиг болж байсан шүү дээ. Бөхийн холбоо тогтоож чадаагүй. Нэг нь дөрөв түрүүлчихсэн, нэг нь гурав түрүүлчихсэн. Тэгэхдээ тогтоож чадаагүй. Яаж шившиг болж байлаа.
Одоо арав даваад нэг түрүүлчихсэн бөх ес, хоёр удаа давж хоёр түрүүлчихсэн бөхийгөө өмнө зогсоод байгаа, амьдрал дээр, тийм ээ, Магалжав тэргүүн ээ. Тийм учраас бол би юу гэж өчигдөр санал гарсан юм. Миний санал уначихсан юм. Хойно гарах болов уу гэж бодож байна. Би ямар санал гарсан гэхээр түрүүлсэн, үзүүлсэн бөхчүүдийн эрэмбийг ч гэсэн ингэнэ гээд заагаад өгчихмөөр байгаа юм. Тэгэх юм бол хэнд ч маргаан байхгүй. Маргаан байгаа учраас нөгөө ингээд наадмаа үймүүлээд заваараад, ард түмний өмнө шившгээ тариад байдаг байхгүй юу. Тийм учраас би энэ заалтыг дэмжихгүй, хойно нь эрэмбэлчихсэн заалт байгаа. Миний нэрээр байгаа болов уу гэж бодож байна. Бодвол энэ дэмжээгүй заалт нь дотор энэ хамгийн дор байна. Улсын баяр наадамд хоёр удаа ес давж түрүүлсэн бөх нэг удаа арав давж түрүүлсэн бөхийн өмнө эрэмбэлэгдэнэ гэдэг өгүүлбэр хойно байгаа. Үүнийг унагаад тэрийг уул нь дэмжчихмээр байгаа юм аа. 
Г.Занданшатар: Баттөмөрийн Энхбаяр гишүүн.

Б.Энхбаяр: Би энэ ажлын хэсгийн саналыг дэмжиж үг хэлэх гэж байгаа юм аа. Одоо яг Тогтохсүрэн даргын л эсрэг үг хэлэх гээд байх шиг байна. Энэ дүрмээрээ ер нь зохицуулах ёстой юм. Одоо Улсын Их Хурал энэ хууль гаргаж, Монголын ард түмний эв нэгдлийг одоо ганц илэрхийлдэг, Монголчуудын үндэсний их баяр наадмаараа нэгддэг тэр нас хүйс, үндэстэн ястан хамаагүй нэгддэг ганц баяр байгаад байгаа байхгүй юу. Энэ эв нэгдлийнх нь одоо утгыг Улсын Их Хурал хууль гаргаснаас болсон. Энэ үндэсний их баяр наадмыг одоогийн Их Хурал одоо энэ Нямбаатар сайд оруулж ирсэн асуудал биш, энэ чинь арваад, арав жилийн өмнө энэ Гончигдорж, Бат-Эрдэнэ аварга хоёр л одоо Их Хурлын гишүүд санаачлаад батлуулчихсан байхгүй юу. Тэр үедээ энэ Архангайгийнханд одоо бөхийн цол олгох гээд л энэ Гончигдорж тэгээд л одоо үүний баасанд нь одоо үе үеэрээ дараагийн парламентууд халтираад л яваад байх юм. Тэгээд л нэг боловсронгуй болгох гэж байна гээд ийм юм руу ороод явчихсан. Тэгээд энэ өмнөх парламент дээр сүүлдээ утгаа алдсан шүү дээ. Манай хоёр аварга Бат-Эрдэнэ аварга, Сүхбат гээд хоёр Их Хурлын гишүүн бөхийн холбоог булаацалдаад суугаад байдаг. Ийм утгагүй байж болохгүй шүү дээ. Энэ Их Хурлын гишүүд, төрийн бус байгууллага тэргүүлдгээ болих хэрэгтэй. Нийт ард түмний төлөөлөгч элч болно гэж сонгогдчихоод нэг бөхийн барилга булаацалдаад суугаад байдаг ичих хэрэгтэй шүү дээ. Ёс зүйгүй, эв нэгдлээ ингээд түрүүн Учрал гишүүн хэлж байна. Зөв шүү дээ. Бид нар үүнийг мянга сайжруулж гаргасан мянга хорин дөрвөн бөхөөс нэг л бөх түрүүлдэг байхгүй юу. Мянга хорин гурван бөх нь ялагдаж дуусдаг. Бид нар одоо зуун шүдлэн уралдлаа, нэг нь л түрүүлнэ шүү дээ. Ерэн ес нь гомдолтой үлдэнэ шүү дээ. Ийм одоо уралдаан тэмцээн рүү Их Хурал ороод явчхаж байгаа байхгүй юу. Тэгээд бид мянга сайжирсан ч гэсэн одоо тэр ялагдсан бөхчүүдийн нутгийнхан, одоо иргэд бол бараг л одоо энэ Их Хурлаас баталсан хуулиас болоод л манай бөх ялагдчихлаа. Миний морь түрүүлсэнгүй ийм сэтгэл зүй рүү аваачаад оруулчхаж байгаа байхгүй юу. Ер нь бол би энэ их үндэсний их баяр наадмын хуулийг би хүчингүй болгох ёстой гэж боддог. Үүнийг хуулиар зохицуулах харилцаа биш, үүнийг Чимэд багш хэлж байсан. Анх энэ төслийг бариад явж байхад нь Чимэд багш амьд сэрүүн байхдаа хэлж байсан байхгүй юу. Энэ хуулиар зохицуулах харилцаа биш ээ, Гончигдорж оо, Бат-Эрдэнэ ээ, үүнийгээ дүрмээрээ зохицуул аа гээд Чимид багш хэлж байсан шүү. Тэгээд энэ одоо ухаантай сайхан буурлуудынхаа үгийг бид нар хүлээж авахгүй, нэг дов жалганы юмаар одоо ингэж улс төрийн өөрийнхөө насыг уртасгах сэдэв болгох гэж хууль болгосноос болж одоо өнөөдөр ийм байдалд орчхоод суугаад байгаа юм. Тийм учраас энэ хуулийг ер нь бүхэлд нь хүчингүй болгомоор байгаа юм. Үндэсний их баяр наадмыг бол Ерөнхийлөгч журам гаргаад зарлигаараа зохицуулчих боломжтой ийм нийгмийн харилцаа байхгүй юу даа. Ёслол төгөлдөр, бид нар төрийн тэргүүнийхээ дор Монголын ард түмэн нэгддэг. Төрийн тэргүүн чинь үндэсний эв нэгдлийг илэрхийлж байгаа. Энэ төрийн тэргүүнийхээ зарлигаар үндэсний баяр наадмаа бид нар журамлаад зохицуулаад явчих бололцоотой юман дээр хууль гаргаад явчхаж байгаа юм. Хууль гаргахад ер нь нэг эрх зүйн суурь зарчим байдаг юм. Хэн нэгэнд давуу тал олгосон, эсвэл хэн нэгний мууд зориулж хэзээ ч хууль гаргаж болохгүй гэдэг зарчим байдаг шүү. 
Г.Занданшатар: Уул шугамдаа бол Энхбаяр гишүүний хэлж байгаа энэ зөв л дөө. Ер нь зан заншлын хуулиар энэ соёлын хэм хэмжээг зан заншлын хуулиар зохицуулдаг. Үндэсний өв соёл юм бол зан заншлын хуулиар зохицуулах ёстой л асуудал. Гэхдээ нэг зүйл алдаатай хэлж байгааг залруулах гэж байгаа юм. Энэ Бат-Эрдэнэ гишүүн Улсын Их Хурлын гишүүн байгаагүй. 2003 оны 6 сард үндэсний баяр наадмын тухай хууль анх батлагдсан юм байна лээ. Гончигдорж гуай ч байгаагүй. Тэгэхээр түүнийг бас түүнийг залруулах нь зүйтэй байх гэж бодож би үүнийг хэлж байгаа юм. 
Одоо санал хураалт явуулъя. Оодоо нэгтээ ингээд ороод ирсэн учраас байна шүү дээ Их Хурал батлахаас өөр аргагүй тийм байдалд орж байгаа. Уг нь болбол Энхбаяр гишүүний зөв. Одоо баяр наадмын өмнө үүнийг чинь батлахгүй бол, бас тэгээд хуульгүйгээс болоод бүх юм энэ 100, 101 жилийн ойгоо тэмдэглэхгүйд хүрч болзошгүй, бөөн маргаан, хэл ам болсон юм. Зан заншлын хуулийг эрхэмлэдэг байсан үед чинь бас юу яачхаад байна л даа. 
Санал хураалт. 61,5 хувийн саналаар санал дэмжигдлээ.

13.Төслийн 10 дугаар зүйлийн 10.1 дэх хэсгийн “даага гэсэн” гэсний дараа “зургаан” гэж нэмж, 10.2 дахь хэсгийн “долоо, түүнээс дээш” гэснийг “найм, түүнээс дээш” гэж өөрчлөх. Санал гаргасан ажлын хэсэг санал хураалт.

55 хувийн саналаар санал дэмжигдлээ. 
14.Төслийн 10 дугаар зүйлийн 10.11 дэх хэсгийг доор дурдсанаар өөрчлөн найруулах:

“10.11.Үндэсний хурдан морины бүртгэл нь Малын генетик нөөцийн тухай хуулийн 5.7-д заасан нэгдсэн сангийн бүрэлдэхүүн хэсэг байх бөгөөд бүртгэлийг хүнс, хөдөө аж ахуйн асуудал эрхэлсэн төрийн захиргааны төв байгууллага хурдан морины чиглэлээр үйл ажиллагаа явуулдаг мэргэжлийн холбоотой хамтран хариуцан гүйцэтгэнэ.” Санал гаргасан ажлын хэсэг.

 Наянтайн Ганибал гишүүнээр тасаллаа.

Н.Ганибал: Энэ үндэсний одоо хурдан морины бүртгэл гээд нэг ийм тусгайлсан бүртгэл оруулаад байгаа юм. Хэний адуу хурдан, хэзээ гарсан нь хурдан, хаана хурдан морь гээд одоо Монголын одоо бүх л адуу хурдан байх л гэж би бодож байгаа юм. Тэгэхээр энэ дээр энэ нэг хурдан гэдэг үг угаасаа энэ малын генетик нөөцийн тухай хууль дээр арван долоон онд батлагдахдаа малыг бүртгэлжүүлнэ гээд заалт бүрэн орчихсон байгаа. Тэгээд үүний хэрэгжилтийг л хийхгүй байгаад байгаа байхгүй юу. Угаасаа одоо мал эмнэлэг үржлийн тасаг байгуулагдсан сумдад дэд бүтцүүд нь бүгд болчихсон компьютер, тэр интернэт шилэн кабель одоо бүгд болчихсон шүү дээ. Тэгээд энэ бүх боломжуудаа ашиглаад тодорхой хэмжээнд Засгийн газар зохион байгуулах энэ ажлуудаа хийхгүй нь өнөөдөр эргээд хууль дээр энэ ажлыг нь бас хийе гээд л оруулж ирэх гээд байна л даа. Тэгэхээр энэ үндэсний, малын генетик нөөцийн тухай хуулиараа адууг бүртгэлжүүлэх энэ ажлыг л яаралтай хий л гэсэн ийм л чиг л өгүүлэх гээд байгаа байхгүй юу. 
Дээрээс нь ер нь Засгийн газар энэ маргааныг эцэслэх шийдвэр гаргах ийм эрхийг энэ хуулиар өгч байгаа л даа. Тэгэхээр энэ дээр Засгийн газар руу, ер нь бас тодорхой хэмжээнд яг энэ гаргасан шийдвэрүүдээ хэрэгжүүлэхэд санхүүгийн болон цаг хугацааны хувьд тэр хугацаатай үүрэг даалгавар л өгөх бидний бас нэг шаардлага гарч ирээд байгаа юм аа. Тэгэхээр энэ хурдан морины гэхээсээ илүүтэй адууныхаа бүртгэлийг хий л гэсэн ийм л асуудал байна гэж ойлгож байна. 
Г.Занданшатар: Энэ малын генетик нөөцийн тухай хуульд бол гурав дахь үедээ нутагшсан малыг нутгийн үүлдэр, омог үүлдэр гэж тооцдог бас заалт бий шүү дээ. 
Санал хураалт явуулъя.

65 хувийн саналаар санал дэмжигдлээ.

15.Төслийн 10 дугаар зүйлийн 10.12 дахь хэсгийн “гурван өдрийн өмнө” гэсний дараа “гурав, аймаг, суманд хоёр хүртэлх өдрийн өмнө” гэж өөрчлөх. Санал гаргасан ажлын хэсэг. 

Үүнийг сумыг хасчих гэсэн шүү дээ, тийм ээ, ер нь ганц хэл амгүй болдог сумын наадмаа бужигнуулж хэрэггүй гэж хэлсэн шүү дээ. Үүнийг гүйцээн боловсруулах чиглэл өгье. Ер нь сумын наадмаа аль болох орохгүй л байвал та нар сайн юм байна. Аймаг, улсын наадмыг холбоод та нар нийлж зөндөө бужигнуулсан. Одоо сумын наадмыг ганц аятайхан болдог Монгол наадам бужигнуулахгүй байх сан. Сумаа хасчих.

16.Төслийн 10 дугаар зүйлийн 10.13 дахь хэсгийн “13.2-т” гэсний өмнө “10.1,” гэж нэмэх. Санал гаргасан ажлын хэсэг санал хураалт.

65 хувийн саналаар энэ санал дэмжигдлээ.


17.Төслийн 10 дугаар зүйлд доор дурдсан агуулгатай 10.18 дахь хэсгийг нэмэх:

“10.18.Засгийн газрын шийдвэрээр нэгэн зэрэг дөрөв хүртэл бүсэд хурдан морины шигшмэл, бүсийн уралдааныг зохион байгуулж болно.” Санал гаргасан ажлын хэсэг санал хураалт.

Тэр гурвын хоёрыг босговол түүгээрээ л зохион байгуулж болохоор асуудал. Түүнээс хуульд нэгэн зэрэг энэ тэр гэж хатуу заадаг бол сүүлд нь бас журмаараа л нэгэн зэрэг гээд явуулчихна биз. Цагийг нь тэртээ тэргүй Засгийн газар баталдаг юм чинь. 
18.Төслийн 10 дугаар зүйлд доор дурдсан агуулгатай 10.19 дэх хэсгийг нэмэх:

“10.19.Үндэсний их баяр наадмаар жороо морины уралдааныг зохион байгуулж болно.” Санал гаргасан ажлын хэсэг санал хураалт.

67,5 хувийн саналаар санал дэмжигдлээ.

19.Төслийн 14 дүгээр зүйлийн 14.5.5 дахь заалтын “хэрэглэсэн буюу хэрэглэхээр болсон” гэснийг “хэрэглэх” гэж өөрчилж, мөн зүйлийн 14.5.6 дахь заалтыг доор дурдсанаар өөрчлөн найруулах:

“14.5.6.Дэлхийн допингийн эсрэг агентлагаар итгэмжлэгдсэн лабораторийн шинжилгээний дүгнэлтээр хориглосон бодис, арга хэрэглэсэн нь илэрсэн бөх, харваач “В” дээжид шинжилгээ хийлгэх бол уг шинжилгээний төлбөрийг төлөх;” Санал гаргасан ажлын хэсэг санал хураалт.

60 хувийн саналаар санал дэмжигдлээ.

 
20.Төслийн 14 дүгээр зүйлд доор дурдсан агуулгатай 14.7.3 дахь заалтыг нэмж, дугаарлалтыг өөрчлөх:

“14.7.3.энэ хуулийн 10.1-д заасан шаардлагыг хангасан байх;” Санал гаргасан ажлын хэсэг санал хураалт.

22 гишүүн дэмжиж, 55 хувийн саналаар санал дэмжигдлээ.

21.Төслийн 14 дүгээр зүйлийн 14.10.2 дахь заалтыг хасах. Санал гаргасан ажлын хэсэг санал хураалт.

55 хувийн саналаар санал дэмжигдлээ.

23.Төслийн 15 дугаар зүйлд доор дурдсан агуулгатай 15.1.7 дахь заалт нэмж, дугаарлалтыг өөрчлөх: 
“15.1.7.Монголын үндэсний допингийн эсрэг байгууллагатай допингийн шинжилгээ хийлгэх арга хэмжээг зохион байгуулах;” Санал гаргасан ажлын хэсэг санал хураалт.

62,5 хувийн саналаар санал дэмжигдлээ.

 22.Төслийн 15 дугаар зүйлийн 15.1.6 дахь заалтыг хасаж, дугаарлалтыг өөрчлөх. Санал гаргасан ажлын хэсэг санал хураалт.
65 хувийн саналаар санал дэмжигдлээ. 
24.Төслийн 15 дугаар зүйлд доор дурдсан агуулгатай 15.1.8 дахь заалт нэмэх:
“15.1.8.Үндэсний их баяр наадам нь өөрийн билэгдэл /барааны тэмдэг/-тэй байх бөгөөд хэрэглэх журмыг соёлын асуудал эрхэлсэн Засгийн газрын гишүүн баталж мөрдүүлэх.” Санал гаргасан ажлын хэсэг санал хураалт.

65 гишүүн дэмжиж санал дэмжигдлээ. 65 хувийн саналаар санал дэмжигдлээ.

25.Төслийн 15 дугаар зүйлийн 15.3 дахь хэсгийн “харваачийн” гэснийг “харваач, хурдан морийг” гэж өөрчлөх. Санал гаргасан ажлын хэсэг санал хураалт.

62,5 хувийн саналаар санал дэмжигдлээ.

26.Төслийн 16 дугаар зүйлийн 16.5.7 дахь заалтын “хамтран” гэснийг хасах. Санал гаргасан ажлын хэсэг санал хураалт.

60 хувийн саналаар санал дэмжигдлээ.

Содномын Чинзориг, Жамъянгийн Мөнхбат нарын гишүүнд сануулга өглөө шүү. Тасралтгүй ярьж байна. Та хоёр ер нь, хурал үймүүлээд байна. Түрүүнээс хойш би цаг ажиглалаа, тасралтгүй ярьж хурал үймүүлж байгаа шүү. 
27.Төслийн 16 дугаар зүйлийн 16.8 дахь хэсгийн “15” гэснийг “19” гэж өөрчилж, мөн хэсгийн “морь тайлбарлагч,” “хэвлэл мэдээллийн” гэснийг тус тус хасах. Санал гаргасан ажлын хэсэг санал хураалт.

62,5 хувийн саналаар санал дэмжигдлээ.

Танай ширээ танай ингээд бүхэлдээ, ер нь танайх хамгийн их ярьдаг ширээ байна шүү.

28.Төслийн 18 дугаар зүйлийн 18.2 дахь хэсгийг доор дурдсанаар өөрчлөн найруулах:

“18.2.Бөх, сурын харваач, холбогдох үндэсний спортын холбоо нь Дэлхийн допингийн эсрэг дүрэм, эсхүл Допингийн эсрэг үндэсний дүрмийг тамирчны нэгэн адил дагаж мөрдөнө.” Санал гаргасан ажлын хэсэг санал хураалт.

 57,5 хувийн саналаар санал дэмжигдлээ. 

29.Төслийн 18 дугаар зүйлийн 18.3 дахь хэсгийг доор дурдсанаар өөрчлөн найруулах:

“18.3.Энэ хуулийн 14.2-т заасан бөх, сурын харваачаас допингийн шинжилгээ хийх арга хэмжээг Монголын үндэсний допингийн эсрэг байгууллага зохион байгуулна.” Санал гаргасан ажлын хэсэг санал хураалт.

65 хувийн саналаар санал дэмжигдлээ. 
30.Төслийн 21 дүгээр зүйлийн 21.3.1 дэх заалтыг 18 дугаар зүйлийн 18.4 дэх болгон доор дурдсанаар өөрчлөн найруулах:

“18.4.Бөх болон сурын харваач допингийн төрлийн бодис хэрэглэсэн бол Үндэсний их баяр наадамд барилдах бөх, сурын харваачийн харвах эрхийг энэ хуулийн 18.2-т заасны дагуу хасна.” Санал гаргасан ажлын хэсэг санал хураалт.

Зочид танилцуулъя.

Баянхонгор аймгийн Богд сумын эмнэлэг болон сургуулийн хамт олон, Улсын Их Хурлын үйл ажиллагаа, Төрийн ордонтой танилцаж байна. Сайхан зусацгааж байна уу? Зуншлага сайн байна уу? Одоо их богд үзэсгэлэнт уулынхаа өвөрт дэлгэр сайхан зусаж, баяр наадмаа сайхан тэмдэглэж, дэлгэр сайхан зуныг хамтдаа үдээрэй. Ажлын өндөр амжилт хамгийн сайн сайхан бүхнийг хүсэн ерөөе өө. Улсын Их Хурлын гишүүдийн нэрийн өмнөөс. 
Аюуш арслангийн нутаг шүү дээ. Уул нь аварга байсан хүн байгаа юм аа. Би Ховдынхонд ч гэсэн зөндөө хэлсэн. Одоо больчихно оо. 
31.Төслийн 21 дүгээр зүйлийн 21.3 дахь хэсгийг хасаж, мөн зүйлийн 21.3.2, 21.3.3, 21.3.4, 21.3.5, 21.3.6 дахь заалтыг 18 дугаар зүйлд шилжүүлж, 18.5, 18.6, 18.7, 18.8, 18.9 дэх хэсэг болгон өөрчилж, 18.5 дахь хэсгийн “бөх, удаалсан сурын харваачийн улсын цол, байрыг олгохгүй байх,” гэснийг “цол, чимэг, байрыг хурааж,” гэж тус тус өөрчлөх. Санал гаргасан ажлын хэсэг. 
Цэрэнпилийн Даваасүрэн гишүүн үг хэлнэ. Үг тасаллаа.
Ц.Даваасүрэн: Би хурлын протоколд бас нэг юм тэмдэглэж үлдээе гэж бодсон юм. Яах вэ, ингээд допингийг болохоор бөх, харваач гээд ингэчхэж байгаа юм тийм ээ. Моринд хэрэглэх эрхийг үлдээчхээд байгаа байхгүй юу. Улс орнууд янз бүр л байдаг л даа. Жишээлбэл Ирланд бол хэрэглэхийг нь зөвшөөрчихнө, бусад орнууд нь жишээлбэл хэрэглэхийг хорьчихсон ийм байдаг. Моринд хэрэглэдэг юм бол бий, тэгэхээр энэ үндэсний баяр наадам дээр уг нь допингийн асуудлыг хорьж байгаа бол ер нь тэгээд л аль алинд нь л хорих хэрэгтэй гэдгийг одоо бас бид тэмдэглэж үлдье гэж бодож байна. 
Г.Занданшатар: Санал хураалт явуулна аа. Энэ дээр тэр байрыг хураах гэж байгаа юм. Тэгээд үүнийг бай, шагналыг хэлж байгаа юм уу. Аль эсвэл дугаар эзэлсэн байрыг хэлж байгаа юм уу? Үүнийгээ тодруулахгүй бол найруулга дээр орон сууцын байр шиг ойлгодог юм. Байр өгдөг юм шиг. 
Санал хураалт. 57,1 хувийн саналаар санал дэмжигдлээ.

Байр олгодоггүй л дээ, тэр чинь. Тэд дүгээр зэрэг байр, нэгдүгээр байр эзэлсэн энэ тэр л гэж ярина уу гэхээс биш түүнийг байр олгоно гэж ярьдаггүй биз дээ. Нэгдүгээр байр олголоо гэж нэгдүгээр байр эзэллээ л гэж ярина. Байрыг олгохгүй байх гэж энд чинь бичээд байна л даа. Улсын цол чимгийг олгохгүй байж болно. Байрыг бол олгохгүй байна гэсэн байх. 
32.Төслийн 19 дүгээр зүйлийн 19.1 дэх хэсгийн “ёс зүй, сахилга, хариуцлагын дүрмийг зөрчсөн гэм буруутай” гэснийг “холбогдох дүрэм, журмыг зөрчсөн” гэж өөрчлөх. Санал гаргасан ажлын хэсэг санал хураалт.

59,5 хувийн саналаар энэ санал дэмжигдлээ. 
33.Төслийн 21 дүгээр зүйлд доор дурдсан агуулгатай 21.3 дахь хэсгийг нэмэх:

“21.3.2025 оны 6 дугаар сарын 01-ний өдөр хүртэл цэвэр цусны азаргыг Монгол Улсад импортлохыг хориглоно.” Санал гаргасан ажлын хэсэг.

Жадамбын Бат-Эрдэнэ, Хишгээгийн Нямбаатар, Жамъянгийн Мөнхбат, Наянтайн Ганибал, Цэндийн Сандаг-Очир, Ганибалын Амартүвшин гишүүн үг хэлнэ. Дэмжсэн, дэмжээгүй 3 хүртэл гишүүн л үг хэлж болно. Дэмжээгүй 3, дэмжсэн 3 гишүүн л үг хэлнэ шүү. Үгээ хэлье.

Энэ чинь дандаа дэмжихгүй хүмүүсийн үг болчихсон байна шүү дээ. Хишгээгийн Нямбаатар гишүүн, дараа нь Жадамбын Бат-Эрдэнэ гишүүн. 

Х.Нямбаатар: Энэ заалт дээр би нэг ийм санал хэлэх гэсэн юм аа. Энэ нөгөө хууль хэрэгжих яг энэ цэвэр цусны адуу оруулж ирэхгүй гэдэг дээрээ тодорхой хугацаа өгөхгүй бол олон хүмүүс дуудлага худалдаанд оролцох гээд дэнчингээ тавьчихсан. Тэгээд хууль шууд ингээд ердийн журмаараа юм уу тодорхой өдрөөс хэрэгжээд эхлэх юм бол энэ хүмүүсийн хувьд одоо хохиролтой болохоор ийм асуудал байна аа гэж ийм мессежнүүд өчигдрөөс хойш бид нарын гар утсанд ирсэн. Тэгэхээр үүнийг харгалзаад би нэгэнт хоёр холбоо энэ асуудал дээр санал нэгдсэн учраас би өөр зүйл хэлэх хэрэггүй. Яагаад гэвэл энэ заалтыг одоо хоёр холбоо ойлголцоод яг энэ заалтыг явуулъя гэсэн учраас, гагцхүү яг энэ заалт хэрэгжихдээ тодорхой хугацаа өгөх хэрэгтэй байна аа гэдэг нэг зүйлийг хэлэх гэсэн юм. 
2 дугаарт, манай энэ хуульч, Гүнбилэг бас бид нар луу мессеж явуулж байна лээ. Өөрөө бас морь мал сонирхдог хүн байна лээ. Юу гэхээр энэ заалт бол нэг талдаа сөрөг үр дагавартай болно шүү, эрхэм хууль тогтоогчид оо. Юу гэвэл одоо цэвэр цусны адуу оруулаад ирчихсэн хүмүүс нь мөнхөд дийлнэ, нөгөө хүмүүстэй хохиролтой байх ийм нөхцөл байдал үүснэ шүү, үүнийг бас хуулийг хэлэлцэх үедээ чуулган дээр бас та нэг сонсгоод өгөөч гэсэн ийм хоёр зүйлийг хэлэх гэсэн юм. Тэгэхээр би нэгэнт хоёр холбоо ажлын хэсэг дээр ярилцсан зүйл дээр ухралт хийхгүй ээ, дэмжиж байна. Гагцхүү яг энэ заалтын хэрэгжих хугацаан дээр хэлэлцүүлэг дээр анхаараад дагаж мөрдөх журмын хууль дээрээ Мөнхбат гишүүн энэ заалтыг зохицуулалтад оруулж ирэх хэрэгтэй байна. Нэг хоёр сар юм уу, гурван сар ч гэдэг юм уу ийм тохируулга хийж өгөхгүй бол … /минут дуусав/

Г.Занданшатар: Жадамбын Бат-Эрдэнэ гишүүн. 
Ж.Бат-Эрдэнэ: Энэ хууль дампууруулна, дампууруулна гэхэд арай дэндүүлж байна.  Больж үз ээ. Ажлын хэсэг дээр одоо миний бие нэг ганц хоёр гишүүдийг эрх ашгийн зөрчилтэй энээ тэрээ гэж цоллож байгаад л оруулсан. Элдэв янзын үг хэлэхээр байж бай, байж бай гээд л дуугүй болгож байгаад л өөрсдөө шийдсэн. Тэгээд Байнгын хороо руу орж ирж энэ чинь одоо арай дэндэж байна шүү дээ. Импортоор гаднын адуу оруулж ирэхгүй гэсэн чинь юу гэсэн үг юм бэ? Тэр үржүүлэг хийдэг хүмүүс нь үржүүлгээ хийгээд л явж л бай л даа. Хэдүүлээ энд хуулиа хийчихлээ, хуулиа баталчихлаа, тэр үндэсний Монгол уралдаан энээ тэрээ юмаа хийдгээрээ хий, уламжлалаараа хийдгээрээ хийгээд зохион байгуулбал зохион байгуулъя. Тэр цаанаа үржүүлгээ хийгээд явж байдаг ийм зүйлүүд нь болбол явж л байг л дээ. Жишээ нь би одоо Булган аймаг адуугаараа алдартай, айргаар алдартай нутаг. Би тийшээгээ одоо махны чиглэлийн гүүний юуны сүүний чиглэлийн адуу оруулж ирэх төлөвлөгөө байгаа. Манай Булганыханд. Адууныхаа юуг сайжруулъя, генетик нөөцийг сайжруулъя, махны чиглэлтэй болгоё, ашиг шимийг нь нэмэгдүүлье, айраг цагаагаа овоо ахиухан шиг хийе гэсэн ийм бодлого яагаад байж болохгүй юм наадах чинь. Үгүй ээ, туйлширна туйлширна гэхэд арай дэндэж байна шүү дээ. Би болбол үүнийг зөвшөөрөхгүй ээ. Бусдыг чинь зөвшөөрлөө, дуугүй байлаа. Одоо энэ дээр болбол харин дуугарна гишүүд маань битгий дэмжээрэй, тийм. Энэ чинь арай дэндүү шүү, генетик нөөцийн хуулийнхаа эсрэг явж байна шүү дээ. Энэ чинь малаа бид нар дандаа сайжруулъя гэж явдаг болохоос биш одоо муужруулъя гэж юм хэзээ явж байсан юм. Ийм юм байж болохгүй ээ, зөвшөөрөхгүй байна. 

Г.Занданшатар: Сандагийн Бямбацогт гишүүн.

С.Бямбацогт: Тийм, эрлийз морь уралдуулахыг дэмжиж хэлж байгаа юм биш. Тэр Монгол наадамдаа Монгол морь нь уралдах ёстой байх, гэхдээ Монгол адуу, Монгол малынхаа генетик үүлдэр угсааг сайжруулах энэ бас төрийн бодлого хэрэгжүүлэх ёстой шүү дээ. Сая одоо Бат-Эрдэнэ гишүүний хэлж байгаа зөв л дөө. Бид нар мал амьтны эрүүл мэндийн хууль баталсан, малын генетик нөөцийн тухай хууль баталсан, малынхаа үүлдрийн угсааг яаж сайжруулах вэ гэж бид нар ярьдаг шүү дээ. Байнга л одоо үхрээ яаж сайжруулах вэ гэвэл одоо маш том асуудал болж байгаа. Хонио яаж сайжруулах асуудал болж байна. Ямаагаа яаж сайжруулах асуудал болж байна. Үүнтэй адилхан бас адуугаа сайжруулж яагаад болдоггүй юм бэ? Тэгээд эрлийз морь уралдана гэдгээ одоо больё. Тэгээд угаасаа орохгүй юм чинь, орохгүй байгаа биз дээ? тэгвэл малынхаа үүлдэр угсааг сайжруулаад энэ мал чинь бас нэг жоохон таваарлаг үржил шим, ашиг шим нь одоо нэмэгддэг. Ийм байж байвал бол хэрэгтэй биз дээ. Малчдын орлого нэмэгдэж байвал хэрэгтэй биз дээ. Энэ үүднээсээ бид нар бас хамаагүй одоо юу гэдэг юм туйлширна туйлширна гэхэд хэт туйлширч болохгүй байх аа. Тийм болохоор энэ одоо оруулж ирж байгаа саналыг дэмжихгүй байна.  
Г.Занданшатар: Жамъянгийн Мөнхбат гишүүн.

Ж.Мөнхбат: Эрлийз цэвэр цусны азарга оруулж ирж, адуу эрлийзжүүлье гэж ярьж байгаа гишүүдийнхээ байр суурь, саналыг хүндэтгэж, хүлээж сонсож байгаа. Гэхдээ өнөөдөр үхэр, хонь, ямаа тэмээн дээр биш ганцхан адуу буюу морин дээр энэ эрлийз морь, Монгол морь гэдэг хэрүүл гарч. Сүүлдээ энэ Монголын 21 аймаг, 330 суманд энэ наадам наадам биш болж байна.  Зодоон хэрүүл болж байна гэдэг асуудал хөндөгдсөн учраас энэ асуудлыг хэсэг хугацаанд ч гэсэн цэгцлэх үүднээс энэ заалтыг би өөрөө санаачилж оруулж ирсэн юм аа. Энэ байр суурин дээрээ би хатуу байна.  1 дүгээрт. 
2 дугаарт, өнөөдөр Монгол Улсад орж ирсэн энэ цэвэр цусны азаргууд ер нь би аль аль холбооны уяачидтай нь уулзаж ярилцсан. Саналыг нь сонссон. Нэг, хоёр жил болоод л үхдэг юм байна лээ. Зарим нь нэг жил гүү хураагаад л үхэж байгаа юм. Гүүгээ ч хурааж чадахгүй байгаа. Монгол азарганы сэлдийг нь тайраад, гүүг нь хураалгаж байгаа оронд нь гэдэг яриа хөөрөө хүртэл Их Хурлын гишүүд, уяачид гаргаж байгаа шүү дээ. Тийм учраас бол одоо байгаа орж ирсэн энэ адуунууд нь тэр далан хэдтэйгүүд нь тавь, хорин хэдтэй болоод тавьтайгууд нь хорин хэдтэй, арван хэдтэй болоод цэвэршээд явах энэ 3 жилийн хугацааны боломжийг нээж олгож өгч байгаа юм шүү. Түүнээс энэ мөнхөд оруулж ирэхгүй. Ингээд хааж байгаа асуудал биш. Зүгээр тэр саяын тэр зарим гишүүдийн яриад байгаа, үнэхээр урьдчилгаа мөнгө төгрөгөө явуулчихсан байгаа бол энэ зөвхөн энэ заалтын хэрэгжилт дээр тодорхой хэмжээний есөн сарын нэгэн ч гэдэг юм уу, арван сарын нэгэн ч гэдэг юм уу ийм асуудлыг бол тавьж болно оо. Гишүүд өөр өөрсдийнхөөрөө байр сууриа илэрхийлж болно. Эцсийн дүндээ асуудал олонхын саналаар л, кнопоор шийдэгдээд явна гэдгийг хэлье. Цаашдаа Монгол Улсад энэ эрлийз морь уралдуулж байна гэдэг энэ хэрүүл тэмцэл, хэл амыг таслахын үүднээс яг ний нуугүй хэлэхэд хөдөөгийн Монголын 330 суманд ажиллаж амьдарч, морь малаа уяж, адгуулж байгаа жирийн малчдынхаа хэрүүл уруулгүй наадмаа уралдаанаа хийх боломжийг олгох үүднээс энэ заалтыг оруулж ирж хориглож байгаа юмаа. 
Г.Занданшатар: 2, 2 дэмжсэн, дэмжээгүй үг хэлсэн. Одоо Наянтайн Ганибал гишүүн.  
Н.Ганибал: Энэ заалтыг дэмжиж байгаа. Ер нь Монгол Улс шинжлэх ухаан байхгүй болоод удаж байгаа шүү. Ер нь тэгээд мал аж ахуйн салбар дээр одоо Сэлэнгэ үүлдэр, Казахын цагаан толгой, олон жилийн судалгаан дунд олон эрдэмтэн судалж байж тэр эрлийзжүүлгийг чинь хийж байгаа байхгүй юу. Түүнээс хэн дуртай нь хаа нэгэн газраас нэг үржлийн адуу авчраад, Монгол адуу, Монгол адуутайгаа, Монгол малтайгаа үржил хийгээд үүнийгээ одоо сайжруулж байна гэж хэлж байгаа бол тэр одоо юу үнэхээр одоо харамсалтай асуудал шүү. Энэ дээр бүгдээрээ бодох хэрэгтэй хэдүүлээ. Өнөөдөр нэг боломжтой гэхээр мөнгө байхаар боломж байхаар бүгдийг хийчихдэг гэдэг бол түүн шиг худлаа юм байхгүй ээ. Тэгээд энэ азарга гэдэг гэхээсээ илүүтэй энэ үржлийн импортын адуу гээд бүр ингээд тодорхой болгоод өгчихмөөр байна. Тэгэхгүй бол энэ заалт чинь нэг үржлийн одоо ганцхан азаргаар үржил хийдэг гэдэг ойлголт бас буруу л даа. 
Тэгэхээр үүнийг ер нь бид нар одоо ерээд оны дунд үед та бүхэн бид бүгдээрээ мэднэ дээ. Улаанбаатарын гудамжаар янз бүрийн нохойнууд одоо бээжин хав нь холилдсон ямар ямар нохойнууд явдаг байлаа, одоо бүгдээрээ мэдэж байсан. Айлын хөдөө айлын гадаа очиход юу нь ч мэдэгдэхгүй нохойнууд байсан. Яг үнэндээ өнөөдөр Монгол адуун дээр тийм юм яваад байгаа байхгүй юу. 10 өөр төрлийн үржлийн адуу оруулж ирээд, тэгээд хооронд нь Монгол адуутай үржил хийгээд, тэгээд хооронд нь уралдуулна гээд ийм замбараагүйдэл хийгээд байгаа байхгүй юу. Үүнийгээ л зогсооё гэж байгаа юм аа. Үнэхээр одоо тэр англи араб адуунуудыг оруулж ирээд үржүүлээд, тойруулгаар уралдуулъя гэж байгаа бол тэр шинжлэх ухааны яг одоо үндэслэлтэйгээр тэр тойруулгынх нь талбайг нь бий болгоод, тэр жокей гээд морь унадаг хүүхдийг бэлтгэхэд залуучуудыг бэлдэхэд арван жилийн сургууль хэрэгтэй байхгүй юу. Түүнийгээ эхлүүлчхээд энэ асуудлаа яримаар байна.  
Бат-Эрдэнэ гишүүн ээ. Та үнэхээр сүүний чиглэлийн адуу бий болгох гэж байгаа бол эхлээд шинжлэх ухаанаа гаргаж ир ээ. Тэр ямар үндэслэлээр энэ асуудлаа хийж байгаа юм, тэгээд дараа нь энэ асуудлаа оруулж ир. Тэрнийхээ дараа энэ Засгийн газарт чиглэл өгүүлээд энэ асуудлыг нь шийдүүлэх ёстой л доо. Түүнээс хүн болгон бодсон болгоноороо одоо үржүүлэг хийх нь өнөөдөр энэ малын генетик нөөцийнхөө тухай хуулийг ч зөрчиж байгаа. Олон улсын энэ мал зүйчдийн тэр конвенцуудыг бүгдийг нь зөрчиж байгаа шүү дээ. 
Г.Занданшатар: 3 гишүүн дэмжиж хэллээ. 2 гишүүн дэмжихгүй хэлсэн. Одоо 2 гишүүнийг дэмжихгүй бол үг хэлэх Амартүвшин гишүүн. Дэмжихгүй үг хэлэх хүн байна уу? Байхгүй бол хаалаа. Ганибалын Амартүвшин гишүүн. 

Г.Амартүвшин: Тоон дотор үсэг цохиж байна гээд Чинзориг гишүүн намайг яах гэж хурдан морь дээр юм ярих гээд байгаа юм гээд байх шиг байна. Би байна шүү дээ. Тэгэхдээ зарчим яримаар байна л даа. Ийм баяр наадмын хуулиараа иргэдийн аж ахуйн нэгжийн ч юм уу эрхийг нь хаасан юм хийж болохгүй шүү дээ. Тэр наадмынхаа уралдаанд эрлийз морио оруулахгүй л байна биз дээ. Яахаараа тэгж хүний худалдаж авах юм уу, хөрөнгө оруулах юм уу, импортлох эрхийг нь хаадаг юм. Та нар. Хоёр гурван өдөр та нар ажлын хэсэг дээрээ хэрэлдэж хэрэлдэж байгаад тэд лоббинд л орчихсон байна шүү дээ. Учрал гишүүний хэлдэг юм зөв үнэн л байна шүү дээ. Баахан энэ морь уядаг уяачид чинь та нар бүгдээрээ л энэ ажлын хэсэг, хотоос хэн орсон юм. Хэн ч ороогүй байна шүү дээ. Манай Хан-Уул дүүрэгт байсан уяачид байж л байгаа шүү дээ. Би бас тэд нарыг төлөөлж сууж л байна шүү дээ. Яагаад намайг оруулаагүй юм, тэгвэл. Тийм болохоор энэ заалтыг бол ерөөсөө дэмжиж болохгүй ээ. Энэ бол зарчим. 
Би бол тэр нэг хурдан морь энэ тэрийг чинь мэдэх ч үгүй. Гэхдээ би бол цэвэр наадмын үзэгчийн нүдээр харж байгаа гишүүн шүү. Тийм болохоор үүнийг бол дэмжиж болохгүй. 
Г.Занданшатар: Наадамчин олныг төлөөлж үг хэлж болно л доо. Ингээд дэмжсэн, дэмжээгүй 3, 3 гишүүн үг хэлж дууслаа. 
Одоо санал хураалт явуулна аа. Санал хураалт. 
Энэ санал дэмжигдсэнгүй ээ. Эхнээсээ энэ чинь юу шүү дээ. Энэ ингээд он сар өдөр заагдсан, үүнийгээ сайн найруулах ёстой л байсан юм л даа. Ерөөсөө л импортын адуу хориглоно гэхгүй бол азарга гэдгээ яаж ялгах юм. Цэвэр цусны гэдэг англи, араб адуу ч гэсэн эрлийз шинжтэй шүү дээ. Цэвэр цусны араб, англи адуу л гэдэг мөртөө тийм ээ. Тэгээд яг хууль хэрэгжүүлэхдээ яаж хэрэгжүүлэх байсан юм. Өөрсдөө л буруу томьёолсон байна. Түүнээс болоод гишүүд.

Үүнийгээ тэгээд харин Засгийн газар үүнийг хорьчих бүрэн бололцоотой, ажлаа зохицуулах хэрэгтэй, хуулиа зөв зохицуулах хэрэгтэй, хийж чадаагүй байна. 
34.Төслийн 21 дүгээр зүйлийн 21.4 дэх хэсгийг доор дурдсанаар өөрчлөн найруулах:

“21.4.Монгол үүлдрийн адууны стандартыг шинэчлэн боловсруулж, батлуулах хүртэл хугацаанд Үндэсний их баяр наадмын үндэсний хурдан морины уралдааныг энэ хуулийн 15.1.1-д заасны дагуу Засгийн газраас баталсан дүрмээр зохицуулна.” Санал гаргасан ажлын хэсэг санал хураалт.

Жадамбын Бат-Эрдэнэ, Цэрэнпилийн Даваасүрэн гишүүн нараар тасаллаа. 

Ширнэнбаньдын Адьшаа гишүүн. Энэ 3 гишүүнээр тасаллаа.

 Ж.Бат-Эрдэнэ: Энэ нэг зүйл дээр би бас Улсын Их Хурлын дарга, нэг анхаарлаа хандуулаад дахин боловсруулах ч байдаг юм уу нэг чиглэл өгөөч гэсэн хүсэж байгаа юм аа. Бид нарын өнөөдрийн одоо энэ хууль тэр тусмаа хурдан морьтой холбоотой асуудал дээр туйлшраад байх хэрэггүй байгаа юм аа. Бид одоо үүний цаана бүгдийнх нь л асуудал байгаа. Бүгдээрээ л одоо малчдынхаа төлөө бүгдээрээ л Монголын ард түмний төлөө адилхан л явж байгаа. Тэгэхээр энэ морь уядаг гэдэг хүмүүсийг ангилж болохгүй юм уу. Улаанбаатар хотод морь уядаг, эсвэл одоо аймаг орон нутагт морь уядаг гэдгээр нь, энэ чинь Монгол хүн болгон шахуу морь уяж, морио сонирхдог, хурдан морь уралдахад самсаа шархирдаг шүү дээ. Тэгээд тэр утгаараа хүндэтгэлтэй хандмаар байгаа юм. Одоо энэ хуулиар болбол зөвхөн улсын баяр наадамд уралдсан одоо байр эзлүүлснээр цол хэргэм өгнө гэж гэж байгаа шүү дээ. Уралдаанд бид нар баяр наадмаар болбол зургаа нас болгоод тодорхойлчихлоо, зургаан нас. Одоо өнөөдрийг хүртэл бас нэг бараг арваад жил гурван нас, есөн нас уралдаад байсны тэр гурвыг нь бүр болиулчихлаа. Пожалуйста, давай. Тэгвэл цол хэргэмд хүрэх хөдөөгийнхөө иргэдийг боломж бололцоог бид нар тодорхой хэмжээгээр хаагаад байгаа юм аа. Бүсийн уралдааныг бид нар дөрвөн удаа шигшмэл морьдын уралдааныг зохион байгуулна гээд бид нар зөвшөөрсөн. Шигшмэл морьдын уралдаан. Энэ орон нутагт уралдах энэ уралдаанаа хүндэтгэн үзээд, энд уралдах орон нутгийн уяачдаа хүндэтгэн үзээд, энд хэрвээ орж одоо байр эзэлж одоо айрагддаг юм болбол энэ орсон айраг нь нөгөө цол хэргэмд нь нөлөөлдөг байх, хэдэн малчдадаа бас нэг цол хэргэмд хүрдэг байх. Ийм боломж бололцоог нь олгооч ээ. Ингэхийн тулд одоо бус дахиж тэр аймаг орон нутгийн юу, дөрвөн бүсийн уралдаан дээрээ цол олгох гэсэн шигшмэл морьдын уралдаан гэсэн үг, үсгийг тэр юун дээрээ оруулж өгөөч ээ, цол олгох дээр оруулж өгөөч гэсэн нэг ийм дахин одоо найруулгын талаас нь харж үзээч гэсэн удирдамжийг өгөөч ээ гэж хүсэж байгаа юм шүү. Улсын Их Хурлын даргаас.

Г.Занданшатар: Цэрэнпилийн Даваасүрэн гишүүн.

Ц.Даваасүрэн: Би энэ дээр бас зүгээр яах вэ, бид нар ингээд Монгол чинь дэлхийн нэг л хэсэг шүү дээ. Тийм учраас эндээ ингээд л одоо юу гэдэг юм, морь уралдуулахдаа үндэснийхээ морийг уралдуулна энэ тэр гээд байгаа бол зүгээр одоо дэлхийн хэмжээнд НҮБ-ын конвенцын хүрээнд авч үзэх юм бол маш сонин харагдаж байгаа шүү. Одоо Япон үндэсний спорт сумод Монгол бөх барилдуулахгүй гэсэнтэй л яг ижилхэн шүү дээ. Яг ижилхэн. Бусад үндэсний спорт одоо жишээлбэл зөвхөн өөрийнхөө хүнийг барилдуулна гэдэгтэй яг ижилхэн л байхгүй юу даа. Иймийг бол бид нар бас анхааралтай л хандаж байхгүй болбол ийм хариу бидний өмнө бас баригдахыг үгүйсгэхийн арга байхгүй шүү дээ. Дараа нь, ингэж яриад байвал дэлхийг эзэлж явахдаа Монгол морьдоороо байсан гэж та бүхэн бодож байна уу? Үгүй, яагаад Тэсийн адуу хурдан байсан юм? Баруун аймгийнхан чинь бүгдээрээ одоо тэр нөгөө нэг Европт энэ дундад Азийг эзэлж байсан оронд амьдарч байсан улсууд байсан байхгүй юу. Яагаад хотгойдын морьд өндөр байсан юм? Яагаад гэвэл тэр Европт холилдчихсон байсан учраас тийм юм байсан юм, одоо энэ мэдэмхийрээд байгаа улсуудад, би хэлэхэд. Тэгээд жишээлбэл одоо Дарьганга. Дарьгангийн манжийн амбан сүргийн захирагч Сономдовдон гэж хүн байсан байгаа. 1919 он тоолоход, тэр хүн чинь бас л одоо ингээд л энэ араб адуу янз бүрийн адуугаар, тэр адууг нь манжийн одоо тэр сүргийн адууг сайжруулаад л ингээд л байж л байсан л байгаа байхгүй юу даа.т Тийм учраас бид нар зүгээр ер нь болбол одоо яах вэ зүгээр улс төрчид болбол ингээд нөгөө олонхын саналыг бас дагах, тэд нарт аятайхан харагдах гэдэг ч юм уу, нэг ийм нэг бол нутгийнхаа онцлогийг энэ тэр бодоод ярьж байгаа байх, тэгэхдээ ер нь ер нь бид ялгаварлан гадуурхах ийм үзлийг гаргаж болохгүй юм байгаа юм шүү, болохгүй юм байгаа юм. Бид дэлхийн нэг л хэсэг учраас.

Нөгөө талаар адуугаа сайжруулж, хурдаа сайжруулж байгаа хүнийг морь уралдуулах гэж байгаа шүү дээ. Бид нар морины жагсаал хийх гээгүй шүү дээ, бид нар үндэсний морины жагсаал хийх гээгүй, хурдан морь уралдуулах гэсэн байхгүй юу. Гэтэл хурдан байна, хас гэж байгаа чинь одоо спортыг ойлгож байгаа чанар мөн үү? Биш үү? Мөн үү? Биш үү? Одоо тэгээд л бараг өнгөт арьстан, ийм спортод оруулахгүй гэж дуугарч байгаатай л наадах чинь ер нь ижилхэн л юм сонсогдоно шүү дээ, энэ дээр бол. 
Тийм учраас зүгээр энэ зүйл дээр бол бид нар энэ удаа бол ингэж ойлгоё, зүгээр цаашдаа бас жоохон ийм зүйл дээр анхааралтай хандаж байхгүй болбол дэлхий нийтэд гэдэг юм уу, гаднын улс орнууд, дэлхийн спортын холбоодод бол энэ аятайхан ерөөсөө харагдахгүй, энэ байдал бол. Тэгээд зүгээр бид нар цаашдаа бас одоо энэ дэлхийн спортын нэг оролцогчийнхоо хувьд бас энэ талаар би зүгээр бодолтой байгаарай гэж хэлж байгаа юм. Монгол хүн очоод үндэснийх нь спортын бүх төрлөөр л оролцож болно шүү дээ. Одоо жишээлбэл Киргизэд очоод тэр Киргизээр нь барилдахад яагаад болдоггүй юм, Казакт одоо очингуут өө гээд, одоо Монгол бөх барилдуулахгүй гээд л ингээд байж байвал одоо бас утгагүй харагдана шүү дээ. Түүн шиг, тэр нь шиг шүү. Тийм учраас болбол энэ зүйлийг ярихдаа бас жоохон анхааралтай байж байгаарай гэдгийг одоо би бас хэлье гэж бодсон юм. 
Яагаад гэвэл бид нар дэлхийн нэг хэсэг, энэ спортын ертөнцийн нэг хэсэг.

Г.Занданшатар: Ширнэнбаньдын Адьшаа гишүүн.

Ш.Адьшаа: Би уул нь энд нэг үг хэлэхгүй л гэж бодож байсан юм л даа. Ер нь энэ Засгийн газраас оруулж ирсэн хуулийн төсөл дээр, ер нь энэ өнөөдөр сүүлийн жилүүдэд байгаа энэ баяр наадмын үеэр болдог хэрүүл маргаан, түүнчлэн энэ эрлийз, Монголын тухай асуудал өнөөдөр ямар асуудал болоод байгаа билээ? Үүнийг одоо шийдье гэж Засгийн газрын саналаар энэ эрлийз морийг, азаргыг оруулж ирэхгүй гэсэн ийм бодлогыг баримталж байсан энэ хуулиудад, түүнчлэн энэ ажлын хэсэг дээр энэ хоёр холбоо чинь бүр яриад тохироод үүнийг хэд хэдэн удаа хуралдаад ингээд энэ асуудал шийдэгдсэн байсан. Гэтэл өнөөдөр энэ асуудлыг яагаад ингэж зохион байгуулалттайгаар ингэж унагаж байна. Энэ зөвхөн нэг эрлийз морь уядаг түүгээр одоо уралдаан хийдэг хүмүүсийн асуудал биш ээ. Энэ бол хоёр зуу гаруй мянган уяачдын эрх асуудал байгаа, эрх асуудал байгаа. Энд огт морь мэддэггүй, морь уядаггүй, энэ Монгол малчдын амьдралыг мэддэггүй хүмүүс өнөөдөр ийм байдлаар энэ асуудлыг оруулж ирж ингэж унагаж байгаад их гайхаж байна. Их харамсаж байна. Бид нар өнөөдөр энэ хуулиа батлаад, сүүлийн жилүүдэд болсон энэ баяр наадмынхаа маргааныг цэгцлээд. 100 жил 101 жилийнхээ ойг ойг сайхан өргөн дэргэд тэмдэглэе гэж энэ олон зуун мянган уяачдыг төлөөлсөн Монголын морин спорт уяачдын холбоо, Монголын үндэсний уяачдын холбоо хамтарч ажлын хэсэг дээр арав гаруй хоног хуралдаж өнөөдөр энэ зарчмын шийдэлд хүрсэн юм аа. Энэ шийдсэн асуудал чинь ингээд нураад унаад байх юм уу. 
Өнөөдөр ашиг сонирхлын зөрчилтэй хэдхэн Их Хурлын гишүүд энд асуудал тавихаар энэ заал чинь эргээд байх юм уу. Үндэсний эрх ашиг, өв соёл, нийт малчин уяачдын эрх ашиг гэдэг юм чинь өнөөдөр хаана байгаа юм. Ийм байдлаар бид нар ороод байх юм уу, мөнгө, эрх мэдэл, лобби бүгдийг дийлээд байх юм уу. Өнөөдөр. Үүний өмнө Монголын төр сөхрөх юм уу. Энд Монголын одоо улс төрчид эдний энэ лоббинд автаад өнөөдөр олон зуун мянган жил уламжилсан ирсэн өв соёлыг ингээд устгаад байх юм уу. Энэ дээр бас дүгнэлт хийгээрэй бид нар болбол яагаад гэвэл энэ олон маргаантай асуудлыг бид ярьж, ажлын хэсэг тэр хоёр холбоо, олон зуун мянган уяачийг төлөвлөсөн хоёр холбоо чинь өнөөдөр зарчмын тохиролцоонд хүрсэн шүү.
Харин тэр Засгийн газрын … /минут дуусав/

Г.Занданшатар: Энэ зарчмын зөрүүтэй саналтайгаа л холбоотой санал хэлнэ шүү. Одоо дэмжсэн, дэмжээгүй. Дуламдоржийн Тогтохсүрэн гишүүн.

Д.Тогтохсүрэн: Баярлалаа. Энэ гишүүд ээ. Манай гишүүд нэг анхааралтай хандаарай гэж би хэлэх гээд байгаа юм аа. Энэ хамгийн чухал заалт нь байхгүй юу. Өнөөдөр Монголын морины уралдаанд тулгамдаж байгаа хамгийн том асуудлыг шийдэх гэж энэ заалтыг энэ хоёр холбоо, манай энэ ажлын хэсэг ярилцаж байж гаргасан ганц гарц нь энэ байхгүй юу. Бид өнөөдөр үндэсний их баяр наадмын тухай хуулийг ярьж байгаа. Түүнээс бид нар морин уралдааны тухай хууль яриагүй. Монголын үндэсний их баяр наадмын хууль ярьж байгаа байхгүй юу. Үндэсний их баяр наадам гэдэг чинь хамгийн зах хязгаарын Баг ч тэр наадмаа хийдэг байхгүй юу, энэ хуулиар. Тийм учраас энэ үндэсний баяр наадмын хууль шүү, морин уралдааны хууль биш юм байгаа юм. Энэ хоёр холбоо ярьж байгаад ажлын хэсэг ярьж байгаад ганц тогтсон заалт нь энэ байхгүй юу. Тийм учраас би гишүүдийг үүнийг дэмжээд өгчхөөрэй, шүү гэж бас зориуд одоо үүнийг бас тэмдэглэж хэлмээр байна. Үүнийг унагачих юм болбол бид нарын энэ олон хоног ярьсан, хөөрсөн юмнууд бүгд талаар болчих гээд байгаа байхгүй юу. Тийм учраас та бүгдийг дэмжиж өгөөсэй гэж хүсэж байна. Баярлалаа.

Г.Занданшатар: Энэ заалт зарчмын заалт учраас бүгдээрээ гишүүд дэмжихийг хүсэж байна. Тэгэхдээ бас нийгэмд зөв ойлголт өгүүлэхийн тулд аль аль талын байр суурийг ингэж бас яриулаад байгаа шүү, энэ чинь. Тэгэхгүй бол ингээд нэг хуучин өндөр хээр морь ч гэж байсан, манай аавд, хурдан морины уралдаан юм уу, намхан морины уралдаан юм уу гээд шүүмжилж байгаа ч гэсэг байна. Нөгөө талдаа бол энэ Монгол адууны удмын санг хамгаалах, Монгол адууны одоо энэ их цус холигдож байгаа байдал, Монгол малын генетикийн нөөц, уг удам чанарт яаж нөлөөлж байна гэдгийг судалж тогтоох хүртэл бас бид Монгол адууныхаа уралдааныг Монгол үндэсний Монгол морины уралдаан гэдэг агуулгаар нь хэрэгжүүлэх зорилгоор энэ хуулийг баталж байгаа гэж л бид ойлгож байгаа. 
Тийм учраас үүнийг дэмжиж, энэ зарчмаар ингээд нэг хагалгаа, маргаангүй явуулчихмаар байгаа юм. Манай уяачид ч гэсэн нэг мөр ингээд ойлгоод явчихвал зүгээр байна. 
Ингээд санал хураалт явуулъя гишүүд анхаарлаа хандуулна уу? Одоо Төв аймаг ч гэсэн морин тойруулгын адуу томскийн будённый гээд л ярьдаг л байсан. Тэгээд л. 
Санал хураалт.

Товч 1, 1 минутад багтаагаад энэ дээр одоо Монгол наадмыг Монгол төрийн наадмыг ямар ч хэл ам маргаангүйгээр, хэл амгүйгээр зохион байгуулахад хоёр холбоо энэ заалтыг дэмжиж ажиллана гэдэг нэг байр суурь нэгдсэн гэж ойлгосон тэр үзэл бодол санаагаа илэрхийлэхийг хүсэж байна.  
Бараг тийм, үгүй гээд хэлчихэд болж байна.

Хэн хэн хэлэх юм, 88 уу. Наад урд байгаа дугаараа өргөчих, яг хэлэх нь, 88.
М.Ариунболд: Засгийн газраас оруулж ирсэн энэ хорин нэгийн дөрөв дэх заалтыг зөвшилцөөд Баяр наадмын комисс одоо хуулиар эрх олгоогүй байхад журмаар энэ морины уралдааныг зохицуулдаг нь буруу юм аа. Тийм учраас Засгийн газар энэ төслийн арван тавын нэгийн нэгд заасны дагуу Засгийн газраас баталсан дүрмээр зохицуулах нь зүйтэй юм гэдэг дээр бол санал нэгдсэн байгаа. Тэгээд энэхүү заалт буюу Засгийн газрын дүрэм батлах, хэрэгжүүлэх дээр хоёр холбоо хамтарч ажиллана аа.

Г.Занданшатар: Засгийн газрын баталсан дүрмийг дагаж ажиллана шүү гэдгийг л Нямбаатар сайд бас асуулгаад байна шүү дээ. 
Нөгөө холбоо нь хэн юм. 80.
Сайн байцгаана уу? Монголын морин спорт уяачдын холбооны ерөнхий нарийн бичгийн дарга Хишигбаатар байна. Үндэсний их баяр наадмын тухай хуулийн шинэчилсэн найруулгын төслийн хорин нэгдүгээр зүйлийн хорин нэгийн дөрөв дэх хэсэгт заасан Монгол үүлдрийн адууны стандартыг багтаан мөрдүүлэх хүртэлх хугацаанд Засгийн газраас шинээр батлах хурдан морины уралдааны дүрмээр зохион байгуулахад ямар нэгэн маргаангүй болохоо үүгээр илэрхийлж байна.  Үүнийг.

Г.Занданшатар:  Сайн байна. 2 холбоо, нэгдсэн уур амьсгалтай. Бид бол зарим хүмүүс яриад байгаа уяачид юу ч гэх шиг, бид Монголын ард түмэн, наадамчин олныг төлөөлж, хэл амгүй, хэрүүл тэмцэлгүй, үндэсний эв нэгдлийг илэрхийлсэн ийм үндэсний баяр наадам тэмдэглэхийн тухай бол энэ хуулийг баталж байгаа шүү. Ийм учраас манай үндэсний спортын холбоо ч гэсэн нэгдэж дэмжиж ажиллах хэрэгтэй. Үүнийг ч гэсэн манай гишүүд ойлгох хэрэгтэй. Бие биеийгээ үгүйсгээд байж болмооргүй байна. Ерөөсөө ингээд.

Улсын Их Хурлын гишүүн Гомпилдоогийн Мөнхцэцэгийн урилгаар нийслэлийн ерөнхий боловсролын “Оюунлаг” сургуулийн 12а ангийн багш, сурагчид Улсын Их Хурлын үйл ажиллагаа, Төрийн ордонтой танилцаж байна. Амьдралынхаа хаалгыг нээж сурах чиглэлийг эрхэм болгож, шинэ ирээдүйн төлөө, гэгээтэй ирээдүйн төлөө та бүхэн маань улам их хичээн сайн суралцаарай. Сурах чиглэлийг эрхэм болбол хандах зүг чинь өөрөө тогтоно шүү. Та бүхний цаашдын ажил амьдралд сурлагын өндөр амжилт хүсэн ерөөе өө. Гишүүдийн нэрийн өмнөөс.

Санал хураалтаа явуулна. 

Бүгд дэмжсэн, гишүүд маргаан тэмцлээ зогсооно оо. Үндэсний эв нэгдлийг эрхэмлэсэн наадмын тэмцээн болж байгаа, мэтгэлцэж болно, өөр өөр аргумент байр суурийг илэрхийлж болно, тэгэхдээ бие бие рүүгээ дайрч болохгүй. 
Ингээд санал хураалт явуулъя, гишүүд анхааралтай байгаарай. 
Энэ заалтыг бүгд дэмжье гэж хоёр холбоо нэгдсэн байр сууриа илэрхийлчихсэн. Гишүүд нэгдсэн байр сууриа дэмжихийг хүсэж байна.  
Санал хураалт. 27 гишүүн дэмжиж 67,5 хувийн саналаар санал дэмжигдлээ. 
Одоо найруулгын саналаар санал хураалт явуулна. 
Найруулгын санал.

 Төслийн 10 дугаар зүйлийн 10.4 дэх хэсгийн “уралдааны” гэснийг “үндэсний” гэж, 13 дугаар зүйлийн тайлбар хэсгийн “хэрэгсэлд тавигдах” гэснийг “хэрэгсэл” гэж тус тус өөрчлөх. Санал гаргасан ажлын хэсэг санал хураалт.

24 гишүүн дэмжиж, 60 хувийн саналаар санал хэмжигдлээ. 
Төрийн байгуулалтын байнгын хороо дэмжээгүй санал байна. 
1.Төслийн 3 дугаар зүйлийн 3.2 дахь хэсгийг доор дурдсанаар өөрчлөн найруулах:



“3.2.Үндэсний их баяр наадам болон Засгийн газрын шийдвэрээр зохион байгуулахаас бусад үндэсний бөхийн барилдаан, үндэсний хурдан морины уралдаан, сурын болон шагайн харваатай холбоотой харилцааг энэ хуулиар зохицуулахгүй.” Санал гаргасан ажлын хэсэг.

Энэ дээр олон үг хэлэхгүй ээ, Дуламдоржийн Тогтохсүрэн гишүүнээр тасаллаа.

Д.Тогтохсүрэн: Баярлалаа. Энэ заалттай холбоотой би өчигдөр Байнгын хороон дээр Засгийн газрын саналыг дэмжсэн юм аа. Тэгээд сүүлийн үед энэ хэвлэл мэдээллийн хэрэгслээр сошиалаар намайг л гаргаад байгаа юм шиг, намайг л энэ саналыг гаргасан гэж бодоод байгаа юм. Засгийн газар энэ хуулийг өргөн барихдаа энэ удаа энэ үндэсний баяр наадмын хуулиар зөвхөн үндэсний баяр наадмын бол зохион байгуулна, Засгийн газрын шийдвэрээр явж байгаа болон бусад наадам энэ хуульд хамаарахгүй гээд гурвын хоёр дээрээ Засгийн газар өргөн барьсан юм. Тэрнээс би өчигдөр үүнийг гаргасан юм биш.

Манай энэ морин уяачид, холбооны нөхөд над руу нэг, хоёр өдөр дайраад байгаа юм. Бараг л би гаргачихсан юм шиг. Засгийн газар, нөхөр Нямбаатар үүнийг ингэж өргөн барьсан байхгүй юу. Тийм. Харин ажлын хэсэг ажиллаж байгаад хоёр холбооныхон ярьж байгаад бүсийн уралдааныг цол хэргэмтэй нь оруулъя гээд оруулаад энэ гурван хоёрыг томьёолсон юм байна лээ. Өчигдөр Байнгын хороон дээр үүнийг яриад Байнгын хорооны гишүүд дэмжээгүй юм. 5 удаа санал хураагаад дэмжээгүй юм шүү, тийм.

Би тэгээд үүнтэй холбогдуулж нэг хэдэн зүйл хэлье гэж ингэж бодож байгаа юм. Тэгэхээр сүүлийн үед нэг ийм байдал бий болчхоод байгаа юм аа. Энэ цол бол дэндүү хавтгайраад байгаа юм аа. Цол бол дэндүү хавтгайрсан. Цолны төлөө ерөөсөө улайрдаг болсон байхгүй юу. Үүнээс болоод энэ Монгол морины уралдаан өөрөө байхгүй боллоо гээд ард иргэд шүүмжилдэг болчихсон байхгүй юу. Нөгөө талаар стадион орж үзээгүй хүн Тод манлай болчихсон жишээ дүүрэн байгаа. Үүнийг шүүмжилж байгаа хүмүүс. Улсын наадамд айраг авч үзээгүй хүн Тод манлай болчихсон байгаа. Үүнийг шүүмжилж байгаа юм. Тийм учраас бүсийн наадамтай холбоотой асуудал, шагнал хавтгайрсан тухай асуудлыг бид нар ярьж байгаа юм. 
Сүүлийн үед энэ цол руу шунаад манай энэ морины уралдааныг хэтэрхий бизнесийн уралдаан болгоод байгаа юм. Хэтэрхий бизнесийн уралдаан болгоод байгаа байхгүй юу. Тийм учраас бид нар юу гэж ярьдаг вэ гэхээр энэ бизнесийн уралдаан, үндэсний баяр наадам хоёр тусдаа байх ёстой гэж яриад байгаа байхгүй юу. Тэгээд хөдөөгийнхөн цол авахгүй байна гэж байгаа. Яах вэ, үүний нэг л сайн тал байдаг юм. Нэг хагас хугас хөдөөгийнхөн цол амжилтад хүрдэг юм бий. Энэ бүсийн уралдаанд. Гэхдээ ихэнх нь яадаг вэ гэхээр Улаанбаатарын хөрөнгөлөг баячууд очоод түүгээд аваад явчихдаг юм. 
Арай хатуудуу хэлэх юм бол ний нуугүй хэлэхэд сүүлийн үед улс төрчид, бизнесменүүд мориор нэр төр олдог, нэр төрд гардаг болж байгаа юм. Тэр нь бараг гүүр нь болоод байгаа байхгүй юу. Энэ байдлаас болж бид нар бүсийн уралдаантай холбоотой асуудлыг яриад байгаа юм аа. Энэ Монголын ард түмний энэ үндэсний баяр наадам бол Монголын ард түмний баяр цэнгэл байхгүй юу. Баяр цэнгэл, яаж үзэгчдээ, яаж ард түмнээ баясгах вэ гэдэг л ийм л зүйл байх ёстой юм байна гэдгийг би бас зориуд хэлмээр байгаа юм. Би нэг жишээ хэлье. Одоо энэ бөхчүүд хар. Улсын баяр наадмын тавын даваанд уначихсан бол гурван зуун жаран таван хоног хүлээгээд л уйлаад сууж байгаа. Бэлтгэлээ хийгээд л. Уяачид яах вэ, айргийн тавд ороогүй бол дараа нь таван бүсийн наадмаар яваад л авч байгаа юм. Тийм. Энэ хэт хавтгайрсан байна гэдгийг нь хэлээд байгаа зүйл энэ байгаад байгаа юм аа. 
Тэгээд би бол ингэж хэлэх гэж байгаа юм. Эцсийн санал нь. Ер нь бид нар бүсийн уралдааныг бол багасгах ёстой. Цаашдаа, бүсийн уралдааныг багасгах хэрэгтэй. Яах вэ, жилд нэг, хоёр бүсийн уралдаан яваад хоёр жил яваад байж болно шүү дээ. Бүсийн уралдаан. Цол хавтгайрч олгодгийг багасгах хэрэгтэй. Жишээлбэл таван, дарга аа, 1 минут нэмчхээрэй, 50, 50 хувьтай байх хэрэгтэй байхгүй юу. Бүсийн наадмаас тавиа авдаг, тавиа улсын нь наадмаас авч байж тэр хүн цол авах хэрэгтэй байхгүй юу. Тийм учраас бол энэ мэтчилэнгээр энэ заалтад дээр бол ярих зүйл их байгаа юм аа. 
Тэгээд би яах вэ, бусад нөхдийгөө хүндэтгээд, хүндэтгээд өчигдөр гаргасан саналаа татаж аваад, татаж аваад тэгээд би санал гараагүй шүү. Засгийн газрын гаргасан саналыг дэмжсэн шүү. Байнгын хороо. Тэр саналаа татаж аваад тэгээд өнөөдөр би гишүүдийг юу гэж уриалах гэж байна гэхээр гурвын хоёр доор та бүхэн дэмжээгүй саналыг битгий дэмжээрэй. Тэгээд энэ саналыг босгоё оо. Тэгээд яах вэ, уяачдадаа боломж олгоё оо. 
Харин нэг л зүйлийг би онцолж хэлмээр байгаа юм. Цаашдаа энэ Монгол морины уралдаан энэ Монголын ард түмэн, ялангуяа муу хөдөөгийн нийгмийн хөх өвгөдийн хөх уяачдыг дэмжсэн бодлогыг л бид нар хийх ёстой шүү. Үндэсний баяр наадам бол морины уралдааны хууль биш ээ. Энэ бол Монголын ард түмний баяр цэнгэлийг зохицуулж байгаа л хууль байхгүй юу. Тэр агуулгаараа би та бүхнийг хандаасай гэж ингэж хүсэж байна. Баярлалаа. 

Г.Занданшатар: Тэгэхээр ингэе, гурвын хоёр дахь заалтыг ингээд ажлын хэсэг гаргасан санал байгаа юм. Тэгэхээр ажлын хэсэг ч татахгүй, тэгэхдээ үүнийг дэмжихгүй гэсэн саналаа ерөнхийд нь, зарчим нь Тогтохсүрэн гишүүн гаргаж байгаа учраас энэ саналыг бол дэмжээгүйг, дэмжихгүй байж байгаад босгоод. Тэгээд арвын дөрөв дүгээр заалтыг гүйцээн боловсруулах чиглэл өгье. Үүнтэй уялдуулж. Яагаад гэвэл энэ улсын баяр наадам, Засгийн газрын шийдвэр явж байгаа наадам хоёр, төрийн наадам хоёр адилхан болчхоод байгаа байхгүй юу. Адилхан зиндаатай, тэгээд Тогтохсүрэн гишүүний хэлээд байгаа бас ортой зүйл байгаа юм. 
Тэгэхээр тэр хоёуланд нь зургаан удаа түрүүлсэн болбол шууд адилхан цол өгөх гээд байгаа юм. Улсын баяр наадам, Засгийн газрын шийдвэр зохион байгуулагч, шигшмэл бүсийн уралдааны хурдан морины уралдаанд морь нь дөрвөн удаа түрүүлсэн гэсэн эднүүсийг гүйцээн боловсруулаад, бүсийн наадамдаа хоёр түрүүлсэн хоёрыг нэгээр тооцоод явж болно, хоёр холбоо үүнийг дэмжих үү. Ингээд дэмжиж байна гэж үзлээ.

Ингээд наймын долоо, арвын дөрвийг гүйцээн боловсруулах чиглэл өгнө. Үүнийг хэрвээ босгох юм бол.

Ингээд санал хураалт. Энэ санал Байнгын хорооны дэмжээгүйг, гишүүд дэмжээгүй учраас ажлын хэсгийн санал бослоо. Ингээд ажлын хэсгийн санал босож байгаа учраас үүнтэй уялдаатай арвын дөрөв, найман долоог гүйцээн боловсруулах чиглэл өгч байна.  Мэдээж төрийн наадам болон бүсийн наадам хоёр нэг зиндаанд байж болохгүй гэсэн агуулгаар гүйцээн боловсруулах чиглэл өгч байна. Төрийн наадмаа дээдлэх ёстой шүү дээ. Бас. 
Дараагийн заалт.

2.Төслийн 3 дугаар зүйлд доор дурдсан агуулгатай 3.3 дахь хэсэг нэмэх:

“3.3.Засгийн газрын тогтоолоор зохион байгуулсан шигшмэл, бүсийн морин уралдаанд морь нь түрүүлсэн, айрагдсан уяачид цол олгох асуудлыг энэ хуулиар зохицуулна.” Санал гаргасан Улсын Их Хурлын гишүүн Бөхчулууны Пүрэвдорж. 

Энэ чинь арвын дөрөв дээр байгаа татчих, Та. Бөхчулууны Пүрэвдорж гишүүн. Саналаа татчих Пүрэвдорж гишүүн, зөвхөн саналаа татах, харин татах үг хэлэх гэж байна.  
Б.Пүрэвдорж: Би өчигдөр энэ гурвын хоёр дээр бүсийн наадамд цол олгохгүй байх тухай асуудал орох дээр нь ямар ч байсан бас яах вэ, гурвын гурав болгоод оруулчихъя. Тэгээд Их Хурал дээр босгоод, хэрвээ гурвын хоёр нь хуучин хэвээрээ Засгийн газрын оруулж ирснээр батлагдах юм болбол гурвын гурваа та бүхнээр дэмжүүлье гэж энэ саналыг оруулсан. Тэгээд сая Тогтохсүрэн дарга санал гаргаад гурвын хоёр дээрээ ажлын хэсгийн саналыг дэмжсэн учраас, тэгээд энэ гурвын гурав болгож оруулж байгаа саналаа татаж байна.  
Г.Занданшатар: Санал гаргагч саналаа татсан учраас санал хураалт явуулахгүй, саналыг татсанд тооцлоо. 
Дараагийн санал.

Цэвэгдоржийн Туваан гишүүн саналаа татах гэж байна уу, тийм ээ. Цэвэгдоржийн Туваан, Ганзоригийн Тэмүүлэн гишүүн.

Ц.Туваан: Гурвын хоёр дугаар санал Төрийн байгуулалтын байнгын хорооны дэмжээгүй санал дэмжигдээгүй учраас бас энэ зохицуулалт дотор гүйцээн боловсруулах чиглэл Их Хурлын дарга өгсөн учраас энэ саналаа татаж авч байна. 
Г.Занданшатар: Энэ саналыг татсанд тооцлоо. Санал татсан учраас татсан санал дээр үг хэлэх мэтгэлцэх бололцоо алга байна. 
4.Төслийн 9 дүгээр зүйлд доор дурдсан агуулгатай 9.9 дэх хэсэг нэмэх: 

 “9.9.Улсын баяр наадамд хоёр удаа ес давж түрүүлсэн бөх нэг удаа арав давж түрүүлсэн бөхийн өмнө эрэмбэлэгдэнэ.” Санал гаргасан Улсын Их Хурлын гишүүн Дуламдоржийн Тогтохсүрэн. 
Дуламдоржийн Тогтохсүрэн гишүүн саналаа татах санал гаргаж байна. 
Д.Тогтохсүрэн: Үүний өмнө нь нөгөө эрэмбэлэх саналыг холбоо шийднэ гээд дэмжигдсэн учраас энэ саналаа татан авч байна. 
Г.Занданшатар:  Уучлаарай, одоо татсан санал дээр хоосон юман дээр ярьж болдоггүй юм шиг татсан санал дээр ярьж болохгүй болчхоод байна. 
Зарчмын зөрүүтэй саналын томьёоллоор санал хурааж дууслаа. 
Тэгээд уул нь зөв байсан. Тэгээд Байнгын хороон дээрээ та хэд оролцоод яачих аа. Одоо тэгээд уг нь зөв юм байгаа юм. Тэгэхдээ одоо яая гэхэв, олонхоороо шийдсэн учраас. 
Зарчмын зөрүүтэй саналын томьёоллоор санал хурааж дууслаа. 
Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна.

Санал хураалт дээр чинь дагасан хуулиудын зарчмын зөрүүтэй саналын томьёоллуудаар санал хураалт явуулна. 
Хоёр. Үндэсний их баяр наадмын тухай хуулийн шинэчлэн найруулгын төслийн хамт өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд оруулах хуулийн төслийн талаар зарчмын зөрүүтэй саналын томьёоллоор санал хураалт явуулъя.

1. Төрийн байгуулалтын байнгын хороо дэмжсэн санал.
           Чинзориг гишүүнийг тойроод л ингээд л ширээн дээр бөөн яриа болоод байна шүү.
1.Хуулийн төслийн 1 дүгээр зүйлийн “гэж” гэсний дараа “, мөн заалтын “11” гэсний өмнө “10,” гэж  тус тус”” гэж нэмсүгэй. Санал гаргасан ажлын хэсэг.

Түрүүн та хоёр яриад арав гэдэг үг нэмүүлчихсэн шүү дээ. 10-ны өдрийг баярын өдөрт оруулах гэж байна. Цэрэнпилийн Даваасүрэн гишүүн, Содномын Чинзориг гишүүнээр тасаллаа. Цогт-Очирын Анандбазар гишүүн оройтсон байна, уучлаарай.

Ц.Даваасүрэн: Энэ арав гэж нэмж байгаа нь би зөв байх гэж бодоод байна. Түрүүн би зүгээр бас тэр морины уралдаан, бүсийн уралдаан дээр бас нэг юм хэлье гэж бодож байна. 2 хурдан морь тухайн жилдээ хурд орчихвол хүн бараг тэр жилдээ цол авчхаад байгаа байхгүй юу. Үүнийг жоохон хязгаарласан юм хийж өгөхгүй бол болохгүй шүү. Болохгүй шүү. Яах вэ, үүнийг бас бид нар бодоод нэгэн зэрэг хийдэг болсон бүсийн наадмуудыг тийм үү. Шигшмэл уралдаан, улсын уралдаан, бүсийн уралдаан гээд гурав хийчихээр. Энэ гуравт хурдан хоёр морьтой байгаа хүн болбол тэр жилдээ цол авчхаад байгаа байхгүй юу. Тэрийг чинь л хүмүүс шүүмжлээд байгаа шүү гэдгийг одоо бас анхаараарай. Нэг болбол одоо хуульдаа тухайн морины бүс юм уу, улсад түрүүлсэн нэг л амжилтыг нэг жилд нь тооцно гэж юу хэлбэл наадах чинь зүгээр болчихно шүү дээ. Тэгэхгүй болбол үгүй ээ, нэг жилийн дотор одоо ингээд л тэр хүн зовж олдог цолыг нь хамаад авчихдаг байж болохгүй шүү дээ хүн. Түүн дээр чинь л хүмүүс шүүмжлээд байгаа байхгүй юу. 
Тийм учраас энэ үүнийгээ бас жоохон холбоод минь зохицуулах тал дээр бас цаашдаа анхаараарай, зөв л болох ёстой шүү. Хүн бүр дур дураараа бодсоноор явж болохгүй ээ. Харин би сая хувилбарыг нь хэллээ шүү дээ. 
Г.Занданшатар: Содномын Чинзориг гишүүн.

С.Чинзориг: Энэ нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулалт оруулж байгаа юм аа. Тэгээд ингээд арван нэг гэсний өмнө арав гээд орчихлоор баяр наадмаар амрах амралтын өдөр чинь зургаа боллоо шүү дээ. Тэгээд нийтээр одоо амрахад өдөр ингээд зургаа болгож байгааг одоо Их Хурал дэмжиж байгаа юм уу? Ялангуяа одоо энэ чинь нөгөө бизнес эрхлэгчид, эд нар чинь ялангуяа энэ цар тахал энэ олон улсад үүссэн нөхцөл байдлаас чинь хамаараад амралтын өдөр олон байна энэ тэр гэдгийг нэлээн эсэргүүцдэг асуудлууд бий шүү дээ. Ингээд одоо амралтын өдрийг ингээд зургаа болгоод ингээд байх уу, үгүй юу гэдэг ийм одоо асуудлууд байгаа шүү, гишүүд минь анхаараарай нэгд.

 2 дахь асуудал. Би өмнөх одоо санал дээр уг нь цааш санал хэлье гэсэн. Тэгээд энэ чинь Их Хурлын гишүүд уяачдад цол өгөхгүй гээд ингээд маргалдаад байгаа юм байхгүй шүү дээ. Засгийн газраас орж ирсэн хууль чинь өөрөө зөрчилтэй юм орж ирчхээд гурвын хоёроос жишээ нь зөвхөн улсын баяр наадмын холбоотой харилцааг зохицуулна гээд, наймын долоогоор улсын баяр наадмаас бусад одоо наадмаар цол олгохгүй гэдэг ийм заалт ороод ирсэн учраас л гишүүдийн дунд маргаан үүсгээд байгаа юм аа. Ер нь болбол цаашдаа энэ бүсийн наадам байх юм бол үүнийг бас жаахан хязгаарлах хэрэгтэй. Гүйцээн боловсруулахыг Байнгын хороо анхаарна биз дээ. Тэр амжилтыг нь бас жаахан хувилж одоо үздэг, дүйцүүлэн бас үзэхийг бол би бол дэмжиж байна. 
2 дугаарт, хугацааг нь ч гэсэн бас харж үзмээр байгаа юм аа. Жил тутам бүсийн наадам одоо явуулдаг нь ямар байх юм. Хоёр жилд байх юм уу, эсвэл гурван жилд нэг удаа байх юм уу, энэ бүсийн наадам явуулдгийг хугацааг нь бас жаахан анхаарч үзэх асуудлууд байгаа юм аа. Ер нь Засгийн газар бол үндэснийхээ их баяр наадмыг л нэг сайхан үг хэлгүй, хэрүүл шуугиангүй хийдэг байх асуудлыг Засгийн газар хариуцдаг. Тэр бүсийн наадмыг заавал Засгийн газрын шийдвэрээр, бүсийн наадам хийдэг нь хэр оновчтой байх юм. Цаашдаа бид болбол бас бодох л ёстой. Засгийн газрын шийдвэрээр ингээд жил тутам бүсийн наадам хийгээд түүнд нь ингээд улсын наадамтайгаа адилтган цол өгөөд байхаар энэ чинь бас л энэ уяачдын дунд чинь ингээд янз янзын өрсөлдөөн гаргаад байгаа, үг хэл гаргаад байгаа асуудал чинь үүнээс холбогдолтой шүү дээ. 
Би бол Засгийн газар үндэснийхээ их баяр наадмыг л үг хэлгүй шиг нэг сайхан зохион байгуулчихдаг байх ёстой. Ард түмний энэ эв нэгдлийнх нь баярыг хэрүүл шуугиангүй хэлэгдэх асуудлыг Засгийн газрын үүрэг байх ёстой гэж боддог хүн. Гэхдээ яах вэ, энэ гишүүд ингээд бүсийн наадмыг одоо дэмжиж байгаа учраас бол дэмжиж байна. Гэхдээ тэр амжилтыг нь дүйцүүлж олгох одоо яадаг юм, тавин хувь нь бай гэхэд ядаж одоо хоёр түрүүг нь улсын наадам нэг түрүүтэй адилтгаж үздэг байх юм уу. 
2 дугаарт, тэр хугацаатай холбоотой асуудлыг энэ хоёр жилд юм уу, гурван жилд нэг удаа бүсийн наадам хийдэг эд нар байхаар ингэж одоо бас гүйцээн боловсруулахдаа Байнгын хороо анхаарах нь зүйтэй болов уу гэсэн ийм саналтай бол байгаа юм аа

3 дахь нь тэр хорин нэгийн дөрөвт орсон өөрчлөлттэй холбоотой асуудлыг хоёр морины холбоо дэмжлээ шүү гээд л Нямбаатар дарга, сайд сая яриад амыг нь аваад байна. Энэ бол хоёр морины холбооноос шалтгаалах зүйл биш шүү, Нямбаатар сайд аа, танаас шалтгаална. Та одоогийн мөрдөж байгаа, тэр зохион байгуулах хорооноос мөрдөж байгаа журмаас чинь зөвхөн сэрвээний өндөр гэчихээр хөдөөгийн уяачид чинь дэмжихгүй байгаа юм. Та тэгээд одоо энэ парламентад тэр хоёр уяачдын холбоо дэмжлээ шүү гэж амыг нь авна гэж асуугаад байгаа юм. Би бол эсрэгээрээ таны бас амыг бас авмаар байгаа юм. Та энэ дүрэм гаргахдаа энэ хоёр уяачдын холбоо яг санал нэгдсэн тэр журмыг нь одоо гаргаж чадах юм уу, үгүй юм уу? Тэгж чадахгүй бол зөвхөн одоогийн байгаа шигээ тэр зөвхөн сэрвээгээр хэмжинэ гээд журам дүрэм гаргах юм бол энэ хэрүүл маргаан чинь тасрахгүй ээ. Нямбаатар аа, танаас шалтгаална.

Уяачдын холбооноос шалтгаалахгүй шүү. Үүнийгээ одоо бас чуулган дээр хэлж байгаа байр сууриа илэрхийлье. Тэр одоо протоколд нь тусгая гэж бодож байгаа юм. 
Г.Занданшатар: Зочид танилцуулъя.

Одоо санал хураалт явуулна. Гишүүд чуулганд. 

Улсын Их Хурлын гишүүн Дамдины Цогтбаатар, Цэндийн Мөнх-Оргил, Цэрэнжамцын Мөнхцэцэг нарын урилгаар Сүхбаатар дүүргийн ерөнхий боловсролын хоёрдугаар сургуулийн 1982 оны төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Эргэн дурсахуй уулзалт хийж байгаа хүндэт төгсөгчид та бүхэнд Төрийн ордон, Улсын Их Хурлын үйл ажиллагаатай танилцаж, сургууль хамт олон, багш нараа эргэн дурсаж байгаа энэ гэгээн дурсамж дүүрэн өдрөөр өнөөдрийг тэмдэглэж, цаашдын ажил үйлс чинь өндөр амжилт, сэтгэл дүүрэн байхыг хүсэн ерөөе. 
Цогт-Очирын Анандбазар гишүүн үг хэлнэ. Тэгээд тасалчихсан байгаа.

Ц.Анандбазар: Баярлалаа. Өнөөдөр Монгол Улсын Их Хурал, улсын баяр наадмын тухай хууль хэлэлцэж байна. Энд одоо Монголын ард түмэн бүхлээрээ харж байгаа. Монголын ард түмэн зөвхөн наадам хийж наадаж баярладаг юм биш ээ. Зуны дэлгэр цаг болоход өвлийн гурван сар адуугаа манаж, хаврын хахир улиралд малаа дагасан малчид баярлаж, амьдралын жаргал цэнгэлийг эдэлдэг ийм сайхан баяр байдаг юм аа. Ер нь одоо нийгэмд малчдыг дагасан хамгийн том эдийн засаг явж байгаа. Одоо морийг дагасан давхардсан тоогоор зуун тэрбум төгрөгийн мөнгөн урсгал явдаг гэж тооцдог. Тэгээд одоо бид юу хийх гэж байна гэхээр хууль батлах нэрээр энэ эрүүл явж байгаа эдийн засгийг устгах гэж байна.  аа. Энэ зуун тэрбум төгрөг бол ямар юм байдаг юм гэхээр малчид уяачдыг дагадаг сайн нөхөр нь, одоо та бүхний ад үзээд байгаа зарим хүмүүсийн, уяачид, мөнгөтэй хүмүүс гэж яриад байгаа энэ хүмүүсийн Монгол Улсын татварын алба хурааж чадаагүй мөнгөний том урсгал байдаг юм аа. Энэ мөнгөн урсгал чинь урсаж байж малчдыг мөнгөжүүлдэг юм. Малчид маань морио зарж наадамдаа очиж баярлаж байж улсын баяр наадам, бүсийн наадам баярладаг юм аа. Монгол адуу үнэд орохын тулд тэр түрүүнд яриад байсан цэвэр цусны адуу одоо хорьё гэж ярьж байгаа чинь Монгол гүү хүнд орохгүй байх үндэс болдог юм. Цэвэр цусны азаргыг дагаж сайн сав зарагддаг юм. Одоо өнөөдөр Монголд нэг сав таваас тавин сая төгрөг болчхоод байна. Тэрнээс үнэтэй болчхоод байна. Монгол Улс хорин сая адуутай. Энэ хорин сая адуу хамгийн эргэлт багатай, эдийн засгийн ач холбогдол муутай ийм одоо салбар болчхоод байгаа юм. Айраг уудаг гуравхан аймаг бий, бусад нь адуу хэрэглэдэг ийм одоо улс алга байна. Энэ наадмын тухай хууль биш. Энэ бол адуучин ард түмэн мөнгөтэй байх тухай хууль юм байгаа юм. Тэгэхээр янз бүрийн хорио цариг тавьж, ажил амьдрал мэдэхгүй малчдын амьдралыг мэдэхгүй хүмүүс наадмын хууль нэртэйгээр Монголын ард түмний орлогыг хориглохыг зөвшөөрөхгүй ээ. 
Г.Занданшатар: Энэ заалттай холбоотой заалт биш байна. Энэ тэр түрүүн хэлээд дуусчихсан, дахиж нэг минут байхгүй. 
Санал хураалт явуулна. 
Энэ наадмын өдрийг арван, энэ жилийн хувьд байна шүү дээ, хагас бүтэн сайн, 9, 10 хагас, бүтэн сайн байгаа юм. Тэгээд 11, 12, 13, 14, 15-нд 5 дахь өдөр. Тэгээд 16, 17 энэ чинь ингээд үндсэндээ 9 хоног амрахаар. Ийм урт баярын өдөр болох юм байна лээ. Энэ зарим талдаа бол эдийн засгийг идэвхжүүлдэг ч гэж үздэг л дээ. Худалдаа, үйлчилгээ энэ тэрийг, зүгээр Хөдөлмөрийн хууль энэ тэртээ харин зохицуулалт хийх ёстой юм байдаг юм. Тэр нь болохоор бизнесийнх нь. Цаашдаа зохицуулалт хийнэ. Тэгээд үүнийгээ ингээд батлаад явъя.

Санал хураалт. 57,5 хувийн саналаар санал дэмжигдлээ. 
Гурав. Үндэсний их баяр наадмын тухай хуулийн шинэчилсэн найруулгын төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя. 
Төрийн байгуулалтын байнгын хороо дэмжсэн санал байна. 
1.Төслийн 1 дүгээр зүйлийн “6.27 дугаар зүйл” гэснийг “дараах 6.28 дугаар зүйл” гэж, мөн зүйлийн 4 дэх хэсгийн “унаач” гэснийг “уралдаанч” гэж тус тус өөрчилж, мөн зүйлийн 5 дахь хэсгийг доор дурдсанаар өөрчлөн найруулах:

“5.Үндэсний их баяр наадмын тухай хуулийн 10 дугаар зүйлийн 10.1-д заасан шаардлагыг хангаагүй морийг бүртгүүлсэн бол уралдуулсан хүнийг хоёр мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг.

Нямаагийн Энхболд гишүүн үг хэлнэ.

Н.Энхболд: Яг энэ заалт бол энэ жил одоо наадамд аль морийг оруулах вэ, оруулахгүй вэ гэдгийг бүртгэх, энэ тухай заалт байгаа. Үүнтэй холбогдуулаад нэг зүйлийг тодруулмаар байгаа юм. Нэг ойлголттой болмоор байгаа юм аа. Одоо энд чинь зургаан насны морь гээд ингээд заачихлаа шүү дээ, бид нар. Тийм ээ. Тэгээд энэ жилийн наадамд бол Засгийн газрын журам яаж гарах нь вэ, түүний дагуу өрөө бүртгэж уралдуулах болох нь, тэгээд урьд жилийн наадмууд чинь ингээд нөгөө эрлийз гурван насны морь энэ жил уралдах уу, үгүй юу. Үүнийг бас Засгийн газрын хуралдаанаар тэр журам гаргаж байж шийдэх үү? Эс үгүй болбол одоо ингээд тодорхойгүй хаячхаж байгаа юм уу. Яах вэ энэ хуулиар ингээд харахад цол өгөхгүй юм шиг харагдаж байна. Гэхдээ нэгэнт одоо тодорхой нөхцөл бүрдтэл Засгийн газрын журмаар явж байна гэсэн болохоор энэ жил нэг дүрэм гарч таарна. Урьд өмнө нь явж байснаараа Монгол морьдоо ялгаад зургаан насаа уралдуулчихна, цаана нь гурван морь, гурван насны одоо эрлийз морь уралдах уу, үгүй юу гэдгээ ядаж нэг протокол дээр юм уу, хүмүүст ойлгомжтой хэмжээнд орхихгүй болбол болохгүй л санагдаад байна даа. 
Байнгын хороон дээр юу гэж ярьсан юм бол доо. Одоо энэ дээр асуулт биш, эргээд Байнгын хороон дээр орж байгаад ярихаас. Энэ жилийн наадам
Г.Занданшатар: Жамъянгийн Мөнхбат гишүүн.

Ж.Мөнхбат: Хуулийн оруулж ирсэн төслийг ажлын хэсэг маш нухацтай авч хэлэлцсэн. Энэ морины маргаантай холбоотой асуудлыг өнөөдөр үйл ажиллагаа явуулж байгаа морины хоёр холбоо нь мэргэжлийн хоёр холбоо, Монгол адуу нийгэмлэг одоо ерөнхий нарийн бичгийн дарга Лхагвасүрэн гуай тэнд сууж байна. Бүгдийг нь байлцуулж байгаад энэ одоо судлаачид, эрдэмтэд, адуу судлаачдыг байлцуулж байгаад энэ асуудлыг шийдсэн. Өөрөөр хэлэх юм бол үндэсний морин уралдааны холбооноос ирүүлсэн саналыг бүгдийг нь ер нь тусгасан, нэгдүгээрт.

Хоёрдугаарт бол энэ Монголын морин спорт уяачдын холбооны саналыг тусгаж, ингээд ямар нэгэн маргаангүй энэ асуудал явж байгаа. Энэ дээр бол Монгол үүлдрийн адууны стандартыг шинэчлэн боловсруулж батлуулах хүртэл хугацаанд гэж байгаа шүү. Энэ хугацаанд энэ арван тавын нэгийн нэгд заасны дагуу л Монгол Улсын Засгийн газраас баталсан дүрмээр арван тавын нэгийн нэгийн зохицуулалтаар Засгийн газар дүрэм гаргаж баталж ингэж журамлаж зохицуулна л гэж байгаа юм. 

Тэр Монгол үүлдрийн адууны стандартаа одоо сарын дотор гаргах уу, арван дөрөв хоногийн дотор гаргах уу. Одоо нэг үндэсний стандартын газраас гарчихсан нэг стандарт бий. үүнийгээ батлах юм уу, үгүй юу, шинэчилж батлах юм уу. Энэ бол Засгийн газрын асуудал аа. Энэ Улсын Их Хуралд хамаатай асуудал биш ээ. Тийм учраас ийм байдлаар зохицуулалт хийгээд явж байгаа гэдгийг хэлье гэж бодож байна. Энэ дээр бол ямар нэгэн маргаан, мэтгэлцээн байхгүй ээ. Цаашдаа цаашдаа Монголын үндэсний баяр наадмаар Монгол үүлдрийн адууны стандартад нийцсэн зургаан насны морь уралдана аа л гэдгийг бид нар хуульчилж өгсөн. Тэр тусмаа бүр үндэсний бөх, үндэсний сур, үндэсний хурдан морины уралдаан гэж оруулж тодотгож өгсөн шүү. 
Г.Занданшатар: Энэ хэлэлцээд баталчихсан асуудлыг ингээд сөхөж яриад, хүмүүс ингээд юу яагаад байна. Одоо ингээд бид холбогдох юмнуудаа саналаа хураагаад яваад баймаар байна. Тэр цэвэр цусны азарга энэ тэр гээд л мессеж ирүүлээд байна. Тэр чинь малын удмын сан, генетик нөөцийн тухай хуулиар Хөдөө аж ахуйн яам, Засгийн газар хориглох эрхтэй байдаг шүү дээ. Малын удмын сан, генетик нөөцийг бол. Тэгээд л хориглочихно. Цэвэр цусны үржлийн мал оруулж ирэхгүй гэвэл тэгээд л хориглочихно. Заавал хууль гаргаж зохицуулах шаардлагагүй асуудал байхгүй юу. 
Санал хураалт явуулъя. Асуулт асуух заалт алга байна. Дэмжсэн, дэмжээгүй үг хэлнэ. Одоо асуулт, хариулт болоод явчихлаа. Мэтгэлцээний цаг дуусчихсан. Өнөөдөр бүх юм чинь амжихгүй болох гээд байна шүү. Одоо Төрийн байгуулалтын байнгын хороо. Хэлэлцээд шийдсэн асуудлуудаа сөхөж яриад байвал.

61 хувиар энэ санал дэмжлээ. 
Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн талаар зарчмын зөрөөтэй саналын томьёоллоор санал хураалт явуулъя. 
Төрийн байгуулалтын байнгын хороо дэмжсэн санал байна. 
1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Зөрчил шалган шийдвэрлэх тухай хуулийн 1.8 дугаар зүйлийн 6.8 дахь заалтын “6.27 дүгээр зүйл,” гэсний дараа “6.28 дугаар зүйлийн 5 дахь хэсэг,” гэж, мөн зүйлийн 6.10 дахь заалтын “6.26 дугаар зүйлийн 2 дахь хэсэг,” гэсний дараа “6.28 дугаар зүйлийн 1, 2, 3 дахь хэсэг,” гэж, мөн зүйлийн 6.26 дахь заалтын “6.20 дугаар зүйл,” гэсний дараа “6.28 дугаар зүйлийн 4 дэх хэсэг,” гэж тус тус нэмсүгэй.” Санал гаргасан ажлын хэсэг санал хураалт.

Үндэсний их баяр наадмын тухай хуультай хамт өргөн мэдүүлсэн хуулиудын талаарх зарчмын зөрүүтэй саналын томьёоллоор санал хураалт явуулж дууслаа. 
Ингээд Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна.  
Одоо байна шүү дээ. Үүний дараа Хууль зүйн байнгын хороо, Төрийн байгуулалтын байнгын хороо хоёулаа хуралдах учраас Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон тэгээд эрүүгийн хуулиар хоёроороо санал хураалт явуулаад. Төрийн ордны нутаг дэвсгэр, гурван асуудал байгаа. Товчхон санал хураалт. Энэ гурван асуудлаар санал хураалт явуулчхаад. Төрийн байгуулалт, Хууль зүйн байнгын хороо хоёр хоёулаа хуралдана. Тэгж байж Хууль зүйн байнгын хороо хуралдахгүй бол болохгүй байна гишүүд ээ, ойлгоорой.

Дараагийн асуудалд орно.

Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг явуулна. 
Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн, Хүний эрхийн дэд хорооны дарга Баттөмөрийн Энхбаяр танилцуулна. 

Лхагвын Мөнхбаатар гишүүн танилцуулна.

Л.Мөнхбаатар: Улсын Их Хурлын дарга, эрхэм гишүүд ээ, Монгол Улсын Засгийн газраас 2022 оны 05 дугаар сарын 04-ний өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг хэлэлцэх эсэх асуудлыг Улсын Их Хурал 2022 оны 06 дугаар сарын 16-ны өдрийн чуулганы нэгдсэн хуралдаанаараа хэлэлцэн шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
Хууль зүйн байнгын хороо 2022 оны 06 дугаар сарын 17-ны өдрийн хуралдаанаараа хууль, тогтоолын төслүүдийн анхны хэлэлцүүлгийг явуулсан бөгөөд Монгол Улсын Их Хурлын чуулганы хуралдааны дэгийн тухай хуулийн гучин есдүгээр зүйлийн гучин есийн арав дахь хэсэгт заасны дагуу хууль, тогтоолын төслүүдийг зүйл бүрээр хэлэлцсэн болно оо. 
Байнгын хорооны хуралдаанаар хууль, тогтоолын төслүүдийн анхны хэлэлцүүлгийг явуулах үед Улсын Их Хурлын гишүүн Ц.Сандаг-Очир Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн үйлчлэлд хамаарах алба хаагчдын талаар, түүнчлэн 2002-2018 онуудад шүүхийн шийдвэр гүйцэтгэх байгууллагад ажиллаж байсан бусад албан хаагчдыг хуулийн үйлчлэлд хамруулах боломжтой эсэх талаар асуулт асууж, хариулт авсан болно. 
Улсын Их Хурлын гишүүн С.Бямбацогт зорчих эрхийг хязгаарлах ялаар шийтгүүлсэн ялтны ял эдэлсэн хугацааг тооцохдоо, шүүхийн шийтгэх тогтоол хүчин төгөлдөр болсон өдрөөс бус ялтанд цахим бугуйвч зүүлгэсэн өдрөөс эхэлж тоолоход хорин есөөс гучин дөрөв хоног алдаж байгаа бөгөөд энэ нь ялтны эрх зүйн байдлыг дордуулж байгаа талаар, түүнчлэн шаардлагатай бол шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн талаар эрх зүйн дүгнэлт гаргуулах боломжтой болохыг онцолсон болно оо. Улсын Их Хурлын гишүүн Бямбацогт Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийн хоёрдугаар зүйлтэй холбогдуулан зарчмын зөрүүтэй нэг санал, Улсын Их Хурлын гишүүн Х.Нямбаатар Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төсөлтэй холбогдуулан зарчмын зөрүүтэй нэг санал тус тус гаргасныг хуралдаанд оролцсон гишүүдийн олонх нь дэмжсэн болно.
Хууль зүйн байнгын хороо Улсын Их Хурлын гишүүдээс гаргасан зарчмын зөрүүтэй саналыг нэг бүрчлэн хэлэлцсэн бөгөөд зарчмын зөрүүтэй саналын томьёолол болон хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлтийг та бүхэнд хүргүүлсэн болно оо. 
Улсын Их Хурлын эрхэм гишүүд ээ, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. 
Г.Занданшатар: Байнгын хорооноос гаргасан зарчмын зөрүүтэй хоёр санал байгаа. Зарчмын зөрүүтэй санал, Байнгын хорооны санал дүгнэлттэй холбогдуулж асуулт асуух гишүүн байна уу. Алга байна. 
Байнгын хорооноос гаргасан зарчмын зөрүүтэй саналын томьёоллоор санал хураалт явуулъя. 2 санал байна.  
Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

1.Төслийн 2 дугаар зүйлийг доор дурдсанаар өөрчлөн найруулах:

“2 дугаар зүйл.Энэ хуулийг 2022 оны 07 дугаар сарын 01-ний өдрөөс эхлэн дагаж мөрдөнө.” Санал гаргасан Улсын Их Хурлын гишүүн, Хууль зүйн байнгын хорооны дарга Сандагийн Бямбацогт, санал хураалт.

Санал хураалт. 61 хувийн саналаар энэ санал дэмжигдлээ.

2. Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд нэмэлт оруулах тухай хуулийн төслийн талаарх зармын зөрүүтэй саналын томьёоллоор санал хураалт явуулъя. 
1. Төслийн 1 дүгээр зүйлийн “2022 оны ... дугаар сарын ...-ны өдрөөс өмнө” гэснийг “2022 оны 07 дугаар сарын 01-ний өдрөөс өмнө” гэж өөрчлөх. Санал гаргасан Улсын Их Хурлын гишүүн Хишгээгийн Нямбаатар, санал хураалт.

23 гишүүн дэмжиж, 56,1 хувийн саналаар санал дэмжигдлээ.

Зарчмын зөрүүтэй саналын томьёоллоор санал хурааж дууслаа. 
Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
Дараагийн асуудалд оръё.

“Төрийн ордны нутаг дэвсгэрийн хэмжээ, заагийг шинэчлэн тогтоож зарим орчныг олон нийтэд нээлттэй болгох тухай” Улсын Их Хурлын тогтоолын төслийг, анхны хэлэлцүүлгийг явуулна. 
Төслийн анхны хэлэлцүүлэг явуулсан талаарх Төрийн байгуулалтын байгууллага санал, дүгнэлтийг Улсын Их Хурлын гишүүн Амгалангийн Адъяасүрэн танилцуулна. Индэрт урьж байна. 
А.Адъяасүрэн: Улсын Их Хурлын дарга, эрхэм гишүүд ээ, Улсын Их Хурлын гишүүн Б.Бат-Эрдэнэ, Д.Цогтбаатар нар 2022 оны 06 дугаар сарын 13-ны өдөр Улсын Их Хуралд өргөн мэдүүлсэн “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийн хэлэлцэх эсэх асуудлыг Улсын Их Хурал 2022 оны 06 дугаар сарын 16-ны өдрийн чуулганы нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 
Төрийн байгуулалтын байнгын хороо 2022 оны 06 дугаар сарын 17-ны өдрийн хуралдаанаараа “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийн анхны хэлэлцүүлгийг явууллаа. 
Байнгын хорооны хуралдаанаар тогтоолын төслийн анхны хэлэлцүүлгийг явуулах үед төслийн талаар зарчмын зөрүүтэй саналын томьёолол гараагүй тул Улсын Их Хурлын гишүүн Н.Энхболд Монгол Улсын Их Хурлын чуулганы хуралдааны дэгийн тухай хуулийн гучин есдүгээр зүйлийн гучин есийн хорин хоёр дахь хэсэгт заасныг баримтлан төслийн анхны хэлэлцүүлгээр нь батлах горимын санал гаргасныг хуралдаанд оролцсон гишүүдийн олонх дэмжсэн болно. 
Улсын Их Хурлын эрхэм гишүүд ээ, “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Байнгын хорооны танилцуулгатай холбогдуулж асуулт асуух Улсын Их Хурлын гишүүн байна.  Зарчмын зөрүүтэй саналын томьёолол байхгүй. Алга байна. 
Байнгын хороо, “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг нээлттэй болгох тухай” Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасныг дэмжье гэсэн саналын томьёоллоор санал хураалт явуулъя.

Санал хураалтдаа бэлдээрэй, гишүүд анхааралтай байгаарай. Санал хураалт.

63,4 хувийн саналаар энэ санал дэмжигдлээ. 
Байнгын хорооноос гаргасан горимын саналыг нэгдсэн хуралдаанд оролцсон гишүүдийн олонх дэмжсэн тул “Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын төслийг баталъя гэсэн томьёоллоор санал хураалт явуулъя. Санал хураалт, санал хураалт, гишүүд ээ. 
63,4 хувийн саналаар санал дэмжигдлээ. Тогтоолын төсөл батлагдлаа. Гишүүдэд баярлалаа. 
Дараагийн асуудалд оръё. 
Эрүүгийн хуульд нэмэлт, өөрчлөлт оруулах хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг үргэлжлүүлэн хэлэлцэнэ.

Гишүүд асуулт асууж, үг хэлж дууссан байгаа. 
Одоо Байнгын хорооны саналаар санал хураалт явуулна. 
Байнгын хорооны саналаар Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Иргэний хуульд нэмэлт оруулах тухай, Мөнгө угаах, терроризмыг санхүүжүүлэхтэй тэмцэх тухай хуульд өөрчлөлт оруулах тухай, Ард нийтийн санал асуулгын тухай хуульд нэмэлт оруулах тухай, Авлигын эсрэг хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна.
Санал хураалт. 25 гишүүн дэмжиж, 61 хувийн саналаар төслийг хэлэлцэх нь зүйтэй гэж үзлээ. 
Төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 
 Хишгээгийн Нямбаатар сайд, Засгийн газрын гишүүн, Улсын Их Хурлын гишүүн.

Х.Нямбаатар: Баярлалаа. Их Хурлын дарга аа, нэг горимын санал байгаа юм аа. Одоо үүний дараа хоёр Байнгын хороо орно. Энд нэг ийм хууль нэлээн удаан Их Хурлын хэлэлцүүлэгт яваад байгаа хууль байгаа. Энэ юу гэхээр өнөөдрийн хэлэлцэх асуудлын дараалалд орчихсон Хууль зүйн туслалцааны тухай хуулийн нэгдүгээр хэлэлцүүлгээр хоёрхон зарчмын зөрүүтэй санал байгаа. Тэгээд энэ асуудлыг эцэслээд өгчихвөл, энэ улсын өмгөөлөгчид маань өнөөдөр одоо нийт орон тооных нь 50 хувь нь ажиллахгүй байна. Яагаад гэвэл энэ салбарт ажиллах хүнгүй болчхоод энэ Эрүүгийн хэрэг хянан шийдвэрлэх ажиллагаанд доголдол үүсээд байгаа юм аа. Энэ нэг хоёрхон санал байгаа. Үүнийг нэг хэлэлцүүлээд өгөөч ээ. Тэгээд Байнгын хороон дээр эцсийн хэлэлцүүлгийг нь цуг орж хийчхээд энэ бас нэг салбарыг эрх зүйн орчныг нь бүтэн болгоод өгчихмөөр байна гэдгийг л шийдээд өгөөч гэсэн горимын санал байна. 
Г.Занданшатар: Горимын саналаар санал хураалт явуулъя. Хууль зүйн туслалцаа үзүүлэх тухай хууль бол бас нэлээн удчихсан хууль байгаа шүү, энэ ер нь би нэг Хууль зүйн туслалцааны төв байгуулъя гэж бодож байгаа. 
Хууль зүйн туслалцааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг шүү дээ. Та анхны хэлэлцүүлэг гэж худлаа хэлээд байгаа юм. Үгүй ээ, худлаа хэлэх яах вэ. Эцсийн хэлэлцүүлэг юм байгаа юм. Тэгээд эцсийн хэлэлцүүлгийг одоо явуулчихъя гэсэн ийм горимын саналаар. Энэ асуудлыг урагшлуулаад дарааллыг өөрчлөөд одоо хэлэлцье гэсэн Хишгээгийн Нямбаатар гишүүн, Хууль зүй, дотоод хэргийн сайдын гаргасан горимын саналаар санал хураалт явуулъя.
56,1 хувийн саналаар энэ санал дэмжигдлээ. 
Энэ санал дэмжигдсэн учраас төслийг хэлэлцүүлэгт бэлтгэсэн талаар Хууль зүйн байнгын хорооны танилцуулгыг Улсын Их Хурлын гишүүн Цэндийн Сандаг-Очир танилцуулна. 
Хууль зүйн туслалцаа үзүүлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлгийг явуулна. 
Эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн Цэндийн Сандаг-Очир танилцуулна. 
Энэ хоёр саналыг хураачхаад 2 санал. Сая та нар чинь горимын саналаар дэмжчихсэн шүү дээ. Тэгж байж Хууль зүйн байнгын хороо хуралдах гээд. 
Ц.Сандаг-Очир: Улсын Их Хурлын дарга, эрхэм гишүүд ээ, Монгол Улсын Засгийн газраас 2021 оны 03 дугаар сарын 19-ний өдөр Улсын Их Хуралд өргөн мэдүүлсэн Хууль зүйн туслалцааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их хурал 2022 оны 01 дүгээр сарын 14-ний өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
Хууль зүйн байнгын хороо 2022 оны 06 дугаар сарын 15-ны өдрийн хуралдаанаараа хуулийн төслийн эцсийн хэлэлцүүлгийг явуулсан бөгөөд эцсийн хэлэлцүүлэгт бэлтгэсэн төсөлтэй холбогдуулан Улсын Их Хурлын гишүүн Ганбат хуулийг дагаж мөрдөх хугацаа болон хуулийн үйлчлэлд хамаарах этгээдийн талаар асуулт асууж, хариулт авсан болно. 
Улсын Их Хурлын 2022 оны 01 дүгээр сарын 14-ний өдрийн чуулганы нэгдсэн хуралдаанаар хуулийн төслүүдийн анхны хэлэлцүүлгийг явуулах үед хуралдаан даргалагчаас өгсөн гүйцээн боловсруулах чиглэлийн дагуу Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын хоёрын нэгд заасныг баримтлан нэг санал хураалт явуулсан бол хуулийн төслийн зарим заалтаар дахин санал хураах шаардлагатай гэж Байнгын хорооны хуралдаанд оролцсон гишүүд үзсэн тул Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын хоёрын гуравт заасныг баримтлан нэг санал хураалт явуулсан бөгөөд зарчмын зөрүүтэй саналыг хуралдаанд оролцсон гишүүдийн 90,9 хувь нь дэмжсэн болно. 
Нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган, төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хэлэлцүүлэгт бэлтгэсэн төсөл, Байнгын хорооны танилцуулга болон зарчмын зөрүүтэй саналын томьёоллыг та бүхэнд хүргүүлсэн болно. 
Улсын Их Хурлын дарга, эрхэм гишүүд ээ, Хууль зүйн туслалцааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулга, зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Г.Занданшатар: Байнгын хорооноос гаргасан зарчмын зөрүүтэй саналын томьёоллоор хоёр санал байгаа. 
Байнгын хорооны танилцуулгатай холбогдуулж асуулт асуух Улсын Их Хурлын гишүүн байна уу. Алга байна.

Зарчмын зөрүүтэй хоёр саналаар санал хураалт явуулна. Санал хураалтад бэлтгэнэ үү.

Хууль зүйн туслалцааны тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураалт явуулъя. 
Хууль зүйн байнгын хорооны дэмжсэн санал.

Нэг. Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын хоёрын нэгд заасны дагуу хураалгах санал байна.
1.Төслийн 15 дугаар зүйлийн 15.1.2 дахь заалтыг доор дурдсанаар өөрчлөн найруулж, 15.1.2, 15.1.3 дахь заалт болгох:


“15.1.2.улсын ахлах өмгөөлөгч, улсын өмгөөлөгчийн албан тушаалын цалингийн хэмжээг шүүгч, прокурорын албан тушаалын цалинтай дүйцүүлэх зарчмыг баримтлан цалингийн хэмжээг тогтоох итгэлцүүрийг батлах;

15.1.3. энэ прокурор гэдгийг хасаж унших юм уу, энэ дээр чинь наадах чинь аягүй өндөр цалинтай л болох нь байна шүү дээ. Хуулийн хулгай хэн хийсэн. Дотоод хяналтын алба протоколд хяналт үнэлэлт дүн үнэлгээ хийж, хэн ямар санаатай шүүгч гэдэг үг нэмсэн байна.  Олж тодруулаад тайлагнахыг үүрэг болгож байна. Яагаад хууль хулгай хийгээд байна.  

15.1.3.хууль зүйн туслалцаа үзүүлэх байгууллагын удирдах, гүйцэтгэх болон туслах албан тушаал, улсын өмгөөлөгчийн туслахын албан тушаалын ангилал, зэрэглэлийг төрийн албаны төв байгууллагын саналыг үндэслэн тогтоох.” Санал гаргасан Хууль зүйн байнгын хороо санал хураалт.

Сүүлийн үед энэ хууль дотор юм хавчуулж оруулж ирээд байдаг юм аа та нар, одоо энэ хатуу хариуцлага тооцож үүнийг байна шүү дээ, шалгаж, Улсын Их Хурлын Тамгын газар.

61 хувийн саналаар санал дэмжигдлээ. 

Хоёр. Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын хоёрын гуравт заасны дагуу хураалгах санал.

2. Төслийн 28 дугаар зүйлийн 28.1 дэх хэсгийн “05 дугаар сарын 01-ний өдрөөс” гэснийг “10 дугаар сарын 01-ний өдрөөс” гэж өөрчлөх. Санал гаргасан Хууль зүйн байнгын хороо санал хураалт.

63,4 хувийн саналаар энэ санал дэмжигдлээ.

Зарчмын зөрүүтэй саналын томьёоллоор санал хурааж дууслаа. 
Энэ хуулийн хэрэгжилтэд хяналт тавьж, хонгил үүсгэхгүй байхаар, өмгөөлөгч нар чинь бас хонгилын нэг юу болчихсон хэсэг шүү. Улсын өмгөөлөгч гэдэг тийм эрсдэлийг дагуулах чек баланс, хяналт тэнцлийг алдагдуулах эрсдэлтэй учраас хяналт тавьж ажиллах ажлын хэсэг байгуулж ажиллахыг Хууль зүйн байнгын хороо Энхбаяр ажлын хэсгийн гишүүдэд даалгаж байна. 
Протоколд тусгаж, дагаж мөрдөхөд анхаарна уу. 
Хууль зүйн туслалцааны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар Хууль зүйн байнгын хороонд шилжүүлж байна.  
Одоо Төрийн байгуулалтын байнгын хороо, Хууль зүйн байнгын хороо хуралдана. 17 цагт.

 Одоо Хүний эрхийн Үндэсний Комиссын Монгол Улс дахь хүний эрх, эрх чөлөөний байдлын талаарх. 

Дараагийн асуудалд орно. 
Монгол Улсын Хүний эрхийн Үндэсний Комиссын даргыг томилох асуудлыг хэлэлцэнэ.

 Монгол Улсын Хүний эрхийн Үндэсний Комиссын даргыг томилох тухай саналыг уншиж танилцуулъя. 
Монгол Улсын Хүний эрхийн Үндэсний Комиссын тухай хуулийн арван гурвын дөрөвт комиссын даргыг гишүүдийн дотроос Улсын Их Хурлын даргын санал болгосноор зургаан жилийн хугацаагаар Монгол Улсын Их Хурлаар нэг удаа томилно гэж заасан байгаа. 
Гишүүдийг чуулганы танхимд цуглахыг яаж байна.
Монгол Улсын Хүний эрхийн Үндэсний Комиссын тухай хуулийн арван гурвын дөрөвт заасны дагуу 22 оны 06 дугаар сарын 16-ны өдрийн Улсын Их Хурал 01/6075 тоот албан бичгээр Жаргалсайханы Хунанг Хүний эрхийн Үндэсний Комиссын даргаар томилуулахаар Улсын Их Хуралд санал болгож байна.  
Хууль зүйн байнгын хороо 2022 оны 06 дугаар сарын 17-ны өдрийн хуралдаанаараа Монгол Улсын Хүний эрхийн Үндэсний Комиссын даргыг томилох тухай асуудлыг хэлэлцээд Жаргалсайханы Хунанг дэмжсэн байна.
Жаргалсайханы Хунан нь 1979 онд Дорноговь аймагт төрсөн, эхнэр, 3 хүүхдийн хамт амьдардаг. 1997 онд Орос-Монголын хамтарсан гуравдугаар сургуулийг, 2003 онд Ёотвөш Лорандын нэрэмжит шинжлэх ухааны их сургуулийг төр, эрх зүйн ухааны бакалавр зэрэгтэй, 2006 онд Ёотвөш Лорандын нэрэмжит шинжлэх ухааны их сургуулийг төр, эрх зүйн ухааны магистрын зэрэгтэйгээр тус тус төгссөн. Хуульч мэргэжилтэй. Ажилласан байдлын хувьд 2005-2007 онд Хууль зүй, дотоод хэргийн яамны Хууль зүйн бодлогын газар Гадаад харилцаа, хамтын ажиллагааны хэлтсийн хүний эрхийг хангах үндэсний хөтөлбөрийг хэрэгжүүлэх, ажлын албанд мэргэжилтнээр, 2007-2011 онд НҮБ-ын хөгжлийн хөтөлбөр, хууль зүйн үйлчилгээний хүртээмж ба хүний эрх, төслийн зохицуулагчаар, 2011-2013 онд НҮБ-ын хөгжлийн хөтөлбөр эрх зүйн чадавхыг нэмэгдүүлэх замаар ядуурлыг бууруулах нь төслийн зохицуулагчаар, 2013-2018 онд Партнерс форевер ХХК-д хуульчаар, 2016-2017 онд нээлтэй нийгэм форум эрх зүйн чадавхыг дээшлүүлэх энэ төслийн зөвлөхөөр, 2016-2017 онд Монголын хуульчдын холбоонд гадаад харилцаа, хамтын ажиллагааны хэлтсийн даргаар, 2017-2019 онд Монголын хуульчдын холбооны ерөнхийлөгчөөр тус тус ажиллаж байсан. 2020 оны 11 дүгээр сараас эхлэн Хүний эрхийн Үндэсний Комиссын гишүүнээр томилогдон ажиллаж байна. 
Жаргалсайханы Хунан комиссын даргаар томилогдох шаардлагыг хангасан, хууль зүйн өндөр мэргэшилтэй, хүний эрхийг хамгаалах чиглэлээр ажилласан туршлагатай гэж үзсэн тул Монгол Улсын Хүний эрхийн Үндэсний Комиссын тухай хуульд заасан бүрэн эрхийнхээ дагуу Монгол Улсын Хүний эрхийн Үндэсний Комиссын даргаар Жаргалсайханы Хунанг томилуулахаар Улсын Их Хурал санал болгож байна гэсэн байна.  
Ажлын хэсгийн гишүүдийг танилцуулъя. Жаргалсайханы Хунан Хүний эрхийн Үндэсний Комиссын даргын албан үүргийг түр орлон гүйцэтгэгч байна. 
Гишүүд асуулт асуух гишүүд байна уу. Гишүүд цөөхөн байгаа учраас юу яах юм уу, Байнгын хорооны дараа болох юм уу.

Чуулганыг 17 цаг хүртэл завсарлууллаа. 
Нэр дэвшигчийн талаар гаргасан Хууль зүйн байнгын хорооны санал, дүгнэлтийг Улсын Их Хурлын гишүүн, Хууль зүйн байн хорооны дарга Сандагийн Бямбацогт танилцуулна. 
С.Бямбацогт: Улсын Их Хурлын дарга, эрхэм гишүүд ээ, Монгол Улсын Их Хурлын дарга, Монгол Улсын Хүний эрхийн Үндэсний Комиссын тухай хуулийн арван гуравдугаар зүйлийн арван гурвын дөрөв дэх хэсэгт заасан бүрэн эрхийнхээ хүрээнд Жаргалсайханы Хунанг Хүний эрхийн Үндэсний Комиссын даргаар томилуулахаар санал болгосныг Хууль зүйн байнгын хороо Монгол Улсын Их Хурлын чуулганы хуралдааны дэгийн тухай хуулийн зуун наймдугаар зүйлийн зуун наймын нэг дэх хэсэгт заасныг баримтлан 2022 оны 06 дугаар сарын 17-ны өдрийн хуралдаанаар хэлэлцлээ. 
Байнгын хорооны хуралдаанаар уг асуудлыг хэлэлцэх үед Улсын Их Хурлын гишүүн Цогтбаатар нэр дэвшигчийг дэмжиж байгаа илэрхийлээд Коронавирус халдварын цар тахлаас урьдчилан сэргийлэх, тэмцэх, нийгэм, эдийн засагт нөлөөлөх сөрөг нөлөөллийг бууруулах тухай хууль, хүний эрхийн зөрчил үүсгэж байгаа эсэхэд дүгнэлт гаргах талаар, Улсын Их Хурлын гишүүн Сандаг-Очир Улсын Их Хурал, Засгийн газар, Хүний эрхийн Үндэсний Комиссын үйл ажиллагааг уялдуулах, хуулийн хэрэгслийг нэг мөр хангуулах, хүний эрхийг зоримог шийдэмгий хамгаалах талаар идэвх санаачилгатай байж, иргэн бүрд хүрч ажиллах талаар, Улсын Их Хурлын гишүүн Мөнх-Оргил нэр дэвшигчийг дэмжиж байгаагаа илэрхийлээд, хүн эрхээ эдлэхийн сацуу үүргээ биелүүлдэг байх ёстой, ийм учраас Хүний эрхийн Үндэсний Комисс иргэдийн эдлэх эрх, хүлээх үүргийн талаар олон нийтэд сурталчлан таниулах шаардлагатай талаар болон Монгол Улсын нэгдэн орсон олон улсын гэрээний хэрэгжилтэд анхаарч ажиллах талаар тус тус саналаа хэлсэн болно. 
Жаргалсайханы Хунанг Монгол Улсын Хүний эрхийн Үндэсний Комиссын даргад нэр дэвшүүлэхийг Байнгын хорооны хуралдаанд оролцсон гишүүдийн 66,7 хувь нь дэмжиж, Улсын Их Хурлын чуулганы хуралдаанаар хэлэлцүүлж Монгол Улсын Хүний эрхийн Үндэсний Комиссын даргаар томилуулах нь зүйтэй гэж үзсэн болно. 
Монгол Улсын Хүний эрхийн Үндэсний Комиссын даргад нэр дэвшигчийн танилцуулга, Хүний эрхийн Үндэсний Комиссын даргаар томилох тухай Улсын Их Хурлын тогтоолын төсөл болон Байнгын хорооны санал, дүгнэлтийг та бүхэнд хүргүүлсэн. 
Улсын Их Хурлын дарга, эрхэм гишүүд ээ, Монгол Улсын Хүний эрхийн Үндэсний Комиссын даргад нэр дэвшүүлэх асуудлыг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Баярлалаа. Ажлын хэсгийн гишүүдийг танилцуулсан байгаа. Байнгын хорооны санал, дүгнэлт, эрх бүхий албан тушаалтны санал болгосон нэр дэвшигчээс асуулт асууж, үг хэлэх Улсын Их Хурлын гишүүн байна уу. Алга байна. 
Нэр тасаллаа. Санал хураалтыг 17 цагаас үргэлжлүүлнэ. 
Чуулган түр завсарлалаа.
Г.Занданшатар: Эрхэм гишүүд ээ. Чуулганы нэгдсэн хуралдаан түр завсарлаад Хууль зүйн байнгын хороо, Төрийн байгуулалтын байнгын хороо хуралдаж, хуулийн төслүүд хэлэлцэх асуудлаа хэлэлцэн шийдвэрлэсэн тул чуулганы нэгдсэн хуралдаан үргэлжилнэ ээ. 
Чуулгын завсарлагааны хугацаа дууслаа.

Өмнө нь Хүний эрхийн Үндэсний Комиссын даргыг томилох тухай асуудлыг хэлэлцэж байгаад түр завсарласан. Ажлын хэсгийн гишүүдийг танилцуулсан. Байнгын хорооны санал, дүгнэлтийг Сандагийн Бямбацогт гишүүн танилцуулчихсан.

Байнгын хорооны санал, дүгнэлт, эрх бүхий албан тушаалтны санал болон нэр дэвшээд асуулт асууж, үг хэлэх асуудал дуусчихсан. 
Монгол Улсын Их Хурлын чуулганы хуралдааны дэгийн тухай хуулийн зуун наймын хоёрт нэгдсэн хуралдаан, эрх бүхий албан тушаалтны санал, холбогдох Байнгын хороо санал, дүгнэлтийг сонсож, нууц санал хураалт явуулж, хуралдаанд оролцсон гишүүдийн олонх томилох, чөлөөлөх саналыг дэмжсэн бол энэ тухай тогтоол баталсанд тооцно гэж заасны дагуу санал хураалт явуулна. 
Гишүүд санал хураалтад бэлтгэе.

Хууль зүйн байнгын хорооны гишүүд бүгд цугласан. 
Санал хураалт явуулна. Хууль зүйн туслалцааг шийдчихсэн. Хүний эрхийн Үндэсний Комиссын даргыг томилох тухай асуудлыг хэлэлцэж байгаад завсарласан. Дараа нь Шүүхийн шийдвэр гүйцэтгэх тухай хууль, тэгээд баяр наадмын тухай хууль, тэгээд Улсын Их Хурлын тухай хууль, Цогтгэрэл нарын гишүүн өгсөн. Улсын Их Хурлын Ардчилсан намын бүлгийн гишүүдийг маргааш, өнөөдөр хүлээж авч ярилцана.
Санал хураалт явуулъя. Хуралдаанаа үргэлжлүүлэх үү. Санал хураалт явуулах уу, Тогтохсүрэн дарга аа. Одоо хэлэлцэх асуудлуудын дарааллаа. Хэлэлцэх асуудлуудын дарааллаа, юмнуудаа яаралтай.

Санал хураалт явуулъя. 
Бүртгэлийн санал хураалт явуулна. 
Бүртгэлийн санал хураалт явуулъя. Санал хураалт явуулъя. 
Улсын Их Хурлын эрхэм гишүүд ээ, үдээс хойших чуулганы хуралдаан Төрийн байгуулалтын байнгын хороо, Хууль зүйн байнгын хороо яаралтай асуудлуудыг хэлэлцэн шийдвэрлэхээр түр завсарласан. Завсарлахын өмнө хэлэлцэж байсан асуудал бол Монгол Улсын Хүний эрхийн Үндэсний Комиссын даргыг томилох тухай асуудлыг хэлэлцээд эрх бүхий этгээдийн томилох тухай саналыг танилцуулчихсан. Нэр дэвшигчийн талаар Хууль зүйн байнгын хорооны санал, дүгнэлтийг Байнгын хорооны дарга Сандагийн Бямбацогт танилцуулчихсан. Асуулт асууж, үг хэлж дууссан. 
Одоо Монгол Улсын Их Хурлын чуулганы хуралдааны дэгийн тухай хуулийн зуун наймын хоёрт заасны дагуу энэ шинэ дэгээр нууц санал хураалтаар томилж, чөлөөлдөг заалттай болчихсон юм байна. Ингээд Байнгын хорооны саналаар Хүний эрхийн Үндэсний Комиссын даргын үүргийг түр орлон гүйцэтгэгч Жаргалсайханы Хунанг Монгол Улсын Хүний эрхийн Үндэсний Комиссын даргаар томилохыг дэмжье гэсэн саналын томьёоллоор санал хураалт явуулна. 
Бүрэн бүрэлдэхүүнтэй болохоор нь томилогдоно гээд хүлээгдээд байсан. Сая хоёр комиссын гишүүн нь томилогдож, Хүний эрхийн Үндэсний Комисс бүрэн бүрэлдэхүүнтэй болсон. Тэгээд өнөөдөр жинхлэх асуудал оруулж ирж байна. Ингээд Жаргалсайханы Хунанг Монгол Улсын Хүний эрхийн Үндэсний Комиссын даргаар томилохыг дэмжье гэсэн саналын томьёоллоор санал хураалт явуулна. 
 Санал хураалт. Нууц санал хураалт учраас нэрсээр биш энэ саналын хуваарь гарч байна. 
54,5 хувийн саналаар томилох саналыг дэмжлээ. 
Томилох саналыг нэгдсэн хуралдаанд оролцсон гишүүдийн олонх дэмжсэн тул Монгол Улсын Хүний эрхийн Үндэсний Комиссын даргаар томилох тухай Улсын Их Хурлын тогтоол баталсанд тооцлоо.

Тогтоолыг уншиж танилцуулъя. 
Монгол Улсын Хүний эрхийн Үндэсний Комиссын даргаар томилох тухай. Монгол Улсын Хүний эрхийн Үндэсний Комиссын тухай хуулийн арван гуравдугаар зүйлийн арван гурвын нэг, арван гурвын хоёр, арван гурвын дөрөв дэх хэсэг, Монгол Улсын Их Хурлын чуулганы хуралдааны дэгийн тухай хуулийн зуун наймдугаар зүйлийн зуун наймын хоёр дахь хэсгийг үндэслэн Монгол Улсын Их Хурлаас тогтоох нь. 
1. Жаргалсайханы Хунанг Монгол Улсын Хүний эрхийн Үндэсний Комиссын даргаа томилсугай.

2. Энэ тогтоолыг 2022 оны 06 дугаар сарын 17-ны өдрөөс эхлэн дагаж мөрдсүгэй. 
Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.

Дараагийн асуудалд орно. Жаргалсайханы Хунанд ажлын өндөр амжилт хүсье. Хүний эрхийг хамгаалах талаар их бодитой ажил хийнэ шүү. Энэ Улсын Их Хурал хүний эрхийн Улсын Их Хуралд байхаар зарлан тунхагласан. Өнгөрсөн чуулганыг хүний эрхийн чуулган болгох зорилтыг дэвшүүлсэн. Одоо хийгдэж байгаа, хэрэгжүүлж байгаа бүх ажил хүний эрхийг хамгаалахад чиглэгдэж байгаа. Энэ дээр одоо маш их санаачилгатай ажиллах хэрэгтэй. Хууль зүйн байнгын хороотойгоо нягт хамтран ажиллах хэрэгтэй. Амжилт хүсье. Баярлалаа. 
Дараагийн асуудалд орно.
Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн эцсийн хэлэлцүүлгийг явуулна. 
Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцсийн хэлэлцүүлэгт бэлтгэсэн талаар Хууль зүйн байнгын хорооны танилцуулгыг Улсын Их Хурлын гишүүн Лхагвын Мөнхбаатар танилцуулна.

Л.Мөнхбаатар: Улсын Их Хурлын дарга, эрхэм гишүүд ээ, Монгол Улсын Засгийн газраас 2022 оны 05 дугаар сарын 04-ний өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг Улсын Их Хурал 2022 оны 06 дугаар сарын 17-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн. 
Хууль зүйн байнгын хороо 2022 оны 06 дугаар сарын 17-ны өдрийн хуралдаанаараа хууль, тогтоолын төслүүдийн эцсийн хэлэлцүүлгийг явуулсан бөгөөд нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган, төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хэлэлцүүлэгт бэлтгэсэн төсөл, Байнгын хорооны танилцуулгыг та бүхэнд хүргүүлсэн болно. 
Улсын Их Хурлын эрхэм гишүүд ээ, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг хэлэлцэн шийдвэрлэж өгөхийг та бүхнээс хүсье. 

Г.Занданшатар: Байнгын хорооны танилцуулгатай холбогдуулж асуулт асуух Улсын Их Хурлын гишүүд байна уу. Алга байна. 
Ажлын хэсгийн гишүүдийг танилцуулъя. 
Ажлын хэсгийн гишүүн, Хууль зүй, дотоод хэргийн Төрийн нарийн бичгийн дарга Пүрэвжавын Сайнзориг, Шүүхийн шийдвэр биелүүлэх ерөнхий газрын дарга, хурандаа Загджав, бусад албаны хүмүүс оролцож байна. 
Ингээд л энэ чинь гучин есөн гишүүнээр эцэслэн баталж чадах бил үү. Энэ чи санал хураалттай билүү, байхгүй шүү дээ. 
Ингээд эцсийн хэлэлцүүлэг явуулж дууслаа. Одоо Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хууль болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар Хууль зүйн байнгын хороонд шилжүүллээ.

Дараагийн асуудалд орно. 
Үндэсний баяр наадмын тухай хуульд нэмэлт, өөрчлөлт оруулах тухай хуулийн эцсийн хэлэлцүүлгийг явуулна.

 Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг явуулна. 
Төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Жамбын Батсуурь танилцуулна. 
Үндэсний их баяр наадмын тухай хуулийг одоо яаралтай хэлэлцэж батлах шаардлагатай гэж үзсэн учраас Төрийн байгуулалтын байнгын хороо хуулийн төслийн эцсийн хэлэлцүүлгийг хийсэн. Ингээд төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна. Индэрт урьж байна.

Ё.Баатарбилэг: Улсын Их Хурлын дарга, эрхэм гишүүд ээ, Монгол Улсын Засгийн газраас 2022 оны 6 сарын 04-ний өдөр Улсын Их Хуралд өргөн мэдүүлсэн Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2022 оны 6 сарын 17-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн. 
Тус Байнгын хороо Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн дөчин хоёр дугаар зүйлийг баримтлан явуулсан болно. 
Монгол Улсын Их Хурлын чуулганы хуралдааны дэгийн тухай хуулийн дөчин хоёрдугаар зүйлийн дөчин хоёрын хоёрын нэгд заасны дагуу хуралдаан даргалагчаас өгсөн чиглэлийн дагуу зарчмын зөрүүтэй хоёр санал хураалгасан бол мөн хуулийн дөчин хоёрдугаар зүйлийн дөчин хоёрын хоёрын гуравт заасны дагуу Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн тул зарчмын зөрүүтэй хоёр саналаар санал хураалт явуулахад Байнгын хорооны хуралдаанд оролцсон гишүүдийн олонх нь тус тус дэмжсэн болно. 
Нэгдсэн хуралдааны анхны хэлэлцүүлгээр олонхын дэмжлэг авсан саналуудыг хуулийн төсөлд нэмж тусган, төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж, эцсийн хэлэлцүүлэгт бэлтгэсэн төслүүд, Байнгын хорооны танилцуулга, зарчмын зөрүүтэй саналын томьёоллыг та бүхэнд тараасан болно. 
Улсын Их Хурлын эрхэм гишүүд ээ, Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулгыг хэлэлцэн шийдвэрлэж, хуулийн төслүүдийг эцэслэн баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Эцсийн хэлэлцүүлэгтэй холбогдуулан Төрийн байгуулалтын байнгын хорооны санал, дүгнэлттэй холбогдуулж асуулт асуух Улсын Их Хурлын гишүүн байна уу. Алга байна. 
Зарчмын зөрүүтэй саналын томьёоллоор санал хураалт явуулна. Зарчмын зөрүүтэй 5 санал байгаа. 
Түүнийг гарсан дагаж мөрдөх журмын тухай хууль байгаа. Энэ ажлын хэсгийн гишүүдийг яагаад түрүүнээс хойш өгөөгүй, зарлуулахгүй байгаа юм, өглөө өгөөгүй ээ наадахаа.

Төрийн байгуулалтын байнгын хороо дэмжсэн санал байгаа. 
Эхний хэлэлцүүлгээс эцсийн хэлэлцүүлэг хүртэл та нар энэ ажлын хэсгийн гишүүдийн нэр өгөхгүй байх юм. Ямар учиртай юм. 

Төрийн байгуулалтын байнгын хорооны дэмжсэн санал байна. Энэ ажлын хэсгийн гишүүдийг уул нь нэг танилцуулчихмаар байх юм, Энхбат аа. 
Төрийн байгуулалтын байнгын хорооны дэмжсэн санал.
Төслийн 8 дугаар зүйлийн 8.5 дахь хэсгийг доор дурдсанаар өөрчлөн найруулах:

“8.5.Энэ хуулийн 10.5, 10.6-д заасан амжилт, тухайн үндэсний спортын холбоо болон аймаг, сумын баяр наадмыг зохион байгуулах хорооны саналыг үндэслэн уяачид аймаг, сумын цолыг аймаг, дүүрэг, сумын Засаг дарга олгоно. Энэ хуулийн 5.7, 5.8-д заасан баяр наадамд дүүргийн Засаг даргын саналыг үндэслэн цолыг Нийслэлийн Засаг дарга олгоно.” Санал гаргасан Төрийн байгуулалтын байнгын хороо санал хураалт.

Төсөлд дүүрэг олгох байсныг л нийслэл болгож байгаа юм. 
54,5 хувийн саналаар санал дэмжигдлээ.

 2.Төслийн 8 дугаар зүйлийн 8.7 дахь хэсгийг доор дурдсанаар өөрчлөн найруулах:

“8.7.Үндэсний их баяр наадам болон Засгийн газрын шийдвэрээр зохион байгуулсан үндэсний хурдан морины уралдаанд энэ хуулийн 10.4-т заасан амжилтыг харгалзан цол, чимэг олгоно.” Санал гаргасан Төрийн байгуулалтын байнгын хороо санал хураалт.

 Ардчилсан намын бүлгийн дарга Дашдондогийн Ганбат гишүүн суудалдаа сууж саналаа өгнө үү. 
Бүсийн уралдаанд Дэлгэрсайхан, Батсуурь, Чойжилсүрэн нарын гишүүд эсрэг санал өгсөн юм байна.

Жамбын Батсуурь гишүүн үг хэлнэ.

Ж.Батсуурь: Саналаа өгч амжсангүй. Санал хураалтыг хүчингүй болгож дахин санал хураалгаж өгнө үү. 

Г.Занданшатар: Санал хураалтыг хүчингүй болгох санал хураалт явуулна.

 Ганбат, Нямаагийн Энхболд гишүүн хоёр та хоёр дараа хурал дуусахаар шивнэлд. 
Санал хураалт явуулъя. Санал хураалт. 27 гишүүн дэмжиж, 62,8 хувийн санаа санал дэмжигдлээ.

Санал хураалтыг хүчингүйд тооцсон. Одоо санал хураалт хүчингүйд тооцсон учраас энэ хоёр дахь санал хураалтыг дахиж явуулъя. Санал хураалт. 

Ингээд бүсийн наадамд цол чимэг олох боллоо. 60,5 хувийн саналаар санал дэмжигдлээ.

 3.Төслийн 10 дугаар зүйлийн 10.4 дэх хэсгийг доор дурдсанаар өөрчлөн найруулах:

“10.4.Улсын баяр наадам болон Засгийн газрын шийдвэрээр зохион байгуулсан шигшмэл, бүсийн үндэсний хурдан морины уралдаанд морь нь дөрвөн удаа түрүүлсэн, эсхүл найман удаа айрагдсан уяачид улсын алдарт уяач, морь нь зургаан удаа түрүүлсэн, эсхүл 12 удаа айрагдсан үүнээс улсын баяр наадамд нэг түрүүлсэн, эсхүл хоёр удаа айрагдсан уяачид улсын манлай уяач, морь нь арван удаа түрүүлсэн, эсхүл 20 удаа айрагдсан, үүнээс улсын баяр наадамд хоёр удаа түрүүлсэн, эсхүл дөрвөн удаа айрагдсан уяачид улсын тод манлай уяач цол олгоно.” Санал гаргасан Төрийн байгуулалтын байнгын хороо санал хураалт.

25 гишүүн дэмжиж, 58,1 хувийн саналаар санал дэмжигдлээ. 
4.Төслийн 10 дугаар зүйлийн 10.12 дахь хэсгийн “гурван өдрийн өмнө” гэснийг “гурав, аймагт хоёр хүртэлх өдрийн өмнө” гэж өөрчлөх. Санал гаргасан Төрийн байгуулалтын байнгын хороо санал хураалт.

25 гишүүн дэмжиж, 58,1 хувийн саналаар санал дэмжигдлээ.

5.Төслийн 15 дугаар зүйлд доор дурдсан агуулгатай 15.1.8 дахь заалт нэмэх:

“15.1.8.үндэсний их баяр наадам нь өөрийн билэгдэл /барааны тэмдэг/-тэй байх бөгөөд хэрэглэх журмыг соёлын асуудал эрхэлсэн Засгийн газрын гишүүний саналыг харгалзан батлах.” Санал гаргасан Төрийн байгуулалтын байнгын хороо санал хураалт.

57,1 хувийн саналаар энэ санал дэмжигдлээ.

Зарчмын зөрүүтэй саналын томьёоллоор санал хурааж дууслаа. 
Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцэслэн батлах бэлтгэл хангуулахаар Төрийн байгуулалтын байнгын хороонд шилжүүлж байна. 
Үндэсний их баяр наадмын тухай хуулийг дагаж мөрдөх журмын тухай хуулийн төслийг хэлэлцэнэ ээ. 
Дараагийн асуудалд орно. 
Үндэсний их баяр наадмын тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулна.

Төслийн анхны хэлэлцүүлэг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Амгалангийн Адьяасүрэн гишүүн танилцуулна.

А.Адъяасүрэн: Улсын Их Хурлын дарга, эрхэм гишүүд ээ, Монгол Улсын Засгийн газраас 2022 оны 5 дугаар сарын 04-ний өдөр Улсын Их Хуралд өргөн мэдүүлсэн Үндэсний их баяр наадмын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2022 оны 06 дугаар сарын 17-ны өдрийн чуулганы нэгдсэн хуралдаанаараа хийж, эцсийн хэлэлцүүлэгт бэлдүүлэхээр Төрийн байгуулалтын байнгын хороонд шилжүүлсэн билээ. 
Үндэсний их баяр наадмын тухай хуулийн шинэчилсэн найруулгын төсөлтэй холбогдуулан Монгол Улсын Их Хурлын чуулганы хуралдааны дэгийн тухай хуулийн дөчин дөрөвдүгээр зүйлийн дөчин дөрвийн тав дахь хэсэгт заасны дагуу Үндэсний их баяр наадмын тухай хууль шинэчилсэн найруулгыг даган мөрдөх журмын тухай хуулийн төслийг боловсруулж, Төрийн байгуулалтын байнгын хороо 2022 оны 06 дугаар сарын 17-ны өдрийн хуралдаанаараа хэлэлцлээ. 
Байнгын хорооны хуралдаанаар хуулийн төслийн хэлэлцүүлгийг явуулах үед төслийн талаар зарчмын зөрүүтэй саналын томьёолол гараагүй тул Улсын Их Хурлын гишүүн Д.Тогтохсүрэн Монгол Улсын Их Хурлын чуулганы хуралдааны дэгийн тухай гучин есдүгээр зүйлийн гучин есийн хорин хоёр дахь хэсэгт заасны дагуу хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын санал гаргасныг хуралдаанд оролцсон гишүүдийн олонх дэмжсэн болно. 
Улсын Их Хурлын эрхэм гишүүд ээ, Үндэсний их баяр наадмын тухай хууль шинэчилсэн найруулгыг дагаж мөрдөх журмын тухай хуулийн төслийг хэлэлцсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, хуулийн төслийг эцэслэн баталж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Байнгын хорооны танилцуулгатай холбогдуулж асуулт асуух Улсын Их Хурлын гишүүн байна уу. Алга байна. 
Байнгын хороо Үндэсний их баяр наадмын тухай хуулийн шинэчилсэн найруулгын төсөлтэй хамт өргөн, төслийн анхны хэлэлцүүлгийг дагаж мөрдөх журмын тухай хуулийн төслийн анхны хэлэлцүүлгийг эцэслэн батлах, үе шаттай нэгтгэн явуулах горимын санал гаргасныг дэмжье гэсэн саналын томьёоллоор санал хураалт явуулъя. Гишүүд анхны хэлэлцүүлгээр нь баталъя гэсэн горимын санал. Санал хураалт, горимын саналыг дэмжээрэй.

61,9 хувиар энэ горимын санал дэмжигдлээ. 
Ингээд Байнгын хорооноос гаргасан горимын саналыг нэгдсэн хуралдаанд оролцох гишүүдийн олонх дэмжсэн тул төслийг эцэслэн батлах бэлтгэл хангуулахаар Төрийн байгуулалтын байнгын хороонд шилжүүлж байна. 
Энэ ажлын хэсгийг танилцуулчихъя. Тэгээд бас нэг чиглэл байгаа юм. 

Хишгээгийн Нямбаатар Хууль зүй, дотоод хэргийн сайд, Пүрэвжавын Сайнзориг Хууль зүй, дотоод хэргийн яамны Төрийн нарийн бичгийн дарга, Хууль зүй, дотоод хэргийн яамны Хууль зүйн бодлогын газрын ахлах шинжээч Нармандахын Жамъянхүү байна уу, байхгүй. Ооёогийн Гэрэл Биеийн тамир, спортын улсын хорооны бодлого зохицуулалтын газрын дарга, Даваасүрэнгийн Барсүрэн Хүнс, хөдөө аж ахуйн яамны малын үржил, бүртгэлийн бодлогын хэрэгжилтийг зохицуулах газрын дарга, малын генетик нөөцийн хэлтсийн дарга, энэ нөхөр хаачсан юм байна. Батсүрэн энэ тэр цэвэр азарга импортолно гэдэг асуудал ярьж байгаа. Малын генетик нөөцийн тухай хуулийн арван гурвын гуравд байна шүү дээ. Мал импортлох зөвшөөрлийг танай яамны саналаар Засгийн газар өгдөг шүү дээ. Энэ жил танайх таван зуун адуу оруулж ирэх зөвшөөрөл өгчихсөн байна лээ шүү дээ. Тэгээд үүний чинь хуулиар биш. Ерөөсөө танайх энэ хуулийн дагуу тэглэх бүрэн эрхтэй. Энэ хуулийн дагуу зохицуулна. Сүүлийн үед бол үржлийн бүтээгдэхүүнээр хийдэг болчихсон тохиолдлууд байгаа. Дээр нь түүнийг бас хориглох шаардлага гарна. Монгол адууны удмын санг хамгаалах, гень фондыг хамгаалах, энэ талаар цогц арга хэмжээ авч хэрэгжүүлэх заалтыг энэ дагаж мөрдөх журмын тухай хуулийг хийж байгаа. Энэ Монгол адуугаа л хамгаалъя гэж яриулаад байна шүү дээ. Ийм учраас үүнийгээ анхаарч хэлэлцүүлгийн үед анхаарахгүй болохоор бас буруу томьёоллууд оруулсанаас болж унасан шүү. Цагдаагийн ерөнхий газрын хуулийн хэлтсийн дарга, цагдаагийн хурандаа Лхамдоржийн Нямдаваа. Цагдаагийн газар байна шүү дээ. Энэ хууль батлагдсантай холбогдуулаад энэ дагаж мөрдөх журмын тухай хуульд оруулах гэж байсан энэ морь дагадаг энэ машиныг хууль зөвшөөрөлгүй дагах юм бол эрхийг нь хасах, машиныг нь хураах ийм асуудлуудыг л шийдэж авах ёстой юм байна лээ шүү дээ. Тэгэхгүй бол энэ одоо машин уралдаад байна уу, морь уралдаад байна уу гэдэг аймаг, сум, шилмэл хурд бүх юманд үүнийг дромоор дагаж болно. Орчин үеийн технологи ашигладаг энэ наадамчдад ая тухтай л болох юмнуудыг хийх хэрэгтэй. Монгол үндэсний бөхийн холбооны тэргүүн Цэрэндашдоржийн Магалжав. Магалжав дарга сая дагаж мөрдөх журмын тухай хуулиар адил тэгш байх зарчим үйлчилнэ. Үзэмжээрээ тэгээд заримыг нь тэгээд ингээд энд чинь наадамчид олон бөхчүүд дургүйцээд байгаа үүнийгээ тууштай хуримтална шүү. Чимэддоржийн Хишигбаатар Монголын морин спорт уяачдын холбооны ерөнхий нарийн бичгийн дарга, Батмөнхийн Батбаатар Монголын морин спорт уяачдын холбооны ажлын албаны дарга, Аюурын Зангад Монголын үндэсний морь морин уралдаан уяачдын холбооны дэд тэргүүн, Буяндаваагийн Нямбаяр Монголын үндэсний харваачдын нэгдсэн холбооны ерөнхий нарийн бичгийн дарга, Мөнхбатын Ариунболд Монголын үндэсний морин уралдаан уяачдын холбооны ерөнхий нарийн бичгийн дарга, Баярдаваагийн Нямбаяр Монголын үндэсний харваачдын холбооны ерөнхий нарийн бичгийн дарга, Хасагийн Болдбаатар Монголын өвөг урианхай сурын холбооны ерөнхий нарийн бичгийн дарга, Бадамын Доржпүрэв Буриад сурын холбооны ерөнхий нарийн бичгийн дарга, Шаравдоржийн Отгонбаяр Монголын шагайн харвааны холбооны тэргүүн дэд ерөнхийлөгч, Адьяагийн Энхжаргал Монголын шагайн харвааны холбооны ерөнхий нарийн бичгийн дарга, Монгол адуу нийгэмлэгийн ерөнхий нарийн бичгийн дарга Өндөрийн Лхагвасүрэн, Монголын үндэсний допингийн эсрэг байгууллагын гүйцэтгэх захирал Нямдоржийн Мөнхболд, морь судлаач, түүхийн ухааны доктор Адъяагийн Баярмагнай.

Ийм хууль батлагдлаа. Энэ эцэслэн баталж болох нь уу.

Ажлын хэсгийн гишүүдэд баярлалаа. Үр бүтээлч ажилласан явдалд. Тэгэхдээ энэ гишүүдийн хэлээд байгаа тэр баяр наадмын тухай хуулийг энэ зан заншлын хууль буюу customary law гэж уул нь соёлын хэм хэмжээгээр одоо дүрэм журмаараа зохицуулдаг. Манай энэ холбоод жоохон нэгдсэн бодолтой л болмоор байгаа юм. 
Дараагийн асуудалд орно. 
Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэх эсэх асуудлыг хэлэлцэнэ. 
Хууль санаачлагчийн илтгэлийг Улсын Их Хурлын гишүүн Одонгийн Цогтгэрэл танилцуулна. Эрхэм гишүүн Одонгийн Цогтгэрэлийг индэрт урьж байна.

О.Цогтгэрэл: Улсын Их Хурлын дарга, эрхэм гишүүд ээ, Монгол Улсын Их Хурлын тухай хуульд нэмэлт оруулах тухай. Монгол Улсын Их Хурлаас 2019 оны 11 дүгээр сарын 14-ний өдөр Монгол Улсын Үндсэн хуульд нэмэлт, өөрчлөлт оруулсан билээ. Энэхүү нэмэлт, өөрчлөлтийн хүрээнд холбогдох хууль тогтоомжийг нийцүүлэх, түүнтэй холбогдуулан авах арга хэмжээний тухай Улсын Их Хурлын тогтоолыг баталж, Улсын Их Хурлын үйл ажиллагааг боловсронгуй болгох, хариуцлагыг нэмэгдүүлэх, Улсын Их Хурлын гишүүний бүрэн эрх, түүнийг эргүүлэн татах, Улсын Их Хурал хугацаанаасаа өмнө дуусгавар болох, Улсын Их Хурал дахь олонх, цөөнхийн болон нам, эвслийн бүлгийн зохицуулалтыг Монгол Улсын Үндсэн хуульд нийцүүлэн өөрчлөх асуудлыг тусгасан Монгол Улсын Их Хурлын тухай хуулийг шинэчлэн найруулж, 2020 оны 5 дугаар сарын 07-ны өдрийн нэгдсэн хуралдаанаар хэлэлцэн баталсан. Ийнхүү баталсан Монгол Улсын Их Хурлын тухай хуулийн гучин нэгдүгээр зүйлд Улсын Их Хурал дахь нам, эвслийн бүлэг, гучин гуравдугаар зүйлд бүлгийн эрх, үүрэг, гучин дөрөвдүгээр зүйлд бүлгийн үйл ажиллагаа дуусгавар болохтой холбоотой зохицуулалтуудыг тусгасан байдаг. Улсын Их Хурлын 2020 оны ээлжит сонгуулийн үр дүнд Ардчилсан намаас 11 гишүүн сонгогдож, Монгол Улсын Их Хурлын чуулганы хуралдааны дэгийн тухай хуулийн хорин дөрөвдүгээр зүйлд заасны дагуу Улсын Их Хурал дахь Ардчилсан намын бүлэг байгуулсан тухай шийдвэр бүлгийн гишүүдийн нэрсийн жагсаалтыг Улсын Их Хурлын даргад бичгээр ирүүлснийг 2020 оны 7 дугаар сарын 01-ний өдрийн нэгдсэн хуралдаан дээр Улсын Их Хурлын дарга танилцуулсан. Ийнхүү Улсын Их Хурал дахь Ардчилсан намын бүлэг хуульд заасны дагуу байгуулагдаж, үйл ажиллагаа явуулж байна. Улсын Их Хурал дахь Ардчилсан намын бүлэг, бүлгийн гишүүд Ардчилсан намаас Улсын Их Хурлын даргад удаа дараа албан бичиг хүргүүлж, түүнчлэн хоорондоо санал нэгдэхгүй бүлгийн даргаа хүлээн зөвшөөрөхгүй, Улсын Их Хурлын тухай хуульд заасан бүлгийн эрх, үүргээ хэрэгжүүлж чадахгүй байдалд багагүй хугацаанд ажиллалаа. Эдгээр асуудлыг нэг мөр болгох, бүлгийн дарга, гишүүдийн эрх үүргийг тодорхой болгох, хэрвээ бүлгийн нийт гишүүдийн олонх бүлгийн даргыг чөлөөлөх, огцруулах, шинээр томилох талаар санал нэгдвэл шийдвэрээ Улсын Их Хурлын даргад бичгээр ирүүлснийг, нэгдсэн хуралдаанд сонсгосноор эрх, үүрэг хэрэгжих зохицуулалтыг тусгасан Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг боловсрууллаа. 
Хуулийн төсөл батлагдсанаар Улсын Их Хурал дахь бүлгийн эрх, үүрэг тодорхой болж, бүлгийн даргыг чөлөөлөх, огцруулах, шинээр томилох асуудал хуульд заасны дагуу тодорхой болж, бүлгийн тогтвортой ажиллах боломж бүрдэнэ гэж үзэж байна. Хуулийн төсөл нь Үндсэн хууль болон бусад хуультай нийцэж байгаа бөгөөд холбогдох бусад хуульд өөрчлөлт оруулах шаардлагагүй. Хууль батлагдсаны дараа хэрэгжүүлэхтэй холбоотой улсын төсвөөс нэмэлт зардал гарахгүй болно. Хуулийн төслийг хэлэлцэж, хэлэлцэх эсэхийг шийдвэрлэж, дэмжиж өгөхийг хүсье. Анхаарал тавьсанд баярлалаа. 
Г.Занданшатар: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Жамбын Батсуурь танилцуулна. 
Ж.Батсуурь: Улсын Их Хурлын дарга, эрхэм гишүүд ээ, Улсын Их Хурлын гишүүн О.Цогтгэрэл нарын 9 гишүүнээс 2022 оны 5 дугаар сарын 18-ны өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Төрийн байгуулалтын байнгын хороо 2022 оны 6 сарын 15, 17-ны өдрүүдийн хуралдаанаар хэлэлцлээ. 
Хууль санаачлагч Улсын Их Хурал дахь бүлгийн дарга, гишүүдийн эрх үүргийг тодорхой болгох, бүлгийн даргыг чөлөөлөх, огцруулах, шинээр томилох асуудлыг бүлгийн нийт гишүүдийн олонх шийдэж, шийдвэрээ Улсын Их Хурлын даргад бичгээр ирүүлснийг нэгдсэн хуралдаанд уншиж сонсгосноор эрх, үүрэг хэрэгжих зохицуулалтыг тусгасан хуулийн төслийг боловсруулсан юм. Байнгын хорооны хуралдаанаар хуулийн төслийг хэлэлцэх үед Улсын Их Хурал дахь Ардчилсан намын бүлгийн дарга Ганбат 2022 оны 6 сарын 15-ны өдрийн Байнгын хорооны хуралдаанаас 2022 оны 6 сарын 17-ны өдрийг хүртэл, 2022 оны 6 сарын 17-ны өдрийн Байнгын хорооны хуралдаанаас тус өдрийн 13 цаг хүртэл 2 удаа завсарлага авч хугацаа дууссан болно. 
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Г.Ганболд Улсын Их Хурал дахь бүлгийн гишүүн бүлгээсээ хөөгдсөн тохиолдолд тухайн гишүүний бүлгийн хуралдаанд оролцох ямар хуулийн зохицуулалт байгаа эсэх талаар, Улсын Их Хурлын гишүүн Д.Ганбат Улсын Их Хурал дахь бүлгийн гишүүд хуралдаандаа суухгүй байгаа тохиолдолд ямар хариуцлага хүлээлгэх эсэх талаар асуулт асууж, хариулт авсан болно. 
Улсын Их Хурлын гишүүн Б.Пүрэвдорж, Ш.Адьшаа, Ц.Туваан, Б.Бейсен нар бүлгийн даргыг чөлөөлөх, огцруулах, шинээр томилохтой холбоотой асуудлыг парламент олонхоороо асуудлыг шийдэх нь зүйтэй талаар, Улсын Их Хурлын гишүүн Д.Ганбат энэ асуудал нь Ардчилсан намын дотоод асуудал болох талаар, Улсын Их Хурлын гишүүнийг хууль журмын дагуу шийдүүлэх талаар байр сууриа илэрхийлсэн болно. 
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх эсэх асуудлыг Байнгын хорооны хуралдаанд орсон гишүүдийн олонх буюу 60 хувь нь дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
Улсын Их Хурлын дарга, эрхэм гишүүд ээ, Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэх эсэх талаарх Төрийн байгуулалтын байнгын хорооны санал, дүгнэлтийг шийдвэрлэж өгөхийг та бүхнээс хүсэж байна. Анхаарал тавьсан явдалд баярлалаа. 
Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүн байна уу. Баттөмөрийн Энхбаяр гишүүнээр тасаллаа. Дашдондогийн Ганбат гишүүн асуулт асууна. 

Д.Ганбат: Ингээд удахгүй одоо баяр наадам болох нь ээ. Өнгөрсөн жил бид бүхэн бас зуун жилийнхээ ойг тэмдэглэж чадаагүй ээ. Тэгээд ковидын дараа ингээд баяр наадмын уур амьсгал ч орж байна, сайхан наадмынхаа хуулийг ч ингээд баталчихлаа. Энэ чинь манай Монгол Улсын үндэсний эв нэгдлийг илэрхийлсэн ийм сайхан баяр аа. Тэгэхээр би бас та нараас уучлалт хүсмээр байгаа юм аа. Олонхоосоо. 
Тэгээд бас нэг ганц нэг тодруулмаар юм байгаа юм. Ингээд нэг хүнд хууль зориулж батлах гээд байна л даа. Өмнө нь одоо нэг ийм кэйс байсан. Улсын Их Хурлын даргаа бид нар чинь одоо чирч гулдарч гаргаад л, тэгээд л Энхболд даргыг тэгж байсан л даа. Би өөрөө иргэн байсан гээд хараад сууж байхад бол надад аягүй хэцүү л байсан. Ямар муухай юм бэ л гэж бодож байсан. Тэгээд Энхболд дарга өөрөө хүссэн л дээ, надад зориулаад хууль гаргаад өгөөч ээ гэж. Тэгээд олонх нь олонхдоо зориулаад нөгөө хүн нь өөрөө хүсээд үүнийг хийсэн. Ийм юм ингээд үлдэж байсан. Тэгээд тэр хүн маань олон жил одоо намдаа ажилласан, их л зөв явж байсан. Та нарыг бас олонх болгож байсан ийм л намын дарга байсан. 
Одоо бас би хүсээгүй байна аа. Манай Ардчилсан нам маргаантай тэмцэлдээ байна. Та нар одоо зуун жил болсон мөртөө азийн уу ууган хүчин мөртөө л ийм байгаа. Манайх 30 жил ингээд явж байна аа. Алдаж оноод явж байна. Хэрвээ бид нар одоо гадна, дотнын энэ юманд оролцоогүй бол Монгол Улс өнөөдөр өргүй байх байлаа. Гучин дөрвөн тэрбум төгрөгийн өргүй байх байлаа шүү дээ бид нар чинь. Тэр одоо арван хэдэн жилийн өмнө бид нарын одоо ярьдгаар тэр нарийн төмөр замаа тавиад ингээд нүүрсээ гаргаад явж байсан бол Монголын ард түмний амьдрал одоо хоёр дахин дээшилчих байлаа. Гурав дахин. Энэ залуучууд маань нутаг орондоо тогтохгүй, гадагшаа гарах гэж ингэж ардчилсан улс орон руу үерийн ус шиг ингэж оочирлохгүй байлаа. Ийм ийм олон алдаанууд байна аа. Би одоо Монгол Улсын Ерөнхий сайдыг өнөөдөр намын дарга хүнийг бол хэлж байгаа. Танай намын даргыг бол, та Ли Куан Ю болох боломж байна аа. Ингэж ажиллаач ээ, таны ард олонх байна аа, энэ хүртэл явсан юм чинь та энэ улс орныхоо төлөө үүнийг хийгээч ээ гэж хүсэж байгаа. Зөв юман дээр чинь Ардчилсан намын бүлэг дэмжинэ ээ. 
Үндсэн хуулийн өөрчлөлтийн өмнө гадуур одоо хэвлэл мэдээллээр яваад эхэлчихлээ. Хэрвээ иймэрхүү маягаар яах юм бол хууль ёсны Ардчилсан нам энэ асуудлыг чинь аягүй л бол хэцүү шүү. Нөгөө нөхөд бол наймаа панзаа үсэргээд сурчихсан, юу л бол юу хийж чаддаг ийм нөхөд байгаа. Тэгэхээр олонх жоохон ухамсартай хандаач ээ. Цөөнхдөө зориулж цөөнхийн цөөнхөд ингэж хууль баталж өгөхгүй ээ. Бид нар одоо чадан ядан тамгаа нэг талдаа саяхан гаргалаа. Тэр тамган дээрээ дараад Ардчилсан намын бүлгийнхээ гишүүдийг 8 хүнээ авчраад өгсөн. Тэр 3, 4 гишүүн нь одоо хөөгдсөн барьсан энээ тэрээ гээд байгаа. Тэр бол манай Ардчилсан намын даргынх нь шийдвэр байсан шүү. Энэ 3 гишүүнээ эргүүлээд авна аа. Алдаа оноогүй хүн гэж байхгүй ээ. Хэн ч гэсэн алддаг, онодог. манай Ардчилсан нам одоо бас буцаад л ахиад сэргээд явна аа. Урууддаг, манддаг, та нар ч гэсэн тийм мандуулахдаа мандаж л байдаг. Тэгэхээр хэдүүлээ одоо энэ юмандаа, хэдийгээр одоо нэг хүн зориулж хууль гарах гэж байгаа, ингэж барьж байгаа боловч энэ бас парламентын төлөвшил, парламентын дархлаа, манай ардчиллын үүсэл хөгжил бас л нэг л түүх л юм л даа. Тэгэхээр энэ юмандаа хэдүүлээ сайхан хариуцлагатай хандъя аа. 
Тэгээд одоо баяр наадмын үеэрээ бас нэг намынхаа дотор та нарын оролцоотойгоор ингэж будилаан хутгачхаад явмааргүй байна аа. Тийм учраас та бүхэн маань доор бүрэндээ ухаан ухамсар заагаад оролцчихоод ээ. Арван жилийн өмнө бид нар үнэхээр эв эеэ олоод, хувийн хэвшлээр нь тэр төмөр замыг нь тавиулчихсан байсан бол Монгол Улс өнөөдөр ийм … /минут дуусав/

Г.Занданшатар: Хууль санаачлагч Одонгийн Цогтгэрэл асуултад хариулна. 
О.Цогтгэрэл: Ганбат гишүүний тодорхой асуулт биш ч гэсэн ингээд тоймлоод харахаар гурван зүйл ярьж байна уу гэж ойлголоо. 
1 дүгээрт нь нэг хүнд зориулж хууль гаргаж байгаа тухай ярьж байна. Үүнд бас хариулт хэлье ээ. 
2 дугаарт нь Ардчилсан намын дотоод зөрчил маргааныг нь татаж авчирч ярьж байна аа. Үүнд бас хариулт хэлье ээ. 
3 дугаарт нь энэ намын, бүлгийн дотоод асуудал руу та нар битгий орох ёсгүй шүү гэдэг зүйл хэлж байна. Энэ гурван багц асуудал хөндлөө гэж ойлгож байна, Энэ хүрээнд бас тайлбар хэлье ээ. 
Яг одоо энэ Ардчилсан намын бүлэг дээр тохиолдож байгаа энэ асуудал бол нэг хүнд зөвхөн нэг удирдлагыг солих төдий асуудал биш юм аа. Энэ бол Монголын парламентын төгөлдөршилтэй холбоотой, Монголын парламент тогтвортой, тасралтгүй ажиллах ажиллагаатай холбоотой зүйл заалт. Зөвхөн нэг бүлгийн даргыг солихоосоо гадна үүний цаана бүлгийн даргыг өөрчлөх дахиад дээрээс нь бүлгийн даргад эрүүл мэндийн шалтгаан гарч болно, бусад албан тушаалд томилогдож болно. Энэ харилцаа ерөөсөө энэ Монголын парламентын энэ Улсын Их Хурлын тухай хууль чинь тодорхой биш байгаад байна. Хэн ч яаж тайлбарлаж болох, тухайн үед үзэмжээр ярьж болох энэ өөрөө парламентын төгөлдөршил, тэр тусмаа одоо Үндсэн хуулийн өөрчлөлт ч гэсэн энэ хүрээнд ярьж байгаа л гэж ойлгож байгаа. Парламентат ёсоо бэхжүүлье гэж ярьж байгаа гэж ойлгож байгаа. Тэгэхээр энэ бол нэг хүнд зориулсан хууль биш юм аа. Магадгүй өөр урьд өмнө нь үүнийг хууль төгс төгөлдөр биш. Урьд өмнө нь энэ асуудлыг бүлгийн даргууд өөрчлөгдөж байсан. Тэгэхдээ энэ байгууллагын соёлын хүрээнд шийдэгддэг байсан бол өнөөдөр ямар ч байсан энэ Ардчилсан намын бүлэг дээр энэ асуудлыг ингээд соёлоороо шийдэх боломжгүй болоод ингээд энэ асуудлыг өргөн баригдаж байна аа. 
2 дугаарт нь тэр Ардчилсан намын асуудлыг нь татаж авч ирж байна. Зүгээр хууль ярих юм бол Улсын Их Хурлын тухай хуулийн гучин гурвын дөрөв дээр байна лээ. Улсын Их Хурал дахь бүлэг нь Улсын Их Хурлын бүтцийн байгууллагын хувьд эрхлэх ажлаа намын дээд төв гүйцэтгэх байгууллагын өмнө шууд хариуцахгүй ээ гэж байгаа юм. Шууд гэдэг чинь шууд ямарваа нэгэн үүрэг, чиглэл ямарваа нэгэн тийм бодлого, чиглэл байхгүй шууд бус мэдээж харилцана. Гэхдээ Ардчилсан намыг өнөөдөр төлөөлөх этгээд хуулийн өмнө байхгүй. Монгол Улсын Дээд шүүхийн Ардчилсан намын бүртгэл гэсэн цонх өнөөдөр эзэнгүй хоосон итгэмжлэлгүйгээр төлөөлөх этгээд байхгүй гэдгийг одоо бүгдээрээ мэдэж байгаа. Үүнийг янз бүрээр тайлбарлаж, асуудал шийдэгдсэн мэтээр ярьж байгаа нь зохисгүй ээ. Ийм болохоор тэр хуулийн хувьд ч тэр яг одоо Их Хурлын тухай хууль дээр нам, бүлгийн үйл ажиллагааг зориуд тусгайлан ингэж зааж зааглачихсан байна аа. 
3 дугаарт нь энэ Ардчилсан намын бүлгийн дотоод асуудал руу олонхыг орох шаардлагагүй гэж байна л даа. Яг энэ зүйл гэхэд яг уг нь бол Улсын Их Хурал дахь бүлэг, тэр тусмаа цөөнхийн бүлэг бие даан хараат бусаар бие даан үйл ажиллагаагаа шийдвэрээ гаргаад явах боломжтой байх ёстой. Бие даан гэдэг нь олонхоороо зөвшилцөж ярилцаад олонхоороо шийдийг л хэлж байгаа байх. Олонхоороо шийдээд ирсэн шийдвэр, хуульд зүйл заалт байхгүй байна аа гээд шийдэж болохгүй байгаа чинь харин бие даасан байдлыг энэ хууль чинь байхгүй болгочхож байна. Мэдээж хууль төгс төгөлдөр биш. Урьд өмнө ч гэсэн иймэрхүү тухайн үед тохиолдлууд тэр хуулийн нэмэлт, өөрчлөлт гаргаад асуудлыг шийдээд явж байсан байдаг. Тийм болохоор энэ хүрээнд энэ бол парламентыг төгөлдөршүүлэх, тэр тусмаа Улсын Их Хурал дахь намын бүлгийн үйл ажиллагааг хэвийн тогтвортой хангахаар явуулахад ингэж нэлээн тийм өргөн утгатай зүйл заалт гэж ойлгож байгаа. Үүний зөвхөн нэг тохиолдол нь өнөөдөр бид нарт тохиолдож байгаа зүйл. 
Ийм болохоор Улсын Их Хурлын гишүүдийг бас энэ хэлэлцэх эсэхийг бас ингээд дэмжиж өгөхийг л хүсэж байна. 
Г.Занданшатар: Баттөмөрийн Энхбаяр гишүүн.

Б.Энхбаяр: Энэ хуулийг хэлэлцэхийг бол би дэмжиж байгаа. Хоёр үндэслэлээр. Нэг нь хууль зүйн үндэслэл, хоёр нь улс төрийн үндэслэлээр. Улсын Их Хурал дахь намын бүлэг бол Улсын Их Хурлын 1 дүгээрт бүтцийн нэгж байдаг. Парламентын гол одоо амин сүнс бол асуудлыг олонхоороо шийдээд, юу бөөнөөрөө шийдээд олонхоороо л шийдвэрлэх ийм л зарчимд суурилдаг. Олонх ба цөөнх бол өөрөө олонхоороо шийдээд цөөнхөө хүндэтгэх бол өөрөө парламентат ёсны гол одоо мөн чанар, утга агуулга байдаг.
Бид Улсын Их Хурлын чуулган болон Байнгын хороодын хуралдаанд олонх нь ирснээр хүчин төгөлдөр хуралдаад хуулиа олонхынхоо саналаар хэлэлцэж баталж явдаг аа. Тэгэхээр намын бүлэг өөрөө Улсын Их Хурлын бүтцийн нэгжийн хувьд, мөн Улсын Их Хурлын чуулган болон Байнгын хороодод байдаг тэр суурь зарчим намын бүлэгт мөн адил үйлчилж таарч байгаа юм аа. Уг нь бол намын бүлэг асуудлыг олонхоороо шийдвэрлэнэ ээ гэдэг энэ асуудал бол бүлгийн мэдээж дотоод дүрмээр зохицуулагдаад явах боломжтой асуудал. Тэгэхдээ нэгэнт одоо улс төрийн ийм асуудал анх удаа бас үүсэж байгаа гэж би бодохгүй байгаа. Тухайлбал 2004-2008 оны үед Эх орон ардчилал эвсэл хоёр хуваагдсан. Хоёр хуваагдсантай холбоотойгоор хоёр хуваагдвал энэ эвсэлд харвал сонгуульд орсон Эвсэлд харвал бүлэг байгуулах уу, үгүй юу гэдэг асуудал хуулиар зохицуулагдаагүй байсан. Үүнээс болоод ямар асуудал үүсэж байсан бэ гэхээр тэр олонх болчихсон бүлэг, ажлын албагүй болоод, тэгээд тэр бүлгийн одоо ардчилсан тэр Эх орон ардчилал эвслийн нөгөө бүлгийн дарга Гончигдорж Монгол Ардын тухайн үеийн хувьсгалт намын бүлгийн дэд дарга болж байсан. Тэгэхээр ийм, одоо жишээлбэл, хуульчилж зохицуулаагүйгээс үүсэж байсан ийм харилцаанууд бол бас байдаг юм аа. 
Тэгэхээр Ардчилсан намын энэ дотоодод үүссэн энэ байдал нь өөрөө парламентын хэвийн үйл ажиллагаанд саад болж болохгүй, хэвийн үйл ажиллагаанд. Тийм учраас үүнийг хууль зүйн хувьд зөвтгөж явах нь өөрөө нэг намын асуудал гэхээсээ илүү энэ парламент ёсны, хууль ёсны асуудал байна аа л гэж 1 дүгээрт хууль зүйн хувьд харж байгаа. 
2 дугаарт бол улс төрийн үндэслэл байгаа. Тэр нь юу вэ гэхээр ний нуугүй хэлэхэд одоо бас эрх барьж байгаа нам ч гэсэн сөрөг хүчнээ хүчтэй сөрөг хүчин байгаасай гэж хүсэж байгаа юм. Монгол Ардын нам ч тэр, Ардчилсан нам ч тэр парламентад ажил хэрэгчээр идэвхтэй, нэгдмэл зохион байгуулалттай байр суурьтай оролцох нь өөрөө аль нэг намын эрх ашиг гэхээсээ илүү Монгол Улсын эрх ашиг байгаад байгаа юм. Ийм одоо үндэслэлээр сая үүний яг өмнө бид нар үндэсний баяр наадмын тухай хууль хэлэлцлээ. Ямар ч хүчтэй бөх сайн өрсөлдөгчтэй байхыг л хүсдэг. Сайн бие халаагчтай байхыг хүсдэг, тэгж байж сайн бөх төрдөг юм. Тэгэхээр ийм сайн, одоо улс төрийн парламентад эрүүл зөв мэтгэлцээн явах нь өөрөө эцэстээ ялагч нь Монгол Улс, Монголын ард түмэн болдог гэдэг утгаар ийм улс төрийн үндэслэлээр энэ хуулийн төслийг хэлэлцэхийг нь бол дэмжиж байгаа. 
Г.Занданшатар: Одонгийн Цогтгэрэл гишүүн, хууль санаачлагч асуултад хариулъя. 
О.Цогтгэрэл: Би нэг товчхон тайлбар хэлчихье. Яг одоо ингээд саяын яриануудыг сонсохоор ерөөсөө энэ бүлгийн даргыг өөрчлөх харилцаа ерөөсөө аль ч хуульд, эрх зүйн баримт бичигт байхгүй юм шиг, бас ингэж та нарт сонсогдоод байж магадгүй. Ерөөсөө байхгүй зүйлийг урьд өмнө бол соёлоор явж байсан зүйл юм шиг, яг Улсын Их Хурал дахь бид нар бас тухайн үед өнгөрсөн 20 онд бүлэг байгуулагдаад 8 сарын 28-нд бүлгийн дүрэм гэж баталж байсан байна лээ. Түүн дээр бас яг энэ асуудлыг ярьж байсан. Тэд энэ 8 сард батлагдсан дүрмийн тавдугаар бүлгийг бүлгийн удирдлагатай холбоотой ингэж баталж байж. Энэ тавын хоёр дээр бүлгийн дарга болон дэд даргыг томилж, чөлөөлөх асуудлыг бүлгийн нийт гишүүдийн олонхын саналаар шийднэ ээ. Нэр дэвшигчдээс томилж чөлөөлөх асуудлыг гэж байгаа шүү дээ, энэ чинь зөвхөн томилох биш чөлөөлөөд дахиад томилох асуудлыг өөрчлөх асуудлыг л гэж байгаа. Нэр дэвшигчдээс аль нэг нь олонхын санал авбал түүнийг сонгогдсонд тооцно оо. Олонхын санал авч чадаагүй бол хамгийн их санал авсан хоёр хүнийг үлдээж дахин санал хурааж олонхын саналаар шийднэ ээ гээд Ардчилсан намын бүлгийн 11 гишүүн 20 оны 8 сард суугаад баталсан дүрэм дээр тов тодорхой заачихсан байгаа. 
Бид нар бас Улсын Их Хурлын даргад энэ үндэслэлээ үзүүлж байгаа. Улсын Их Хурлын дарга, танай намын бүлэг Улсын Их Хурлын хууль биш учраас би Улсын Их Хурал дээр уншиж танилцуулахгүй гэдэг үндэслэл хэлж байгаа учраас бид нар энэ нэмэлт, өөрчлөлтийг өргөн барьж байгаа. Түүнээс биш эрх зүйн баримт бичгийн хувьд тэр бүлгийн дүрэм дээр бол ингээд тов тодорхой томилохыг, өөрчлөхийг, чөлөөлөхийг, дахин сонгохыг ингэж ингэж шийднэ ээ гээд тавын хоёр дээр ингээд тодорхой заачихсан байгаа. 
Энэ зүгээр л хувь хүний, соёлтой холбоотой, байгууллагын соёлтой холбоотой л асуудал болж хувирч байгаа. Үүнийг Их Хурлын дарга хуульд алга гэж тайлбарлаж л байгаа болохоос биш бас эрх зүйн баримт бичгүүд дээр ингээд тов тодорхой байгаа зүйл шүү. 
Г.Занданшатар: Гишүүд асуулт асууж, хариулт авч дууслаа.

Одоо санал хураалт явуулна. Гишүүн санал хураалтад. Үг хэлэх гишүүн байхгүй. 
Байнгын хорооны саналаар Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. 
Хэлэлцэх эсэх асуудлыг дэмжье гэсэн томьёоллоор санал хураалт явуулна. 
Лхагваагийн Мөнхбаатар, Гомпилдоогийн Мөнхцэцэг 2 гишүүн суудалдаа сууя. 
Санал хураалт. Байнгын хорооны саналаар Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтын хүрээнд хэлэлцэх нь зүйтэй. 
29 гишүүн дэмжиж, 70,7 хувийн саналаар саналыг дэмжлээ. 
Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна.
Дараагийн асуудалд оръё. 
Хууль эцэслэн батална. 
Санал хураалтууд явуулна. Гишүүд тогтвортой байгаарай. Ирэх долоо хоногт чуулган завсарлаж ажилтай учраас. Энэ хооронд баталсан хууль, тогтоолын эцсийн найруулгыг сонсъё. 
    Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийг дагалдан гарсан:

Агаарын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Байгаль орчинд нөлөөлөх байдлын үнэлгээний тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу. Эцсийн найруулгыг сонссонд тооцлоо.

Байгаль орчныг хамгаалах тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Эцсийн найруулгыг сонссонд тооцлоо.

Барилгын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу. Эцсийн найруулгыг сонссонд тооцлоо. Алга байна.

Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

7.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Дагалдан гарсан:

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

“Хянан шалгах түр хороо байгуулах тухай” Улсын Их Хурлын тогтоолын эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Дагалдан гарсан:

“Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Ойн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

13.“Төрийн ордны нутаг дэвсгэрийн хэмжээ, заагийг шинэчлэн тогтоож, зарим орчныг олон нийтэд нээлттэй болгох тухай” Улсын Их Хурлын тогтоолын эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Дараагийн асуудалд оръё. Эрүүгийн хэрэг хянан шийдвэрлэх тухай хууль. Хууль санаачлагч байхгүй тул хойшлууллаа. 
Дарааллаараа Хүний эрхийн Үндэсний Комиссын илтгэлийг сонсоно.

Дараагийн асуудалд орно.

Хүний эрхийн Үндэсний Комиссын Монгол Улс дахь хүний эрх, эрх чөлөөний байдлын талаарх 21 дэх илтгэлийг хэлэлцэнэ. 
Илтгэлийг Хүний эрхийн Үндэсний Комиссын дарга Жаргалсайханы Хунан танилцуулна. Хунан даргыг индэрт урьж байна. 
Ж.Хунан: Эрхэм хүндэт Улсын Их Хурлын дарга, Улсын Их Хурлын гишүүд ээ, Хүний эрхийн Үндэсний Комиссоос Улсын Их Хуралд өргөн барьсан Монгол Улс дахь хүний эрх, эрх чөлөөний байдлын талаарх 21 дэх илтгэлийн товч танилцуулгыг та бүхэнд танилцуулъя. 
Монгол Улсын Хүний эрхийн Үндэсний Комиссын тухай хуулийн долоодугаар зүйлийн долоогийн нэгийн арван нэг, есдүгээр зүйлийн есийн нэг, арван долоодугаар зүйлийн арван долоогийн нэг дэх хэсэг, жендерийн эрх тэгш байдлын тухай хуулийн арван тавдугаар зүйлийн арван тавын нэгийн дөрвийн б-д заасан чиг үүргийн дагуу Монгол Улс дахь хүний эрх, эрх чөлөөний байдлын талаарх 21 дэх илтгэлийг Хүний эрхийн Үндэсний Комиссоос 2021 онд явуулсан судалгаа, хяналт шинжилгээ, үнэлгээ, комиссын гишүүний санаачилгаар болон иргэдээс ирүүлсэн гомдол, мэдээллийн мөрөөр явуулсан хяналт шалгалт, төрийн байгууллагуудын албан ёсны мэдээлэл, хөндлөнгийн бусад судалгаа, эх сурвалжид үндэслэн 6 сэдвийн хүрээнд боловсруулж Улсын Их Хурлаас шийдвэр гаргуулахаар 30 саналыг Улсын Их Хуралд өргөн барьсан. 
Ковид-19 цар тахлын хүний эрх, эрх чөлөөний сургамж бүлэгт Хүний эрхийн Үндэсний Комиссоос 20 дахь илтгэлээс хойш өрнөсөн үйл явц, үүссэн нөхцөл байдалд дүн шинжилгээ хийхийн зэрэгцээ ковид-19 цар тахалтай холбоотой авч хэрэгжүүлсэн шийдвэр, арга хэмжээ, бодлого туршлагаас хүний эрх, эрх чөлөөг хангах, хамгаалах чиглэлээр авч үлдвэл зохих сургамжийг тэмдэглэн оруулахыг зорьсон. Энэ бүлэгт дараах дүгнэлтийг хийсэн. 
Коронавируст халдварыг нутаг дэвсгэртээ тархаахгүй байх зорилгоор авсан өргөн хүрээтэй хяналт, хязгаарлалтын арга хэмжээ дархлаажуулалтыг шуурхай явуулсны үр дүнд иргэдийнхээ амь насыг хамгаалах үүргээ Монгол Улс харьцангуй амжилттай биелүүлсэн. Ковид-19 цар тахлыг даван туулахад эрүүл мэндийн салбар онцгой хүчин чармайлттайгаар ажилласан боловч эрүүл мэндээ хамгаалуулах, эмнэлгийн тусламж авах эрхийг бүрэн хүрэх боломжтой түвшнөөс доогуур биелүүлсэн. Энэ байдал нь эрүүл мэндийн салбарт хүний гоц халдварт өвчинтэй тэмцэх суурь чадавх муугаас гадна ковид-19 цар тахлыг даван туулах удирдлага, зохион байгуулалт тогтворгүй, салбарын дотоод уялдаа холбоо муу, төсвийг үр ашиггүй, хяналтгүй зарцуулсан эмч, эрүүл мэндийн ажилтнуудыг дэмжих талаар хангалтгүй ажилласан, цар тахлыг даван туулах бэлтгэл хангах цаг хугацааны боломжийг оновчтой ашиглаж чадаагүйтэй холбоотой гэж үзсэн. 
Коронавируст, талбарын хэсэг дархлаажуулалтыг шуурхай явуулснаараа хүн амын дунд гарч болзошгүй нас баралтыг бууруулсан боловч дархлаажуулалттай холбоотой цөөнгүй чухал асуудлаар олон нийтийн мэдэх эрхийг хангаагүй ээ. Вакцинд хамрагдсан байх шаардлага нь хүний эрх, эрх чөлөөг хуульд заасан үндэслэл журмаас гадуур хязгаарлагдах нөхцөл болсон. Вакцины үр нөлөө, тарилгын дараах хүндрэлийг хянах механизм сул, хүндрэл гарсан тохиолдолд авах арга хэмжээний төлөвлөгөө байхгүй, бэлтгэл хангаагүй тарилгын хүндрэлийн талаарх дархлаажуулалтын тухай хуулийн заалтыг хэрэгжүүлээгүй нь хүний эрх зөрчигдөх эрсдэл үүсгэсэн байна аа. 
Цар тахлын жилүүдэд хүн амын амьжиргааг дэмжих арга хэмжээнд дотоодын нийт бүтээгдэхүүний 10 орчим хувийг зарцуулсан нь төсөвт хэт ачаалал үүсгэхийн зэрэгцээ хүртээмж, үр ашиг нь муу байсан хүүхдүүд, залуучууд, эмэгтэйчүүд, хөгжлийн бэрхшээлтэй хүмүүс, гэр хорооллын оршин суугчид албан бус хөдөлмөр эрхлэгчид гадаад оронд оршин сууж байгаа Монгол Улсын иргэд ковид-19 цар тахлыг сөрөг нөлөөнд илүүтэй өртөх эрсдэлтэй байсан. 
Хүний эрх, эрх чөлөөг хязгаарлах үндэслэл, зарчмуудыг ковид-19 цар тахлын хуульд тусгаж хууль зүйн хэрэглээнд оруулсан нь эрх зүйн хувьд дэвшил болсон боловч эдгээр зарчмууд бодит байдал дээр хангалттай хэрэгжээгүй. Хувийн нууцыг хамгаалах горим тогтоогоогүй, хүний хувийн амьдралд хүнд хүндэтгэлтэй хандах хандлага төрийн албан хаагчдад төлөвшөөгүйгээс халдвар авсан байж болзошгүй хүмүүс, тэдний гэр бүлийг гутаан доромжлох, ялгаварлан гадуурхах нөхцөлд хүргэсэн. Төрийн байгууллага, олон нийтийг хамарсан арга хэмжээ зохион байгуулсан боловч төрийн үйл ажиллагааг шүүмжлэх зорилгоор тайван цуглааныг халдвараас сэргийлэх шалтгаанаар тарааж нийтлэг байдлаар хязгаарлаж байсан нь ковид-19 цар тахлын хуулийн 11 дүгээр зүйлийн арван нэгийн нэгийн гурав, арван нэгийн нэгийн тавд тогтоосон зарчмыг зөрчсөн гэж үзсэн. 
Хүний эрхийн зөрчил, эрсдэл дутагдлын голлох шалтгаан нь нэг талаас хүний гоц халдварт өвчний хариу арга хэмжээний удирдлага, зохион байгуулалтад цөөнгүй байгууллага, албан тушаалтан оролцдог, шийдвэр гаргах шат дамжлага олон, байгууллагуудын бүрэн эрх, чиг үүрэг ойлгомжгүй, сүүлийн хоёр жилд Улсын онцгой комисс, Улсын онцгой комиссын Шуурхай штаб зэрэг бүтэц, алба хэдэн удаа өөрчлөгдсөн, нөгөө талаас Монгол Улсын нийтийн эрүүл мэндийн гамшиг, гоц халдварт өвчний үед авах арга хэмжээний төлөвлөгөөнд халдварт өвчний тархалтыг хязгаарлах, хянах үйл ажиллагаа тусгагдсан нийгэм, эдийн засгийн өргөн хүрээтэй нөлөөллийг тооцох чиглэл байхгүйтэй холбоотой гэж дүгнэсэн. 
2 дугаар бүлгийн хүрээнд жендерийн эрх тэгш байдал ба хүний эрх гэсэн сэдвийн хүрээнд улс төрийн албан тушаалд эмэгтэйчүүдийн төлөөлөл, тэдний шийдвэр гаргах түвшин дэх оролцооны талаар иргэдийн Төлөөлөгчдийн Хуралд нэр дэвшигч эмэгтэйчүүдийг оролцуулан хийсэн бодлогын судалгаа, төрийн захиргааны албан хаагчдын ажлын байрны бэлгийн дарамтын талаарх мэдлэг, хандлага, тархалтын байдалд хийсэн сүүлийн хоёр жилийн байдлаар харьцуулсан судалгааны үр дүн болон Хүний эрхийн Үндэсний Комиссоос хийсэн хяналт шалгалтын дүн, холбогдох байгууллагуудын мэдээлэлд үндэслэн жендерийн эрх тэгш байдлыг хангах тухай хуулийн хэрэгжилтийн талаарх дүгнэлтийг багтаасан. Шийдвэр гаргах түвшний эмэгтэйчүүдийн оролцооны талаар судалгаанд оролцогчдын жаран гурван хувь нь улс орны хувьд ардчилсан тогтолцоог бий болгохын тулд улс төрийн шийдвэр гаргалтад, эмэгтэйчүүд оролцдог байх нь чухал гэж дэмжиж байгаа ч шийдвэр гаргах бүх түвшинд эмэгтэйчүүдийн оролцоо хангалтгүй гэж дүгнэсэн. 
Холбогдох статистик мэдээлэл, судалгааны дүнгээс харахад улс төрийн түвшний эмэгтэйчүүдийн төлөөлөл болон сонгуульд эмэгтэй нэр дэвшигчид цөөн байгаагийн шалтгаан нь 1 дүгээрт, сонгуулийн сурталчилгаанд зарцуулах хөрөнгө санхүүгийн хүрэлцээгүй байдал, 2 дугаарт, эрэгтэйчүүд давамгайлсан улс төрийн бүтэц, тухайн намын бодлого, зохион байгуулалт зэрэг институцийн шинжтэй хүчин зүйлс, 3 дугаарт, эрэгтэй, эмэгтэй хүний төрийн албанд албан тушаал ахих, удирдах албан тушаалд томилогдон ажиллах нь улс төрийн нөхцөл байдал буюу уламжлалт бүтэц, соёлтой холбоотой хүчин зүйл, 4 дүгээрт, иргэд, олон нийтийн зүгээс дэмжлэг муу, иргэдийн зүгээс ихээхэн гүтгэлэг дайралт үзүүлдэг зэрэг хүчин зүйлс нөлөөлдөг гэж үзсэн. 
Комиссоос төрийн захиргааны албан хаагчдын ажлын байрны бэлгийн дарамтын талаарх мэдлэг, хандлага тархалтын байдалд сүүлийн хоёр жилийн хугацаанд судалгаа хийсэн. Ажлын байрны бэлгийн дарамт байгууллагын дотоодод тохиолдохоос гадна байгууллагын гадна буй субъектүүд болох хамтран ажиллагч, үйлчлүүлэгчдийн зүгээс ажлын байрны бэлгийн дарамт гардаг болохыг харуулж байна. 2021 онд төрийн захиргааны байгууллагын орчинд ажлын байрны дарамттай холбоотой төрийн албан хаагчдын найм, аравны хоёр хувь нь асуудлаа шийдэх гэхээр албан ёсны субъектэд хандаж байсан бол 2022 онд энэ нь хорин хувьд хүрснийг ахиц гарсан гэж үзсэн. Түүнчлэн 2022 онд хийсэн төрийн захиргааны эмэгтэй алба хаагчдын судалгааны дүнг 2021 оны судалгааны дүнтэй харьцуулахад ажлын байрны бэлгийн дарамт нэг аравны долоон хувиар буурсан ч дөрвөн ажилтны нэг нь аль нэг хэлбэрийн бэлгийн дарамтад өртсөн нь болохоо илэрхийлсэн. 
Хоёр судалгааны үр дүнгээс ажлын байрны бэлгийн дарамтын талаарх ойлголт, хандлагад өөрчлөлт, ахиц дэвшил гарч байгаа нь сайшаалтай ч үүнийг улам бүр эрчимжүүлэхэд шинэчилсэн найруулсан Хөдөлмөрийн тухай хуулийн ажил эрхлэлт, хөдөлмөрийн харилцаанд дарамт, хүчирхийлэл бэлгийн дарамтаас урьдчилан сэргийлэх, таслан зогсоох, гарсан гомдлыг шийдвэрлэх журмыг хөдөлмөрийн дотоод хэм хэмжээнд тусгаж, дарамт, хүчирхийлэл, бэлгийн дарамтыг үл тэвчих орчныг бүрдүүлэх талаар зохицуулалт ихээхэн хувь нэмэр оруулна гэж харж байгаа. 
Аймгууд жендерийн эрх тэгш байдлыг хангах дэд хөтөлбөрийг бүгд баталж тодорхой арга хэмжээг хэрэгжүүлэхээр төлөвлөж хэвшсэн байна. Харин энэхүү арга хэмжээний зардлыг орон нутгийн төсвөөс ихэнх аймаг санхүүжүүлдэггүй, эс үгүй бол бага үнийн дүнгээр төсөвлөдөг, баталсан төсвийг өөр зад зардал руу шилжүүлдэг. Орон нутагт төсөвлөгдсөн бусад эх үүсвэрээр буюу орон нутгийг хөгжүүлэх сан, төсөл хөтөлбөрөөс санхүүжүүлж байна. 
Аймаг, нийслэл, сум, дүүргийн иргэдийн Төлөөлөгчдийн Хурал хүний эрх, жендерийн эрх тэгш байдлыг хангах, хууль тогтоомжийн хэрэгжилтийн явц, үр дүнгийн талаар тухайн шатны засаг даргын тайланд хуралдаанаараа хэлэлцэж дүнг нийтэд мэдээлэх үүргийг хэрэгжүүлэх, төрийн бус байгууллагуудтай хамтрах, сургагч багш нарын үйл ажиллагааг дэмжих шаардлагатай байна.

3 дугаар бүлгийн хүрээнд хөдөлмөрлөх эрхийн зарим асуудлыг хөндөж тусгасан. Төрийн болон хувийн хэвшлийн салбар дахь хөдөлмөрийн хүрээний дарамт, хүчирхийллийн талаарх ойлголт мэдлэг, нөхцөл байдал болон Монгол Улсад хүүхдийн хөтөлбөрийн тэвчишгүй хөдөлмөрийг устгах чиглэлээр конвенц, хууль тогтоомж, бодлого, хөтөлбөрийн хэрэгжилтийн байдал, хүүхдийн хөдөлмөрийн өнөөгийн нөхцөл байдлыг тодорхойлох зорилгоор хийсэн чанарын судалгаанд үндэслэн хууль тогтоомжийн хэрэгжилтийг үнэлж, илэрч буй хөдөлмөрлөх эрхийн зөрчлийн түгээмэл хэлбэр, шалтгааны нөхцөлийн талаар дүгнэлт хийсэн.

Ажил эрхлэлт, хөдөлмөрийн хүрээний дарамт, хүчирхийллийн төлөв байдлыг тандах судалгаанд оролцогчдын ная гаруй хувь нь хөдөлмөрийн хүрээний дарамт, хүчирхийллийг хүний эрхийн зөрчил гэж ойлгож байгаа ч түүнийг хөдөлмөрийн харилцааны бусад зөрчлөөс ялгахгүй байна. Зөрчлийн тухай хуульд хөдөлмөрийн хүрээний дарамт, хүчирхийллийг зөрчилд тооцох зохицуулалтыг нэмж оруулах, хөтөлбөрийн хүрээний дарамт, хүчирхийлэл болон бэлгийн дарамтад өртсөн хохирогчдыг хамгаалах, шаардлагатай дэмжлэгийг үзүүлэхэд чиглэсэн зохицуулалт үгүйлэгдэж байна. Хөдөлмөрийн хүрээний дарамт, хүчирхийлэлд өртсөн гэх хүмүүсийн ерэн гурван хувь нь буюу дарамтад өртсөн арван хүн тутмын ес нь гомдол гаргадаггүй гэж хариулсан бол гомдол гаргасан хүмүүсийн ердөө хоёр хүрэхгүй хувь нь гомдлоо шийдвэрлүүлдэг, таван хувь нь огт шийдвэрлүүлж чаддаггүй гэсэн дүн харагдаж байна. Судалгаанд хамрагдсан хоёр хүн тутмын нэг нь буюу дөчин тав аравны найман хувь нь хэл амаар доромжлох хэлбэрийн хөдөлмөрийн хүрээний дарамт, хүчирхийлэлд эмэгтэйчүүдийн дөч аравны найман хувь, эрчүүдийн гучин нэг аравны хоёр хувь нь сэтгэл санааны дарамт, хүчирхийлэлд өртдөг гэж хариулсан. 
Хөдөлмөрийн дотоод дүрэм, журамд хөдөлмөрийн хүрээний дарамт, хүчирхийллийн талаарх заалт байгаа эсэхийг судалгаанд оролцсон таван хүн тутмын хоёр нь мэдэхгүй байсан. Иймээс холбогдох зохицуулалтыг бодлогын баримт бичиг, дотоод хэм хэмжээндээ ажилтанд ойлгомжтой байдлаар нарийвчлан тусгах, мөн нийгмийн түншлэлийн чухал хэлбэр болох хамтын гэрээ, хэлэлцээрт хөдөлмөрийн хүрээний дарамт, хүчирхийлэл болон бэлгийн дарамтаас сэргийлэх, таслан зогсоох хүрээнд талууд хамтарч ажиллах чиглэлээр тодорхой арга хэмжээнүүд тусгах нь чухал байна. 
Хүүхдийн хөдөлмөрийн тэвчишгүй хэлбэрүүдийг таслан зогсоох талаар Монгол Улс нэгдэн орсон олон улсын гэрээ, үндэсний хууль тогтоомжууд хүчин төгөлдөр үйлчилж, үр дүнгээ үзүүлж байгаа ч судалгааны дүнгээс үзэхэд Эрүүгийн хууль, Зөрчлийн тухай, Хүүхэд хамгааллын тухай хууль зэрэг зарим хууль тогтоомжид нэмэлт, өөрчлөлт оруулж, эрх зүйн орчныг сайжруулах шаардлага байсаар байна. Хүүхдийн ажил хөдөлмөр эрхлэлтийн өнөөгийн нөхцөл байдлыг авч үзвэл хөдөлмөрт өртөх эрсдэлтэй хүүхдүүд үндсэндээ ядуу амьдралтай айлын хүүхдүүд байх бөгөөд архидалт, гэр бүл салалт, орон гэргүй болсон зэргээс шалтгаалж хөдөлмөр эрхлэх нь нийтлэг байгаа нь нөгөө талаас ядуу биш амьдралтай боловч эцэг, эх, харгалзан дэмжигчийн анхаарал, хяналт хангалтгүй байх, орхиж явах, өрх толгойлуулж амьдруулах зэрэг үл хайхарлаас болж голчлон гэмт хэрэг, зөрчилд холбогдох, хохирох, хар тамхи, мансууруулах бодист донтох, архи, тамхи зэрэг хорт зуршилд автах, биеэ үнэлэлт, садар самуунд уруу татагдах байдлаар хүүхдийн хөдөлмөрийн тэвчишгүй хэлбэрт өртөж байна . 
Хүүхэд нь эрх зүйн этгээд мөн боловч хөдөлмөрийн харилцаанд оролцохдоо эрх зүйн бүрэн чадамжгүй буюу бие даан гэрээ хэлцэл байгуулах эрхгүй учир ихэвчлэн албан ёсны гэрээ хэлэлцэлгүйгээр ажилд орж хөдөлмөрийн харилцаанд эрхээ хамгаалж чадахгүйд хүрэх нь нийтлэг байна. Ялангуяа учирч болох эрсдэлийг тооцоолон өөрт ашигтай байдлаар тохиролцох, учирсан хохирол, гэм хорыг нөхөн төлүүлэхээр шаардах чадваргүйн улмаас ажил олгогчийн хууль, гэрээ зөрчсөн үйлдлийг эсэргүүцэхгүйгээр хүнд хортой, аюултай нөхцөлд дуулгавартайгаар ажиллаж, эрхээ зөрчүүлэх, санхүүгээр хохирох, биеийн болон сэтгэл санааны хүчирхийлэлд өртөх, гэмтэж бэртэх, ёс зүйн доройтолд орох, цаашилбал боолчлол гэмт хэрэг, зөрчлийн хохирогч болох тохиолдол байсаар байна.

Хүчирхийллээс ангид байх эрхийн хүрээнд Хүний эрхийн Үндэсний Комисс 2021 онд “Хүчирхийллийн эсрэг үндэсний төв” төрийн бус байгууллагатай хамтран гэр бүлийн хүчирхийлэлтэй тэмцэх тухай, Хүүхэд хамгааллын тухай хуулиудын хэрэгжилтийг хангах үндсэн бүтэц болох хамтарсан багууд нэг цэгийн үйлчилгээ, түр хамгаалах байрны үйл ажиллагаанд хяналт, үнэлгээг хийсэн. Хяналт үнэлгээнд 21 аймгийн 40 хамтарсан баг, 14 түр хамгаалах байр, 7 нэг цэгийн үйлчилгээний төвийг хамруулсан. Гэр бүлийн хүчирхийлэлтэй тэмцэх тухай хуулийн шинэчилсэн найруулгаар гэр бүлийн хүчирхийллээс урьдчилан сэргийлэх, болзошгүй эрсдэлтэй гэр бүлийг эрт шатанд илрүүлэх, хохирогчид хуульд заасан долоон төрлийн үйлчилгээг үзүүлэх зэрэг зохицуулалтууд хэрэгжиж эхлээд долоон жил болж байгаа хэдий ч өнөөг хүртэл орон нутагт хамтарсан баг, түр хамгаалах байр, нэг цэгийн төвийн үйл ажиллагаа нь жигдрээгүй үйлчилгээний чанар, хүртээмж хангалтгүй байна аа. Энэ нь 1 дүгээрт, хүний нөөцтэй холбоотой, хамтарсан багийн гол үүргийг хэрэгжүүлдэг нийгмийн ажилтан, нийгмийн ажлын мэргэжлийн цогц үйлчилгээг үзүүлэх чадамжгүй буюу тэдний жаран хоёр хувь нь мэргэжлийн бус хүмүүс ажиллаж байгаа нь хуульд заасан чанартай үйлчилгээ шаардах, хариуцлага тооцох боломжгүйд хүргэж байна. 
2 дугаарт санхүүжилттэй холбоотой хамтарсан багийн үйлчилгээний зардлын төсвийг сум, дүүрэг, аймаг, нийслэлийн засаг дарга нь хүчирхийлэлтэй тэмцэх үйл ажиллагааны зардлын хүрээнд жил бүр тусгайлан төсөвлөн иргэдийн Төлөөлөгчдийн Хуралд өргөн мэдүүлэх, хуульд заасан үүргээ хангалтгүй биелүүлдэг. Комисс хяналт үнэлгээнд хамрагдсан 40 хамтарсан багийн 23-т нь огт санхүүжилтгүй байсныг бол гаргаж ирсэн. 
3 дугаарт, удирдлага зохион байгуулалттай холбож тайлбарлаж байна аа. Бүх шатны засаг дарга, хамтарсан багийг нэгдсэн удирдлагаар хангах, үйл ажиллагааг нь идэвхжүүлэх, тогтвортой ажиллах нөхцөлийг бүрдүүлэх үүрэгтэй ч энэхүү үүргээ хангалтгүй биелүүлдэг нь комиссоос хийсэн хяналт шалгалтын явцад тогтоогдсон. Тухайлбал хамтарсан баг гэр бүлийн хүчирхийллийн хохирогчдод сэтгэл зүйн зөвлөгөө өгөх зэрэг хуульд заасан долоон төрлийн үйлчилгээг үзүүлэх чиг үүрэгтэй атал комиссын хяналт үнэлгээнд хамрагдсан дөчин хамтарсан багийн нэгд нь ч хохирогчтой ганцаарчлан уулзах өрөө байхгүй. Түүнчлэн хамтарсан багийн бүрэлдэхүүнд орж буй байгууллагуудын уялдаа холбоо муу, харилцан мэдээлэл солилцох байдал хангалтгүй, харьяалах шатны албан тушаалтан хамтарсан багт орж буй гишүүнийхээ үйл ажиллагааг дэмжих, хяналт тавих явдал дутмаг байсантай холбоотой. 
Тавдугаар бүлэгт цэргийн алба хаагч хоорондын дүрмийн бус харьцааны нөхцөл байдалд хийсэн дүн шинжилгээг танилцуулсан. 2021 онд Зэвсэгт хүчний дугаар ангид хугацаат цэргийн алба хаагчид нэгэндээ хүнлэг бус харьцсан болон салааны захирагч нь дүрмийн бусаар харьцаж, хугацаат цэргийн алба хаагчийн биед хүнд гэмтэл учруулсан, амь насыг хохироосон, хилийн цэргийн дугаар ангийн заставт үүрэг гүйцэтгэж байсан хугацаат цэргийн алба хаагчид харуулын даргаа галт зэвсгээр амь насыг нь хохироосон ноцтой хэрэг гарч иргэд, олон нийтийн зүгээс ихээхэн шүүмжлэлд өртсөн. Тиймээс хугацаат цэргийн алба хаагч нь дүрмийн бус харилцааны өнөөгийн нөхцөл байдлыг дахин үнэлж, үр дүнг Улсын Их Хуралд танилцуулахаар шийдвэрлэсэн. Сүүлийн арван жилийн хугацаанд цэргийн анги, байгууллагад дөрвөн зуун жаран найман гэмт хэрэг, сахилгын зөрчил бүртгэгдэж хамгийн багадаа дөчин дөрвөн хүний амь нас хохирсноос, хугацаат цэргийн алба хаагчийн амь нас хохирсон хорь, эрүүл мэнд хохирсон зуун хорин зургаа, цэргийн албанаас оргон зайлсан тавин зургаа, дүрмийн бус харьцааны зөрчилд өртсөн зуун таван тохиолдол бүртгэгджээ.

 2021 онд хийсэн Хүний эрхийн Үндэсний Комиссын судалгаагаар хугацаат цэргийн алба хаагчдын арван найм аравны найман хувь, хугацаат цэргийн алба хаасан иргэдийн дөчин тав аравны нэг хувь нь цэргийн алба хааж байх үедээ дүрмийн бус харьцаанд өртсөн гэж хариулсан байна. Энэ нөхцөл байдлыг 2006 онд Хүний эрхийн Үндэсний Комиссоос хийсэн судалгаатай харьцуулахад цэргийн дүрмийн бус харьцааны зөрчлийн хэлбэрээсээ хамаарч арван нэг аравны гурваас хорь аравны дөрвөн хувиар буурсан байна. Цэргийн алба хаагчдын дүрмийн бус харьцааны зөрчил, бие махбодын, сэтгэл санааны, эдийн засгийн, бэлгийн хүчирхийлэл, сахилгын дүрэмд заагдаагүй арга хэмжээ авах, ажил хийлгэх хэлбэрээр илэрдэг байна. Өөрөөр хэлбэл, цэргийн дүрмийн бус дэглэлтийн хуучин арга хэлбэр өнөөг хүртэл бүрэн арилаагүй байна. Энэ байдал нь хүний амь нас, эрүүл мэнд хохирох, цэргийн албанаас оргон зайлах болон цэргийн албаны эсрэг ноцтой гэмт хэрэг, зөрчил үйлдэгдэх шалтгаан нөхцөл болж байгаа гэж үзэж болохоор байна. Цэргийн алба хаагчдын хоорондын дүрмийн бус харьцаа, түүнээс үүдэлтэй хүний амь нас, эрүүл мэнд хохирч байгаа шалтгаан нь нэг талаас цэргийн албаны үйл ажиллагааны доголдол, хяналт шалгалтын тогтолцоо сул, урьдчилан сэргийлэх ажил, үр нөлөө багатай, нөгөө талаас хугацаат цэргийн албанд татагдаж ирж байгаа иргэдийн нийгэм эдийн засгийн нөхцөл байдал, хувь хүний төлөвшилтэй шууд холбоотой гэж дүгнэсэн. 

6 дугаар бүлгийн хүрээнд эмнэлгийн тусламж, үйлчилгээний чанар, хүртээмжид хийсэн хяналт шинжилгээ, үнэлгээний дүгнэлт багтаасан. Хүний эрхийн Үндэсний Комисс 2021 онд эмнэлгийн тусламж үйлчилгээ авах эрхийн хэрэгжилт, хяналт шинжилгээ, үнэлгээ хийж, эмнэлгийн тусламж үйлчилгээний чанар, хүртээмжид нөлөөлж буй хүчин зүйлүүд болох эмнэлгийн барилга байгууламж, орчин нөхцөл, эмч, эрүүл мэндийн ажилтны ачаалал зэрэг асуудал түмэрээ хийсэн. Өнгөрсөн хоёр жилийн хугацаанд ковид-19-ийн эмчилгээнээс бусад төрлийн эрүүл мэндийн тусламж үйлчилгээний чанар, хүртээмжийг эмч, эрүүл мэндийн ажилтнууд болон үйлчлүүлэгчдийн зүгээс үнэлсэн байдлыг нэгтгэн дүгнэвэл, эмч, эмнэлгийн ажилтан, үйлчлүүлэгчдийн аль аль нь эмнэлгийн үйлчилгээний чанар, хүртээмж, хөрөнгө оруулалтын хэмжээ буурсан гэж үзсэн ч тасралтгүй байж чадсан гэж дал орчим хувь нь үзсэн байна. 
Иргэдэд үзүүлж буй эмнэлгийн тусламж үйлчилгээний чанарыг сайжруулах, бодлогын хэрэгжилтэд хяналт тавих гол хэмжүүр нь тухайн эмнэлгийн бүтэц, үйл ажиллагаа, тусламж үйлчилгээний технологи, чанарт хөндлөнгийн хяналтыг тавьж, магадлан итгэмжлэх явдал болно. Монгол Улс эрүүл мэндийн байгууллагын магадлан итгэмжлэл тавих шалгуур үзүүлэлтийг 2019-2020 онд нарийвчилж шинэчлэн тогтоосноор эрүүл мэндийн байгууллагын үйл ажиллагаа, үйлчилгээний чанар, хүртээмжид томоохон ахиц гарсан ч магадлан итгэмжлэлд тавигдах шаардлага, үнэлэх үзүүлэлт хэт өндөр тогтоосноос өнөөгийн байдлаар тэдгээр шалгуурыг бүрэн хангах байгууллага цөөн, магадлан итгэмжлэх үйл явц бодитой явагдах эсэх нь эргэлзээ төрүүлж байна. 
Эрүүл мэндийн байгууллага нь гүйцэтгэлд суурилсан санхүүжилтийн тогтолцоонд шилжсэнтэй холбоотойгоор эрүүл мэндийн даатгалаас авах хөнгөлөлт үйлчилгээний боломж нэмэгдсэн ч иргэд энэ талаар тодорхой мэдээлэлгүй байна. Эрүүл мэндийн тусламж үйлчилгээг ялгаваргүйгээр хүн бүрд тэгш хүртээмжтэй үзүүлэхэд мэдлэг, ур чадвар, хүний эрхийн мэдрэмж, эмч, эрүүл мэндийн ажилтнуудад чухал үүрэгтэй. Үнэлгээнд хамрагдсан эрүүл мэндийн байгууллагын эмч, эрүүл мэндийн ажилтнуудыг ажлын байранд нь дадлагажуулах сургах, мэргэжлийн сургалтад хамруулах байдал харьцангуй сайн боловч ёс зүй, хүний эрхийн сургалт хангалттай хийгддэггүй байна. 
Хүн амын нягтрал ихтэй болон алслагдсан дүүрэг, хорооны өрхийн эрүүл мэндийн төвийн барилга байгууламжийн багтаамж, тоног төхөөрөмжийн хүчин чадал хүрэлцээгүйгээс ажлын ачаалал нэмэгдэх, иргэдэд эрүүл мэндийн чанартай тусламж, үйлчилгээ үзүүлж чадахгүй байна. Иймд хүн амын төвлөрөл ихтэй хороодод өрхийн эрүүл мэндийн төв нэмж байгуулах шаардлагатай байна. 
Стандартын шаардлага хангахгүй барилгад үйл ажиллагаа явуулж байгаа амаржих газар, нэгдсэн эмнэлэг, өрхийн эрүүл мэндийн төвүүдийг олон улсын стандартад шаардлагад нийцсэн эмнэлгийн барилга байгууламжаар хангах асуудал тулгамдсан хэвээр байна. Түүнчлэн хөгжлийн бэрхшээлтэй хүн бие даан эрүүл мэндийн тусламж үйлчилгээ авах, эмчлүүлэгчийн эрүүл мэндийн нууцаа хамгаалуулах, мэдээллийн аюулгүй байдлыг хангасан орчин бүрдээгүй байна. 
Эрүүл мэндийн салбарын үйл ажиллагаатай холбоотой гомдлын хорь аравны долоон хувь нь эмчилгээ, үйлчилгээний чанар, хүртээмжтэй холбоотой. Иргэдээс эрүүл мэндийн тусламж, үйлчилгээтэй холбоотой гаргасан гомдол, мэдээллийн шийдвэрлэлт тодорхойгүй, үйлчлүүлэгчийн гомдлыг эмч, эмнэлгийн ажилтнуудтай учраа олсон, эвлэрсэн уучлал гуйсан гэх байдлаар хаах нь түгээмэл байна. 
Улсын хэмжээнд үйл ажиллагаа явуулдаг түлэгдэлт хөлдөлт түлэнхийн дараах сорви, татанхай гэмтэл, халдвар болон бусад бүх төрлийн шалтгаант арьс, зөөлөн эдийн дутмагшил том хэмжээний шарх, холголт, цооролтын шархыг эмчлэх, нөхөн сэргээх пластик мэс заслыг хийдэг тусгай мэргэжлийн байгууллага болох Түлэнхийн эмнэлэг нь өөрийн гэсэн байргүй арван жил болсон байна.
Мөн сэтгэцийн эрүүл мэндийн асуудлаар 2007, 2015 онд гаргасан Хүний эрхийн Үндэсний Комиссын гишүүний шаардлага, сэтгэцийн эмгэгтэй хүмүүст зориулсан асрамжийн газар байгуулах асуудлыг нэн даруй шийдвэрлэх талаар Улсын Их Хурлын Хууль зүйн байнгын хорооны 2013 оны 2 дугаар, 16 оны 10 дугаар тогтоол өнөөдрийг хүртэл хэрэгжээгүй байна. 
Танилцуулга хийж дууслаа. Гишүүдийн сонирхсон асуултад дэлгэрэнгүй мэдээллийг бас өгөхөд бэлэн байна. 
Г.Занданшатар: Ажлын хэсгийн гишүүдийг танилцуулна. Байнгын хорооны танилцуулгатай холбогдуулж асуулт асуух гишүүд байна уу, нэр орж байна аа, орж байна.

Адьшаа гишүүнээ тасаллаа. Байнгын хорооны санал дүгнэлтийг, үүнийг хүчингүйд тооцлоо. Дараа нь ажлын хэсэг танилцуулж байж болъё. 
Төслийн талаарх Хууль зүйн байнгын хорооны танилцуулгыг Улсын Их Хурлын гишүүн Дамдины Цогтбаатар танилцуулна. 
Д.Цогтбаатар: Улсын Их Хурлын дарга, эрхэм гишүүд ээ, Монгол Улс дахь хүний эрх, эрх чөлөөний байдлын талаарх Хүний эрхийн Үндэсний Комиссын 21 дэх илтгэлийг Монгол Улсын Их Хурлын чуулганы хуралдааны дэгийн тухай хуулийн 122 дугаар зүйлд заасан журмын дагуу Хууль зүйн байнгын хороо 2022 оны 06 дугаар сарын 15-ны өдөр хуралдаанаараа хэлэлцлээ. 
Байнгын хорооны хуралдаанд Хүний эрхийн Үндэсний Комиссын гишүүн, Хүний эрхийн Үндэсний Комиссын даргын албан үүргийг түр орлон гүйцэтгэгч Хунан Монгол Улс дахь хүний эрх, эрх чөлөөний байдлын талаарх 21 дэх илтгэлийг танилцуулсан болно. 
Хууль зүйн байнгын хороо Монгол Улс дахь хүний эрх, эрх чөлөөний байдлын талаарх 21 дэх илтгэлийн сэдэв болох ковид-19 цар тахлын хүний эрх, эрх чөлөөний сургамж, жендерийн эрх тэгш байдал ба хүний эрх, хөдөлмөрлөх эрхийн зарим асуудал, гэр бүлийн хүчирхийллээс ангид байх эрх, цэргийн алба хаагч хоорондын дүрмийн бус харьцааны нөхцөл байдалд хийсэн дүн шинжилгээ, эмнэлгийн тусламж, үйлчилгээ, чанар, хүртээмжид хийсэн хяналт шинжилгээ, үнэлгээ гэсэн зургаан бүлэг сэдвийн хүрээнд илтгэлийг хэлэлцлээ. 
Байнгын хорооны хуралдаанаар илтгэлийг хэлэлцэх үед Улсын Их Хурлын гишүүн Ганбат Хүний эрхийн Үндэсний Комиссын гишүүд, эрх баригчид, улс төрчдөөс хараат бус, бие даан үйл ажиллагаа явуулах нөхцөл боломжийн талаар болон жагсаал цуглаан хийх, үзэл бодлоо илэрхийлэх эрх чөлөөний талаар, Улсын Их Хурлын гишүүн Адьшаа Улсын Их Хуралд өргөн мэдүүлсэн хуулийн төслүүдэд хүний эрхийн зөрчилтэй зохицуулалт орж ирэх болсон талаар болон ажлын байрны бэлгийн дарамттай холбоотой хүний эрхийн зөрчлийн талаар, Улсын Их Хурлын гишүүн Сандаг-Очир 21 дэх илтгэлийн зургаан сэдвийг сонгосон үндэслэлийн талаар илтгэлд дурдсан ажлын байрны бэлгийн дарамттай холбоотой судалгааны хүрээг хэрхэн тогтоосон, Хүний эрхийн Үндэсний Комисс нь Улсын Их Хурал, Засгийн газартай уялдаа холбоотой ажиллаж чадаж байгаа эсэх талаар, түүнчлэн Содномдаржаа, Чимгээ нарын хүний эрхийн зөрчилд ямар арга хэмжээ авсан талаар, Улсын Их Хурлын гишүүн Дэлгэрсайхан цахим орчинд иргэд үзэл бодлоо илэрхийлэхдээ бусдыг гүтгэх, гутаан доромжилж байгаа үйлдэл нь хүний эрхийн зөрчил мөн эсэх, хөдөө орон нутагт хүний эрхийн чиглэлээр зохион байгуулах сургалт, сурталчилгааны хэрэгцээ шаардлагын талаар болон ахмад настны эрх зөрчигдөж байгаа талаар, Улсын Их Хурлын гишүүн Бямбацогт Монгол Улс дахь хүний эрх, эрх чөлөөний байдлын талаарх 19, 20 дахь илтгэлийг хэлэлцсэнтэй холбогдуулан авах арга хэмжээний тухай Монгол Улсын Их Хурлын 2021 оны жаран долоодугаар тогтоолын хэрэгжилтэд хийсэн дүн шинжилгээний талаар, Улсын Их Хурлын Тамгын газраас болон Хүний эрхийн Үндэсний Комиссоос, түүнчлэн Хүний эрхийн Үндэсний Комиссын гишүүний шаардлага, зөвлөмжийн биелүүлэлтийн талаар асуулт асууж, хариулт авсан болно.
Улсын Их Хурлын гишүүн Ганбат хүний эрхийн үндэсний төсөв, үйл ажиллагаагаа хэвийн явуулахад хүрэлцдэг байх талаар, Улсын Их Хурлын гишүүн Сандаг-Очир Хүний эрхийн Үндэсний Комисс, Улсын Их Хурал, Засгийн газрын үйл ажиллагаа харилцан уялдаатай байх талаар болон хүний эрхийг зоримог шийдэмгий хамгаалах талаар, Улсын Их Хурлын гишүүн Цогтбаатар корокнавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хууль, хүний эрхийн зөрчил үүсгэж байгаа эсэх, цаашид үргэлжлүүлэх шаардлагатай эсэхэд дүгнэлт гаргуулах, шаардлагатай бол хүчингүй болгуулах саналаа танилцуулах талаар, Улсын Их Хурлын гишүүн Адьшаа Хүний эрхийн Үндэсний Комиссын төсөв нь үйл ажиллагаагаа хэвийн явуулахад дутагдалтай байгаа бөгөөд комиссын гишүүд нийгмийн хүлээлтэд хүрч, идэвхтэй ажиллах шаардлагатай байгаа талаар санал хэлсэн болно.
Улсын Их Хурлын эрхэм гишүүд ээ, Монгол Улс дахь хүний эрх, эрх чөлөөний байдлын талаарх Хүний эрхийн Үндэсний Комиссын 21 дэх илтгэлийг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүгдээс хүсье. Анхаарал тавьсанд баярлалаа. 
Г.Занданшатар: Ажлын хэсгийн гишүүдийг танилцуулъя. Жаргалсайханы Хунан Хүний эрхийн Үндэсний Комиссын дарга, Хүрэлбаатарын Мөнхзул Хүний эрхийн Үндэсний Комиссын гишүүн, Ганбатын Нарантуяа Хүний эрхийн Үндэсний Комиссын гишүүн, Дугарын Сүнжид Хүний эрхийн Үндэсний Комиссын гишүүн, Батзэвэгийн Энхболд Хүний эрхийн Үндэсний Комиссын гишүүн, Сангишаравын Дондов Хүний эрхийн Үндэсний Комиссын гишүүн, Ядамжавын Цолмон Хүний эрхийн Үндэсний Комиссын Эрүү шүүлтээс урьдчилан сэргийлэх асуудал эрхэлсэн гишүүн, Цээсээгийн Адьяахишиг Хүний эрхийн Үндэсний Комиссын ажлын албаны дарга.

Илтгэл болон Байнгын хорооны танилцуулгатай холбогдуулж асуулт асуух Улсын Их Хурлын гишүүд нэрээ бүртгүүлнэ үү. 
Балжиннямын Баярсайхан гишүүн асуулт асууж, үг хэлнэ ээ. 
Асуулт, үг 2 хамт явна шүү.

Б.Баярсайхан: Баярлалаа. Хүний эрхийн Үндэсний Комисс бүрэлдэхүүн нь шинэчлэгдэж, таван гишүүнтэй болоод бас сүүлийн нэг жил тодорхой хэмжээнд ажил хийж идэвхтэй ажиллаж байгаа гэж харж байгаа. Өнөөдөр Монгол Улс дахь хүний эрх, эрх чөлөөний байдлын талаарх 21 дэх илтгэлээ тавьж байна. Монгол Ардын нам өнөөдөр бас хүний эрхийн эрх зүйн шинэтгэлийг хийх томоохон зорилт тавьж, өнөөдөр хэрэгжиж байгаа хуулиуд дээр бас үнэлгээ хийж, хүний эрх, хүүхдийн эрхийг хамгаалахад бас нэлээн том бодлого зорилт ингээд тавиад явж байгаа. Би надад бол хоёр асуулт байна. 
Өнөөдөр та бүхэн ингээд ажиллаад ийм зузаан ном гаргаад илтгэл тавиад зөвлөмжөө гаргаад явж байна. Гэтэл энэ Засгийн газарт өгч байгаа, энэ байгууллагуудад өгч байгаа энэ зөвлөмж яг яаж амьдрал дээр хэрэгждэг юм бэ? Тэр хэрэгжих тогтолцоо, бүтэц нь байдаг уу? Та нар маань ингээд зөвлөмж гаргана. Энэ зөвлөмж хэрэгжихгүй бол ямар хариуцлага тооцогддог юм. Би бол хэрэгждэггүй гэж харж байгаа. Та нар хэрэгжүүлэхийн тулд Хүний эрхийн Үндэсний Комисс өөрсдөө хэрэгжүүлэхийн хэрэгжилтийг нь хангуулахын тулд жишээлбэл хэрхэн ажилладаг юм. Хэрвээ та нар зөвлөмж гаргаад л орхидог үүнийг хэрэгжүүлэхгүй байгаа байгууллагуудад ямар хариуцлага тооцогдох юм. Албан тушаалтнуудад ямар хариуцлага тооцогдох юм? Яагаад гэвэл өнөөдрийн нийгэм дээр хамгийн их тулгамдаад байгаа асуудал бүх шатанд өнөөдөр хүний эрх зөрчигдөж байгаа. Та бүхний тайланд сайн харагдаж байна. Төрийн албан хаагчийн, хүүхдийн эрх, эмэгтэйчүүдийн эрх тийм ээ, өчнөөн асуудлууд байж байна. Тэгээд энэ бүтэц нь яг Монгол Улсын Засгийн газарт байдаг юм уу гэдэг нэг ийм асуулт байна. 
2 дугаарт нь жендерийн үндэсний хороон дээр гэж би бодож байна. Азийн хөгжлийн банкны оролцоонд суурилсан хяналт шинжилгээ үнэлгээ хийх ийм төсөл хэрэгжээд дууссан байгаа. Тэгэхээр энэ хөндлөнгийн үнэлгээ гэж яг юу байдаг юм? Хяналт шинжилгээ үнэлгээ гэхээр шалгалт юм шиг ойлгодог. Гэтэл энэ нь яг амьдрал дээр бодит байдалд, тэр хүний эрх нь зөрчигдөөд байгаа иргэдэд, гэр бүлд, албан байгууллагад яг тэр газар дээрээ яг юу болоод байгаа юм гэдгийг иргэдийн хэлэлцүүлэг, энэ хүмүүс өөрсдөө үнэлэх ийм тогтолцооноос байдаг юм уу гэдэг ийм асуудал байна. 
3 дугаар асуулт Хүний эрхийн Үндэсний Комиссын дарга Хунан дарга өөрөө оролцож байгаа. Энэ хүүхдийн эрхийг хамгаалах талаар бид нар бол сая нэлээн томоохон ажил хийсэн. Нэгдсэн үндэсний байгууллагын хүүхдийн эрхийн конвенцод нэгдсэн энэ үүрэг хүлээсэн улс орны хувьд та бүхэн яг энэ хүүхдийн эрхийн асуудлыг юу гэж харж байгаа юм? Энэ 90 оноос хойш энэ конвенцод нэгдээд Монгол Улсын Засгийн газар, Монголын төр, төрийн бус байгууллага, эцэг эхчүүд яг тэр хүүхдийн дээд эрх ашгийг дээдлэхэд бид нар ямар ахиухан ажиллаж байгаа, ийм томчууд юм бэ гэдэг дээр та нар нэг хариулт өгөөч.

2 дугаарт энэ хөдөлмөрийн тухай хуульд орсон хүүхэд хамгааллын бодлогыг хэрэгжүүлэх энэ байгууллагууд ажил олгогчдод өгсөн үүрэг, хариуцлага дээр Хүний эрхийн Үндэсний Комиссын бас байр суурь оролцоог сонсмоор байна. энэ гурван асуултад маш тодорхой хариулт аваад тэгээд шаардлагатай бол тодруулъя, баярлалаа. 
Г.Занданшатар: Хэн харуулах вэ? 83 Хүний эрхийн Үндэсний Комиссын дарга Жаргалсайханы Хунан хариулна.

Ж.Хунан: Баярсайхан гишүүний асуултад хариулъя. Хүний эрхийн Үндэсний Комиссын хүний эрх, эрх чөлөөний талаарх илтгэлийг өргөн барьсны дагуу бол Улсын Их Хурлаас шийдвэр гардаг байгаа. Энэ шийдвэрийг Засгийн газарт үүрэг болгож тодорхой ажил, Хүний эрхийн Үндэсний Комиссоос санал болгосон зөвлөмжүүдийг хэрэгжүүлэх ийм үүрэг болгож шийдвэр гардаг. 2020 оны илтгэлийг хэлэлцээд Улсын Их Хурлаас 2021оны 07 дугаар сарын 07-ны өдрийн жаран долоо дугаар тогтоол гарсан. Энэ тогтоолын хэрэгжилт дээр Хүний эрхийн Үндэсний Комисс өөрсдөө үнэлгээ хийж ажилласан. Нийтдээ арван дөрвөн заалт бүхий Улсын Их Хурлын тогтоолын хэрэгжилтэд үнэлгээ хийхэд дал орчим хувьтай хэрэгжилт дундаж гэсэн ийм үзүүлэлт байгаа.
Хүний эрхийн Үндэсний Комиссын гишүүний бүрэн эрхийн хүрээнд хяналт шалгалт явуулаад зөвлөмж, шаардлагыг хүргүүлж ажилладаг. Зөвлөмж, шаардлагыг заавал биелүүлэх ийм шинж чанартай болгосон зохицуулалтыг 2020 оны Хүний эрхийн Үндэсний Комиссын тухай хуулийн шинэчилсэн найруулгаар оруулсан. Хүний эрхийн Үндэсний Комиссын гишүүний зөвлөмж шаардлагыг биелүүлээгүй албан тушаалтан, хуулийн этгээдэд тухайн албан тушаалтныг ажлаас чөлөөлөх үндэслэл болно. Хуулийн этгээдийн тусгай зөвшөөрлийг хүчингүй болгох үндэслэл болно гэсэн ийм зохицуулалт орж өгсөн байгаа. 
3 дахь асуудалд нь би бас хариулчихъя. Тэгэхээр Хүний эрхийн Үндэсний Комиссын шинэ бүрэлдэхүүн бол хүүхдийн эрхийн асуудалд бол онцгой ач холбогдол өгч ажиллаж байгаа. Шинээр томилогдсон бүрэлдэхүүн бол дотоодын зохион байгуулалт хийж хүүхдийн эрхийн асуудлыг тусгайлан нэг гишүүн дагнан хариуцаж ажиллаж байгаа. Хүүхдийн эрхийн чиглэлээр ямар асуудлуудыг хөндөж байна вэ гэхээр 1-т гэвэл 20 дахь илтгэлд бол хүүхдийн эрхийн асуудал тусгасан байгаа. Ялангуяа хатуу хөл хорионы үед энэ гэр бүлийн хүрээний хүүхдийн хүчирхийллийн асуудал, жендерт суурилсан хүчирхийллийн асуудал. Хүүхэд сургууль завсардах хүүхдийн сурч боловсрох эрхийн асуудалд онцгойлон бас анхаарч дүгнэлтийг бас хийсэн. 
Мөн 21 дэх илтгэлд энэ хүүхдийн эрхийн албадан хөдөлмөртэй холбоотой мэдээллийг оруулсан. Өөрөөр хэлбэл конвенцын хэрэгжилтийн үнэлгээг хийж оруулсан байгаа. Энэ хүрээнд бол хүүхдийн тэвчишгүй хөдөлмөрийн асуудлыг бол хөндөж, энэ чиглэлээр бол тодорхой саналыг боловсруулсан. Энэ жилийн хувьд бол Хүний эрхийн Үндэсний Комисс хүүхдийн эрхийг хамгаалах чиглэлээр бол ерөнхий боловсролын сургуулийн дотуур байранд нэгдсэн хяналт шалгалтыг хийж байна. Мөн хүүхдийн эрхийн хууль зүйн хорооны үйл ажиллагаанд улсын хэмжээнд хяналт шалгалтыг хийж байгаа. Үүний үр дүнд бол мөн адил Хүний эрхийн Үндэсний Комиссоос Улсын Их Хуралд өргөн барьдаг илтгэлдээ үүнийг тусгана гэж төлөвлөж байгаа. 
Г.Занданшатар: Хууль зүйн байнгын хороон дарга асуултад хариулна. 
С.Бямбацогт: Баярсайхан гишүүний асуултад хариулъя. Хүний эрхийн комиссын тухай хуулийг бид нар 20 онд баталсан. Урьд нь нэлээн хүч султай тодорхой биш, тийм хуультай байсан. Сая Хунан дарга хариуллаа. Хүний эрхийн комиссын тухай хуулийн хорин долоодугаар зүйл дээр комиссын гишүүд бүрэн эрхийнхээ хүрээнд шаардлага, зөвлөмж гаргана. Энэ гаргасан шаардлага, зөвлөмжийг төрийн байгууллага, албан тушаалтан заавал биелүүлэх үүрэгтэй. Биелүүлээгүй тохиолдолд хуулийн дагуу хариуцлага хүлээлгэх, албан тушаалаас нь огцруулах, чөлөөлөх, албан байгууллагын бол тусгай зөвшөөрөл, үйл ажиллагааг нь зогсоох ийм үндэслэл боллоо гэсэн ийм заалттай болсон. Энэ хэмжээгээрээ үндсэндээ бол хүний эрхийн комиссын гишүүний шаардлага бол маш хүчтэй биелэх ийм нөхцөл бололцоо бүрдсэн, бүрдсэн. 
Улсын Их Хурлаас Хүний эрхийн Үндэсний Комиссын 19, 20 дугаар илтгэлийг хэлэлцээд 2021 оны 07 дугаар сард жаран долоодугаар тогтоол баталсан. Жаран долоодугаар тогтоолоор эд нар коронавирус цар тахлын хувьд хүний эрхийг хамгаалах, хүний эрхийг аль болох зөрчүүлэхгүй байх талаар бас арван дөрвөн заалт бүхий Улсын Их Хурлаас тогтоол гаргасан. Энэ арван дөрвөн заалт бүхий тогтоолын биелэлт дээр манай Улсын Их Хурлын Тамгын газар, энэ хяналт шинжилгээний газар, бас Улсын Их Хурлын хяналт шалгалтын тухай хуульд заасны дагуу үнэлгээ дүн шинжилгээ хийсэн байгаа. Ингээд аваад үзэхэд бол үндсэндээ Улсын Их Хурлын 21 оны тавин долоодугаар тогтоолын биелэлт нэг жаран таван хувийн биелэлттэй байна. Арван дөрвөн заалтаас тодорхой хувь нь бас сайн биелсэн, тодорхой хувь нь бас хангалттай биелээгүй байна гэсэн ийм бас дүгнэлт гарсан байгаа. 
Мөн Хууль зүйн байнгын хороонд ярьж байх үед бас тодорхой эрх бүхий албан тушаалтнууд Хүний эрхийн Үндэсний Комиссоос гаргасан, өгсөн зөвлөмжүүдийг биелүүлээгүй бас тохиолдлууд байгаа юм байна лээ. Тодорхой албан тушаалтнууд. Тийм болохоор эдгээр дээр, бас цааш цаашдаа хэрхэн яаж хариуцлага тооцох вэ? Энэ Хүний эрхийн Үндэсний Комиссын тухай хуулийг яаж эрхийг би хэрэгжүүлэх вэ гэдэг дээр бас Улсын Их Хурал бас анхаарах ёстой. Улсын Их Хурал хууль тогтоомжийн хуулийн хэрэгжилтэд хяналт тавих тийм үү, энэ хяналт шалгалтын тухай хуулиараа хүний эрхийн комиссын тайланг жил бүр хэлэлцэнэ. Жил бүр хэлэлцээд Улсын Их Хурлаа жил болгон тогтоол гаргахаар заасан байгаа. Тийм болохоор өмнө нь гаргасан тогтоолын биелэлт болон энэ 21 дүгээр илтгэлтэй холбоотойгоор Улсын Их Хурлаас энэ дүгнэлтийг сонссоны дараа тайлан юу тогтоол батална Улсын Их Хурлаас. Тэр тогтоол дээр бас манай Улсын Их Хурлын Тамгын газар, Хууль зүйн байнгын хорооноос ажлын алба ажиллаж байгаа. Тийм болохоор энэ Хүний эрхийн Үндэсний Комиссын тухай хуулийг хэрэгжүүлэх, Хүний эрхийн Үндэсний Комиссын гишүүдийн тавьж байгаа зөвлөмж, шаардлагыг заавал биелүүлэх, энэ талд нь бас Улсын Их Хурлаас тодорхой дэмжлэг үзүүлж ажиллах ёстой. Яагаад гэвэл хүний эрх, эрх чөлөөг хангах Үндсэн хуулийн заалтыг хэлбэрэлтгүй хэрэгжүүлэх, мөн бас хүний эрхтэй холбоотой гарч байгаа зөрчил гомдлыг бас цаашид тасралтгүй бууруулах тал дээр бид бас илүү анхаарч ажиллах ёстой. 
Байнгын хороон дээр бас яригдсан нэг зүйл бол хүний эрх гээд тийм үү, зөвхөн эрх ярьдаг байна шүү дээ. Хүний эрхийг сурталчлах, таниулах тийм үү, хүний эрхийг хангуулах талдаа ажиллахаас гадна бас эрхтэй хүн бас үүргээ биелүүлдэг байх ёстой. Эрхээ эдлэхээс гадна үүргээ биелүүлдэг байх ёстой, энэ чиглэлд нь бас хүний эрхийн комиссыг бас илүү бас анхаарч ажиллах ёстой шүү. Зөвхөн эрхийн асуудлаас гадна бусад хүний эрхийг зөрчихгүй байх бусад юу гэдэг байгууллага, албан тушаалтны тавьж байгаа шаардлагыг биелүүлдэг байх, энэ талд нь бас үүргээ биелүүлэх, өөрөө бас үүргээ биелүүлэх талаас анхаарч ажиллах ёстой гэсэн ийм зүйлүүдийг бас ярьж байгаа. Улсын Их Хурлын тогтоолд бас эдгээр асуудал бас тодорхой хэмжээгээр тусгагдах байх гэж би бодож байна. 
Г.Занданшатар: Бүгдээрээ хариулах юм уу. Нэгдсэн нэг хариулт өгч болдоггүй юм уу. 82 Сүнжид хариулъя.

Д.Сүнжид: Баярсайхан гишүүний асуултад хариулъя. Хоёр дахь асуулт жендерийн эрх тэгш байдалтай холбоотой. Тэгэхээр Монгол Улс өөрөө бол энэ 2022 оны байдлаар энэ дэлхийн эдийн засгийн форумын үзүүлэлтээр, хэдийгээр нэг арван байр урагшилсан ийм үзүүлэлт байгаа боловч энэ улс төрд оролцох эрх, эмэгтэйчүүдийн оролцооны түвшнээр бол зуун арван зургаа гээд хамгийн муу үзүүлэлттэй. Эрүүл мэндийн хувьд бол хамгийн сайн үзүүлэлттэй. Тэгээд эдийн засгийн оролцоо хорин гурав, боловсролын түвшин дэх оролцоо далан гурав гээд үүнийгээ жендерийн эрх тэгш байдлыг хангах тухай хуульд илүү тодруулаад долоон чиглэлээр авч үзсэн байдаг. Энэ 2011 оноос хойш жишээлэх юм бол энэ улс төр дэх эмэгтэйчүүдийн шийдвэр гаргах оролцооны түвшнийг нэмэгдүүлээч ээ гэдгийг бол хөндлөнгийн судалгаа, хуулийн хэрэгжилтийн үнэлгээ удаа дараа хэлсэн байдаг. Үнэлээд дүгнэлтээ өгөөд байгаа юм. Тэгээд боловсролын түвшин дээр ч гэсэн эрэгтэйчүүдийн боловсролыг ахиулахгүй бол сургуулийн өмнөх боловсрол бага боловсрол дээр тавь, тавин хувьтай явж байгаад тэгээд дээд боловсрол дээр очихоороо энэ тоо нь ес аравны дөрвөн хувийн зөрүүтэй болж, ингэж эмэгтэйчүүд нь илүү дээд боловсрол эзэмшиж байна гэдэг дүр төрх гараад байдаг. Эрэгтэйчүүдийн хувьд ес аравны долоон жилээр дундаж наслалт зөрүүтэй байна гээд энэ бүх тоо баримтыг нь 2011 оноос хойш жендерийн эрх тэгш байдлыг хангах тухай хуулийн хэрэгжилтэд өөрийнх нь хийсэн үнэлгээ, төрийн байгууллагуудын хийсэн үнэлгээ, хөндлөнгийн байгууллагуудын хийсэн үнэлгээ, олон улсын байгууллагуудын хийсэн үнэлгээ тухай бүр өгсөн байдаг. Тэгэхээр эндээс бол Хүний эрхийн Үндэсний Комисс 21 дэх удаагийн илтгэлдээ энэ бүхнийг тоймлоод энэ судалгааны мөрөөр энэ бодлого болон хэрэгжилтээ механизмаа арга хэмжээгээ авах шаардлагатай байна. 
1 дүгээрт нь бодлогын түвшинд хууль, эрх зүйн үндэс суурь тавигдсан гэж үзээд, тэгвэл хоёрт нь энэ уялдаа холбоо, энэ механизм энэ байгууллагуудын хоорондын уялдаа холбоо хангах хэрэгтэй байна. Яагаад гэвэл жендер өөрөө бол ер нь аль нэг салбарын асуудал биш шүү дээ. Нийгэм эдийн засгийн цаад нөхцөл байдалтай шууд уялдаа холбоотой, салбар хоорондын асуудал байдаг учраас үүнийг авч үзэх институцийн тогтолцооны асуудал ч чухал байна гэдгийг дурдаж байгаа. Хамгийн сүүлд нь тэгээд төсвийг эрэмбэлэх буюу төсвийг зохиох, хуваарилах, боловсруулах, төлөвлөх явцдаа энэ асуудлыг бас тусгайлан авч үзэж байх хэрэгтэй байна гэдгийг дүгнэсэн байгаа. Баярлалаа. 
Г.Занданшатар: Салдангийн Одонтуяа гишүүн асуулт асууна. Балжиннямын Баярсайхан гишүүн 1 минут тодруулж болно. Энэ байна шүү дээ. Асуулт дөрвөн минутад багтана. Хариулт таван минутад багтана. Дөрвөн минутад байх нэг адилхан заалттай байхгүй юу. Тэгэхээр нэг асуултад тодруулж асууж харин болно. Балжиннямын Баярсайхан гишүүн тодруулж асууна.
Б.Баярсайхан: 2011 онд батлагдсан жендерийн эрх тэгш байдлыг хангах тухай хууль батлагдаад ингээд явж байгаа. Хөдөө орон нутагт жендерийн эрх тэгш байдлыг хангуулах тухай бас нэлээн л ажил хийгээд байгаа. Тэгээд Хүний эрхийн Үндэсний Комисс маань бас энэ юунд энэ жендерийн эрх тэгш байдал гэдгийг хөдөө орон нутагт бас ойлгуулах тал дээр энэ хуулийг яг биелэгдэх тал дээр бас нэлээн ажиллаач ээ. Тэгэхгүй бол бараг энэ юу хэлж байгаагаа бас ойлгохгүй ч байгаа асуудлууд хөдөө орон нутагт байгаа шүү. Үүнийг бол би жендерийн үндэсний хорооны хурал дээр удаа дараа хэлдэг ээ. 
2 дугаарт нь түрүүн тэр, миний Нэгдсэн үндэсний байгууллагын хүүхдийн эрхийн конвенцод нэгдсэн улс орны хувьд 1990 оноос хойш өнөөдрийг хүртэл Монгол Улс яг хүүхдийн тэр дээд эрх ашгийг дээдлэх, язгуур эрх ашгийг хүндлэх тал дээр ямар үнэлгээтэй ямар хэрэгжилттэй явдаг юм бэ гэсэн … /минут дуусав/

Г.Занданшатар: 85. 
Х.Мөнхзул: Баярсайхан гишүүний асуултад хариулъя. Тэгэхээр хүүхдийн эрхийн асуудлыг хөндөж байна. Тэгэхээр хүүхдийн эрхийн асуудал бол хүний эрхийн ноцтой зөрчил байгаа. Тэгэхээр Хүний эрхийн Үндэсний Комисст бас өргөдөл гомдлын талаар бол бас хүүхдийн ялангуяа тэвчишгүй хөтөлбөр гэр бүлийн хүчирхийлэл, бэлгийн хүчирхийллийн асуудлуудаар бол нэлээд бас өргөдөл гомдлууд бол ирдэг байгаа. Тэгэхээр бол бид нар Монгол Улс бол хүүхдийн эрхийн талаарх хууль тогтоомж, ялангуяа хүүхэд хамгааллын тухай хууль, хүүхдийн эрхийн тухай хууль гээд гэр бүлийн хүчирхийлэлтэй тэмцэх тухай хууль гээд нэлээдгүй бас хуулиуд бол баталсан. Гэвч эдгээр хуулиудад бол нэлээн бас давхардал байна гэж бол бид нар харсан. Хүний эрхийн Үндэсний Комиссоос бол энэ 21 онд бол гэр бүлийн хүчирхийллийн, энэ хамтарсан баг гэж энэ хүүхэд хамгааллын чиглэлээр маш чухал үүргийг хүлээсэн ийм бүтцэд бол дүн шинжилгээ хийсэн … /минут дуусав/

Г.Занданшатар: Салдангийн Одонтуяа гишүүн асулт асууна.
С.Одонтуяа: Товчхон асуучихъя. Тэгэхээр энэ яах вэ, сайн ажиллаж байгаа юмнуудыг нь эхлээд хэлчихье. Ерөнхийдөө бас манай Хүний эрхийн Үндэсний Комисс бас бүрэн бүрэлдэхүүнээрээ болоод одоо даргатай ч болж байгаа юм байна. Тэгээд ер нь сайн ажиллахыг бол хичээж байгаа. Үүнийг бол бас урам өгөх хэрэгтэй. 
Хууль зүйн байнгын хорооны тэр тавин долоодугаар тогтоол бол бас их цаг үеэ олж гарч байсан. Ковидын үеэр гадаадад байгаа Монголчууд бас эрх зөрчигдлөө гээд л. Ингээд олон юман дээр бол их цагаа олж гарсан. Би та бүхэнд нэг л зүйлийг их олон удаа хэлж байгаа. Үүнийг та нар хийхгүй байгаа. Энэ юу вэ гэхээр одоо хүний эрхийн зөрчил гарангуут иргэд бүгд ингээд паникт ордог байхгүй юу. Хүүхдийн эрх, бэлгийн хүчирхийлэл, тэр үед Хүний эрхийн Үндэсний Комисс гарч ирээд албан ёсны ийм бүр дээрээ гараад хэлэх ёстой байхгүй юу. Манайх энэ асуудлыг хянаж байна, манайх энэ асуудлыг судалж байна гээд ирэхээр та нарыг хараад иргэд тайвширдаг байхгүй юу. Тэгэхгүй нөгөө сошиалаар ингээд л баахан л юм нь яваад байдаг, үүнийг дуугарах хүн байна уу гээд л нөгөө эмэгтэй гишүүд яагаад дуугарахгүй байгаа нь л гэнэ, хүний эрхийнх нь дур. Тэгэхээр та нар судалж байгааг чинь би ойлгодог, тэхээр тийм мэдээлэл гаргаад шууд ингээд хэлж байя гэдгийг би их олон удаа хэлж байгаа. Та нар үүнийг хийхгүй байгаа. 

Дээрээс нь та нарын тайландаа бас бичсэн байна л даа, жендерийн эрх тэгш байдал ингээд зөрчигдөж байна гээд. Тэгэхээр энэ дээрээ яг юу хийх гэж байгаа юм, сайн байна гаргаад ирсэн байна, энэ дээр яг юу хийх юм. 

Дээрээс нь энэ хуулиуд орж ирж байна. Өнөөдөр энэ эрүүгийн хэрэг хянан шийдвэрлэх тухай хууль гээд ер нь энэ хуулиудыг орж ирэхээс нь өмнө та нар тийм нэг механизмтай болоод хүний эрхийн зөрчил байна уу гэдгийг үзэж байхгүй бол энэ бол тэр чигээрээ хүний эрхийн зөрчил явж байгаа байхгүй юу. Бүр заалт бүрээр нь үзэхэд жишээлэхэд өмгөөлүүлэх эрхийг хангахгүй өмгөөлөгчийн гомдол хүсэлтийг үндэслэхгүй ийм зүйл орж ирж байна шүү дээ, хуульд. Тэгэхээр үүнийг бол та нар өмнө нь ярьж байх ёстой. Тэгэхээр энэ дүгнэлтүүдээ хийх ёстой. 
Дээрээс нь энэ өнөөдөр энэ өрх толгойлсон эмэгтэйчүүдийн асуудал маш хүнд байна. Энэ хүний эрхийн асар том зөрчил байна. Би зүгээр нэг найзынхаа жишээн дээр ярья. Нөхөр нь хүүхэдтэй нь орхиод явсан арван жил болж байгаа. Тэр хооронд гурван зуухан мянган төгрөг тэтгэмжид өгч байгаа байхгүй юу. Тэгээд энэ эмэгтэй ингээд өдөр шөнөгүй зүтгэж байна. Тэгэхээр энэ хүний эрхийн зөрчил мөн үү, мөн, хүүхдийн эрхийн зөрчил мөн үү, мөн. Тэгэхээр гэр бүлийн тухай хууль, хүүхэд хамгааллын тууль орж ирэхэд энэ дээр түрүүлээд энэ хүний эрхийн комисс ажиллаад заалтуудаа оруулаад ирээч ээ. Орж ирсэн хойно л нэг түмэн санал хураах гээд баймааргүй байна. 
Дээрээс нь би Тагнуулын ерөнхий газар, Авлигатай тэмцэх газарт хэлсэн. Та нар мэргэжилтэнтэй болооч ээ, хүний эрхийн талаар ажилладаг мэргэжилтэнтэй болооч ээ, сургалт авдаг болооч ээ гэсэн ийм хүмүүстэй болж байгаа гэсэн. Тэгэхээр энэ чиглэлүүд дээр маш сайн ажиллах хэрэгтэй байна гэдгийг хэлье. Дээрээс нь энэ цэргийн албанд маш их хүмүүсийн эрх зөрчигдөж байна гээд л ярьдаг. Тэгэхээр үүнийгээ та бүхэн бас энэ дээр нь дүгнэлт хийгээд эд нар бол маш олон зүйл дээр засаж залруулж байна гээд надад бол тайлан ирүүлж байгаа сайн байна. Тэгэхдээ энэ дээр бүр дуустал нь, мухардал нь ажиллах хэрэгтэй. Энэ гэр бүлийн хүчирхийлэл зөвхөн нийслэлд, өдөрт мянга хоёр зуун дуудлага байгаа байхгүй юу. Энэ чинь аймшигтай их тоо. Тэгэхээр энэ дээр та бүхэн дуугарвал өөр. Бид нар дуугарахаар муусайн эмэгтэй гишүүд гээд ингээд байгаа байхгүй юу. Тэгэхээр энэ чинь хүний эрхийн зөрчил явж, мянга хоёр зуун айл, мянга хоёр зуун эмэгтэй хүчирхийлүүлж байна. Мянга хоёр зуун айлд гурав, дөрвөн мянган хүүхэд эрх нь зөрчигдөж байна. Зодуулж байна нүдүүлж байна. Тэгэхээр энэ дээр онцгой анхаараач ээ. Ядарсан зүдэрсэн энэ хэсэгт нь та нар маань илүү ажиллаад өгөөч ээ гэдгийг бас хэлмээр байна аа. Тэгээд үнэхээр та нар бас сайн ажиллах гэж хичээж байгаа шүү гэдгийг бас дахиж онцлон тэмдэглэе ээ. 
Г.Занданшатар: 82. Дугарын Сүнжид. 
Д.Сүнжид: Одонтуяа гишүүний асуултад хариулъя. 1 дүгээр жендерийн эрх тэгш байдлыг хангах тухай хуулийн хэрэгжилттэй холбоотой энэ 21 дүгээр илтгэлийн хүрээнд 3 асуудлыг хөндсөн. 
1 дүгээрт нь улс төрч буюу иргэдийн Төлөөлөгчийн Хуралд нэр дэвшиж байгаа эмэгтэйчүүдэд тулгардаг энэ бэрхшээлийг нь шийдэхийн тулд улс төрийн намын тухай хуульд эхний асуудал гэж нэрлээд байгаа энэ санхүүжилтийг нь дэмжих, намын бүтцээс магадгүй төрийн төсвөөс дэмжих ямар боломж байдаг вэ, үүнийг хуульчилж өгнө үү гэдэг ийм саналыг өгч байгаа юм. 
2-т нь намын түвшинд квотыг бэхжүүлэх энэ нь ил илүү хэдийгээр хүйсийн аль нэг хүйс гэж орж байгаа боловч яг эмэгтэйчүүд илүү хамаатай болоод байгаа. Тэгэхээр энэ намуудад зориулаад бас энэ дүрэмдээ квотыг оруулж өгөөч ээ гэдэг хоёр дахь заалтыг өгч байна. 
3 дугаарт нь энэ үе хоорондын улс төрчид, улс төрч эмэгтэй улс төрд оролцох эмэгтэйчүүдийг бэхжүүлэх, үе хоорондын залгамж халааг бэлтгэх, сургалт нөлөөллийн ажилд энэ дадлагын ажлыг хийгээч ээ гэдэг ийм асуултыг өгч байгаа юм. 
Дараа нь энэ жендерийн эрх тэгш байдлыг хангах тухай хуульд жендерийн эрх тэгш байдлыг хангах тухай хуультай холбоотой улс төрийн намын дүрэм дэх улс төрийн намын бүтэц дэх жендерийн аудит хийгээч ээ гэдэг бас ийм зөвлөмжийг өгч байгаа юм аа. Энэ бол 1 дүгээр асуултын хүрээнд.

2 дахь асуудлын хүрээнд энэ ажлын байрны бэлгийн дарамттай холбоотой нэн тэргүүн хоёр жил дараалж хийсэн судалгааны үр дүнг харахаар хэрэв энэ тухай яриад байвал ойлголт мэдлэг нэмэгддэг юм байна, ирж байгаа гомдол ч гэсэн өсдөг байна. Энэ хэрээрээ асуудлаа шийдвэрлүүлж чаддаг юм байна. Тэгвэл бид нар хоёр чиглэлийн арга хэмжээ зөвлөж байгаа юм аа. 1 дүгээрт нь энэ төрийн бүх байгууллагуудын манлайлагч, удирдагч нарыг энэ талын ойлголттой хөдөлмөрийн тухай хууль, жендерийн эрх тэгш байдлыг хангах тухай хуулийн бүрэн ойлголттой болоосой, үүнийгээ хэрэгжүүлдэг болоосой гэж хүсэж байна. 2 дугаарт нь энэ хөдөлмөрийн тухай хуульд орж өгсөн долоодугаар зүйлийн хянадаг, шалгадаг, хэрэгжиж байгаа эсэхийг нь энэ үр дүнг нь үнэлнэ үү гэдэг энэ зөвлөмжийг өгч байгаа. 3 дугаарт нь олон нийтэд мэдээллийг хүргэх ёстой. Энэ талаасаа байнгын сургалт сурталчилгаа, нөлөөллийн ажиллагаа үргэлжлүүлье гэдэг ийм зөвлөлтийг өгч байгаа. 
Орон нутагтай холбоотой гурав дахь хэсэг дээр бол энэ аливаа энэ орон нутгийн, энэ иргэдийн хурлаас бодлого хөтөлбөр төлөвлөгөө гаргахдаа жендерийг дундаа нэг дунд нь авч үзээч ээ, нэг асуудал болгож заавал тусгайлаад уучлаарай, заавал тусгайлаад жендерийн асуудал ярих шаардлагагүй ээ. Аливаа тэр нийгэм эдийн засгийн энэ чинь бүх л хөтөлбөрт нь энэ тусаж байх ёстой юм аа. Тэгэхээр үүнийгээ авч үзээч ээ, төсвөө битгий мартаач ээ, үүнийг ямар зардлаар санхүүжүүлэх вэ гэдгээ орон нутгийг шийдээч ээ гэдэг ийм зөвлөмжүүдийг сая тусгасан байгаа. 
Г.Занданшатар: Ширнэнбаньдын Адьшаа гишүүн.

Ш.Адьшаа: Хүний эрхийн Үндэсний Комиссын илтгэлийг Улсын Их Хурал өнөөдөр сонслоо. Хүний эрхийн Үндэсний Комисс гэдэг энэ байгууллага Монгол Улсад хамгийн үүрэг рольтой, хамгийн их ард иргэдийн хүсэн хүлээсэн ийм байгууллага байх ёстой. Өнөөдөр төрийн эрх барих дээд байгууллагын харьяанд бүтцийн байгууллага, харьяанд байдаг байгууллага гэсэн ийм ойлголттой явж байгаа юм. Энэ хүний эрхийн энэ байгууллага бол олон улсын өнөөдөр үйлчилж байгаа практикт бол онцгой бүрэн эрхтэй, онцгой ийм үүрэг рольтой ийм байгууллага байх ёстой. Энэ хэмжээнд ажиллахын төлөө бид та бүгдтэй энэ хууль тогтоогчид ийм эрх зүйн орчин, ийм тогтолцоог бий болгох ёстой. 
Улсын Их Хурал хоёр жилийн дараа л энэ байгууллагыг даргатай болгож, хоёр жилийн дараа бүрэн бүрэлдэхүүнээр нь өнөөдөр баталж, анхны өнөөдөр энэ хурлаа хийж байгаа гэсэн гэсэн ийм дүр зураг харагдаж байна аа. Хүний эрхийн үндэсний байгууллага гэдэг энэ байгууллагыг бид бусад байгууллагаас онцгой нөхцөлд авч үзэж, чадамжийг нь, эрх зүйн орчныг нь, ажиллах нөхцөлийг нь хөрөнгө санхүүг нь бусад төрийн байгууллагатай энэ зэрэгцүү хэмжээнд шүүх эрх мэдэлтэй эн зэрэгцэх хэмжээнд авчирч, шаардлагатай асуудлыг шийдэж байж бид энэ хүмүүсээс олон зүйлийг шаардаж шахах ийм нөхцөл бололцоо бий болох ёстой гэсэн ийм дүгнэлттэй байна.
Хүний эрхийн Үндэсний Комисс өнөөдөр энэ хэвшмэл арга барилаасаа салах ёстой. Нэг илтгэл тавьдаг, тэрийгээ танилцуулдаг түүнийг нь сонсоод энэ хууль тогтоогчид нэг ганц хоёр үг асуудаг. Тэгээд тэнд нэг хариулсан дүр эсгэдэг. Тэгээд нэг тогтоол гардаг. Энэ чинь болохгүй байна. Өнөөдөр эрүүгийн хэрэг мөрдөн шалгах, эрүү шүүлтийн асуудал өнөөдөр Монгол Улсад ямар байгаа билээ. Дээр нь өнөөдөр энэ ажлын байрны дарамт, ажлын байрны бэлгийн дарамт, энэ өдөр энэ тухайн байгууллагыг удирдаж байгаа хүмүүсийн ёс бус асуудлын талаар өнөөдөр ямар ч асуудал гарч ирэхгүй байгаа юм. Жоохон харизмтай ажилла аа. Та нар зүгээр нэг өргөдөл, гомдол хүлээж аваад л тэнд нэг дүгнэдэг нэг ийм л байгууллага байгаа. Тэр бүтцээ өөр байдалд шилжүүл, арга барилаа өөрчил. Ингэж байж бид өнөөдөр хүний эрхийн асуудал, хүний эрх, эрх чөлөөний асуудал, Монгол Улсын Үндсэн хуулийн үзэл баримтлалын асуудал өнөөдөр нийгмээс шаардаж байгаа энэ шаардлагын асуудлыг шийднэ шүү. Надад та нараас асуулт асуух асуулт байхгүй. Би үг хэлчихье. Би цаашдаа ч гэсэн өнөөдөр энэ Улсын Их Хурлын Хүний эрхийн дэд хорооны гишүүний хувьд, Хууль зүйн байнгын хорооны гишүүний хувьд олон асуудал шаардлага тавьж ард иргэдтэйгээ хэвлэл мэдээлэлтэй, танай нөхдүүдтэй би нэлээн өндөр шаардлагатай ажиллана шүү. Энэ бол өнөөдрийн нийгмийн захиалга байгаа юм. Өнөөдөр хүний эрхийн асуудал байгаа юм. Энэ өдөр Монгол Улсын олон улсын өмнө хүлээсэн үүрэг байгаа шүү. Энэ дээр онцгой дүгнэлт хийж, хэвшмэл арга барилаасаа салж, хэвлэл мэдээлэл, төрийн байгууллага, ард иргэдтэйгээ нэг шугамд ирж ажиллахыг хүсье. 
Тэгээд Хүний эрхийн Үндэсний Комиссын даргаар сонгогдсон Хунанд бас ажлын өндөр амжилт хүсье. Байгууллагаа сайн удирдаж … /минут дуусав/

Г.Занданшатар: Үг хэллээ, тийм ээ. Үг хэлсэн.

Одонгийн Цогтгэрэл гишүүн.

О.Цогтгэрэл: Баярлалаа. Хүний эрх, эрх чөлөөний илтгэл, тэр тусмаа 21 оны тухай тайлан илтгэл тавигдаж байна л даа. Энэ энэ дээр нэг сая тэр тайланг сонсохоор хүний эрх хэрхэн яаж зөрчигдсөн, тэр тусмаа төрөөс яаж зөрчигдсөн тухай нэлээд олон зүйлүүд байж байна. Би тогтолцоотой холбоотой энэ хоёр гурван зүйл л асууя гэж бодож байна л даа. 
Ер нь хүний эрх, эрх чөлөөг хангах, энэ хангах, хамгаалах гэдэг хоёр ойлголт цаана нь байгаа байх. Хүний эрх, эрх чөлөөг хамгаалах эхлээд тэр тогтолцоо маань бүрдсэн юм уу, хангагдсан юм уу, Үндсэн хууль болоод бусад хуулиудад ямар эрх зүй нь тийм дутуу зүйлс нэмж гаргах ёстой зүйлс байдаг гэж ер нь та нар боддог юм. Эхлээд энэ хуулийн хүрээнд хангагдчихаад хангагдсан хуулийн хүрээнд та нар ажиллаж тэрийг хамгаалах ёстой байх л даа. Сая ярьж байгаа зүйлсүүд дандаа одоо байгаа хүрээнд яаж хамгаалах, яаж зөрчигдөж байгаа юм, юу болсон тухай яриа байгаад байна. Тэгэхээр тэр хэсэг дээр та нар бас тодорхой хариултууд хэлээч. 
2 дугаарт нь ер нь зүгээр оршил болгоод, бас хэлэхэд ер нь хүний эрхийг хэн зөрчдөг вэ? Төр зөрчдөг, төрөөс хамааралтай иргэд л олон л амьдраад байвал тэр хүний эрхийн тухай мянга гоё хаана хаана та нар болоод бүхий л болон тэр танхим, хаана ч байсан яриад энэ бол хангагдахгүй, тэр хоосон яриа л болно гэж боддог. Төрөөс хамааралтай амьдарч байгаа иргэд Монгол Улсад тэгвэл өнөөдөр хэд хэчнээн байна? Зөвхөн төрийн албан хаагч, төрийн өмчийн компанитайгаа нийлээд 200, 300 мянга, гэр бүлээр тооцвол бараг саядаа дөхөх нь байна. Халамж давхардсан тоогоор халамж авч байгаа иргэд хоёр сая гаран гэдэг тоонууд явдаг. Төрөөс хамааралтай иргэд ийм их олон байгаа тохиолдолд тэр төрийн дарамтыг төрөөс ирж байгаа хүний эрхийн зөрчлийг олон зүйлийн талаар дуугарах боломж бололцоо бас хэцүү үүн дээр. Тийм учраас зөвхөн хүний эрхийн комиссоос нэг их олон зүйл нэхэх бас хэцүү. 
Тэгэхээр би тэр тогтолцоотой холбоотой хоёр зүйл асууя. 1 дүгээрт нь тэр ер нь хууль эрх зүйн хувьд хангагдсан юм уу, үүн дээр бас нэг нэлээн тодруулж асуух гэж байгаа зүйл нь энэ Үндсэн хууль дээр ч гэсэн судлаачид бас их олон тийм зүйлүүд ярьдаг. Монгол Улсын Үндсэн хууль хүний эрх, эрх чөлөөг хамгаалсан тэр функцтай болох ёстой. Дээд шүүхээр хүний эрхийн маргааныг шийдчихсэн байхад тэр маргаан нь Үндсэн хуулийн цэц авч хэлэлцдэг байх ёстой. Ингэж байж Монгол Улсын хүний эрх, эрх чөлөөний нөхцөл байдал дээрдэнэ ээ гэдэг судлаачдын байр суурь байдаг. Үүн дээр та нар яг тодорхой ямар байр суурьтай байна. Өөр ямар хуулиуд дээр эрх зүйн баримт бичиг орох ёстой гэж боддог вэ? 
Өөр нэмээд нэг зүйл байгаа. Одоо энэ эрүүгийн хууль дээр нэг заалтууд, хоёр заалт яваад байгааг та нар мэдэж байгаа байх. Тэр доромжлох гэдэг заалт нөгөөдөх нь мөрдөгч тухайн хэрэгт сэжиглэж байна гэж иргэнийг прокурорын зөвшөөрөлгүй шүүхийн зөвшөөрөлгүй дуудаж ирүүлээд, үүгээрээ үүдэндээ суулгадаг дуудахад нь ирээгүй оргон зайлсан гэж хорьж цагдаж болдог. Энэ хуулийн төсөл дээр эрүүгийн байцаан шийтгэх хууль дээр ийм хоёр хуулийн заалт явж байна. Энэ дээр жишээ нь та нар яг тодорхой ямар байр сууриудтай байдаг юм. Тэгэхээр саяын тэр хүрээнд энэ хүний эрх, эрх чөлөөг эхлээд хамгаалахаасаа мэдээж хамгаалах ажил тодорхой хийж, өдөр та нар чинь зөндөө ингээд яригдаж байна, хангах тогтолцоо маань бүрдсэн үү гэдэг энэ том зүйлийн хүрээнд та нар нэг хариулт өгөөч. 
Г.Занданшатар: Эхлээд Хунан дарга хариулъя. Одоо ингээд албан ёсны даргатай болсон. Тэгээд дарга нь тэгээд аль гишүүнээрээ юуг нь хариулах юм чиглэлийг өгчих 83. 
Ж.Хунан: Тэгэхээр аль ч нийгэмд төрийн үүрэг бол хүний эрх, эрх чөлөөг хангах механизмыг бий болгох, хамгаалах механизмыг бий болгох гэж байгаа. 1992 оноос хойш Монгол Улс хүний эрхийг хангах, хамгаалах чиглэлээр хууль, эрх зүйн орчныг сайжруулах тодорхой ажлуудыг хийсэн. Хамгаалах механизмыг бүрдүүлэх чиглэлээр бол бас тодорхой ажлуудыг бол хийж явж байгаа юм. Өнөөдрийг хүртэл бас тодорхой ажлууд хийгдэж байгаа. 
Тэгэхээр хамгаалах механизм гэдэг бол хамгийн түрүүнд бид нар шүүх гэж харж байгаа юм. Хууль хяналтын байгууллага, хууль сахиулах байгууллагуудын мөн нэг чиг үүрэг нь хүний эрх, эрх чөлөөг хамгаалах гэдэг ийм юм. Хүний эрхийн Үндэсний Комиссын нэмгдсэн бас нэг чиг үүрэг мөн адил хамгаалах. Тэгэхээр энэ хүний эрхийг хамгаалах үндэсний энэ механизм бол үндсэндээ улам сайжирч байдаг, боловсронгуй болж байдаг, өргөжиж байдаг ийм асуудал. Энэ утгаараа Монгол Улсад хамгаалах механизм бас боломжийн хэмжээнд бий болсон тогтсон гэж харж байгаа. Сүүлд хүний эрх хамгаалагчийн эрх, хүний эрх хамгаалагчийг хамгаалах үндэсний тогтолцоог бий болгосон. Эрүү шүүлтээс урьдчилан сэргийлэх үндэсний механизмыг бий болгож хоёр гишүүдийг томилсон явдал байгаа юм. 
Дээрээс нь хувийн мэдээллийг хамгаалах бас нэг чиг Хүний эрхийн Үндэсний Комиссын Тамгын газарт байгуулсан. Энэ бүхэн бүгдээрээ хүний эрхийг хамгаалах ийм үндсэн чиг үүрэгтэй энэ тогтолцоо ийм байгаа. Хангах үүрэг бол мэдээж хэрэг, энэ бол Засгийн газар үндсэн чиг үүрэг нь. Засгийн газар энэ чиг үүргээ мэргэшсэн төрөлжсөн байгууллагуудаараа хэрэгжүүлдэг байгаа. 
Үндсэн хуулийн энэ цэцэд хүний эрхийн асуудлыг хэлэлцдэг байх асуудлыг сүүлийн үед бол ярьж байгаа. Энэ асуудал бол 2021 онд Монгол Улсын Ерөнхийлөгчийн ивээл дор зохион байгуулагдсан хүний эрхийн форумын үеэр бол бас яригдсан. Форумын үеэр хүний эрхийг хамгаалах үндэсний тогтолцоог бэхжүүлэх ийм сэдвийн хүрээнд хэлэлцүүлэг өрнөсөн. Энэ хүрээнд гарсан санал юу вэ гэхээр Үндсэн хуулийн цэцэд хүний үндсэн эрхийн маргааныг бас шийдвэрлэдэг болох нь зөв юм байна. Энэ нь яагаад ийм байгаа юм бэ гэхээр шүүх хувь хүнд тухайн этгээдэд хамаарах зөрчлийн асуудлыг шийдвэрлэдэг, эрхийг сэргээдэг, эрхийг нь хамгаалдаг ийм механизм. Тэгэхээр тогтолцооны хувьд ялангуяа эрх зүйн орчны хувьд энэ хүний эрх зөрчигдөх, хүний эрхийг зөрчих нөхцөл байдлыг бий болгож байгаа эсэх дээр хяналт тавьдаг үндсэн нэг чиг үүрэг Үндсэн хуулийн цэцэд байх нь бас хэрэгцээтэй шаардлагатай юм байна гэдэг ийм асуудал бол яригдсан. Энэ чиглэлээр бас зөвлөмж гарсан байгаа. 
Хүний эрхийн Үндэсний Комиссын хувьд Хүний эрхийн Үндэсний Комисс хүний эрхийг хамгаалах энэ чиг үүргээ Улсын Их Хуралд өргөн барьж байгаа энэ хүний эрх, эрх чөлөөний талаарх илтгэлээр дамжуулж, хүний эрхийн зөрчилтэй холбоотой гомдлыг хянан шалгах ажиллагаа явуулж, үүний үндсэн дээр комиссын гишүүний зөвлөмж, шаардлага явуулах замаар хэрэгжүүлж байгаа. Ийм өнөөдрийн тогтолцоо үйлчилж байна гэдгийг хэлье.

Эрүүгийн хуульд орж байгаа нэмэлт, өөрчлөлттэй холбоотой Хүний эрхийн Үндэсний Комиссоос санал бас хүргүүлсэн байдаг. Тэгээд энэ асуудал дээр Энхболд гишүүн маань дэлгэрэнгүй мэдээлэл өгнө өө. 
Г.Занданшатар: 84. Батзэвэгийн Энхболд хариулна. 
Б.Энхболд: Цогтгэрэл гишүүний асуултад хариулъя. Хүний эрхийн Үндэсний Комиссоос доромжлох үйлдлийг гэмт хэрэгт тооцох асуудлыг дэмжихгүй байгаа. Тэгээд энэ талаар тодорхой саналуудыг хэд хэдэн үндэслэлээр гаргаж тавьсан. 
1 дүгээрт энэ маань өөрөө олон нийтэд бусдыг доромжилсон гэдэг энэ агуулга гарч байгаа учраас хэвлэлийн эрх чөлөө хязгаарлах ийм эрсдэлийг үүсгэж болзошгүй ээ гэдэг нэг үндэслэлээр зөвшөөрөхгүй байгаа. 
2 дугаар асуудал бол энэ гэмт хэрэг маань өөрөө зөвхөн хохирогчийн гомдлоор гэмт хэрэг болж үүсэж шалгагдах ийм онцлогтой хэрэг байдаг учраас хууль хяналтын байгууллагадаа бас энэ их хүндрэлтэй ийм асуудлуудыг үүсгэнэ. Тэгэхээр энэ асуудлууд нь өөрөөр хэлбэл жигд үйлчлэхгүй, ерөнхийдөө энэ олон нийтийн үзэл бодлыг хязгаарлахад чиглэгдсэн ийм асуудлууд руу түлхэж болзошгүй гэдэг үндэслэлээр доромжлох үйлдлийг гэмт хэрэгт тооцохыг комисс дэмжихгүй байгаа. 
2 дугаар асуудал бол мөрдөгч, тэр шүүхийн албадан дуудах асуудал байгаа. Тэгэхээр энэ дээр одоогийн хуулиар бол мөрдөгч зүгээр дуудах эрхтэй байгаа энэ механизмаа ашиглахад хүндрэлтэй байгаа учраас албадан дууддаг энэ тогтолцоог оруулах нь зайлшгүй юм гэдэг энэ хууль хяналтын байгууллагын санал гараад байгаа юм. Тэгэхээр үүнийг комисс бас дэмжихгүй байгаа. Энэ асуудал өөрөө бас тодорхой асуудлуудыг хүндрүүлэх, хэдийгээр дуудан ирээд үүдэндээ олон цаг суулгадаг гэдэг энэ тогтолцоо одоогоор байхгүй гэж харж байгаа Комисс. Гэхдээ үүнийг буруугаар ашиглаж, хүний эрх, эрх чөлөөнд халдах ийм нөхцөл эрсдэлийг үүсгэж байгаа учраас энэ заалтыг мөн дэмжихгүй байгаа гэсэн ийм байр суурьтай байгаа.  
Г.Занданшатар: Мөнхөөгийн Оюунчимэг гишүүн асуулт асууж, үг хэлнэ.  
М.Оюунчимэг: Одоо оройны найман цаг таван минут болж байна л даа. Бид маш чухал асуудлыг ингээд яг ямар гишүүдийн ажлын бус цагаар гишүүдийн идэвх суларчихсан энэ үед нэг хэлэлцсэн болоод өнгөрч байж болохгүй ээ. Улсын Их Хурлын дарга аа, өнөөдөр бид нар эрлийз морь уралдуулах уралдуулах уу, аймаг дүүргийн начин арслантай болох уу, үгүй юу, цол гээд хэдэн өдөр маргаж хамаг цаг авчхаад. Тэгээд яг энэ хүний эрхийн бидний хөгжлийн гол тулгамдсан энэ асуудлыг нь …

Г.Занданшатар: Энэ хүний эрхийн үндэсний, одоо 7 хоног завсарлана гэж та нар өөрсдөө, чи өөрсдөө санаачилга гаргачхаад одоо энэ хамаг ажил шахаж хаячхаад юу яриад байгаа юм чи. Дэмий юм яриад бай, чи. 

Хэлэлцэх асуудалтай холбогдуулж яриач. Чи өөрөө дэг зөрчөөд байна. Холбоотой асуудлаа ярь. 
Энэ талаар мэргэжлийн Байнгын хороо, Хууль зүйн байнгын хороо хэлэлцэж, Улсын Их Хурлын тогтоолын төсөл боловсруулна. Холбогдох асуудлуудыг хэлэлцэнэ. Тийм.

Хүний эрх зөрчөөгүй, чи өөрөө даргын дэргэдэх зөвлөлөөр үүнийг батлаа бз дээ. Тэгээд худлаа юм байхгүй. 
Иингээд чуулганы нэгдсэн хуралдаанаар Монгол Улсад хүний эрх, эрх чөлөөний байдлын талаарх 21 дэх илтгэлийг хэлэлцлээ.  
Хууль зүйн байнгын хороо энэ хүний эрхийн асуудлаар Улсын Их Хурлын чуулган, анхнаасаа хүний эрхийн чуулган зохион байгуулах энэ дор олон санаачилгууд гарсан. Өнөөдөр өөрсдөө идэвх санаачилгагүй ингэж оролцож байгаа нь та нарын буруу. Үүнийг ахиж хэлэлцэнэ. 
Ийм учраас өнөөдрийн чуулганы нэгдсэн хуралдаанаар хэлэлцэх асуудал дууссан учраас чуулганы нэгдсэн хуралдаан өндөрлөснийг мэдэгдье.

Илтгэл, тайланг ахиж хэлэлцэнэ, ахиж хэлэлцэнэ.

Өнөөдөр энэ ажлын бус цагаар ийм худлаа юм яриад сууж байж таарахгүй. Дандаа худлаа попорч байж болохгүй байна. Попордог сэдэв биш, хүний эрхийн асуудлыг нухацтай ярих ёстой. Тийм учраас ахиж хэлэлцэнэ, ахиж хэлэлцэнэ.

Дахин сануулъя. Даргын дэргэдэх зөвлөл дээр та энэ асуудлыг ярихгүй, тэгвэл юухи йж байсан юм, тэгвэл.

Түрүүн горимын санал гаргаж та нар урдуур нь оруулаа биз дээ, асуудлуудыг.

Чи санал гаргаж оруулсан. Хариуцлагатай бай, сануулах арга хэмжээ авч байна. Оюунчимэг гишүүнд сануулах арга хэмжээ авна. 
Дууны бичлэгээс буулгасан: 

